
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 23, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐅᓪᓛᒃᑯᑦ. ᐊᐱᕆᔪᒪᓪᓗᒍ ᒥᓂᔅᑕ ᓯᒪᐃᓚᒃ ᑐᒃᓯᐊᕐᓂᒃᑯᑦ 
ᒪᑐᐃᖅᓯᔪᒪᒻᒪᖔᑦ. ᒥᓂᔅᑕ. 
 
>>ᑐᒃᓯᐊᕐᑐᖅ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓛᒃᑯᑦ, ᓯᕗᓕᖅᑏ, ᒥᓂᔅᑐᔅ, ᒪᓕᒐᓕᐅᖅᑏᑦ. ᐅᓪᓗᒥ ᐱᔨᑲᑖᑯᓗᑉᐳᑦ. ᐃᖅᑲᐅᒪᖁᓪᓗᓯ 
ᒫᓐᓇ ᐅᓪᓛᖅ ᑖᒃᑯᐊ ᐱᔨᑲᑖᕗᑦ ᒪᕐᕈᐃᓐᓇᑯᓘᒻᒪᑎᒃ ᓇᑎᕐᒥᑦ. ᑖᒃᑯᐊ ᐃᓚᖏᑦ ᐅᓪᓗᒥ ᐃᓕᓐᓂᐊᕕᒻᒥᑦ 
ᐊᖓᔪᖅᑳᖏᓪᓗ ᐳᓚᕋᓐᓇᐅᑎᓪᓗᒍ ᒫᓐᓇ ᐃᓚᑰᓚᑦᑎᒐᑦᑕ. ᐅᓐᓄᓴᒃ ᐋᒃᑳᐅᑐᐃᓐᓇᕆᐊᓕᒃ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 041 - 2(4): ᓱᕈᓰᑦ ᐃᓕᓐᓂᐊᕈᑎᒃᓴᖅᑖᕆᔪᓐᓇᖅᑕᖏᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᖁᕕᐊᓱᒃᐳᖓ ᑐᓴᖅᑎᑎᒍᓐᓇᕋᒪ ᐅᓪᓗᒥ ᑖᒃᑯᐊ ᓱᕈᓰᑦ ᐃᓕᓐᓂᐊᕈᑎᒃᓴᖅᑖᕆᔪᓐᓇᖅᑕᕕᓂᖏᑦ ᐆᒪᔪᓕᕆᓂᐅᑉ 
ᒥᒃᓵᓄᑦ ᐱᔾᔪᑎᖃᖅᑐᓂᒃ ᓇᓗᓇᐃᒃᑯᑕᖃᖅᑐᑦ ᐅᑯᐊ ᑕᑯᑎᓐᓂᐊᖅᐸᒃᑲ ᐃᓕᓐᓂᐊᕈᑎᒃᓴᐃᑦ. ᑖᓐᓇ ᐴᖅᓯᒪᔪᑦ 
ᑖᒃᑯᐊ ᐃᓕᓐᓂᐊᕐᓂᐊᓕᓵᖅᑐᓄᑦ ᐊᑐᒐᕐᓴᐅᕗᑦ ᓄᓇᕗᑦ ᐆᒪᔪᖏᓐᓂᒃ ᐱᔾᔪᑎᖃᖅᑐᑦ ᐊᒻᒪᓗ ᑎᓴᒪᓂᒃ 
ᐅᖃᐅᓯᕐᓂᒃ ᐊᑐᖅᖢᑎᒃ. 
 
ᑖᒃᑯᐊ ᑕᑯᒃᓴᐅᒐᕐᓴᐃ ᐅᖃᓕᒫᒐᒃᓴᐃᑦ ᐋᖅᑭᒃᓱᒐᒃᓴᐃᓪᓗ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓱᕐᓗ ᑕᐃᒪᓐᓇ 
ᐃᓕᖅᑯᓯᑐᖃᖏᓐᓂᑦ ᐃᓄᐃᑦ ᐱᕙᓪᓕᐊᓂᖏᓐᓄᑦ ᐃᓕᓐᓂᐊᕈᑎᐅᓂᐊᕐᓗᑎᒃ ᐱᔾᔪᑎᖃᖅᑐᑦ ᓱᕈᓯᓛᓄᑦ 
ᑖᓐᓇᑦᑕᐅᑉ ᐆᒃᐱᓐᖑᐊᖅᑕᖃᕆᓪᓗᓂ ᐊᒻᒪᓗᑦᑕᐅᖅ ᐅᑯᐊ ᑐᓗᒐᖅᑕᖃᓐᖑᐊᕆᓪᓗᓂ.  
 
ᐅᖃᖅᑏ, ᑖᒃᑯᐊ ᖁᕕᐊᓱᒃᐳᖓ ᑕᐃᒪᓐᓇ ᓱᕈᓯᓛᓄᑦ ᐃᓕᓐᓂᐊᕐᓂᐊᓕᓵᖅᑐᓄᑦ ᑕᐃᒪᓐᓇ 
ᐃᓕᓐᓂᐊᕈᑎᒃᓴᐅᒐᔭᖅᑐᑦ ᐃᓄᐃᑦ ᐱᖅᑯᓯᖏᓐᓂᒃ ᐃᑲᔪᕈᓐᓇᖅᑐᖅ ᒪᒃᑯᒃᑎᓂᓪᓕ ᑕᐃᒪᓐᓇ ᐃᓐᓇᐅᕙᓪᓕᐊᓗᑎᒃ 
ᐱᕙᓪᓕᐊᓂᖃᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑑᑉ ᐅᖃᐅᓯᒃᓴᖏᑦ. ᒥᔅᑐ ᓯᕗᓕᖅᑎ. 
 
ᐊᖓᔪᖅᑳᑉ ᐅᖃᐅᓯᖓ 042 - 2(4): ᐃᖅᑲᖅᑐᐃᕕᒥ ᑐᓵᔨᐅᕐᓂᒥᒃ ᐃᓕᓐᓂᐊᖅᑎᑦᓯᓂᕐᒧᑦ ᐱᓕᕆᐊᖅ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓚᒃᑯᑦ. (ᑐᓵᔨᑎᒍᑦ) ᑖᓐᓇ ᒥᓂᔅᑕ 
ᐃᓕᓐᓂᐊᖅᑎᑕᐅᒋᐊᖃᕐᒪᑦ ᑕᒪᒃᑯᓂᖓ ᐊᑎᖏᓐᓂᒃ ᑕᐃᒎᓯᖏᓐᓂᒃ ᐆᒪᔪᐃᑦ. ᐃᓕᓐᓂᐊᕆᐊᖃᕐᒥᔪᖅᑕᐅᖅ. ᐃᓛᒃ 
ᑕᒪᖅᑕᐅᒍᒪᖏᓐᓇᒪ ᐅᒃᐱᒻᒧᑦ.  
 
>>ᐸᑦᑕᑐᖅᑐᑦ 
 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᑦᑎᐊᖅᑐᖓ ᓂᓪᓕᕈᓐᓇᕐᒥᒐᒪ ᑖᒃᑯᐊ 6-
ᒪᕆᑯᓗᐃᑦ ᓄᓇᕗᒻᒥᐅᑕᐅᖃᑎᒋᔭᕗᑦ ᐱᔭᕇᖅᐸᓪᓕᐊᓂᐊᕐᒪᑕ ᐅᓪᓗᒥ. ᑖᒃᑯᓄᖓ ᑐᓵᔨᐅᓂᕐᒧᑦ 
ᐃᓕᓐᓂᐊᖃᑦᑕᖅᓯᒪᒻᒪᑕ. 1999-ᒥᓂᑦ ᑕᓐᓇ ᐊᒡᓚᒡᕕᒐ ᒪᓕᒐᓕᕆᔨᒃᑯᑦ ᐃᑲᔪᖃᑎᒌᒃᖢᑎᒃ ᓯᓚᑦᑐᖅᓴᕐᕕᒃᑯᑦ 
ᑕᒫᓂ 8 ᕗᐃᒃᔅᓂᑦ ᐃᓕᓐᓂᐊᖅᑎᑦᑎᕙᒻᒪᑕ ᑐᓵᔨᐅᓂᕐᒧᑦ. ᑖᒃᑯᐊᓗ ᑐᓵᔨᐅᒍᓐᓇᖅᓯᕙᒃᑐᑎᒃ ᓇᒥᓕᒫᖅ ᓄᓇᕘᒥᑦ 
ᐃᑲᔪᖅᐸᖅᑐᑎᒃ ᐃᖅᑲᓇᐃᔮᒃᓴᖅᓯᐅᕐᓂᖏᓐᓂᑦ ᓇᒥᑐᐃᓐᓇᖅ ᐱᓗᐊᖅᑐᒥᒃ ᐃᖅᑲᖅᑐᐃᕕᓕᕆᓂᕐᒧᑦ 
ᐃᓕᓐᓂᐊᖅᑎᑕᐅᕙᒃᑐᑎᒃ ᓇᖕᒥᓂᓕᓐᓄᓪᓗ ᑐᓵᔨᐅᔪᓐᓇᖅᓯᕙᒃᑐᑎᒃ.  
 
ᑖᒃᑯᐊ ᖁᔭᓐᓇᒦᖅᑳᕈᒪᕙᒃᑲ ᑲᑭᕙᒃ Association ᐊᒻᒪᓗ First Air-ᒃᑯᑦ ᐃᑲᔪᒻᒪᕆᑦᓯᒪᒻᒪᑕ. ᐃᖏᕐᕋᔾᔪᑎᖏᓐᓄᑦ 
ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ ᑮᓇᐅᔭᒃᑯᑦ ᐃᑲᔪᖅᑕᐅᖃᑦᑕᕐᓯᒪᒻᒪᑕ ᑖᒃᑯᓄᖓ, ᖁᔭᓐᓇᒦᕕᔪᐊᕐᑕᒃᑲ ᑖᒃᑯᐊ 
ᐃᑲᔪᕈᓐᓇᓚᐅᕐᒪᑕ.  
 
(ᑐᓵᔨᒃᑯᑦ) ᓄᓇᕗᒥ ᐃᖅᑲᖅᑐᐃᔪᓕᕆᔨᒃᑯᑦ Beverly Brown ᑖᓐᓇ ᐃᖅᑲᖅᑐᐃᔨ ᑲᒪᔨᐅᓪᓗᓂ ᑕᐃᒪᓐᓇ 
ᑐᓵᔨᖃᑦᓯᐊᕈᒪᖕᒪᑦ ᓄᓇᕗᒥ ᑭᒃᑯᑐᐃᓐᓇᕐᓂᒃ ᐃᖅᑲᖅᑐᐃᒃᕕᒃᑰᖃᑦᑕᖅᑎᓪᓗᒋᑦ ᑖᒃᑯᑎᒎᓇ ᐃᓕᓐᓂᐊᕈᑕᐅᔪᒃᑯᑦ. 
ᐃᓕᓐᓂᐊᕌᓂᒃᑐᑦ ᑖᒃᑯᐊ ᐃᓚᒋᔭᐅᑦᓯᐊᕐᓂᐊᕐᒪᑕ ᒐᕙᒪᑦᑎᓐᓄ ᒪᓕᒐᑎᒍᑦ ᓱᕐᓗ ᐃᓄᒃᑎᑐᑦ ᐃᓄᐃᓐᓇᖅᑎᑐᓪᓗ 
ᓱᕐᓗ ᐃᖅᑲᖅᑐᐃᔪᖃᑦᑎᓪᓗᒍ ᑐᓵᔨᐅᖃᑦᑕᕈᓐᓇᕐᓗᑎᒃ ᐃᖅᑲᖅᑐᐃᕕᖕᒥ.  
 
ᑖᒃᑯᐊ ᐊᖓᔪᖅᑲᐅᑎᐅᔪᑦ Newfoundland ᐊᒻᒪᓗ Labrador-ᒥᑦ ᐃᖃᓗᓐᓃᓚᐅᕐᒪᑕ ᑕᑯᔭᖅᑐᕐᓯᒪᓪᓗᑎᒃ 
ᖃᓄᖅ ᑕᒪᓐᓇ ᐊᐅᓚᑕᐅᓲᖑᒻᒪᖔᑦ ᐅᐱᑦᑐᒪᕆᐅᓚᐅᖅᑐᑦ ᑕᐃᒪᓐᓇ ᐊᑐᓕᖁᔨᓪᓗᑎᒃ ᑐᓵᔨᐅᓂᕐᒧᑦ 
ᐃᖅᑲᖅᑐᐃᕝᕕᖕᒥ ᐱᒍᒪᓪᓗᑎᒃ.  
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔨ, ᓂᕈᐊᖅᑕᐅᖃᑎᒋᓯᒪᔭᒃᑲ ᖁᕕᐊᓱᖃᑎᒋᔪᒪᕙᔅᓯ ᓴᔅᓯᑯᓗᐃᑦ ᐱᔭᕇᖅᑐᓄᑦ 
ᑐᓵᔨᐅᓂᕐᒧᑦ ᐃᓕᓐᓂᐊᐸᓪᓕᐊᓚᐅᖅᑕᖏᓐᓂᒃ. ᖁᕕᐊᓇᖅᑯᑦ ᑕᐃᒫ ᐱᔭᕇᑦᑎᐊᕈᓐᓇᕐᖓᑕ. ᖁᔭᓐᓇᒦᒃ, 
ᐅᖃᖅᑎᑦᑎᔨ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᖁᕕᐊᓱᖃᑎᒋᕙᑦᑎᒋᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ 
ᐱᓕᕆᐊᓕᒃ ᐃᖅᑲᓇᐃᔭᖅᑐᓕᕆᔨᒃᑯᓄᓪᓗ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 043 - 2(4): ᐱᖅᑯᓯᓕᕆᕝᕕᒃ ᐃᖏᕐᕋᓂᖓᓄᑦ ᑐᓴᖅᑎᑦᑎᔾᔪᑦ (ᑕᐹᖅᔪᒃ) 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᖅᑯᓯᓕᕆᕕᒃHᐊᒧᑦ ᐱᓕᕆᐊᒃᓯᓕᕆᔨᖃᕋᑦᑕᐃᓛᒃ 
ᐅᑲᓇᖔᕐᓯᒪᔪᒥᒃ; ᐃᓕᖅᑯᓯᓕᕆᔨᒃᑯᓐᓂ, ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᕗᑦ ᑐᙵᕕᒃᑯᓐᓂ ᐊᒻᒪᓗ ᐃᓐᓈᕐᓂᑦ. 
ᐱᖓᓲᔪᓄᑦ ᐊᕕᑦᑐᕐᓯᒪᔫᔪᓂᒃ ᑕᒫᓂ ᓄᓇᕘᒻᒥ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓂ ᐃᓚᖃᕐᖢᑎᒃ 
ᐊᒻᒪᓗ ᐃᓚᒋᔭᐅᒋᓪᓗᓂ ᑖᓐᓇ ᑲᖏᕐᖢᒑᐱᖕᒧᑦ ᒪᐃᔭᒋᔭᐅᔪᖅ.  
 
ᑖᒃᑯᐊ ᐸᕐᓇᐸᓪᓕᐊᔅᓯᐊᖅᑐᐊᓘᒻᒪᑕ ᐱᖅᑯᓯᓕᕆᕝᕕᒃᓴᖅ ᓂᑉᐸᖅᑕᐅᓂᕆᓇᔭᖅᑕᖓᓄᑦ ᐃᓄᐃᑦ 
ᐃᓕᓐᓂᐊᕐᕕᒃᓴᖓᐃᓛ. ᖃᐅᔨᒪᔭᕆᐊᖃᖅᑕᖏᓪᓗ ᑕᒪᒃᑯᐊ ᐱᐅᓰᑦ, ᐃᓕᖅᑯᓰᑦ ᑕᒪᒃᑯᐊ 
ᖃᐅᔨᒪᔭᐅᑦᑎᐊᖃᕐᓂᖏᑦ ᐱᔾᔪᑎᒋᓪᓗᒍ ᑕᒪᓐᓇ ᐃᖏᕐᕋᓯᖕᓇᓱᐊᕋᑦᑎᒍ. ᐅᖃᖅᑎᑦᑎᔨ, ᑖᒃᑯᐊ ᐃᒡᓗᒧᑦ 
ᐅᖃᕐᓯᒪᓚᐅᕐᐳᖓ ᐅᓂᑳᓂᑦ ᑕᕝᕗᖓ ᓴᖅᑮᓛᕈᒪᓪᓗᖓ ᐊᕐᕌᒍᒥ ᐱᒋᐊᖅᑐᒧᑦ ᐱᒋᐊᓕᓵᕐᑎᓪᓗᒍ ᑭᓯᐊᓂ, 
ᒫᓐᓇᒧᑦ ᑎᑭᒃᖢᒍ ᒫᓐᓇ ᓴᖅᑮᔪᓐᓇᖏᒃᑲᓗᐊᕋᒪ ᑖᒃᑯᐊ ᑲᑎᒪᔨᕋᓛᑦ ᒫᓐᓇ ᓱᓕ ᐋᖅᑭᒃᓱᐃᓇᓱᐊᕐᒪᑕ. ᖃᓄᖅ 
ᑕᒪᓐᓇ ᐱᖅᑯᓯᓕᕆᕕᒃᓴᖅ ᐃᖏᕐᕋᓯᒃᐸᑦ ᖃᓄᐃᓕᖓᓇᔭᒋᐊᒃᓴᖓᓂᒃ.  
 
ᐃᒡᓗᑦ ᑖᓐᓇ ᐅᖃᐅᑎᔪᒪᕙᕋ ᓱᓕᕝᕕᒋᔪᒪᓪᓗᒍᓗ ᑖᒃᑯᐊ ᒐᕙᒪᒃᑯᓂ ᑕᒪᑐᒥᖓ ᑲᔪᓰᓐᓇᖅᑐᖅ ᐊᑐᓕᕆᐊᕐᐸᓪᓗ 
ᐱᖅᑯᓯᓕᕆᕝᕕᒃᓴᖅ ᖃᓄᐃᓕᖓᓇᔭᕐᒪᖔᑦ ᐅᓂᒃᑳᕐᓯᒪᔪᓂᒃ. ᑖᒃᑯᓇᖓᑦ ᐱᔭᕆᐊᕐᓴᐃᓕᕆᔨᓂᒃ 
ᐱᖅᑯᓯᓕᕆᕝᕕᒃᓴᒧᑦ ᓴᖅᑮᓛᕐᐳᖓ ᐊᒻᒪᓗ ᑕᒪᒃᑯᐊ ᑐᓴᐅᒪᑦᑎᑦᑐᒪᕙᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕗᖓ ᐃᒡᓘ 
ᐃᓗᐊᓄ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 2(4): ᓄᐃᔭᖅ ᐃᓕᓐᓂᐊᕐᕕᒃ ᓴᓂᑭᓗᐊᕐᒥ - ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᖅᑎᑕᐅᑦᓯᐊᕐᓂᖏᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐅᓪᓗᒥ ᓂᑯᕕᒍᓐᓇᕋᒪ ᑐᓴᖅᑎᔅᓯᒍᒪᓪᓗᖓᓗ 
ᑲᔪᓯᔅᓯᐊᓚᐅᖅᑐᒥᒃ ᓂᐅᔭᖅ ᐃᓕᓐᓂᐊᕐᕕᖓᓂ ᓴᓂᑭᓗᐊᒥ. ᐅᖃᖅᑎ ᑕᕝᕙᓂ ᑕᖅᑭᒥ ᐊᑐᕆᐊᓕᓵᖅᑎᓪᓗᒍ 
ᑲᑐᔾᔨᖃᑎᒌᑦ ᑖᒃᑯᐊ ᐃᓕᓐᓂᐊᑦᓯᐊᕙᖕᓂᕐᒧᑦ ᐱᔾᔪᑎᖃᖅᑐᑦ ᓴᖅᑭᑎᔅᓯᓚᐅᕐᒪᑕ ᐅᓂᒃᑳᓂᒃ. ᖁᓕᓂᒃ ᑖᒃᑯᓂᖓ 
ᖃᐅᔨᓴᕈᑕᐅᓚᐅᖅᑐᓂᒃ ᐃᓕᓐᓂᐊᕐᕕᖕᒥ ᐆᒃᑑᑎᒋᔭᐅᔪᓐᓇᖅᑐᓂ ᓄᓇᖃᖅᑳᓯᒪᔪᑦ ᐃᓕᓐᓂᐊᖅᑎᐊᕐᓂᖏᓐᓄᑦ. 
ᐅᖃᖅᑏ, ᐅᓂᒃᑳᖅᑕᐅᓯᒪᔪᑦ ᐅᐱᒍᓱᓚᐅᕐᐳᖅ ᓴᓂᑭᓗᐊᒥ, ᓄᐃᔭᖅ ᐃᓕᓐᓂᐊᕐᕕᖓᓂ ᓴᙱᓂᖃᕐᖢᑎᒃ 
ᓯᕗᓕᖅᑎᐅᓯᒪᓂᖏᓐᓄᑦ ᑲᑎᑕᐅᓪᓗᑎᒡᓗ ᐃᓄᐃᑦ ᐱᖅᑯᓯᑐᖃᖏᑦ ᖃᓄᐃᓕᐅᕈᑕᐅᖃᑦᑕᕐᒪᑕ ᑕᐃᑲᓂ.  
 
ᑕᑯᒃᓴ ᐃᓛ ᖃᐅᔨᑎᔅᓯᓚᐅᕐᒪᑕ ᑕᒪᓐᓇ ᐱᕚᓪᓕᕈᑕᐅᒍᓐᓇᕐᒪᑦ ᑕᐃᒪᓐᓇ ᐃᓕᓐᓂᐊᕐᕕᖕᒥ ᓱᕐᓗ 
ᐊᖓᔪᖅᑳᖃᑦᓯᐊᕐᓗᑎᒃ ᑕᐃᒫᑎᑐᑦ ᓕᓯ ᖃᕐᕕᒃ ᑖᓐᓇ ᐅᖃᐅᓯᕆᓚᐅᖅᑕᕋ ᑕᒡᕙᓂ ᑲᑎᒪᒃᕕᐅᔪᒥ 
ᐃᖅᑲᓇᐃᔭᖅᑎᓂᒡᓗ. ᐅᖃᖅᑎ, ᖃᐅᔨᒪᒐᕕᑦ ᐅᐱᕈᓱᒃᓯᐊᕋᒪ ᐱᒻᒪᕆᐅᓂᖏᓐᓄᑦ ᑕᒪᒃᑯᐊ ᐃᓄᐃᑦ 
ᐱᖅᑯᓯᑐᖃᖏᑦ ᐃᓕᖅᑯᓯᑐᖃᖏᓪᓗ ᖁᕕᐊᓱᓪᓚᕆᑉᐳᖓ ᑖᓐᓇ ᐅᓂᒃᑳᕐᑕᐅᓯᒪᔪᖅ ᐃᓕᓐᓂᐊᕈᑎᒋᔭᖏᓐᓄᑦ 
ᑲᔪᓯᒍᑕᐅᔅᓯᐊᕐᓯᒪᖕᒪᑦ ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪᓗ ᐃᓄᐃᑦ ᐱᓕᕆᔨᓪᓚᕆᖏᑦ ᐃᓚᐅᑎᑕᐅᓪᓗᑎᒃ.  
 
ᐅᖃᖅᑎ, ᑖᒃᑯᐊ ᑲᑎᒪᔨᐅᖃᑎᒃᑲ ᐅᐱᖃᖃᑎᒋᒍᒪᕙᒃᑲ ᓄᐃᔭᖅ ᐃᓕᓐᓂᐊᕐᕕᖓᓂ ᑲᔪᑦᓯᐊᕈᑕᐅᓚᐅᕐᑐᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅᑐ 
ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 2(4): ᐆᒪᔪᓂᑦ ᓯᕐᓈᖅᑏᑦ (ᐲᑯ) 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᓪᓚᕆᒃᖢᒍ ᑖᓐᓇ ᐃᐳᕈᓪ 1-ᒥ ᐅᕙᓃᓐᓂᐊ 
ᐃᓛᒃ ᑎᑭᑲᐅᑎᒋᓂᐊᓕᕐᒥᒻᒪᑦ. 
 
ᑕᕝᕙᓂ ᐅᓪᓗᒥ ᓄᓇᓕᓐᓂᑦ ᑕᐃᒪᓐᓇ ᓯᕿᓐᓃᓐᓇᖃᑦᑕᓕᓲᖑᒻᒪᑦ ᐊᑯᓂ ᑖᒃᑯᐊ ᐊᑐᖅᑕᐅᓯᒪᔪᑦ 
ᐊᑐᐃᓐᓇᖃᑦᑕᕋᑦᑎᒍ. ᐊᒻᒪᓗ ᐃᓛᒃ ᓱᕐᓗ ᐊᕕᓐᖓᓂᒃ ᓱᕐᓗ ᑕᑯᕙᓪᓕᐊᓂᐊᓕᕐᒥᒐᑦᑕ.  
 
ᐊᒥᓱᒻᒪᕆᐊᓘᖃᑦᑕᕐᖢᑎᒃᓗ ᐃᒫᓂᖃᑦᑕᕐᖢᑎᒃ ᓱᕐᓗ ᑕᐃᒪᓐᓇ ᑮᓇᐅᔭᓕᐅᕈᑎᒋᔪᓐᓇᕐᓂᐊᕋᑦᑎᒍ. 
 
ᑕᐃᒃᑯᐊ ᓇᓪᓕᒍᓱᒃᑐᑦ ᐆᒪᔪᓂᒃ ᑖᒃᑯᐊ ᑲᑐᔾᔨᖃᑎᒌᑦ ᐱᐅᔅᓴᖏᒻᒪᑕ ᑕᐃᒪᐃᓕᐅᕌᖓᑦᑕ. ᑕᐃᒪᓐᓇᒎᖅ 
ᐱᐅᓐᖏᑐᒻᒪᕆᐅᒻᒪᒡᒎᖅ ᐅᓗᕆᐊᓇᕐᖢᓂᓗ ᐊᒻᒪᓗᑦᑕᐅᖅ ᑖᒃᑯᐊ ᓄᖑᒃᐸᓪᓕᐊᓕᕐᒪᑕ.  
 
ᓈᓴᕐᓱᒋᑦ 5 ᒥᓕᐊᓐ ᐅᖓᑖᓅᓚᐅᕐᒪᑕ ᑖᒃᑯᐊ ᐊᕕᓐᖓᐃᑦ ᑕᕆᐅᒦᖃᑦᑕᕐᑐᑦ ᑕᒪᒃᑯᐊᓗ ᓚᐃᓴᓐᓯᖃᖃᑦᑕᕐᖢᑕ 
ᐱᓇᓱᐊᕐᖢᒋᑦ 100 ᐅᖓᑖᓂᓗ ᖃᐅᔨᓴᖅᓯᒪᓪᓗᓂᒋᑦ, ᐃᓛᒃ ᖃᐅᔨᓴᖅᓯᒪᓪᓗᑎᒍ.  
 
ᑕᐃᒃᑯᐊ ᑕᒪᒃᑯᐊ ᓱᕈᓯᓛᕈᓗᖏ ᐃᓛ ᐊᕕᓐᖓᓛᕈᓗᖏᑦ ᑖᒃᑯᐊ ᓂᐅᕐᕈᑕᐅᒍᓐᓇᕆᓪᓗᑎᒃ. ᑖᒃᑯᐊ 
ᐊᕕᓐᖓᓛᕈᓗᐃᑦ ᑖᒃᑯᐊ ᐊᕚᕐᖢᒋᑦ ᑐᖁᖃᑦᑕᖏᑦᑕᕋᓗᐊᖅᐳᑦ ᑭᓯᐊᓂ ᐱᑕᖃᓪᓚᕆᓐᖏᑦᑐᖅ ᑕᐃᒪᐃᒃᑐᓂᒃ. 
ᑖᒃᑯᐊ ᐅᓂᒃᑳᕆᔭᐅᖃᑦᑕᕐᑐᑦ. 
 
ᓲᕐᓗ ᓇᑦᑎᓕᕆᓂᐅᑉ ᒥᒃᓵᓄᑦ ᑕᒪᒃᑯᐊ ᓱᓕᒐᓗᐊᕐᒪᖔᑖ, ᓱᓕᓐᖏᒃᑲᓗᐊᕐᒪᖔᑕᓘᓐᓃᑦ ᖃᐅᔨᒪᒍᓐᓃᕋᑦᑎᒍ 
ᑕᐃᒪᓐᓇ ᓚᐃᓴᓐᓯᖃᕐᑎᐊᖅᖢᑕ ᑲᒪᒋᑦᑎᐊᖅᖢᒍ ᓇᑦᑎᖅᓯᐅᖃᑦᑕᕋᑦᑕ ᐊᒻᒪᓗ ᓂᕿᒋᖃᑦᑕᕐᖢᒋᑦ 
ᑲᒥᓕᐅᕈᑎᒋᖃᑦᑕᕐᖢᒋᓪᓗ ᑕᒪᓐᓇ ᓱᓕᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑐ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 2(4): ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ ᓄᓇᓕᓐᓂ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᐅᓪᓛᒃᑰᖅᐸᒃᑲ, ᓄᓇᕘᒥᐅᓪᓗ.  
 
ᐅᖃᖅᑎᑦᑎᔩ, ᓇᖏᕐᓯᔾᔪᑎᖃᖅᑐᖓ ᐅᓪᓗᒥ ᑕᒪᓐᓇ ᐃᒃᑯᐊ Community Health representatives, 
ᐱᑕᖃᕆᐊᖃᓐᓂᖏᓐᓂ ᑕᒫᓂ ᓄᓇᓕᖕᓂ ᒥᑭᓐᓂᖅᓴᐅᔪᓂᓗ ᐊᒻᒪᓗ ᐊᖏᓐᓂᖅᓴᐅᔪᓂ. ᐅᖃᖅᑎᑦᑎᔩ 
ᑭᒡᒐᖅᑐᕐᕕᒋᔭᕐᒪ ᐃᓚᖓ ᑕᑉᐱᓐᓇ ᖁᑦᑎᓐᓂᕐᐹᒥ ᓄᓇᓕᐅᔪᖅ ᐊᐅᓱᐃᑦᑐᖅ, ᖃᓂᒻᒪᒃᑕᐃᓕᒪᓂᕐᒥᒃ 
ᐱᓕᕆᐊᖃᖅᖃᖃᑦᑕᓚᐅᖅᓯᒪᒐᓗᐊᕐᒪᑦ ᐅᓪᓗᒥ ᑭᓯᐊᓂ ᐱᑕᖃᓐᖏᒻᒪᑦ.  
 
ᑖᒃᑯᐊ ᖃᓂᒻᒪᑦᑕᐃᓕᒪᓂᕐᒥᒃ ᐱᓕᕆᐊᖃᖅᓚᐅᖅᓯᒪᔪᐃᑦ ᐃᑲᔪᕐᓯᒪᖃᑦᑲᓪᓚᕆᒻᒪᑕ ᑕᒪᒃᑯᓂᖓ ᓄᓇᓕᐅᔪᓂᒃ. 
ᑕᒪᑐᒥᖓᓗ ᖃᓂᒻᒪᑦᑕᐃᓕᒪᓂᕐᒥᒃ ᐱᓕᕆᐊᖃᖅᖢᑎᒃ. ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᐃᓛᒃ ᐊᔾᔨᒌᖏᑐᓄᑦ 
ᐱᓕᕆᓲᖑᒻᒪᑕ ᑕᒪᒃᑯᐊ.  

ᐊᒻᒪᓗ ᑖᒃᑯᐊ ᖃᓂᒻᒪᑦᑕᐃᓕᒪᓂᕐᒥᒃ ᐱᓕᕆᐊᖃᖅᑎᐅᔪᐃᑦ ᐅᖃᖅᑕᕐᕕᐅᔪᓐᓇᕐᒪᑕ ᑕᒪᒃᑯᓂᖓ ᐃᓄᖕᓂᑦ, ᓱᕐᓗ 
ᓂᐅᕕᐊᒃᓴᐃᑦ ᓄᑕᐅᓐᖏᓗᐊᓕᖅᐸᑕ ᓂᐅᕕᐊᒃᓴᕆᔭᐅᔪᑦ ᓂᐅᕕᕐᕕᓐᓂ ᖃᓂᒻᒪᓐᓇᕐᑐᖃᓕᖅᐸᑕᓘᓐᓃᑦ ᑖᒃᑯᐊ 
ᐅᖃᕐᕕᐅᔪᓐᓇᖃᑦᑕᕐᓯᒪᒻᒪᑕ ᖃᓂᒻᒪᑦᑕᐃᓕᒪᓂᕐᒥᒃ ᐱᓕᕆᐊᖃᖅᑐᑦ ᐊᒻᒪᓗ ᐃᑲᔪᖃᑦᑕᕐᓯᒪᓪᓚᕆᐊᓗᒃᖢᑎᒃ 
ᐃᓄᓐᓂᒃ ᑕᒪᐅᓇ ᐱᓕᕆᐊᒃᓴᒥᑎᒍᑦ.  
 
ᐃᓐᓇᐃᓪᓗ ᑕᒪᒃᑯᐊ ᐱᓕᕆᖃᑎᒋᖃᑦᑕᕐᑎᐊᕐᓯᒪᒻᒪᒋᑦ ᖃᓂᒻᒪᑦᑕᐃᓕᒪᓂᕐᒥᒃ ᐱᓕᕆᐊᖃᖅᑐᑦ. ᑖᓐᓇ 
ᐱᔾᔪᑎᒋᓪᓗᒍ ᓄᓇᓕᒃ ᖃᓂᒻᒪᑦᑕᐃᓕᒪᓂᕐᒥᒃ ᐱᓕᕆᐊᖃᖅᑐᖅᑕᖃᕆᐊᖃᓐᓂᖓ ᐊᐅᓱᐃᑦᑐᖅ ᐱᓗᐊᓐᖑᐊᖅᑐᒥᒃ 
ᐱᑕᖃᕆᐊᖃᓗᐊᕐᑐᖅ ᐱᑕᖃᕈᓐᓃᕐᒪᑦ. ᑕᒪᒃᑯᐊ ᑐᓴᐅᒪᓐᖏᓂᕐᓴᐅᓕᕐᒪᑕ ᓄᓇᓕᖕᓂ ᑕᒪᒃᑯᓂᖓ ᒐᕙᒪᒃᑯᓐᓂᑦ 
ᓴᖅᑭᔮᕐᑎᑕᐅᔪᓂᒃ progress ᑕᒪᐅᓇ ᖃᓂᒪᑦᑕᐃᓕᒪᓂᒃᑯᑦ.  
 
ᑖᓐᓇ ᐱᔾᔪᑎᒋᓪᓗᒍ ᓇᖏᖅᓯᔾᔪᑎᒋᒐᒃᑯᑦ ᐅᖃᖅᑏ ᐃᒻᒪᖄ ᐅᓪᓗᒥ ᐊᐱᖅᓱᕐᓇᕐᓯᒃᐸᑦ ᐊᐱᖅᓱᓂᐊᕋᒪ ᑕᒪᑐᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑐ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 2(4): ᖁᔭᓕᓂᖅ ᓈᓐᓯ ᖃᕆᑕᖅ-ᓕᓐᑎᐅᓪᒥᒃ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔪᖓ ᐅᖃᖁᔭᐅᓯᒪᓂᓐᓂᒃᑕᐅᖅ ᑭᒡᒐᑐᖅᑕᓐᓂᒃ ᓄᓇᑦᑎᓐᓂ 
ᐊᑕᐅᓯᐅᓐᖏᑦᑐᒧᑦ.  
 
ᑕᐃᒪ ᓂᕈᐊᖅᓯᒪᔭᖃᕋᑦᑕ ᒪᓕᒐᓕᐅᕐᑎᔾᔪᐊᖃᕋᑦᑕ ᐊᑑᕚᒥ ᑕᐃᓐᓇ 1997-ᖑᑎᓪᓗᒍ 
ᓂᕈᐊᖅᑕᐅᒋᐊᖓᓚᐅᖅᓯᒪᓪᓗᓂ, ᓈᓐᓯ ᖃᕆᑕᖅ ᓕᓐᑎᐅᓪ, ᖁᔭᓐᓇᒦᖅᑕᐅᔪᒪᒻᒪᑦ ᓄᓇᑦᑎᓐᓂᒥᐅᓂᒃ, 
ᓂᕈᐊᖅᑕᐅᓯᒪᕕᒻᒥᓂᖏᓛᖅ. ᐅᖃᖅᓯᒪᓕᖅᑎᓪᓗᒍ ᓂᕈᐊᕋᔅᓴᐅᑲᓐᓂᔾᔮᖏᓐᓂᕐᒥᓂᒃ ᑭᓯᐊᓂ ᑕᒪᐅᖓ 
ᐱᓕᕆᓂᕆᓚᐅᖅᑕᖓᓂᒃ ᓄᓇᕘᒻᒧᑦ ᖁᔭᓐᓇᒦᖅᑕᐅᔪᒪᒻᒪᕆᒻᒪᑦ ᐊᒃᓱᕈᖃᑦᑕᕐᓂᖓᓂᒃ ᐊᒻᒪᑦᑕᐅᖅ ᑕᐃᒪᓐᖓᑦ 
ᐊᐃᑉᐸᖃᕈᓐᓃᕋᓗᐊᖅᑐᓂ ᑕᕝᕙᓂ ᐱᓕᕇᓐᓇᕐᒪᓐ ᑕᐅᒪ ᓄᓇᕘᒻᒧᑦ ᐃᑲᔪᕋᓱᒃᑐᓂ. ᓴᖅᑭᒐᓚᖃᑦᑕᖏᑦᑑᒐᓗᐊᕐᓕ 
ᑕᒪᐅᖓ ᓄᓇᑦᑎᓐᓄᑦ ᑭᓯᐊᓂ ᑭᒡᒐᑐᖅᑎᒋᓪᓚᕆᒃᑲᑦᑎᒍᑦ ᒐᕙᒪᑐᖃᒃᑯᓐᓂ. 
 
ᑖᓐᓇ ᐃᑉᐱᒋᔭᐅᖏᒻᒪᑦ ᐅᕙᑦᑎᓐᓂᒃ ᑭᒡᒐᑐᕐᓂᖓ, ᑕᐃᒪᐃᑕᐃᓐᓇᐅᒐᑦᑕ ᓂᕈᐊᖅᑕᐅᓯᒪᔪᒍᑦ. ᑕᕝᕙ 
ᖁᔭᓐᓇᒦᓐᓂᖓ ᓂᕈᐊᖅᑕᐅᕕᒋᓯᒻᒪᑦ ᑕᑯᔭᐅᑎᑕᐅᖁᔭᐅᓚᐅᕐᓂᖓᑦ ᑕᑯᒃᓴᐅᑎᓐᓇᔪᑉᐸᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ, ᐅᖃᐅᓯᑦᑎᑦ ᐃᑉᐱᓇᑦᑎᐊᖅᑯᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐱᑕᖃᖏᑉᐸᑦ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔫᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖁᔭᓐᓇᒦᒃ, ᐅᓪᓛᒪᓐᓇ ᑕᕝᕙᓂ ᐃᖅᑲᓇᐃᔭᖅᑎᕗᑦ ᐱᕙᓪᓕᐊᔪᓕᕆᔨᒃᑯᓂᓪᓗ ᑐᓐᖓᓱᒃᑎᑦᑎᐊᖅᑲᒃᑲ. 
ᑕᕝᕙᓃᖃᑎᒋᓐᖑᐊᑕᖅᓯᓐᓇᕋᑦᑎᒍ ᐊᒻᒪᓗ ᐃᖅᓱᒃᑎᕗᑦ. 
 
ᑲᑎᒪᔾᔪᑎᔅᓴᑎᓐᓄᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᑕᖅᑭᑲᐃᓐᓇᕆᐊᖃᕋᑦᑕᒎᖅ. ᓯᐊᕈᐊ.  
 
ᖁᔭᓐᓇᒦᒃ. ᐊᐱᖅᓱᕐᓂᖅ ᐱᒋᐊᓚᐅᖏᓐᓂᖓᓂᒃ ᓇᓗᓇᐃᖅᓯᑐᐃᓐᓇᕐᓗᖓ; ᒫᓐᓇ ᐃᖅᑲᐅᒪᖁᔨᓪᓗᖓ 
ᐃᓄᐃᓐᓇᖅᑐᓐ ᑐᓵᔨᕗᑦ ᑕᕝᕙᓂ ᒫᓐᓇ ᐊᑕᐅᓯᑐᐃᓐᓇᐅᒻᒪᑦ. ᑖᓐᓇ ᐃᑉᐱᒋᔭᐅᓂᐊᕐᖓᑦ ᐅᓪᓗᒥ ᐱᓕᕆᓂᑦᑎᓐᓂ.  

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 108 - 2(4): ᖃᐅᒻᒪᖅᑯᑎᓕᕆᓂᕐᒧᑦ ᐃᓱᒫᓗᑏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓ ᖃᐅᒪᖅᑯᑎᓕᕆᓂᕐᒧᑦ ᒥᓂᔅᑑᔪᖅ. ᐅᖃᖅᑏ, 
ᑖᒃᑯᐊ ᑲᑎᒪᔨᐅᔪᑦ ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᐱᓯᒪᓕᕐᒪᑕ ᑖᒃᑯᓂᖓ Qulliq Energy Corporation 
ᐊᑭᑦᑐᕆᐊᖅᑎᑦᑎᒃᑲᓐᓂᕈᒪᒻᒪᑕ, ᐊᑭᑦᑐᕆᐊᕈᑕᐅᓚᐅᖅᑐᑦ ᖄᖓᒍᑦ ᐅᖅᓱᐊᓘᑉ ᒥᒃᓵᓄᑦ. Fuel Stablization 
Rider. ᑕᐃᓐᓇ ᑐᒃᓯᕋᐅᑦ ᑖᒃᑯᓄᖓ ᑐᓂᔾᔪᑕᐅᓚᐅᕐᒪᓐ, Review Council URRC, ᒫᔾᔨ 2-ᖑᑎᓪᓗᒍ, 2007. 
 
ᒥᓂᔅᑕ ᐊᐱᕆᔪᒪᔭᕋ ᑖᓐᓇ ᐊᑭᑦᑐᕆᐊᕈᑕᐅᓂᐊᖅᑐᖅ, ᐊᑯᓂᐊᓗ ᐊᑭᑦᑐᕆᐊᓚᐅᖅᑰᕈᓐᓃᕐᖓᑕ ᐅᖅᓱᑦ. 
ᒥᓂᔅᑕᖃᐃ ᐃᓱᒪᓕᐅᖅᓯᒪᓕᖅᐸ ᐅᕝᕙᓗ application ᖃᓄᐃᓕᖓᓕᖅᐸ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓱᕐᕋᓗᐊᔾᔭᐃᒃᑯᑏᑦ ᐅᖅᓱᐊᓗᓐᓄᑦ 
ᐊᑐᖅᑕᐅᖃᑦᑕᖅᑐᑦ ᐊᕐᕌᒍᑕᒫᖏᓛᖅ ᕿᒥᕐᕈᓇᒃᑕᐅᖃᑦᑕᖅᑐᑦ ᐊᒻᒪᓗ ᑖᒃᑯᐊ ᐅᖅᓱᐊᓗᐃᑦ ᐊᑭᖏᓐᓂᒃ 
ᓱᕐᕋᓗᐊᔾᔭᐃᒃᑯᑏᑦ, 7.87-cents-ᖑᓚᐅᖅᑐᑦ Kilowatt-ᒧᑦ ᐊᑕᐅᓯᕐᒧᑦ ᐊᒻᒪᓗ ᑖᓐᓇ ᑕᐃᔭᖓ ᒪᓕᒐᓕᐅᖅᑎᐅᑉ 
6.65 cents-ᒧᑦ ᐋᖅᑭᒃᑕᐅᓚᐅᖅᑐᖅ, .01 cent-ᒥᖃᐃ ᐃᓚᔪᖅ. ᑕᒪᒃᑯᐊ ᐅᖅᓱᐊᓗᐃᑦ ᐊᑭᖏᑕ 
ᓱᕐᕋᓗᐊᔾᔭᐃᒃᑯᑎᖏᑦ ᑖᒃᑯᓄᖓ ᐆᒪᖅᑯᑏᑦ ᐊᑭᖏᑕ ᕿᒥᕐᕈᔨᖏᓐᓄᑦ ᕿᒥᕐᕈᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᐅᖃᖅᑏ, ᑕᐃᒃᑯᐊ QEC-ᑯᑦ ᐃᒪᐃᓕᖓᔪᒥᒃ application ᑕᐃᑲᓂ ᐃᓕᓯᓚᐅᕐᒪᑕ, ᐅᖃᓕᒫᓐᓂᐊᖅᐸᕋ. 
ᑖᒃᑯᐊᒎᖅ ᖃᐅᒪᖅᑯᑎᓕᕆᔨᒃᑯᑦ QEC ᐅᖃᐅᑎᔭᐅᓯᒪᓕᕐᒪᑕ ᒐᕙᒪᒃᑯᓐᓄᑦ ᑖᒃᑯᐊ ᐊᑭᓗᒃᑖᖏᑦ ᑕᒪᒃᑭᓪᓗᒋᑦ, 
ᓱᓕᔪᒥᒃ ᐊᑭᓪᓚᑦᑖᒥᑦ ᑖᒃᑯᓄᖓ ᐅᖅᓱᐊᓘᑉ ᒥᒃᓵᓄᑦ ᓱᕐᓗ ᑐᒃᓯᕋᖃᑦᑕᕐᓂᐊᕐᓕᕐᒪᑕ ᐊᑭᓕᖅᓱᖅᑎᐅᔪᓂᒃ. ᑖᓐᓇ 
ᖃᓄᐃᓕᖓᓕᕐᒫᑦ ᐊᑐᕐᓂᐊᕐᒪᖔᕐᓘᕙ Next Spring.  
 
ᑐᑭᓯᑦᑎᐊᕈᒪᒐᓗᐊᖅᑐᒍᑦ ᐅᓂᒃᑳᕋᔭᕐᐸ ᒥᓂᔅᑕ, ᑖᒃᑯᐊ ᓲᖅ ᑕᐃᒪ True cost-ᖑᔪᒥᒃ Apply-
ᑎᑦᑎᓂᐊᕈᒪᓕᕐᒪᖔᑕ ᒐᕙᒪᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. 20 ᐳᓴᓪᓗᐊᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ 
ᑲᒪᒋᔭᐅᖃᑦᑕᕐᒪᑕ ᒪᑯᓄᖓ ᐆᒻᒪᖅᑯᑎᓄᑦ ᐅᖅᓱᐊᓗᖕᓂᒃ ᑎᑭᓴᐃᓂᕐᒧᑦ ᐊᒻᒪᓗ ᐊᓯᖏᓐᓄᑦ.  
 
ᒪᓕᒐᓕᐅᕐᕕᖕᒥ ᐅᖃᐅᓯᖃᖃᑦᑕᖅᓯᒪᔪᒍᑦ ᐃᑯᒻᒪᕗᑦ ᐊᒻᒪᓗ ᐃᑯᒻᒪᑐᐊ ᐊᑐᖅᖢᒋᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ  

ᐊᑭᓪᓕᒋᐊᕈᑎᓕᒫᑦᑎᐊ ᓴᖅᑭᔮᖅᑎᑕᐅᓕᕐᓗᑎᒃ ᓂᐅᕕᖃᑦᑕᕋᑦᑕ ᐅᕐᓱᐊᓗᖕᓂᒃ ᐊᒻᒪᓗ, ᓯᐊᒻᒪᒃᑎᕆᖃᑦᑕᖅᖢᑕ.  
 
ᑕᐃᒃᑯᐊ ᐅᖅᓱᐊᓗᐃᑦ ᐊᑭᓪᓚᕆᖏᑦ ᐊᑐᕐᓗᒋᑦ ᐅᖅᓱᐊᓗᐃᑦ ᓄᒃᑕᖅᑕᐅᓂᖏᑦ ᓯᐊᖕᒪᕐᑎᒃᑕᓂᖏᑦ ᐊᒻᒪᓗ 
ᕿᒥᕐᕈᓇᒃᑕᐅᓂᐊᕐᒥᔪᑦ ᑕᐃᒃᑯᐊ ᖃᑦᑕᐅᔮᓗᖕᓂᑦᑎᑕᐅᖃᑦᑕᕐᒪᑕ, ᑕᐃᒃᑯᐊ ᑲᒪᒋᔭᐅᖃᑦᑕᕆᐊᖃᕐᒪᑕ 
ᖃᑦᑕᐅᔮᓗᐃᑦ.  
 
ᑕᐃᒪ ᐅᖅᓱᐊᓗᐃᑦ ᐊᑭᖏᑦ ᑕᑯᒍᕕᒋᑦ ᖃᖓᑦᑕᐅᑎᖏᑦ ᐅᒥᐊᕐᔪᐊᒃᑰᕈᑎᖏᑦ ᑕᒪᒃᑯᐊ ᓱᕐᓗ ᑕᕝᕘᓇ 
ᐃᓕᔭᐅᓯᒪᖃᑦᑕᖏᑦᑐᑦ ᐊᒻᒪᓗ ᐅᖅᓱᐊᓗᖃᐅᑎᖃᕐᕕᖕᒦᒍᑎᖏᑦ.  
 
ᐅᖅᓱᐊᓗᐃᑦ ᐊᑭᓪᓚᕆᖏᑦ ᕿᒥᕐᕈᓇᒃᑕᕗᑦ ᐊᒻᒪᓗ ᐃᒃᑯᐊ ᖃᐅᒻᒪᖅᑯᑎᓕᕆᔩ ᐊᑭᓕᖅᓱᐃᕙᓪᓕᐊᓕᕐᓗᑎᒃ 
ᐊᑭᓪᓚᕆᖏᓐᓂ. ᑕᐃᒪᐃᑦᑐᓕᕆᔨᐅᓪᓗᖓ ᒥᓂᔅᑕᐅᔪᖓ ᐅᑭᐊᒃᓵᖅ ᓴᖅᑭᒃᑎᔪᒪᓂᐊᖅᑐᖓ 
ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑎ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕐᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑲᐅᑎᖃᑲᐃᓐᓇᕐᒪᑦ.  
 
ᐄ, ᖃᐅᔨᒪᑦᑎᐊᕆᐊᖃᕋᑦᑕ ᓇᓄᕗᒻᒥᐅᑕᐅᔪᒍᑦ ᐊᑭᑦᑐᕆᐊᕐᓂᐊᕐᒪᖔᑦ ᐅᖅᓱᐊᓗᐃᑦ ᐅᕝᕙᓘᓐᓃᑦ 
ᖃᓄᐃᓕᒋᐊᖅᑕᐅᓂᐊᕐᒪᖔᑦ. ᑕᐃᒃᑯᐊ ᓂᐅᕕᕐᐸᒃᑐᑦ ᐅᖅᓱᐊᓗᐃᑦ. ᑖᓐᓇ ᒥᓂᔅᑕᕆᔭᐅᔪ ᐊᐱᕆᔪᒪᔭᕋ ᖃᓄᖅ 
ᑐᑭᖃᕐᒪᖔᑦ ᐊᑭᓪᓚᕆᖏᓐᓂᒃ ᐊᑭᓕᕐᓱᐃᑎᑦᑎᓂᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐅᒡᕙᓘᓐᓃᑦ ᓂᐅᕕᕐᐸᒃᑐᓐ.  
 
ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᐅᖃᐅᑎᔪᒪᖕᒥᔭᕋ, ᐃᓱᒪᒃᓴᖅᓯᐅᕈᑎᖃᕐᓂᐊᕈᑎᒃ ᐅᖅᓱᐊᓗᐃᑦ ᐊᑭᓪᓚᕆᖏᓐᓂᒃ 
ᑕᐃᒃᑯᐊ ᐅᖅᓱᐊᓗᒃᑐᖅᐸᑦᑐᓐ ᐊᑭᓖᒃᑲᓐᓂᕆᐊᖃᕐᓂᐊᕐᐹ ᐃᓘᓐᓇᖏᓐᓂ ᐅᖅᓱᐊᓗᐃᑦ ᓄᖑᑕᐅᓚᐅᕋᓗᐊᕐᒪᖔᑕ 
ᐅᒥᐊᕐᔪᐊᒃᑰᖅᑎᑕᐅᓚᐅᖅᑐᓐ? 50 Percent-ᓂᒃ ᐊᑐᕋᓗᐊᕈᑎ 33 Percent-ᑎᓂᒡᓘᓐᓃᑦ.  
 
ᑕᐃᒪᓐᓇᑎᒋ ᐊᑐᕋᓗᐊᕈᑎᒃ 100 Percent-ᑎᖏᓐᓂᒃ ᐊᑭᓕᕐᓱᐃᒐᔭᖅᑐᓐ ᑕᐃᒃᑯᐊ ᐅᖅᓱᐊᓗᒡᓂ ᐊᑐᖅᑏᑦ. 
ᑕᒪᒃᑯᐊ ᓄᓇᕗᒻᒥᐅᑎᒍᑦ ᑕᐃᒪᐃᑦᑐᓂᒃ ᐊᐱᕐᓱᕐᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑖᓐᓇ ᑐᓴᕈᒥᓇᑦᑎᐊᖅᑐ. ᐊᐱᖅᑯᑎᒋᔭᖓ 100 
Percent-ᑎᒥᒃ ᐅᖅᓱᐊᓗᖕᓂ ᓂᐅᕕᖃᑦᑕᕐᒪᑕ.  
 
ᑕᐃᒃᑯᐊ ᐅᖅᓱᐊᓗᓕᕆᔨᖁᑎᖏᑦ ᐊᑭᑐᓂᖏᑦ 20-ᒥᓕᐊᓐᑐᓚᐅᕐᓯᒪᔪᑦ 30-ᒥᓕᐊᓐᒧᑦ ᐋᖅᑭᒃᓯᒪᓕᖅᑐ 
ᐊᕐᕌᓂᓂᓴᐃᑦ ᑕᑯᓐᓇᕈᑦᑎᒃᑯᑦ ᐊᒻᒪᓗ, ᐊᑭᓪᓚᕆᖏᑦ ᐅᖃᐅᓯᕆᓪᓗᒋᑦ ᑕᐃᒃᑯᐊ  

ᓂᐅᕕᕐᓗᒋᑦ ᐊᑭᒋᓚᐅᖅᑕᖏᑦ ᑐᖅᑯᖅᑕᐅᓯᒪᓂᖏᑦ ᓯᐊᖕᒪᕐᑎᒃᑕᐅᓯᒪᓂᖏᓪᓗ ᑖᒃᑯᐊ ᐃᓘᓐᓇᖏᑦ 
ᐃᓱᒪᒋᔭᐅᓇᔭᖅᑐᑦ ᐊᑭᓪᓕᒋᐊᕈᑎᑎᒍᑦ. 
 
ᑕᒪᒃᑯᐊ ᐃᔨᖅᑕᐅᓯᒪᔫᔮᕐᒪᑕ ᐊᖅᑭᒃᓯᒪᔪᒪᓇᔭᖅᑐᒍᑦ ᑲᑎᙵᔪᒥᒃ ᐊᑐᖅᑕᐅᒐᔭᖅᑐᒥᒃ ᓄᓇᕗᒻᒥ.  
 
ᑕᐃᒪᓐᓇᖃᐃ ᐃᒡᓗᓕᒑᕐᔪᒻᒥ ᐊᑭᑐᓂᖅᓴᐅᒐᔭᖅᑐᑦ ᐅᕝᕙᓘᓐᓃᑦ ᖃᓄᐃᓕᖓᒃᑲᓐᓂᕋᔭᖅᑐᑦ. ᐅᖅᓱᐊᓗᐃᑦ 
ᐊᑭᓪᓚᕆᖏᓐᓂᒃ ᐅᖃᐅᓯᖃᖅᑎᓪᓗᑕ ᑕᐃᒪᓐᓇ ᑐᑭᓕᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒥᓂᔅᑕ ᐅᓱᒪᒃᓴᕐᓯᐅᕈᑎᖃᖁᔭᕋ ᓄᓇᕗᒻᒥᐅᑕᐃᑦ 
ᐊᑭᓖᑎᑕᐅᒃᑲᓐᓂᖁᙱᓪᓗᒋᑦ ᐃᓘᓐᓇᖏᓐᓂ ᐊᑐᙱᒻᒪᑕ ᐅᕐᓱᐊᓗᖕᓂᒃ ᐃᒻᒪᖃ, ᓇᑉᐸᓪᓗᐊᖏᓐᓂᒃ 
ᐊᑐᖃᑦᑕᖅᑐᑦ ᒐᕙᒪᒃᑯᑦ ᓂᐅᕕᖅᑕᕕᓂᖏᓐᓂ.  
 
ᐃᓱᒪᒃᓴᕐᓯᐅᕈᑎᖃᕈᓐᓇᕐᐲᑦ ᖃᔅᓯ ᐳᓴᓐᑎᒥᒃ ᐊᑭᓖᑎᑕᐅᓗᑎᒃ ᐃᒻᒪᖃ 3 Percent-ᑎᖏᓐᓂᒃ 100-
ᐳᓴᓐᑎᐅᖏᖔᖅᑐᐃᑦ ᐅᖅᓱᐊᓗᖃᕝᕕᓐᓃᑐᐃᓐᓇᕐᒪᑕ ᓂᐅᕕᖅᐸᑦᑐᓄᓪᓗ ᑕᐃᒃᑯᓄᖓ 
ᐊᑐᖅᑕᐅᔪᐃᓐᓇᐅᖏᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᐊᐱᕆᒻᒪᑦ. ᒪᕐᕉᒃ 
ᐅᓪᓘᓕᖅᑑᒃ ᐆᒪᖅᑯᑎᓕᕆᓂᕐᒧᑦ ᑐᑭᒧᐊᒍᑏᑦ ᓴᖅᑭᓚᐅᖅᓯᒪᒐᒃᑭᓐ. 
 
ᐊᒻᒪᓗ ᐅᖃᐅᓯᕆᓚᐅᖅᖢᑎᒃᑯ ᑕᐃᒃᑯᐊ ᐅᖅᓱᐊᓗᐃᑦ ᐊᑭᓪᓚᕆᖏᑦ. ᖃᓄᕐᓗ ᐊᐅᓚᑕᐅᖃᑦᑕᕐᒪᖔᖏᑦ. ᑕᐃᒃᑯᐊ 
ᑎᑎᖅᑲᑦ ᓴᖅᑭᑕᐅᓂᐊᖅᑐᑦ ᐆᒪᖅᑯᑎᓕᕆᓂᕐᒧᑦ ᑐᑭᒧᐊᒍᑏᑦ ᐊᒻᒪᓗ ᒪᐃᒥ ᑲᑎᒪᔾᔪᑕᐅᓂᐊᖅᖢᑎᒃ.  
 
ᑖᒃᑯᐊ ᐱᔭᕇᖅᓯᒪᓕᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᓴᐳᒻᒥᐅᑎᔅᓯᒪᓇᓱᒃᑐᑦ ᓄᓇᕗᒻᒥᐅᑕᓂᒃ ᐅᖅᓱᖅᑐᖃᑦᑕᖅᑐᓂᒃ. 
ᐊᑭᑦᑐᐸᓪᓕᐊᔪᕐᔪᐊᕐᒪᕆᐊᓘᒻᒪᑕ ᐅᖅᓱᐊᓗᐃᑦ ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᑕᐃᒃᑯᐊ ᐊᑐᓕᖅᑎᑦᑐᒪᔭᕗᑦ 
ᐊᓐᖑᑎᓯᒪᖏᓗᐊᖅᑐᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 109 - 2(4): ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᖃᕆᐊᖃᕐᓂᖅ ᓄᓇᓕᖓᓐᓄᑦ 

ᐊᐅᓱᐃᑦᑑᑉ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᒐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᕌᖅᑎᑦᑐᒪᓂᐊᖅᑕᕋ ᐊᒻᒪᓗ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ  

ᐅᖃᖅᑲᐅᒐᒪ ᓄᓇᓕᓐᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᑕᖃᕆᐊᓕᒃ ᓂᕈᐊᖅᑕᐅᕕᓐᓂ ᐊᐅᓱᐃᑦᑐᒥ. 
ᐅᓪᓗᒥᒧᑦ ᑎᑭᖦᖢᒍ ᑕᐃᒪᐃᑦᑐᖅᑕᖃᖏᒻᒪᓐ ᐊᒻᒪᓗ ᐃᖅᑲᓇᐃᔮᖅ ᐃᓐᓄᒃᑕᐅᓯᒪᖏᑦᖢᓂ, 
ᑲᔪᖏᖅᓴᐃᔾᔪᑎᑎᒎᖅᑕᐅᓯᒪᒐᓗᐊᖅᑎᓪᓗᒍ ᐊᐅᓱᐃᑦᑐᒥ. 
 
ᑖᓐᓇᖃᐃ ᒥᓂᔅᑕ ᖃᓄᐃᓕᖓᓕᕐᒪᖔᖅ ᑐᑭᓯᑎᑦᑎᒍᓐᓇᖅᐸ ᐅᕙᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓚᐅᕐᓗᒋᑦ 
ᑭᓯᐊᓂᐅᔭᕆᐊᖃᓂᐊᖅᑐᖓ ᑲᔪᖏᖅᓴᐅᑎᑎᒎᖅᑎᑕᐅᓚᐅᕐᒪᖔᖅ ᑕᐃᓐᓇ ᐃᖅᑲᓇᐃᔮᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐸᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᐅᔨᒃᑲᐃᔪᓐᓇᖅᐸ ᐅᕙᓪᓂᒃ 
ᐊᐅᓱᐃᑦᑐᕐᒥᐅᑕᓂᓪᓗ ᑖᓐᓇ ᐃᖅᑲᓇᐃᔮᖅ ᖃᖓ ᑲᔪᖏᖅᓴᐅᑎᑎᒎᖅᑎᑕᐅᓂᐊᕐᒪᖔᓐ. ᑕᐃᒃᑯᐊ ᐊᐅᓱᐃᑦᑐᕐᒥᐅᑦ 
ᑖᒃᓱᒧᖓ ᐃᖅᑲᓇᐃᔮᒧᑦ ᐆᑦᑐᕐᓂᐊᕐᒪᑕ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐄ, ᑕᐃᒪᐃᓕᐅᕐᓂᐊᖅᐳᖓ. ᖃᐅᔨᒃᑲᓂᐊᖅᐸᕋ 
ᑐᑭᓯᒍᒪ ᐃᖅᑲᓇᐃᔭᖅᑎᑦᑎᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 110 - 2(4): ᐋᓐᓂᐊᕕᓕᐊᖅᑐᓄᑦ ᒪᓕᒃᑎᖏᓐᓄᓪᓗ ᖃᖓᑦᑕᐅᑎᓄᑦ ᐊᑐᐊᒐᐃᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ. ᑖᓐᓇ ᐊᒃᓱᐊᓗᒃ ᐅᖃᐅᓯᕆᔭᐅᖃᑦᑕᖅᓯᒪᓕᕐᒪᓐ ᑕᕝᕙᓂ ᒪᓕᒐᓕᐅᖅᕕᐅᑉ ᐃᓗᐊᓂ. 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ ᐊᒻᒪᓗ ᒪᓕᒃᑎᖏᑦ.  
 
ᑕᐃᒃᑯᐊ ᑐᓐᖓᕕᒋᔭᐅᔪᑦ ᐃᓚᐃᓐᓈᕆᔭᕆᐊᖃᖏᑦᑐᑦ ᑭᓇᑐᐃᓐᓇᕐᒥᒃ. ᐊᒻᒪᓗ ᐃᓘᓇᖏᑦ ᑕᐃᒫᑐᐃᓐᓇᖅ 
ᑲᒪᒋᔭᐅᔾᔪᓯᖃᖃᑦᑕᕐᓗᑎᒃ, ᒪᓕᒐᖃᐅᓪᓗᑎᓪᓗ, ᑐᑭᒧᐊᖅᓯᒪᑦᑎᐊᕐᓂᐊᕐᒪᓐ.  
 
ᒥᓂᔅᑕᒧᑦ ᐊᐱᕆᔪᒪᔪᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐅᕝᕙᓘᓐᓃᑦ ᑕᐃᒃᑯᐊ ᐊᖓᔪᖅᑲᐅᑏᑦ 
ᐃᓱᒪᓕᐅᖅᑎᒋᔭᐅᖃᑦᑕᖅᑐᑦ ᒪᓕᒃᑏᑦ ᒥᒃᓵᓄᑦ ᑕᐃᒃᑯᓂᖓᔅᓴᐃᓐᓇᖅ ᐊᑐᐊᒐᕐᓂᒃ ᐊᑐᖃᑦᑕᖅᐹᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒥᒃ, ᒥᔅᑕ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

726 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒃᑎᖃᕐᓂᐊᕐᒪᖔᖅ ᐅᕝᕙᓘᓐᓃᑦ ᐋᒃᑲ, ᑖᔅᓱᒪ 
ᐋᓐᓂᐊᕕᓕᐊᖅᑑᑉ ᐊᑐᕆᐊᖃᑦᑕᖏᑦ ᒪᓕᒃᑕᐅᑐᐃᓐᓇᓲᑦ. ᐊᒻᒪᓗ ᖃᓄᖅ ᐋᓐᓂᐊᖅᑎᒋᒻᒪᖔᓐ ᑖᓐᓇ 
ᐊᐅᓚᐅᔾᔭᐅᔪᖅ. ᑕᐃᒪᐃᓕᖓᖃᑦᑕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᖅᖢᒍᓗ ᑭᐅᒻᒪᓐ. ᐅᓇ ᐊᐱᖅᑯᑎᒐ ᐊᒻᒪᓗ ᐊᑐᐊᒐᓂ 
ᑎᑎᕋᖅᓯᒪᒻᒪᓐ ᖃᖓᑦᑕᐅᓯᖅᑕᐅᓂᐊᕐᓗᑎᒃ ᐊᑕᐅᓯᕐᒥᒃ ᑭᓯᐊᓂ ᒪᓕᒃᑎᖃᕆᐊᓕᒃ. ᑕᐃᒪᐃᓪᓚᕆᒃᐹ ᐅᕝᕙᓘᓐᓃᑦ 
ᐅᓂᒃᑲᓐᓂᖅᑐᓂᒃ ᒪᓕᒃᑎᖃᕈᓐᓇᖅᐸ ᑖᓐᓇ ᐋᓐᓂᐊᕕᓕᐊᕆᐊᓕᒃ ᐅᕝᕙᓘᓐᓃᑦ ᑕᐃᒪᐃᑦᑐᖅᑕᖃ6ᓯᒪᓂᑰᕙ 
ᐊᐅᓪᓚᖅᑐᖃᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖅ ᐊᔾᔨᒌᖃᑦᑕᖏᒻᒪᑕᐃᒃᑯᐊ 
ᐋᓐᓂᐊᕐᓂᖓ ᖃᓄᐃᓐᓂᖓᓘᓐᓃᑦ ᑎᒥᒥᒎᓪᓘᓐᓃᑦ ᐊᔪᕈᑎᖃᓐᓂᖓ. ᒪᓕᒃᓯᒪᑐᐃᓐᓇᖃᑦᑕᕐᒪᑕ ᑕᐃᔅᓱᒧᖓ 
ᐋᓐᓂᐊᕕᓕᐊᖅᑐᒧᑦ ᖃᓄᐃᓐᓂᖓ ᒪᓕᒃᑕᐅᓪᓗᓂ.  ᑭᓯᐊᓂ ᐱᐅᓯᖃᒡᒍᔪᒍᑦ ᐊᑕᐅᓯᕐᒥᒃ ᒪᓕᑦᑎᖃᕐᓗᓂ ᑖᓐᓇ 
ᐊᐅᓪᓚᖅᑐᖅ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᕙᓂ ᐊᑐᐊᒐᕐᒥ ᐅᖃᖅᓯᒪᔪᖅᑕᖃᕐᒪᑦ ᐊᔾᔨᐅᖏᑦᑐᖅᑕᖃᕌᖓᑦ ᑖᓐᓇ 
ᐊᖓᔪᖅᑳ ᐊᑐᓕᖁᔭᓕᐅᕈᓐᓇᖅᑐᖅ ᐊᓯᔾᔨᖅᑕᐅᖁᓪᓗᒍ ᐊᒻᒪᓗ ᐊᑕᐅᓯᐅᓐᖏᑦᑐᒥᒃ ᒪᓕᒃᑎᖃᕈᓐᓇᖅᖢᓂ ᑖᓐᓇ 
ᐋᓐᓂᐊᕕᓕᐊᖅᑐᖅ.   
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᐅᔨᒪᕗᖅ ᖃᓄᐃᑦᑐᑦ ᐊᔾᔨᐅᖏᓐᓂᕋᖅᑕᐅᖃᑦᑕᕐᒪᖔᑦ ᐊᒻᒪᓗ ᐊᑕᐅᓯᐅᓐᖏᑦᑐᒥᒃ 
ᒪᓕᒃᑎᖃᕈᓐᓇᖃᑦᑕᕐᒪᖔᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖏᓛᒃ ᐅᖃᖅᑲᐅᒐᒪ ᑖᔅᓱᒪ 
ᐊᐅᓪᓚᖅᑎᑕᐅᔫᑉ ᐋᓐᓂᐊᕐᓂᖓ ᖃᓄᐃᑦᑑᓂᖓ ᒪᓗᓐᓇᕐᓂᖓᓘᓐᓃᑦ ᒪᓕᒃᑕᐅᓪᓗᓂ ᑕᒪᒃᑯᐊ 
ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐱᖅᓱᕈᑎᒋᒐᒃᑭᑦ ᑕᐃᒃᑯᐊ ᓴᖅᑭᓚᐅᕐᑕᒃᑲ ᑕᕝᕗᖓ ᐊᒡᒍᖅᓯᒪᒻᒪᑕ 
ᒪᓕᑦᑎᖃᖃᑦᑕᖅᑐᑦ ᐊᕕᒃᑐᖅᓯᒪᔪᓂᒃ ᕿᑭᖅᑖᓗᖕᒥ. 60-ᒧᑦ ᑎᑭᓯᒪᔪᑦ ᐅᑭᐅᖏᑦ 2,450 ᐅᐊᓪᓚᖅᑎᑕᐅᓚᐅᖅᑐᑦ 
1,225 ᒪᓕᒃᑐᑦ. ᕿᑎᕐᒥᐅᓂ 866 ᐊᐅᓪᓚᖅᑎᑕᐅᓪᓗᑎᒃ  

650-ᖑᔪᑦ ᒪᓕᒃᑎᑦ. ᑕᐅᕙᓂ ᑭᕙᓪᓕᕐᒥ 1706 ᐊᐅᓪᓚᖅᑎᑕᐅᔪᑦ ᐊᒻᒪᓗ 1824-ᖑᔪᑦ ᒪᓕᒃᑎᐅᓚᐅᕐᑐᑎᒃ.  
 
ᑖᓐᓇ ᖃᓄᐊᓗᒃ ᑕᐃᒪᐃᒃᑕᕐᒪᖔᑕ ᓇᓗᓇᐃᖅᓯᒋᐊᖁᔭᕋᓗᐊᒃᑲ. 100 ᐅᖓᑖᓃᒃᑐᑦ ᒪᓕᒃᑏᑦ ᐊᒥᓲᓂᕐᓴᐅᓂᕐᖓᑕ 
ᑲᒪᒋᔭᐅᒋᐊᓕᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓛᒃᑰᖅᑎᓪᓗᒋᑦ ᐊᔾᔨᒌᖃᑦᑕᖏᒻᒪᑕ ᐄ ᖃᐅᔨᒪᔪᖓ ᐃᒫᒃ 
ᒪᓕᒃᑎᖃᖅᑐᑦ ᐊᑯᓂᐊᓗᒃ ᐊᐅᓪᓚᖅᓯᒪᖃᑎᖃᖅᑐᑎᒃ ᑕᖅᑮᒃ ᒪᕐᕉᒃ ᐱᖓᓱᑦ ᐃᓚᖏᑦ ᑕᐃᒃᑯᐊ ᐃᓚᖏᓐᓂᒃ 
ᐊᓯᐊᓂᖔᖅ ᑕᐅᓄᖓᖅᑐᖃᖃᑦᑕᕐᖓ ᓇᓪᓕᒃᑭᑖᖅᑐᑎᒃ ᒪᓕᒃᑐᒋᑦ ᑖᑦᓱᒪ ᐋᓐᓂᐊᕐᕕᓕᐊᕐᓯᒪᔫ ᖃᓄᐃᓐᓂᖓᓂᒃ 
ᑕᒪᒃᑯᓂᖓ ᒪᓕᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᕐᑎᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᐲᑕᓴᓐ. 
 
ᐊᐱᖅᑯᑦ 111 - 2(4): ᓄᓇᕗᑦ ᒐᕙᒪᖏᑕ ᐅᔭᕋᓐᓂᐊᕐᓂᕐᒧᑦ ᕿᓂᖅᑐᓂᒃ ᓴᓇᔪᓄᓪᓗ ᐸᕐᓇᒍᑕᐅᔪᖅ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 
ᐃᖏᕐᕋᖃᑦᑕᕐᑐᓕᕆᔨᒃᑯᓐᓄᑦ.  
 
ᕿᒥᕐᕈᓪᓗᒋᑦ ᒥᓂᔅᑕᐅᔪᑦ ᐅᔭᕋᓐᓂᐊᓂᕐᒧᑦ ᕿᓂᕐᓂᕐᒧᑦ ᐸᕐᓇᒍᑕᐅᔪᖅ, ᕿᒥᕐᕈᓪᓗᒋᑦ ᒪᒃᐱᒐᕐᒥ 20-ᒥ. 
ᕿᒥᕐᕈᓚᐅᖅᑎᓪᓗᒋᑦ ᑕᖅᑳᖓᑦ ᓄᓇᕗᑦ ᒐᕙᒪᒃᑯᖏᑦ ᐃᓕᓐᓂᐊᑎᑦᑎᓛᕐᖓᑕ ᒐᕙᒪᑐᖃᒃᑯᓐᓂᒃ ᐱᖃᑎᖃᓪᓗᑎᒃ 
ᑐᓐᖓᕕᒃᑯᓐᓂᒃ ᐱᖓᓱᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᖕᒥ ᐸᕐᓇᓂᕐᒧᑦ ᑲᑎᒪᔨᓂᒃ. ᓄᓇᕗᖕᒥᓗ 
ᐃᒃᐱᓂᐊᕐᓂᖓᓄᑦ ᕿᒥᕐᕈᕕᖕᒧᑦ ᑲᑎᒪᔨᓄᑦ ᐃᒪᓕᕆᔨᒃᑯᓄᓪᓗ.  
 
ᑕᐃᒪᓕ ᐅᖃᖅᑏ, ᒐᕙᒪᒃᑯᑦ ᐃᓕᓐᓂᐊᑎᑦᑎᔪᒫᕐᓂᐊᕐᖓᑕ ᒐᕙᒪᑐᖃᒃᑯᓐᓂᑦ ᑐᓐᖓᕕᒃᑯᓐᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑭᕙᓪᓕᕐᒥ ᕿᑎᕐᒥᐅᓂ ᓄᓇᕗᖕᒥ ᐸᕐᓇᓂᕐᒧᑦ ᐊᒻᒪᓗ ᐃᒪᓕᕆᓂᕐᒧᑦ.  
 
ᐄ, ᑕᐃᒪ ᖃᐅᔨᓇᖅᑯᖅ ᐅᐱᓐᓇᕋᓃᒃᑯᐊ ᖃᕿᐊᓐᓇᕋᑎᒃ ᓇᓗᓕᖅᐸᒃᑲᓗᐊᕐᒥ ᒪᓕᒃᑕᐅᒋᐊᓕᓐᓂ ᓇᓕᐊᒃᑯᑦ 
ᒪᓕᒋᐊᒃᓴᖅ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᒫᓐᓇ ᖃᓄᐃᓕᖓᓕᕐᒪᖓᑦ ᑕᒪᓐᓇ ᕿᒥᕐᕈᓇᕐᓂᐅᓚᐅᖅᑐᖅ ᒪᓕᒐᒃᓴᐅᔪᖅ 
ᐋᖅᑭᒃᓯᒪᓂᖏᓐᓂᒃ ᑕᒫᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᔨᒃᑯᓄᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᔅᓯᔩ. ᐄ, ᑖᓐᓇ ᖃᐅᔨᓴᕐᓂᐅᒐᔭᖅᑐᖅ ᐱᒋᐊᓚᐅᖏᑐᖅ ᓱᓕ 
ᑖᒃᓱᒧᖓ ᐸᕐᓇᑲᑦᑕ ᓱᓕ. ᑖᒃᑯᐊ ᓴᖅᑭᖅᑕᐅᓛᓵᖅᑎᓪᓗᒋᑦ ᑕᒪᒃᑯᐊ ᓇᓗᓇᐃᔭᖅᓯᒪᓕᕐᒪᑕ ᐱᓕᕆᐊᒃᓴᕗᑦ. 
ᓴᖅᑭᓂᐊᖅᑐᑦ ᑖᒃᑯᓇᓂ ᐅᓂᒃᑳᓕᐊᖑᓯᒪᔪᓂᒃ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᑉᐱᒐᕐᒥ 52-ᒥ, ᓇᓗᓇᐃᖅᓯᓯᒪᒻᒪᑕ ᕿᒥᕐᕈᓇᓐᓂᐅᔪᖅ 
ᐅᑭᐊᒃᓵᖑᓕᖅᑲᑦ 2006-ᖑᓕᖅᑲᑦ ᑐᓴᕈᒪᓯᒪᓂᕋᖅᑐᑎᒃ ᐊᒻᒪ ᒫᔾᔨ 2007-ᒥ $75,000-ᕌᖅᑐᑎᒃ ᑕᐃᒃᑯᐊᖃᐃ 
ᐱᔭᕆᐊᑭᓪᓕᑎᕆᔨᐅᔪᓂᒃ ᑳᑦᑐᓛᓯᓯᒪᓕᖅᑲᑦ ᑖᒃᓱᒧᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᑎᔩ. ᒪᒥᐊᓇᖅ ᑖᓐᓇ ᑐᑭᓯᒋᐊᒃᑲᓐᓂᕆᐊᖃᕋᔭᖅᑕᕋ. ᐅᐊᔅᓯᐊᕈ 
ᐅᖃᐅᓯᕆᓛᖅᐸᕋ ᓇᓂᓪᓗᐊᕕᒃᑲᓗᐊᕐᒪᖔᖅ. ᑖᓐᓇ ᑐᑭᓯᒋᐊᒃᑲᓐᓂᓚᐅᖄᓪᓗᒍ ᒪᓕᒐᓕᐅᖅᑎᐅᖃᑎᒐ 
ᖃᐅᔨᑎᒋᐊᕈᒫᖅᐸᕋ. ᒪᑦᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᓂᒃᑳᖑᔪᓂᓛᒃ ᐱᐅᔪᕐᔪᐊᕐᒪᕆᐊᓘᒻᒪᑕ ᐅᔭᕋᓐᓂᐊᓂᕐᒧᑦ 
ᐅᖃᐅᓯᖃᖅᓯᒪᓪᓗᑎ ᑕᐅᓇᓂᓗ ᖃᓪᓗᓈᓂ ᐊᒃᓱᕈᖅᓯᒪᓪᓗᑎᓪᓗ.  
 
ᐅᖃᖅᑏ, ᑖᓐᓇ ᕿᒥᕐᕈᓂᐅᔪᖅ ᐅᔭᕋᓐᓂᐊᖅᑎᐅᔪᓄᓂᓛᒃ ᐱᒻᒪᕆᐊᓘᒻᒪᑦ ᑖᓐᓇᖃᐃ ᒥᓂᔅᑕᐅᔪᖅ ᑕᐃᒃᑯᐊ 
ᕿᒥᕐᕈᓯᒪᖏᑉᐸᑕ ᐅᖃᑎᔪᓐᓇᖅᐹᖓᖃᐃ ᖃᖓᐸᓗᒃ ᐱᔭᕇᕋᔭᒻᒪᖔᑕ. ᑯᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᓐᓇᐃᓚᒃ ᐱᒻᒪᕆᐅᔪᖅ ᐊᒥᓱᑦ ᓄᓇᓖᑦ 
ᐊᐱᖅᓱᒐᐅᓚᐅᖅᖢᑎᒃ. ᓱᕐᓗ ᖃᖏᖅᖠᓂᖅ, ᖃᒪᓂᕐᑐᐊᖅ, ᖁᓪᓗᖅᑐᖅ, ᐃᖃᓗᒃᑑᑦᑎᐊᖅ, ᐃᖃᓗᐃᑦ, 
ᒥᑦᑎᒪᑕᓕᒃ, ᖃᖏᖅᑐᒑᐱᒃ ᐊᒻᒪᓗ ᐋᑐᕚᒥ ᐊᐱᖅᓱᕐᓂᖅᑕᖃᓚᐅᖅᓯᒪᓪᓗᓂ ᐊᓯᖏᓐᓂᓗ, Vancouver, 
Toronto-ᒥᓗ.  
 
ᐊᒥᓱᑦ ᐅᔭᕋᖕᓂᐊᖅᑎᓪᓗ ᓄᓇᕗᒥᐅᓪᓗ ᐊᒥᓱᑦ ᐊᐱᖅᓱᒐᐅᓚᐅᖅᑐᑦ ᐃᑲᔪᕐᓂᖃᓚᐅᖅᑐᖅ ᑖᓐᓇ 
ᐋᖅᑭᓱᖅᑕᐅᑎᓪᓗᒍ. ᑖᓐᓇ ᐊᐱᖅᑯᑎᒋᓪᓚᕆᑦᑕᖓ ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᐸᕋ ᐃᖅᑲᓇᐃᔭᖅᑎᑎᓐᓄᑦ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᒋᓪᓗᒍᓗ ᑭᐅᒻᒪᑦ. ᐄ, ᑖᒃᑯᓄᖓᔅᓴᐃᓐᓇᖅ ᐅᖃᐃᓐᓇᕈᓚᖏᒃᑲᓗᐊᖅᑐᖓ 
ᐊᕝᕕᐊᕈᑎᐅᔪᓂᓛᒃ, ᐊᐳᖅᑕᕈᑕᐅᔪᑦ ᐊᒥᓱᐊᓘᖃᑦᑕᕐᒪᑕ, ᑮᓇᐅᔭᓕᐅᕈᑎᐅᒍᓐᓇᖅᑐᑦ 
ᓴᖅᑭᖅᓯᒪᒐᔭᓐᖑᐊᓕᕋᓗᐊᖅᑎᓪᓗᒋᑦ ᑕᒫᓂ.  

ᒥᓂᔅᑕ ᐅᖃᖅᑲᐅᒻᒪᑦ ᑕᒪᓐᓇ ᓱᓕ ᐱᒋᐊᖅᑕᐅᓯᒪᓐᖏᒻᒪᓐ. ᐅᖃᖅᑲᐅᓪᓗᓂᓗ ᐃᓕᓐᓂᐊᕐᑎᑦᑎᒐᔭᓐᖓᑕ ᑕᐃᒃᑯᐊ 
ᐱᖃᑕᐅᓗᑎᒃ. ᑕᐃᒪᓕ ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᖃᖓᐸᓗᒃ ᐃᓕᓐᓂᐊᖅᑎᑕᐅᒐᔭᒻᒪᖔᑕ 2007-ᒥ 
ᐅᕝᕙᓘᓐᓃᑦ ᑭᖑᓂᐊᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᔅᓯᔩ. ᐄ, ᑕᕝᕙ ᓇᓂᕙᓪᓕᐊᒫᓕᖅᐸᕋ ᑕᐃᓐᓇ 
ᐊᐱᖅᑯᓯᕆᖅᑳᕋᑖᖅᑕᖓ 20-ᒥ ᑕᐃᔭᐅᔪᖅ, Action 1-5, ᖃᐅᔨᓴᕐᓂᐅᓂᐊᖅᑐᖅ ᑕᐃᑲᓂ 15, ᑐᓄᐊᓂ 
ᐅᖃᐅᓯᕆᓚᐅᖅᑕᖓ ᓱᓇᐅᕝᕙ ᑖᓐᓇ ᓇᓚᐅᖏᒐᔮᒃᑐᓂ. ᑖᓐᓇ ᐱᒋᐊᓪᓗᐊᕕᓐᖏᑑᓐᓂᖅᖢᓂ 
ᖃᐅᔨᓴᕐᓂᐅᓂᐊᖅᑐᖅ. Independent Review ᐱᒋᐊᕐᓗᐊᕕᓐᖏᑦᑑᓂᖅᖢᓂ ᑕᒪᓐᓇ ᑭᓯᐊᓂ ᑲᔪᓯᓂᐊᖅᑐᖅ. 
ᑖᓐᓇᓗ ᐱᐊᓂᔅᓯᒪᓕᑐᐊᖅᐸᑦ ᑕᐃᓐᓇ ᑲᑎᒪᓂᐅᓇᔭᖅᑐᖅ ᑲᔪᓯᒋᐊᓕᕋᔭᖅᑐᓂ. ᒪ’ᓇ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓱᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 112 - 2(4): ᓴᓂᑭᓗᐊᕐᒥᑦ ᐋᓐᓂᐊᕕᓕᐊᖅᑐᑦ ᐊᐅᓪᓚᕈᑎᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᑖᓐᓇ ᐊᐱᕆᐅᑎᒋᓂᐊᕐᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᑖᓐᓇ ᐃᒃᐸᓴᒃ ᑲᑎᒪᑐᐃᓐᓇᑎᓪᓗᑕ ᐅᖃᐅᓯᕆᓚᐅᕐᑕᖓ ᐊᐱᕆᒋᐊᓪᓚᐅᑎᒋᒍᒪᒐᒃᑯ.  ᑭᓯᐊᓂ 
ᐅᖃᑲᐃᓐᓇᖄᕈᒪᕈᖓ ᑕᐃᔅᓱᒪᓂ ᐋᓐᓂᐊᕕᓕᐊᖃᑦᑕᓐᓂᕆᓚᐅᖅᓯᒪᔭᑦᑕ ᒥᒃᓵᓄ. ᓯᕗᓪᓕᒥ ᑕᐅᕙᓂ 1950's 
60's ᑕᑲᓄᖓ Moose Factory-ᒧᑦ Moose Factory, Ontario-ᒧᑦ ᕿᑭᖅᑕᒥᐅᑕᐃ ᑕᐅᓄᖓ 
ᐋᓐᓂᐊᕕᓕᐊᖅᐸᓚᐅᕐᑐᑦ. 
 
ᐊᒻᒪ ᑕᒪᓂᖃᐃ mid 1970s ᑕᐅᕗᖓ Churchill ᐊᒻᒪ ᓱᓕ 70-ᖏᓐᓃᓱᑕ ᑕᐅᓄᖓ Moose Factory.  
ᑖᒃᑯᐊ ᓇᖕᒥᓂᖅ ᐊᐅᓚᓯᒪᓐᖏᑕᕗᑦ ᑖᒃᑯᓄᖓ ᒐᕙᒪᒃᑯᓐᓄ ᐊᐅᓚᑕᐅᖃᑦᑕᓯᒪᔪᑦ. ᑭᓯᐊᓂ ᐅᓇ ᑕᑲᓄᖓ 
Winnipeg and Churchill, ᑖᒃᑯᐊ ᓴᓂᑭᓗᐊᒥᐅᑦ ᑐᑭᑖᕈᑎᒋᓯᒪᔭᖓᑦ ᑕᑲᓄᖓ ᐋᓐᓂᐊᕕᓕᐊᑲᑦᑕᒍᒪᓱᑎᒃ.. 
 
ᑭᓯᐊᓂ ᑖᓐᓇ ᒥᓂᔅᑐ ᐅᖃᓚᐅᕐᒪ, ᑖᒃᑯᐊᒎᖅ ᐱᓕᕆᔨᖏᑦ ᐅᖃᖃᑎᒋᓯᒪᒻᒪᒋᑦ ᐊᒻᒪ ᐊᐱᕆᓯᒪᒻᒪᒋᑦ ᓱᒧ 
ᓴᓂᑭᓗᐊᕐᒥᐅᒃ ᑕᑯᓄᖓ ᐊᑑᕚᒧᑦ ᐋᓐᓂᐊᕕᓕᐊᑲᑦᑕᖏᒻᒪᖔᑕ ᑖᓐᓇ ᒥᓂᔅᑕ ᐊᐱᕆᒍᒪᕋᕋ ᖃᓄᑭᐊᖅ 
ᑖᒃᑯᓂᖓ ᐱᓕᕆᔨᒥᓂᒃ ᐅᖃᖃᑎᖃᕐᓯᒪᕙ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓯᒪᔭᒃᑲ ᐃᖅᑲᓇᐃᔭᕐᑎᒃᑲ 
ᕿᒥᕐᕈᓇᒋᐊᖁᓪᓗᒋᑦ ᑖᔅᓱᒥᖓ ᐋᖅᑭᒃᓯᒪᓂᐅᔪᒥᒃ ᓴᓂᑭᓗᐊᕐᒥᑦ ᑯᔾᔪᐊᕌᒧᑐᑦ ᐅᐃᓂᒡᐃᒧᑦ 
ᐊᓯᐊᒎᕐᕕᖃᕈᓐᓇᕋᔭᕐᒪᖔᑕ ᐱᔨᑦᑎᑎᐊᕐᓂᖅᓴᕆᓗᒋᑦ.  
 
ᐃᒪᐃᓕᖓᓯᒪᔪᖅ ᐊᑑᕚᒨᕐᓗᑎᖃᐃ ᐅᕝᕙᓘᓐᓃᑦ ᐃᖃᓗᓐᓄ. Charter-ᖏᖔᕐᓗᑎᒃ ᐅᐃᓂᒡᐃᒧᑦ 
ᐅᕗᓐᖓᖔᕐᓗᑎᒃ ᐅᕝᕙᓘᓐᓃᑦ ᐊᑐᕚᒧᑦ.  

ᑕᒪᓐᓇ ᕿᒥᕐᕈᕙᓪᓕᐊᔭᕗᑦ ᐃᓱᒪᓕᐅᕈᑎᒋᓯᒪᓐᖏᑕᕗᑦ, ᐱᔾᔪᑎᒋᓪᓗᒍ ᐊᑭᑐᔪᕐᔪᐊᕌᓗᓂᖓᓄᑦ ᖃᓄᖅ 
ᐊᑭᑭᔾᔫᒥᔪᒥᒃ ᐊᑐᕈᓐᓇᑕᑦᑎᓐᓂᒃ ᕿᒥᕐᕈᓇᓱᒃᑲᓗᐊᕋᑦᑕ, ᑕᐃᒃᑯᐊ ᕿᒥᕐᕈᑐᐃᓐᓇᖅᑐᒋᑦ ᒫᓐᓇᐅᔪᖅ 
ᐊᑭᑭᓐᓂᖅᓴᐅᒐᔭᕐᒪᖔᑦ ᕿᒥᕐᕈᔭᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐊᒻᒪ ᓇᑯᕐᒦᒃ, ᒥᓂᔅᑐ.  
 
ᑭᓯᐊᓂ ᐅᕙᓂ ᐃᒡᓗᒧ ᐅᖃᑦᑕᐅᖃᑦᑕᑐᐃᑦ ᑕᑲᓐᓇᒎᖅ ᐊᑑᕚᒦᑦᑐᖅ ᑕᑕᖏᓐᓇᑐᖅ ᐃᓂᖃᓐᖏᑐᖅ hotel-
ᒦᖃᑦᑕᑐᐃᑦ. ᓴᓂᑭᓗᐊᖅ ᐃᓚᐅᓂᐊᖅᐸᑦ ᑖᓐᓇ ᐃᓱᒪᒋᔭᐅᒋᓕᒃ ᐊᒻᒪ ᒪᐅᖓ ᐃᖃᓗᓐᓄᑦ ᑕᐃᒫᒃᓴᐃᓐᓇᖅ 
ᑐᔪᕐᒥᕕᒃ ᑕᑕᑦᑐᑦ. ᑕᒪᒃᑯᐊ ᐃᓱᒪᒋᔭᐅᔅᓯᐊᕆᐊᖃᓐᓂᐊᑐᑦ.  
 
ᑭᓯᐊᓂ ᒥᓂᔅᑐ ᐅᖃᐅᑎᒍᒪᒻᒥᔭᕋ ᑖᒃᑯᐊ ᓴᓂᑭᓗᐊᕐᒥᐅᑦ ᐅᖄᕕᒋᔭᐅᔅᓯᐊᕆᐊᖃᓚᖓᔪᐃᑦ, 
ᐱᖃᑕᐅᔅᓯᐊᕆᐊᖃᓚᖓᔪᐃᑦ ᑕᒪᓐᓇ ᑲᒪᒋᔭᐅᓂᐊᑐᐊᕐᐸᑦ. ᑖᓐᓇᖃᐃ ᑖᓐᓇ ᓴᓂᑭᓗᐊᕐᒥᐅᓂᖃᐃ ᑕᒪᔅᓱᒪ 
ᒥᒃᓵᓄᑦ ᐅᖃᖃᑎᕈᓐᓇᓂᐊᕐᐸ? ᓇᑯᕐᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᖅ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓱᒪᒋᑐᐃᓐᓇᑎᐊᕐᑕᕗᑦ ᕿᒥᕐᕈᓪᓗᑕ 
ᐊᑭᖃᕋᔭᕐᒪᖔᑦ ᖃᓄᖅ ᑖᓐᓇ ᐃᓱᒫᓗᒍᑎᒋᔭᖓ ᐱᔾᔪᑎᖃᖅᑐᖅ ᖃᖓᑕᓲᑦ ᑖᒃᑯᐊ ᐃᓚᒋᓪᓗᒋᑦ. 
 
ᐊᒻᒪᓗ ᑐᔪᕐᒥᕕᐅᔪᖃᑦᑕᕐᑐᖅ ᐊᑑᕚᓂᓗ ᐅᕙᓂᓗ ᐃᓱᒪᒋᑐᐃᓐᓇᑦᑎᐊᑕᐃᓐᓇᖅᑕᕗᑦ ᒫᓐᓇ.  ᑕᐃᒃᑯᐊ 
ᖃᓄᐃᓕᐅᕆᐊᕈᒪᓕᕐᓂᕈᑦᑕ ᓄᓇᓕᐅᔪᑦ ᓴᓂᑭᓗᐊᕐᒥᐅᖑᔪᑦ ᐊᐱᖅᓱᕋᔭᖅᑕᕗᑦ ᐅᐃᓂᐸᒡᒧᑦ Churchill-
ᒧᓪᓘᓐᓃᑦ. 
 
ᑭᓯᐊᓂ ᒫᓐᓇᐅᔪᖅ ᒫᓐᓇ ᐃᓱᒪᒋᑐᐃᓐᓇᑦᑎᐊᕋᑦᑎᒍ ᖃᓄᐃᓕᐅᕈᓐᓇᕋᔭᕐᒪᖔᑦᑕ ᖃᓄᖅ ᓴᓂᑭᓗᐊᕐᒥᐅ 
ᐱᔨᑦᑎᑦᑎᐊᕈᓐᓇᕆᔪᓐᓇᕐᒪᖔᑦᑎᒍ ᒫᓐᓇᐅᔪᖅ ᑕᐃᒪᐃᓕᖓᔪᒍᑦ. ᐊᓯᔾᔨᖅᑐᖃᓐᓂᖅᑲᑦ ᖃᐅᔨᒃᑲᓛᕆᕙᕋ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ.  
 
ᐊᐱᖅᑯᑦ 113 - 2(4): ᐅᖅᓱᐊᓗᐃᑦ ᐊᑭᖏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᔭᕋ ᒪᓕᒐᓕᐅᖅᑎᒪ ᒥᔅᑐ ᑰᓕ ᐊᐱᕆᖃᐅᔭᖓᑕ ᐃᓚᖓ. 
ᐅᖅᓱᐊᓗᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᓇ ᐃᒥᒐᖅ ᐃᒥᖅᑕᕋ ᐱᔮᕆᓪᓗᒍ, ᓄᖑᒻᒪᕆᐅᔭᕋᓱᓐᖏᖦᖢᒍ ᐃᒥᕋᑖᕋᒃᑯ ᑕᑯᑎᑦᑎᐊᕈᒪᓪᓗᒍ. ᐃᒃᑯᐊ 
ᖃᑦᑕᐅᔭᓐᖑᐊᑦ ᓄᓇᓕᓐᓃᑦᑐᑦ, tanks-ᖑᖅᑰᑦᑐᑦ, ᑕᐃᒪᓐᓇᐅᓗᐊᖅᑎᒋᐸᓗᒃᖢᒋᑦ ᐅᒥᐊᕐᔪᐊᖃᓕᖃᑦᑕᕐᒪᓐ 
ᐅᖅᓱᐊᓗᓐᓂᒃ, ᐅᖅᓱᐊᓗᒃᑕᖅᑎᓂᒃ. ᐃᒪᐃᒻᒪᕆᓐᓇᒍ ᐃᓚᖏᑦ, ᐃᓚᖏᑦ ᐃᒪᐃᕈᑎᓪᓗᑎᒃ. ᐊᓪᓛᑦ ᐃᓚᖏᑦ 
ᐃᒪᐃᕈᑎᕙᒃᖢᑎᒃ ᓯᑯᓚᐅᖅᑎᓐᓇᒍᓘᓐᓃᑦ. Arctic Bay, ᑕᐃᒪᐃᕋᑖᖅᑰᓚᐅᕐᒥᔪᖅ. 

ᑕᐃᒪ ᐊᐱᕆᔪᒪᔪᖓ ᑖᒃᑯᐊ, ᑖᓐᓇ ᐊᒥᐊᒃᑯᓪᓗᒃ ᐊᒥᐊᒃᑯᐊ ¼ -ᒥᓪᓘᓐᓃᑦ ᐃᒪᖅᑐᑎᒋᔪᖅ ᐊᑭᖃᖅᑐᕕᓂᐅᓪᓗᓂ 
ᐊᕐᕌᓂᓴᕐᒥᒃ ᐊᒻᒪ ᐊᐅᔭᕐᒪᑦ ᑎᑭᒻᒪᑦ ᑕᑕᑎᖅᑕᐅᒻᒪᑦ ᓄᑖᒥᒃ ᑕᒪᕐᒥᑦᑎᐊᖅ ᐊᑭᖃᓕᕆᓪᓗᓂ ᐊᑖᓘᓐᓃᑦ 
ᖁᓛᓘᓐᓂᑦ ᐊᔾᔨᒌᓕᖅᑎᑕᐅᓪᓗᓂ ᐊᑭᑦᑐᕆᐊᖅᖢᓂ. ᖃᓄᖅ ᑕᒪᓐᓇ ᓈᒻᒪᔅᓯᓕᖅᑕᐅᖃᑦᑕᕐᒪ ᑕᐃᓐᓇᓗ 
ᐊᑭᑭᓚᐅᖅᑐᖅ ᐊᕐᕌᓂ ᐃᒪᐃᖅᓯᒪᖏᑦᑐᖅ, ᓄᑖᒥᓪᓗ ᐃᓪᓕᕆᔭᐅᒐᒥ ᑲᑎᓯᒪᓕᕐᒪᑎᒃ, ᖃᓄᕐᓕᑕᐃᒪ ᐊᑭᐊ 
ᐋᖅᑭᒃᓱᓕᖅᐸᐅᒃ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦ, ᒥᔅᑕ ᐊᕐᕚᕐᓗᒃ. ᑖᓐᓇ ᐊᐱᖅᑯᑎᒋᔭᐃᑦ ᐅᖅᓱᐊᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑰᒻᒪᑦ, 
ᑕᐃᒃᑯᓐᖓᔅᓴᐃᓐᓇᐅᖏᑦᑐᖅ ᐊᐱᖅᓱᑕᐅᖅᑲᐅᔪᒧᑦ ᓇᓗᓇᐃᖅᓯᕕᒋᖅᑳᕈᒪᓪᓗᑎᑦ. ᐅᖅᓱᐊᓗᓕᕆᓂᕐᒧᑦ 
ᐱᓕᕆᐊᓕ, ᒥᓂᔅᑕ ᐸᕋᐅᓐ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐅᖅᓱᐊᓗᐃᓐ ᐱᔾᔪᑕᐅᒐᔪᒻᒪᑕ 
ᓱᓇᓗᒃᑖᓄᑦ, ᐊᑭᑦᑐᖅᐸᓪᓕᐊᓂᕋᖅᑕᐅᖏᓐᓇᕐᒪᑕ ᐅᖅᓱᐊᓗᒻᒧᑦ, ᐅᖅᓱᐊᓗᒃ ᐱᔭᐅᑎᓪᓗᒍ ᑭᓯᐊᓂ ᐅᖃᕈᒪᔪᖓ, 
ᐅᖅᓱᐊᓗᒃ ᐊᑕᐅᓯᐊᖏᖦᖢᓂ ᐊᑭᑦᑐᕆᐊᓚᐅᖅᓯᒪᒻᒪᑦ ᓄᕕᐱᕆ 1-ᖑᑎᓪᓗᒍ, 10 cents-ᒥᒃ. ᐃᓚᖃᖅᖢᓂ 
ᑕᐃᒃᑯᐊ ᑖᒃᓯᔅ ᐃᓚᒋᕙᑦᑕᖏᑦ. ᐃᓚᖃᖅᖢᓂ ᑕᐃᔅᓱᒥᖓ, ᑭᓯᐊᓂ ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑐᓴᐃᓐᓇᖅᑐᖓ 
ᐊᑭᑦᑐᖅᐸᓪᓕᐊᖏᓐᓇᖅᑐᖅ ᐅᖅᓱᐊᓗᒃ ᐱᔾᔪᑕᐅᓪᓗᓂ. ᑕᐃᒪᐃᓐᓇᐃᖅᑰᖏᒃᑲᓗᐊᕐᒪᓐ. ᐅᓂᒃᑳᕈᓐᓇᖅᑐᖓ ᑖᓐᓇ 
ᑭᐅᓇᓱᐊᕐᓗᒍ. ᑕᐃᓐᓇ ᐊᑐᖅᑕᐅᓚᐅᖏᑦᑐᖅ ᐅᖅᓱᐊᓗᒃ, ᐊᒥᐊᒃᑰᓚᐅᖅᑐᖅ ᐃᓚᔭᐅᒃᑲᓐᓂᖃᑦᑕᕐᒪ ᖄᖓᒍᑦ 
ᐊᓯᐊᒍᑦ ᐴᖃᖏᒻᒪᓐ ᐊᒻᒪᓗ ᐊᑕᐅᓯᐅᖏᖦᖢᑎᒃ. 
 

ᑖᒃᑯᐊ ᐅᖅᓱᐊᓗᓕᕆᔩᑦ ᑎᑭᓴᐃᖃᑦᑕᕐᒪᑕ ᑕᐅᓇᓐᖓᑦ ᑕᐃᑯᓇᖓᓗ ᐴᕐᒧᑦ ᐃᓕᔭᐅᓗᒃᑖᖅᖢᓂ. ᑕᐃᒪ 
ᐊᐅᓚᔨᓐᓂᕈᔅᓯ ᑕᐃᑲᓂ 2003-ᖑᑎᓪᓗᒍ ᐅᖅᓱᐊᓗᒃ ᖃᑦᑕᐅᔭᖅ ᐊᑕᐅᓯᖅ ᐊᑭᖃᓚᐅᖅᑐᖅ $26-ᖑᓪᓗᓂ 
ᐊᒻᒪᓗ ᐊᕐᕌᒍᑕᒫᑦᑎᐊᖅ ᐊᑭᑦᑐᖅᐸᓪᓕᐊᓕᖅᖢᓂ. 2004-ᖑᖤᒪᑦ, $40-ᖑᓕᖅᖢᓂ ᑕᐃᓐᓇᓴᐃᓐᓇᖅ ᖃᑦᑕᐅᔭᖕ, 
ᑕᐃᓐᓇ ᐊᑦᑎᒋᔪᖅ, ᓱᖁᓯᖅᓯᒪᖏᑦᑐᖅ ᖃᑦᑕᐅᔭᖕ, ᒥᑭᓪᓕᒋᐊᖏᑦᑐᖅ, ᐊᖏᓪᓕᒋᐊᖏᖅᑐ ᑖᓐᓇ ᐃᓗᐊᓃᑦᑐᖅ 
ᓱᖁᓯᖏᑦᑐᖅ ᑭᓯᐊᓂ ᐊᑭᑦᑐᓂᐊᕐᓗᐊ, ᐊᑭᑦᑐᕆᐊᖏᓐᓇᕐᒪᓐ, ᖁᒻᒧᐊᖏᓐᓇᕐᒪᓐ. ᐊᒻᒪ ᓱᓕ 2005-ᒍᖦᖤᓕᕆᕗᖅ 
ᑖᓐᓇᓴᐃᓐᓇᖅ ᐅᖃᐅᓯᕆᔭᕋ $60-ᖑᖦᖤᓚᐅᕐᕆᕗᖅ, ᐊᒻᒪ 2006-ᒥ ᑕᒫᓂ $78-ᖑᖦᖤᓚᐅᕆᕗᖅ. ᑖᒃᑯᐊ 
ᐊᑭᑦᑐᕆᐊᓐᓂᖏᑦ ᐊᑭᑦᑐᖅᐹᓪᓕᖅᑐᒻᒪᕆᐊᓘᓚᐅᕐᒪᑦ ᐅᖅᓱᐊᓗᒃ.  
 

ᐊᒻᒪ ᓱᓕ ᐅᖃᕈᒪᓪᓗᖓᐃᓛᒃ ᑕᐃᒃᑯᐊ ᑲᑎᑕᐅᖃᑦᑕᕐᓂᖏᑦ ᑕᐃᒪᓐᓇᒧᑦ ᐊᑭᐊ ᐊᔾᔨᒌᑉᐳᖅ ᓄᓇᕗᒻᒧᓗᒃᑖᖅ. 10 
cents a litre-ᖑᓂᕋᖅᑕᐅᓪᓗᓂ. ᐊᔾᔨᒌᑎᑕᐅᔪᑦ ᓄᓇᕗᑦ ᐃᓗᐊᓂᓗᒃᑖᖅ. ᐊᒻᒪᓗ ᐊᑭᖓ ᓱᖁᓯᔾᔮᖏᖦᖢᓂ 10 
cents ᑭᓯᐊᓂ ᐅᑭᐊᒃᓵᖃᐃ ᖃᓄᐃᓐᓂᐊᕐᒪᖔᖅ ᖃᐅᔨᒪᖏᓚᖓ. ᑭᐅᔅᓯᐊᖤᕐᓂᕈᒃᑯ ᑲᑎᒪᔨᐅᖃᑎᒐ. 
 

ᑕᕝᕙ ᐅᓂᒃᑳᕋᓱᒃᑲᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕋᑖᖅᐸᒋᑦ. ᑖᒃᑯᐊ ᐅᐃᒪᑎᑦᑎᔪᑦ ᑐᓴᕆᐊᖃᕋᓗᐊᕐᒥᒻᒪᑕᑦᑕᐅᖅ 
ᓄᓇᓕᖃᒻᒥᒻᒪᑕᑦᑕᐅᖅ. 
 

ᐅᓇ ᐊᐱᖅᑯᓯᕆᔪᒪᔭᕋ ᑭᖑᓪᓕᖅ, ᑕᕝᕙ ᐅᐱᓐᖓᔅᓴᐅᓕᕐᒥᒻᒪᑦ ᑕᐃᒪ ᓂᐅᕕᕋᓱᓐᓂᐊᑐᔅᓴᐅᓕᕐᒥᒻᒪᑕ 
ᐅᖅᓱᐊᓗᒻᒥᑦ. ᓇᑭᒃᑭᐊᖅ, ᕿᓂᕐᓂᐊᕐᓕᕐᒥᒻᒪᑕ ᓇᑭᑦ ᐊᑭᑭᓛᒥᒃ, ᐱᐅᓂᖅᐹᒥᒃ ᐅᖅᓱᐊᓗᒃᑖᕋᓱᓐᓂᐊᓕᕐᒥᒻᒪᑕ. 
ᓇᓂᓯᒐᖓᒥᒃ ᓂᐅᕕᐊᕆᖃᑦᑕᕐᐹ ᐃᒪᓐᓇᐅᑎᒋᔪᓂᒃ ᓂᐅᕕᕈᒪᔪᒍᑦ ᐅᖅᓱᐊᓗᖕᒥ, ᖃᔅᓯ ᒥᓕᐊᓐ ᖃᔅᓯ ᐱᓕᐊᓐ 
ᒐᓚᓐᓂᒃᑭᐊᖅ ᖃᔅᓯ ᐱᓕᐊᓐ ᓕᑕᔅᓂᑭᐊᖅ ᐱᔪᒪᖃᑦᑕᕐᐳᒍᑦ. ᑕᐃᒪ ᐅᖃᐅᑎᖃᑦᑕᖅᐱᓯᐅᒃ ᐅᕝᕙᓘᓐᓃᑦ 
ᐅᖃᐅᑎᖔᖃᑦᑕᕐᐱᓯᐅᒃ ᐊᑏ ᐅᖅᓱᐊᓗᒃᓯ ᐊᑭᑭᓛᖑᒻᒪ ᐱᐅᓛᖑᒻᒪᓪᓗ ᓄᓇᓕᓕᖁᑎᕗᑦ 25-ᖑᔪᑦ 
ᑕᑕᑎᕆᐊᖅᑐᓚᐅᖅᓯᐅᒃ ᑕᑕᑎᐊᓂᒃᑯᔅᓯᐅᒃ ᖃᐅᔨᓂᐊᕋᑦᑕ ᖃᔅᓯᓂᒃ ᐊᑭᓖᔭᕆᐊᖃᓐᓂᐊᕐᒪᖔᑕ ᓄᓇᕗᑦ 
ᒐᕙᒪᒃᑰᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᓄᓇᓕᖕᓂ ᒐᕙᒪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑐ ᐸᕋᐅᓐ. 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᔅᓯᔩ. ᑕᐃᒃᑯᐊᖏᓛᒃ ᐱᓕᕆᖃᑎᒋᖃᑦᑕᕐᑕᕗᑦ ᑖᒃᑯᐊ 
Finance-ᑯᑦ ᑕᒪᑐᒪ ᐅᖅᓱᐊᓘᑉ ᐊᑭᒃᓴᖓᓄᑦ ᐊᒻᒪᓗ ᑕᐃᒃᑯᐊ PPD-ᑯᑦ ᑕᒪᒃᑯᓂᖓ ᑲᒪᔨᓪᓚᕆᐅᒻᒪᑕ ᑕᐃᒃᑯᐊ 
PPD-ᑯᒃ. ᐊᒻᒪ ᑕᒪᒃᑯᐊ ᐊᔾᔨᒌᓐᖏᒻᒪᑕᓛᒃ ᐅᖅᓱᐊᓗᐃᑦ ᐱᓇᓱᒃᑕᐅᖃᑦᑕᕐᑐᑦ ᐊᒻᒪᓗ ᐊᑭᖏᓐᓂᑦ 
ᕿᓂᑦᑎᐊᖃᑦᑕᕋᓗᐊᖅᑐᒍᑦ ᑭᓯᐊᓂ ᐱᕝᕕᒃᓴᖃᓗᐊᓐᖏᐊᓗᒃᑲᑦᑕ ᒫᓐᓇ ᑕᐃᒪ ᓂᕆᐅᓇᖅᑑᒐᓗᐊᖅ ᑖᒃᑯᐊ 
Finance-ᑯᑦ ᓴᖅᑭᔅᓯᑕᐃᓐᓇᖅᐸᑕ ᑖᔅᓱᒥᖓ hedging-ᒥ. ᓂᕆᐅᓇᕐᓂᐊᕐᑑᒐᓗᐊᖅ ᖃᓄᐃᑦᑑᓂᐊᕐᒪᖔᑦ ᑕᐃᒃᑯᐊ 
ᐊᑭᒃᓴᖏᑦ ᐸᕐᓇᒃᑕᐅᓂᐊᖅᑐᑦ. ᑕᒪᒃᑯᐊ diesel ᓱᕐᓗ diesel. 

ᐅᓂᒃᑲᐅᑕᐅᔪᓐᓇᖅᐸᑦᑕ ᑖᒃᑯᐊ ᐊᔾᔨᒌᓐᖏᓐᓂᖏᑦ ᑕᐃᒪ ᑕᐅᕗᖓ 2003-ᒥ ᐱᒋᐊᕐᓗᒍ 2004 2005-ᒧᑦ 
ᑎᑭᓪᓗᒍ ᖃᔅᓯᑐᖃᑦᑕᕐᓂᖏᑦ ᖃᓄᕐᓗ ᐊᑭᑐᕕᒻᒪᖔᑖ ᑖᒃᑯᐊ ᐅᓂᒃᑲᐅᓯᕆᔪᓐᓇᕋᓗᐊᕐᖢᒋᑦ. ᑕᕝᕙᓂ ᓱᕐᓗ 
diesel 2005-ᒥ $1,653,224.-ᖑᓚᐅᕐᖤᖅᐳᖅ ᐊᑭᖓ. ᐊᒻᒪᓗ ᒑᓴᓖᓐ $20,845,470. ᐊᒻᒪ Jet A 1 
$55,474,994. ᐊᒻᒪ av gas ᐱᖃᑦᑕᕐᒥᒐᑦᑎᒍ, ᑖᓐᓇᓕ ᐊᖏᓗᐊᖏᓂᖅᓴᐅᓪᓗᓂ ᓲᖃᐃ ᓄᓇᓖᑦ ᖃᔅᓯᓐᓇᐃᑦ 
ᑖᔅᓱᒥᖓ ᐱᔭᕆᐊᖃᕐᒪᑕ $231,445. ᑖᒃᑯᐊ ᑲᑎᓪᓗᒋᑦ ᐊᑭᖏᑦ $137,813,364. ᑭᐅᔅᓯᐊᓴᓐᓂᕈᒃᑯ ᑕᕝᕙ 
ᐅᖃᐅᓯᕆᓇᓱᒃᑲᓗᐊᖅᐸᒃᑲ ᑖᒃᑯᐊᓗ ᑕᑯᒃᓴᑎᒍᓐᓇᖅᖢᒋᑦ. ᖁᔭᓐᓇᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐅᖃᖅᑏ, ᐅᖃᐅᑎᔪᓐᓇᖅᐸᒻᒪᖃᐃ ᐊᐃᒃᐹᓂᒃ ᐅᐃᒍᒋᐊᖅᓯᔪᒪᓐᖏᒃᑲᓗᐊᕋᒪ ᑭᐅᕋᑖᓐᖏᒻᒪᖓ. 
ᐃᒪᓐᓇ ᐊᐱᕆᖃᐅᒐᓗᐊᕋᒪ ᑖᒃᑯᐊ ᐅᖅᓱᐊᓗᐃᑦ ᓂᐅᕕᖅᐸᒌᖃᑦᑕᖅᐱᓯᐅᒃ ᐃᒪᓐᓇᐅᑎᒋᔪᓂᒃ 
ᐅᖅᓱᐊᓗᒃᑖᕈᒪᔪᒍ. ᓱᕐᓗ ᐆᒃᑑᑎᒋᓗᒍ 2005, 115,000,000 liters ᐱᖦᖤᓐᓂᕐᐳᖅ ᐊᒻᒪ 2006 99,000,000 
liters ᐱᖦᖤᓂᕐᐳᖅ. ᐅᑯᐊ ᓂᐅᕕᖅᐹᒌᖃᑦᑕᕐᑐᑦ ᐃᒪᓐᓇᐅᑎᒋᔪᓂᒃ ᐅᖅᓱᐊᓗᒃᑖᕈᒪᔪᒍᑦ. ᐅᕝᕙᓘᓐᓃᑦ ᑕᒪᒃᑯᐊ 
ᓄᓇᓕᖁᑎᕗᑦ ᐅᐸᓪᓗᒋᑦ ᐃᒥᖅᓱᖅᓯᐅᒃ ᖃᔅᓯᐅᓂᖏᑦ ᖃᐅᔨᒍᑦᑎᒍ ᐊᑭᓕᓐᓂᐊᖅᐸᑦᑎᒋᑦ. ᓇᓕᐊᓐᓂᖑᓇ 
ᑖᔅᓱᒥᖓ ᐊᐱᕆᒐᓗᐊᕋᒪᑦ ᑭᐅᔭᐅᖃᐅᖏᓇᒪᑦ ᑭᖑᓪᓕᕐᒥᑦ. 
 
ᐊᐱᖅᑯᓯᐅᔪᓐᓇᒻᒪᖔᕐᓘᓐᓃᑦ ᑐᑭᓯᑎᑕᐅᔪᒪᔪᖓ. ᐅᖃᖅᑎ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᐊᐱᕆᕋᑖᕋᕕᑦ ᐅᖃᐅᑎᓂᐊᖃᒋᑦ ᑖᓐᓇ ᐊᐃᒃᐹᓄᑦ ᐅᐃᒍᓕᐅᑎᔪᖅ 
ᐊᐱᖅᑯᑎᒋᕋᑖᖅᑕᐃᑦ. ᒥᓂᔅᑐ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᔅᓯᔩ. ᐊᐱᕆᔪᒪᓪᓗᒍ ᑖᓐᓇ ᐊᐱᖅᑯᑎᒋᖃᐅᔮ 
ᐊᐱᕆᒃᑲᓐᓂᕈᓐᓇᕐᒪᖔᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᕐᕚᕐᓗᒃ ᒫᓐᓇ ᐊᐱᕆᓂᐊᓕᕐᒥᒐᕕᑦ ᐊᐱᖅᑯᑎᒋᕋᑖᖅᑕᐃᑦ 
ᓇᓗᓇᐃᕆᐊᒃᑲᓐᓂᕈᓐᓇᕐᒪᖔᖅᐱᐅᒃ? ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒪᓐᓇᐃᓕᓇᓱᒃᑐᖓ ᖃᐅᔨᒪᓐᖏᓇᑦᑕ ᐅᕙᓂ ᐅᓂᒃᑳᖅᓯᒪᓐᖏᒻᒪᑦ ᖃᓄᖅ policy-ᖓ ᐋᖅᑭᒃᓯᒪᕙ 
ᐅᒥᐊᕐᔪᐊᖅ ᑕᕝᕙ ᓂᐅᕕᓐᓂᐊᕐᕈᑎᒃ ᓇᑭᒃᑭᐊᖅ ᑲᑉᐸᓂᐅᔪᒥᒃ, ᐅᖅᓱᐊᓗᓕᕆᔨᓂᒃ ᓇᑭᒃᑭᐊᖅ.  
 
ᐊᓱᐃᓪᓛᒃ ᑖᓐᓇ ᓵᓚᔅᓴᖅᐸᑦ ᐅᖅᓱᐊᓗᒃᑖᖅᕕᒋᔪᒪᔭᖓ bid-ᓯᒪᔪᒃᓴᐅᒻᒪᑕ or request for proposal-
ᑐᔅᓴᐅᒻᒪᑕᓘᓐᓃᑦ. ᐊᑏ, ᖃᐅᔨᒪᖏᓇᑦᑕ ᖃᓄᖅ ᐃᒪᐃᖅᓯᒪᑎᒋᒻᒪᖔᑦ ᒥᑦᑎᒪᑕᓕᒃ, ᖁᓪᓗᖅᑑᖅ, ᐊᕐᕕᐊᑦ. 
 
ᖃᐅᔨᒪᖏᓇᑦᑎᒍᑦ ᓇᓚᐅᒃᑖᕈᓐᓇᕋᓗᐊᖅᖢᑕ ᑭᓯᐊᓂ ᐃᒻᒥᖅᓱᖅᓯᔪᖅ, ᐃᒻᒥᖅᓱᐊᓂᒃᑯᔅᓯᐅᒃ, ᖃᔅᓯᓂᒃ ᓖᑕᒥᒃ 
ᐱᒻᒪᖔᑦᑕ ᒪᓕᓪᓗᒍ ᐊᑭᓕᓐᓂᐊᖅᐸᑦᑎᒋᑦ. ᐅᕝᕙᓘᓐᓃᑦ ᐊᑭᓖᓂᐊᖅᐳᒍᑦ $137,813,364-ᓂᑦ ᑖᒃᑯᐊ 
ᐃᒻᒥᖅᓱᖅᓯᐅᒃ. ᓇᓕᐊᓐᓂᒃ ᐊᑐᖃᑦᑕᖅᐸ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ ᐊᐱᖅᓱᖅᑐᖅ 
ᑲᑎᒪᔨᐅᖃᑎᒐ.  
 
ᑕᐃᒃᑯᐊ ᐅᖅᓱᐊᓗᐃᓐ ᐱᔭᐅᖃᑦᑕᖅᑐᑦ ᑕᐅᓇᓐᖓᑦ Montreal Refinery-ᑯᓐᓂᑦ ᐊᒻᒪ Edmonton Shell Oil-
ᑯᓐᓂᑦ. ᑖᒃᑯᐊᓗ ᐊᔾᔭᑐᖅᑕᐅᖃᑦᑕᕐᓂᖏᑦ ᓇᓗᓇᐃᖅᓯᒪᖏᓇᒃᑭᑦ ᓄᓇᓕᓐᓄᑦ. ᖃᔅᓯᓂᒃ ᓖᑕᔅᓂᒃ ᐱᖃᑦᑕᕐᒪᖔᑕ 
ᐊᑐᓂᒃ. ᑭᓯᐊᓂ ᑖᒃᑯᐊ Woodward Oil Limited, (ᑐᓵᔨᒃᑯᑦ) ᑕᐃᒃᑯᐊ ᐅᒥᐊᕐᔪᐊᒃᑯᑦ ᐅᓯᑲᖅᑕᖃᑦᑕᕐᒪᑕ 
ᐅᒥᐊᕐᔪᐊᓂᒃ ᐅᖅᓱᐊᓗᒃᑕᑎᓪᓗᒋᑦ ᓄᓇᓕᓐᓄᑦ, ᑭᕙᓪᓕᕐᒥ, ᕿᑭᖅᑖᓗᒻᒥᓗ. 
 
ᐅᑭᐅᖅᑕᖅᑐᒥ ᑕᐃᒃᑯᐊ ᐅᖅᓱᐊᓗᒃᑕᖅᑏᑦ ᓄᓇᕘᑦ ᒐᕙᒪᒃᑯᖏᓐᓄᑦ ᐅᖅᓴᐃᑕᖅᑎᐅᖃᑦᑕᖅᑐᑦ ᕿᑎᕐᒥᐅᓄᓪᓗ, 
ᓄᓇᕘᑦ ᒐᕙᒪᒃᑯᖏᓐᓄᓪᓗ. ᑖᒃᑯᐊ ᒪᓕᒃᖢᒋᑦ ᑲᑎᒪᔩᑦ, ᐃᓛᒃ ᑳᑦᑐᓛᖓᑕ ᒪᓕᒐᖏᑦ ᑖᒃᑯᐊ Woodward-ᑯᑦ 
ᐊᑐᓕᖅᑎᑦᑎᓪᓗᑎᒃ ᐱᕙᓪᓕᐊᖁᓪᓗᒋᓪᓗ 2005-06-ᒥ ᒪᓕᒐᖏᑦ ᑖᒃᑯᐊᓗ ᓯᕗᒧᐊᑦᑎᐊᕐᓗᑎᒃ ᐊᑐᐊᒐᖏᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᖃᓚᐅᕐᒪᓐ ᓅᕖᕙᒥᒎᖅ ᐊᑭᑦᑐᕆᐊᕆᐊᖃᒻᒪᑦ 10 cents-ᒥᒃ. 20 
cents-ᖑᒐᓗᐊᕐᒪᒡᒎᖅ ᐊᑭᑦᑐᕆᐊᕈᑎᒋᔭᕆᐊᖃᑦᑕᖓ. ᒐᕙᒪᒃᑯᒡᒎᖅ ᐃᑲᔪᕐᓗᑎᒃ 10 cents-ᒥᒎᖅ ᖃᓂᒋᔮᓂ 
ᐊᑭᓖᓂᐊᕐᒪᑕ. ᐃᑲᔪᕋᓱᓪᓗᒋᑦ ᑕᒪᒃᑯᐊ ᓄᓇᓖᑦ ᐊᖏᓗᐊᖅᑐᐊᓗᒻᒥᒃ ᐊᑭᓕᖅᓱᐃᖁᖏᓪᓗᒋᑦ. 
 
ᑖᓐᓇ ᑐᕌᖓᓚᐅᖅᐸ ᑕᒪᐃᓐᓄᑦ ᒑᓯᒧᓪᓗ, Diesel-ᒧᑦ, ᐃᒐᓯᐅᒻᒧᑦ, ᐊᒻᒪ ᑕᕝᕙᓂᑦᑕᐅᖅ ᐃᑲᔪᓚᐅᕐᕆᕕᓯᐅᒃ 
ᖃᖓᑕᓲᒃᓯᐅᑎᑦ, ᐅᖅᓱᐊᓗᐃᑦ, A-1 Jet, Jet Fuel, ᐅᕝᕙᓘᓐᓃᑦ JP 4, ᖁᓕᒥᒎᓕᖅᓯᐅᑦ. ᑖᒃᑯᐊ 
ᐃᑲᔪᓚᐅᕆᕕᓯᐅᒃ ᑕᕝᕙᓐᖓᑦ at 10 cents-ᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᖑᕙᓪᓚᐃᔪᖅ ᑕᐃᒪᓐᓇᐃᑦᑐᖅ ᑕᐃᒃᑯᐊ ᓄᓇᓕᓐᓂ 
ᐊᒻᒪ ᐅᖅᓱᐃᑦ ᐊᔾᔨᒌᖏᑦᑐᑦ ᐊᑭᖏᑦ ᐊᔾᔨᒌᓚᐅᖅᑐᑦ ᑕᐅᕗᓐᖓᓗᒃᑖᖅ ᐊᒻᒪ ᑐᑭᓯᔭᒃᑯᑦ ᐄ, ᑕᐃᒃᑯᐊ 
ᐊᐱᖅᑯᑎᒋᔭᖏᑦ, ᐄ, ᑕᐃᒪᓐᓇᐃᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 114 - 2(4): ᖃᐅᔨᓴᖅᑕᐅᖏᓐᓇᕆᐊᓕᑦ ᐳᐃᔨᑦ ᓱᕈᓐᓇᖅᑐᖃᕐᓂᖏ ᓯᕗᓂᑦᑎᓐᓄᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᒐᓛᒍᒪᓪᓗᖓ ᑖᔅᓱᒥᖓ ᒥᓂᔅᑑᔪᒥᒃ, responsible for 
Environment. 
 
ᐊᐱᖅᓱᒐᓛᒍᒪᓪᓗᖓ ᐃᓛᒃ, ᐃᓱᒫᓘᑕᐅᖃᑦᑕᖅᑐᒥᒃ ᓂᓪᓕᕈᑎᖃᕈᒪᓪᓗᖓ ᐱᓗᐊᖅᑐᒥᒃ 
ᐱᓕᕆᐊᕆᓪᓚᕆᖏᑕᕋᓗᐊᖓ ᑲᓇᑕᓕᒫᖅ ᑕᐅᑐᒃᖢᒍ ᐃᒪᕐᒥᐅᑕᓂᒃ ᐱᔾᔪᑎᖃᒻᒪᑦ ᑭᓯᐊᓂ 
ᐊᒃᑐᖅᑕᐅᖏᓐᓇᖃᑦᑕᕋᑦᑕ ᑕᕝᕘᓐᓇ ᐊᖅᑯᑎᖃᖅᖢᑕ. ᐅᑯᓂᖓ ᐱᔾᔪᑎᖃᓗᐊᖅᑐᖓ ᓇᔅᓯᓂᓪᓗ, ᕿᓚᓗᒐᓂᓪᓗ 
ᑕᐅᓅᓇ ᓴᓂᑭᓗᐊᑯᑦ ᑕᐅᓇᓐᖓᑦ ᑕᓯᐅᔭᖅᔪᐊᕐᒥᒃ ᐃᓯᕆᐊᓐᓂᓕᒫᖅ ᑕᐅᓅᓈᖅᖢᑎᒃ ᐅᕙᑦᑎᓅᖓᐅᓲᖑᒻᒪᑕ 
ᑕᒫᓂ ᑭᕙᓪᓕᕐᒥᐅᑕᑎᒍᑦ ᑕᐅᓅᓈᖅᑐᒥᒃ. 

ᑕᒪᒃᑯᓂᖓ ᐃᒪᕐᒥᐅᑕᓂᒃ ᓂᕿᖃᖃᑦᑕᕋᑦᑕ ᑕᒪᒃᑯᓂᖓᓗ ᓴᐅᓂᓕᓐᓂᒃ ᓇᖅᑲᒥᐅᑕᐅᔪᓂᒃ. 
ᓇᓗᓇᐃᖅᓯᒪᓪᓚᕆᒻᒪᑦ ᑖᕙᓐᓂ 1980 ᐱᒋᐊᓕᓵᖅᑎᓪᓗᒍ ᕿᓇᓗᒐᐃᑦ mercury-ᒥᒃ ᑕᒪᒃᑯᓂᖓ 
ᐅᖁᒪᐃᑦᑐᔅᓴᔭᓂᒃ ᐱᑕᖃᓐᓂᕋᖅᑕᐅᓕᓚᐅᖅᓯᒪᓪᓗᑎᒃ ᐊᒻᒪᓗ ᓇᓗᓇᐃᒃᑲᓂᖅᖢᓂ ᓇᑦᑎᑯᓗᒃ.  
 
ᑕᐃᓐᓇ ᐅᐃᒪᔮᓐᓂᕐᒧᓪᓗ ᐅᕝᕙ ᓴᓂᑭᓗᐊᕐᒥᐅᑦ ᒪᓕᒐᓕᐅᖅᑎᖓᑕ ᐅᓂᒃᑳᕆᖃᑦᑕᓚᐅᖅᑕᖓ. ᑕᐃᓅᓈᖅᖢᓂ 
ᑕᐅᕘᓇ ᐊᕐᕕᐊᒃᑯᑦ ᑲᖏᕐᖠᓂᒃᑯᑦ ᐱᖃᑦᑕᕐᓂᖏᑦ. ᑕᒪᒃᑯᐊ ᑕᐅᓇᙵᑦ ᑰᒃᕕᓕᐅᖅᑐᐊᓗᖕᓂᒃ 
ᐅᓗᕆᐊᓇᖅᑐᓕᐅᖅᑐᐊᓗᓐᓂᒃ ᑕᐅᓇᙵᑦ ᐊᖅᑯᓵᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᖃᓄᑭᐊ ᑕᒪᓐᓇ ᒥᓂᔅᑕ 
ᐊᐱᕆᓚᒍ, ᖃᐅᔨᓴᖅᑕᐅᖏᓐᓇᐅᔭᖃᑦᑕᕐᐸᓪᓗᑭᐊ ᐃᒪᕐᒥᐅᑕᓕᕆᔨᖕᓂ ᖃᓄᖅ 
ᐱᓕᕆᖃᑎᖃᕐᓗᐊᖃᑎᒋᖃᑦᑕᕐᒪᖔᔅᓯ? ᐊᐱᕆᔪᒪᓪᓗᑎᑦ. ᖁᔭᓐᓇᒦᒃ, ᐅᖃᖅᑎᔅᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᕿᓯᓕᕆᓂᖅ ᓇᑦᑎᓕᕆᓂᖅ ᑕᕝᕗᖓ 
ᐱᕙᓪᓕᐊᔪᓕᕆᔨᒃᑯᓐᓄᑦ ᓄᑦᑎᖅᑕᐅᓚᐅᖅᓯᒪᖕᒪᑦ ᐱᕙᓕᐊᔪᓕᕆᔨᐅᖅᑲᐃ ᒥᓂᔅᑕᖓᑕ ᑭᐅᔪᓐᓇᖅᑖ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᕋᑖᖅᑕᖓ ᑐᑭᓕᐅᖅᑕᐅᓂᐊᕐᖓᑦ ᒥᔅᑕ ᓯᕗᓕᖅᑎ ᑖᔅᓱᒧᖓ 
ᓇᓗᓇᐃᖅᓯᑦᑎᐊᑲᐃᓐᓇᕆᑦ ᓇᓕᐊᖕᓄᑦ ᐱᓕᕆᐊᖑᓂᖓ ᑭᐅᔭᐅᑎᓐᓂᐊᕐᒪᖔᖅᐱᐅᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊᖏᓛ ᑖᓐᓇ ᐃᖏᕐᕋᔪᓕᕆᔨᒃᑯᑦ ᑲᒪᕙᑦᑐᑦ ᑕᒪᒃᑯᓂᖓ 
ᑕᐅᖅᓰᓂᕐᒧᑦ ᕿᓰᓐᓄᑦ ᑕᒪᒃᑯᓄᖓ ᐱᓗᐊᖅᑐᒥ ᑖᒃᑯᐊ ᐆᒪᔪᓄᑦ ᑐᕌᖓᔪᑦ ᑖᒃᑯᐊ ᐊᕙᑎᓕᕆᔨᒃᑯᓐᓄᑦ 
ᑲᒪᒋᔭᐅᕙᒃᑐᑎᒃ ᐊᐅᓚᓂᖏᑦ. ᑭᓯᐊᓂ ᑖᒃᑯᐊᖏᓛᒃ ᐊᑐᓂ ᐃᖅᑲᓇᐃᔭᖃᑎᒌᒃᐸᑦᑐᑦ ᒐᕙᒪᑐᖃᒃᑯᓐᓂ 
ᐃᑲᔪᖃᑎᒋᒐᓱᑉᐸᑦᑐᒍᑦ ᑖᓐᓇ ᐊᕙᑎᓕᕆᓂᕐᒧ ᑐᕌᖓᓂᖅᓴᖅ ᑖᓐᓇ ᑭᐅᒋᐊᒃᑲᐃᓐᓇᕈᓐᓇᖅᑐᖃᐃ ᒥᓂᔅᑕ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ 
ᐅᖃᒃᑲᓐᓂᐊᓪᓚᒡᓕ ᐊᐱᖅᑯᑎᒋᖅᑲᐅᔭᒥᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᓇᓗᓇᐃᕆᐊᒃᑲᓐᓂᑲᐃᓐᓇᕈᒃ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓱᒫᓗᒋᔭᕋ ᓇᓗᓇᐃᕐᓯᒪᑲᐃᓐᓇᕋᓗᐊᕐᒪᑦ ᑖᒃᑯᐊ ᑰᒃᕕᓕᐅᖃᑦᑕᖅᑐᐊᓗᐃᑦ 
ᐅᒃᑯᐊᓕᐅᕈᑎᖏᑦ ᑕᐅᓇᓂ ᑕᒪᒃᑯᐊ ᐃᒪᕐᒥᐅᑕᐃᑦ ᐊᑦᑕᕐᓇᖅᑑᓕᕈᓐᓇᕐᓂᖏᓐᓂᒃ. ᑕᐅᕙᓐᓇ ᐱᔾᔪᑕᐅᓪᓗᓂ 
ᓇᓗᓇᐃᔭᖅᑲᐅᒐᒪ ᑕᒪᓐᓇ ᐱᔾᔪᑎᒋᓪᓗᒍ (ᑐᓵᔨᒃᑯᑦ) ᑕᐃᒃᑯᐊ ᓱᕈᕐᓇᖅᑐᖃᓕᖅᑐᑦ ᑕᐃᒃᑯᐊ ᐃᓱᒫᓘᑎᒋᔭᕗᓪᓗ. 
ᖃᓄᖅ ᑖᒃᑯᐊ ᒥᓂᔅᑕ ᐃᖅᑲᓇᐃᔭᖅᑑᑎᖃᕐᐸ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᓐᓂ. ᖃᓄᖅ 
ᐃᖅᑲᓇᐃᔭᖃᑎᒌᒃᑎᐊᕐᒪᖔᑕ ᓱᕈᕐᓇᖅᑐᖅᑖᖁᓇᒋᑦ ᑕᕆᐅᕐᒥᐅᑕᖁᑎᕗᑦ ᐳᐃᔨᕗᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕐᐸᕋᓗ ᒪᓕᒐᓕᐅᖅᑎ ᑖᔅᓱᒥᖓᑦ 
ᓴᖅᑭᑦᑎᒻᒪᑦ.  



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᐳᐃᔩᑦ ᕿᓚᓗᒐᐃᓪᓗ (ᑐᓵᔨᒃᑰᕈᓐᓐᓃᖅᑐᖅ) ᑐᒑᓖᖑᓂᕋᖅᑕᐅᔪᑦ, ᐊᕐᕖᓪᓗ, ᕿᓇᓗᒐᐃ, ᐊᐃᕖᑦ, 
ᓇᑦᑏᑦ, ᐃᖃᓗᐃᓪᓗ ᑕᕙᖓᑦ ᒐᕙᒪᑦᑎᓐᓄᑦ ᐱᒋᔭᐅᙱᒻᒪᑕ DFO-ᒃᑯᓐᓄᑦ ᐊᐅᓚᑕᐅᖕᒪᑕ ᑭᓯᐊᓂ ᑕᐃᒃᑯᐊ 
ᐃᖅᑲᓇᐃᔭᖃᑎᒋᑦᑎᐊᕈᒪᔭᕗᑦ ᒐᕙᒪᑐᖃᒃᑯᑦ ᑕᒪᑐᒪ ᒥᒃᓵᓄᑦ ᐃᓱᒫᓘᑎᒋᒻᒥᒐᑎᒍᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᓯᕗᓪᓕᕐᐹᒥᒃ ᐅᐃᒍᕆᐊᕈᑦ, ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦ, ᐅᖃᖅᑎᔅᓯᔨ. ᑕᐃᒃᑯᐊ ᑕᒪᒃᑯᐊ ᐃᒪᕐᒥᐅᑕᓕᒫᑦ ᑖᔅᓱᒪ Hudson Bay ᐃᓗᐊᓃᑦᑐᐃ 
ᓂᕿᒋᔭᐅᓪᓗᑎᓪᓗ ᑖᒃᑯᓄᖓ ᓂᕆᕙᑉᑕᑎᓐᓄᑦ ᐃᓱᒫᓗᒍᑕᐅᓕᕐᐸᓪᓕᐊᑐᐃᓐᓇᕐᒪᑕ ᑐᓴᖅᓴᐅᖏᓐᓇᕐᒪᑕ 
ᓴᓂᑭᓗᐊᕐᒥᐅᑦ ᒪᓕᒐᓕᐅᖅᑎᖓᑦ ᑕᒪᒃᑯᓂᖓ ᐃᓱᒫᓗᓕᖅᐸᓪᓕᐊᑐᐃᓐᓇᕐᖢᓂ.  
ᓇᑦᑏᓪᓗ ᑕᐅᓇᓂ ᐊᒡᓗᖏᓐᓂ ᑐᖁᖓᔪᖅᓯᐊᖃᑦᑕᕐᓯᒪᓂᕋᓚᐅᖅᓯᒪᓪᓗᑎᒃ ᓱᕐᓗ ᑕᒪᓐᓇ ᐸᓯᔭᒃᓴᑑᓕᖅᖢᓂ 
ᐅᖅᑯᐊᓕᐅᕈᑎᕐᔪᐊᓂᒃ ᑰᒃᑯᑦ ᓴᓇᖃᑦᑕᖅᑐᐊᓗᐃᑦ ᑕᐃᒃᑯᐊ Hydro Plants-ᖑᓂᕋᖅᑕᐅᔪᓂᒃ.  
 
ᐊᕐᕌᒍᑕᒫᓪᓘᕝᕙᑭᐊᖅ ᖃᓄᑭᐊᖅ (ᑐᓵᔨᑎᒎᖅᑐᖅ ᓄᖅᑲᖅᑐᖅ) monitoring process of prevention of 
contamination (ᑐᓵᔨᑎᒍᑦ): . . . ᓇᑦᑎᓂᓪᓗ ᐊᒻᒪᓗ ᐊᖏᓐᓄᑦ ᑖᒃᑯᐊᖅᑕᐅᖅ ᐃᖅᑲᒥᐅᑕᐃᑦ. ᑕᐃᒪᓐᓇ 
ᖃᐅᔨᓴᖃᑦᑕᕐᒪᑕ ᐃᖃᓗᓕᕆᔨᒃᑯᑦ, ᐆᒪᔪᓕᕆᔨᒃᑯᒋᔭᖏᑦ ᐊᕐᕕᐊᓂᓗ ᑲᖏᖅᖠᓂᕐᒥᓗ. 
 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐊᕐᕌᒍᑕᒫᖅᓯᐅᑎᖃᖅᐸᓪᓗ ᐅᕝᕙᑭᐊᖅ ᐅᕝᕙᓗ ᐊᑕᔪᒥᑦ ᑕᐃᒪᓐᖓᑦ ᖃᐅᔨᓴᖅᑎᓂᒃ 
ᑐᓂᔭᐅᓯᒪᕕᑕ ᑭᕙᓪᓕᕐᒥ, ᓴᓂᑭᓗᐊᒥᓘᓐᓃᑦ ᑕᐃᒃᑯᓂᖓᓘᓐᓃᑦ ᐃᖅᑳᓕᐅᖅᑎᕈᔪᐃᑦ ᑕᐃᒃᑯᐊ ᐱᓕᕆᐊᖏᑦ. 
ᖃᓄᐃᓕᐅᖅᑐᖃᒐᓚᑉᐳᑭᐊᖅ ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᐃᒪᕐᒥᐅᑕᐅᑕᐃᑦ ᐋᓐᓂᐊᖅᑕᐃᓕᔾᔪᑎᔅᓴᖏᓐᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒐᕙᒪᐅᖃᑎᓂᒃ ᐱᓕᕆᐊᓕ ᑭᐅᔪᒪᕕᑦ, ᓯᕗᓕᖅᑏ?  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᕿᑲᑐᐃᓐᓇᖅᓯᒪᓐᖏᑦᑎᐊᖅᑐᒍᑦ 
ᐃᓚᒋᔭᐅᓯᒪᔪᒍᑦ ᑖᒃᑯᓂᖓ ᕿᒥᕐᕈᕙᓪᓕᐊᔪᓂᒃ ᐊᕙᑎᓕᕆᓂᕐᒧᑦ. ᒐᕙᒪᑐᖃᒃᑯᑦ ᕿᒥᕐᕈᑎᑦᑎᓚᐅᖅᓯᒪᒻᒪᑕ 
ᑕᐃᑲᓂ ᐅᓂᒃᑳᕆᐊᖅᑐᖅᓯᒪᔪᓪᓗᑎᒃ ᒥᔅᑕ ᑲᑦᑐᒃᑯᑦ ᓄᓇᓕᖁᑎᖏ ᐊᒻᒪᓗ ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᖃᕐᖓᑦ. 
ᑖᓐᓇ ᓯᒥᒃᑐᖅᑕᐅᓚᐅᖅᑎᓪᓗᒋᑦ ᑕᒪᒃᑯᐊ ᐆᒪᔪᐃᑦ ᐊᑐᖅᐸᑦᑕᕗᑦ ᕿᒥᕐᕈᔭᐅᒃᑲᓐᓂᕆᐊᖃᕐᖓᑕ. ᑖᓐᓇ 
ᒪᑐᐃᖓᕕᐅᓯᒪᔪᖅ ᑖᔅᓱᒧᖓ ᐊᕙᑎᓕᕆᓂᕐᒧᑦ ᒐᕙᒪᑐᖃᒃᑯᓐᓄᑦ ᖃᐅᔨᓴᖅᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓂᒃᑳᖅᓯᒪᔪᓂᒃ ᐱᓯᒪᓚᐅᖅᑑᔭᓐᖏᓇᑦᑕ ᖃᓄᐃᓕᐅᕐᓂᓯᕆᓕᖅᑕᖓᓄᑦ 
ᑕᒪᒃᑯᐊ ᖃᐅᔨᓴᖅᑕᐅᓂᕆᖃᑦᑕᖅᑕᖏᑦ ᐃᒪᕐᒥᐅᑕᐃᑦ ᑕᐅᕙᓂ ᑭᕙᓪᓕᕐᒥ ᐃᓛᒃ ᓄᓇᑦᑎᓐᓂ, Hudson Bay-
ᒦᓘᒃᑖᖃᑦᑕᕐᒪᑕᐃᓚᒃ. ᓇᓪᓕᐊᓐᓄᑦ ᑐᓂᓯᔭᕆᐊᒃᓴᖅ ᓇᓗᓕᒐᓚᒃᑲᒪ ᐃᒻᒪᖃ ᓯᕗᓕᖅᑎ ᐅᕙᑦᑎᓄᖅᑲᐃ 
ᒪᓕᒐᓕᐅᖅᑎᓄᓪᓘᓐᓃᑦ ᑕᒪᒃᑯᓂᖓ report-ᖑᔪᓂᒃ ᑕᒪᓐᓇ ᖃᓄᖅ monitor-ᑕᐅᓂᖏ ᓂᕐᔪᑏᑦ ᐃᒪᕐᒥᐅᑕᐃᑦ 
ᐊᒻᒪᓗ ᖃᓄᖅ ᐱᓕᕆᔪᖃᕐᒪᖔᖅ ᒐᕙᒪᒃᑯᓐᓂ ᒐᕙᒪᑐᖃᒃᑯᓂᓪᓘᓐᓃᑦ ᐃᒪᕐᒥᐅᑕᓕᕆᔨᒃᑯᓐᓂ ᑕᒪᒃᑯᐊ ᑎᒥᖏᑦ 
ᖃᓄᑦᑑᒻᒪᖔᑕ ᖃᐅᔨᓴᕈᑎᓂᒃ ᑐᓴᖅᑎᑕᐅᖃᑦᑕᕈᓐᓇᖅᐳᒍᑦ ᐅᕝᕙᓗ ᑐᓂᔭᐅᖃᑦᑕᕈᓐᓇᖅᐳᒍᑦ report-ᖑᔪᓂᑦ 
ᑕᐃᒃᑯᐊ scientists, biologist-ᒐᓚᐃᑦ ᖃᐅᔨᓴᖅᑎᕐᔪᐊᑦ ᑕᐃᒃᑯᐊ ᑎᑎᕋᖃᑦᑕᖅᑕᖏᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᑖᓐᓇ ᑰᒥᑦ ᓯᒥᒃᑎᕆᓂᖅ ᐃᒫᒃ 
ᑯᐸᒃᒦᓐᖔᖅᑐᓂ ᓄᓇᕗᒻᒨᖅᑐᓂᒃ ᑖᓐᓇ  



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒫᒃ ᐱᐅᓯᖃᕐᓂᖓᓂ ᑲᑐᔾᔭᐅᓚᐅᖅᓯᒪᒻᒪᑦ ᒐᕙᒪᑐᖃᒃᑯᓐᓂᑦ ᐊᕙᑎᓄᑦ ᖃᐅᔨᓴᖅᑎᖏᓐᓄᑦ ᑖᒃᑯᐊ 
ᐅᖃᓚᐅᖅᓯᒪᔪᑦ ᐃᒫᒎᖅ ᓄᐊᑦᑎᓯᒪᓐᖏᓗᐊᕐᖓᑕ ᖃᐅᔨᓴᖅᓯᒪᓐᖏᓗᐊᕐᖓᑕ. 
 
ᑖᓐᓇ ᖃᐅᔨᓴᖅᑕᐅᔭᕆᐊᖃᓪᓚᕆᒻᒪᑦ ᑕᐃᒫᒃ ᐱᒋᐊᖅᐸᓪᓕᐊᓂᐊᖅᑐᔅᓴᐅᕗᑦ ᖃᐅᔨᓴᖅᐸᓪᓕᐊᓗᑎᒃ ᖃᓄᖅ 
ᐊᑦᑐᖅᑕᐅᓂᐊᕐᒪᖔᑕ ᑕᒪᒃᑯᐊ ᑕᕆᐅᕐᒥᐅᑕᐅᕙᑦᑐᑦ. ᐄ, ᐃᑲᔪᖃᑎᖃᕋᓱᐃᓐᓇᓂᐊᖅᑐᒍᑦ 
ᖃᐅᔨᓴᖅᑎᑦᑎᒋᐊᕐᔫᒥᒐᓱᓪᓗᑕ ᑕᒪᓐᓇ ᑕᕆᐅᓕᕆᓂᖅ ᒐᕙᒪᑐᖃᒃᑯᓐᓄᑦ ᑎᒍᒥᐊᖅᑕᐅᑎᓪᓗᒍ ᐅᕙᒍᑦ ᓇᒻᒥᓂᖅ 
ᑲᒪᒋᓗᐊᕈᓐᓇᖏᓐᓇᑦᑎᒍ ᑭᓯᐊᓂ ᐃᑲᔪᕋᓱᑉᐸᑦᑐᒍᑦ ᐊᒻᒪ ᐃᑲᔪᐄᓐᓇᕐᓂᐊᖅᑐᑕ ᑕᒪᒃᑯᐊ ᓂᕿᒋᒐᑦᑎᒍ ᑕᐃᒪ 
ᑕᒪᓐᓇ ᖃᐅᔨᓴᖅᑕᐅᓂᖓ ᓴᖅᑭᕐᔫᒥᑉᐸᑕ ᓇᓗᓇᐃᓐᖏᑦᑐᖅ ᑕᕝᕗᖓ ᑲᑎᒪᕕᑦᑎᓐᓄᑦ ᐃᓕᔪᓐᓇᓛᕐᒥᔭᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐊᖏᖃᑎᒋᓪᓚᕆᑉᐸᒋᑦ ᑕᒪᑐᒥᖓ ᐃᑲᔪᕋᓱᓐᓂᐊᖅᑐᒎᒐᓗᐊᖅ ᑕᒫᓂ. 
ᑭᓯᐊᓂ ᒐᕙᒪᑐᖃᒃᑯᑦ ᓇᓗᓇᓐᖏᑦᑐᖅ ᑮᓇᐅᔭᓂᒃ ᑐᒃᓯᕋᐅᑎᓂᒃ ᐱᑕᖃᓲᖑᒻᒪᑕ ᐊᔾᔨᒌᓐᖏᑦᑐᓄᑦ ᑕᒪᑐᒧᖓ 
global warming ᐆᓇᖅᓯᕙᓪᓕᐊᔪᐊᓘᒻᒪᒡᒎᖅ ᓯᓚᕐᔪᐊᖅ ᓂᓪᓕᐊᔾᔪᑎᒋᖃᑕᐅᒋᐊᖃᖅᑰᓕᕋᑦᑎᒍ. 
 
ᑮᓇᐅᔭᖃᖅᑎᑕᐅᓯᑲᐅᑎᒋᖃᑦᑕᖅᖢᓂᓗ ᑕᒪᓐᓇ ᐱᓪᓗᒍ ᖃᐅᔨᓴᕈᑎᓂᒃ ᑖᓐᓇ ᒐᕙᒪᕗᓂᓛᒃ ᐃᒪᕐᒥᐅᑕᓕᕆᔨᓂᑦ 
ᐱᖃᑎᖃᕐᓗᓂ ᑐᔅᓯᕋᕈᑎᓂᒃ ᓴᖅᑭᑎᑦᑎᔨᐅᓪᓗᐊᓪᓚᕆᖅᑰᕋᑦᑕ ᒐᕙᒪᑐᖃᒃᑯᓐᓄᑦ ᐱᓪᓚᕆᐅᑎᑕᐅᑎᓪᓗᒍ ᑕᒪᓐᓇ 
ᓂᕿᒋᔭᐅᓪᓚᑦᑖᖅᑐᖅ, ᓂᕿᒋᔭᐅᓪᓚᑦᑖᕐᓂᖓ ᐱᔾᔪᑎᒋᓪᓗᒋᑦ ᒐᕙᒪᑐᖃᒃᑯᓐᓂᖃᐃ ᓯᕗᓕᖅᑎ 
ᑐᕌᖅᑕᖃᓗᐊᖅᑐᓂᒃ ᓇᓕᐊᓐᓂ fisheries and oceans-ᑯᑦ department-ᒋᔭᖓᓂ 
ᐱᓕᕆᖃᑎᖃᕆᐊᒃᑲᓐᓂᕐᓗᓂ ᐅᕝᕙ ᑐᓴᐅᒪᔭᐅᑎᑦᑎᒋᐊᒃᑲᓐᓂᕈᓐᓇᖅᑰᖅ ᓄᓇᕗᒻᒥᐅᑦ ᐃᓱᒫᓗᒋᔭᖓᓂᑦ 
ᑕᒪᑐᒥᖓ ᐃᒪᕐᒥᐅᑕᐃᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᖃᐅᔨᒪᑎᑦᑎᐊᖅᓯᒪᔪᑦ ᐃᑲᔪᖅᓯᒪᓪᓗᑎᒍᓗ, 
ᐱᓗᐊᖅᑐᒥᒃ ᑕᐃᒃᑯᐊ ᓴᓂᑭᓗᐊᕐᒥᐅᑦ ᖃᓂᖕᓂᖅᐹᖑᓲᖑᒻᒪᑕ ᑕᒪᑐᒧᖓ ᑕᐃᒃᑯᐊ ᑎᒥᒃᑯᑦ ᐃᑲᔪᖃᑦᑕᖅᓯᒪᔭᕗᑦ. 
 
ᐊᒻᒪᓗ ᐃᑲᔪᖃᑎᒌᒍᒪᐃᓐᓇᓂᐊᖅᑐᒍᑦ ᖃᐅᔨᓴᖅᑕᐅᒃᑲᓐᓂᕆᐊᖃᓪᓚᕆᒻᒪᑦ ᑕᒪᓐᓇ. ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖃᑎᒋᓂᐊᖅᓯᒪᓪᓗᑎᒍ ᐊᕙᑎᓕᕆᔨ ᑲᓇᑕᓕᒫᒥ ᑕᒪᑐᒥᖓ ᐃᓱᒫᓘᑎᖃᕋᑦᑕ ᐊᒻᒪᓗ 
ᑕᒫᓂᒥᐅᑕᐅᖏᓐᓇᕐᓂᐊᕋᑦᑕ ᑕᒪᓐᓇ ᐊᑦᑐᐊᓂᖓ ᖃᐅᔨᓴᖅᑎᐊᖅᑕᐅᒋᐊᖃᓪᓚᕆᒻᒪᑦ ᓄᓇᕗᒻᒥᐅᑕᓄᑦ. ᑖᓐᓇ 
ᑕᒫᓂ ᐃᓱᓕᔾᔮᓐᖏᑦᑐᖅ ᓯᒥᑦᑕᐅᒐᓗᐊᖅᑲᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑦ ᓇᓗᓇᐃᖅᑕᐅᓯᒪᒻᒪᑦ ᑕᒪᓐᓇ 
ᓇᓗᓇᓐᖏᑦᑐᖅ ᑲᒪᒌᓐᓇᕐᓂᐊᖅᑕᕗᑦ ᐊᐅᓚᓐᖏᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 115 - 2(4): ᐊᖑᓇᓱᒃᑎᓄᑦ ᐃᑲᔫᓯᐊᖅᑐᓕᕆᓂᖅ ᓂᕿᑖᕈᑎᒃᑯᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᔅᓱᒧᖓ ᒥᓂᔅᑕ ᐲᑯᒧᑦ, 
ᐃᓕᓐᓂᐊᖅᑐᓕᕆᓂᕐᒧᓪᓗ ᑕᒪᒃᑯᓂᖓᓗ ᐊᔪᖅᓴᖅᑐᓕᕆᓂᕐᒧᑦ ᑲᒪᖕᒪᑦ. 
 
ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᖅᑳᕐᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐊᔪᓐᖏᑎᑦᑎᖃᑦᑕᖅᓯᒪᖕᒪᑕ ᑕᒪᒃᑯᓂᖓ Income 
Support Recipients-ᖑᔪᓂᒃ ᐊᒻᒪ Low Income Earners-ᖑᔪᓂᒃ ᑕᒪᒃᑯᓂᖓ ᐊᖑᓇᓱᒍᓐᓃᖅᑐᓂᒃ 
ᐱᑖᖅᑎᑦᑎᖃᑦᑕᕐᒪᑕ ᓄᓇᓕᓐᓄᑦ, Hunters Support Program-ᑯᑦ. ᐊᒻᒪᓗ ᑕᒪᒃᑯᐊ Income Support 
Recipients-ᖑᔪᑦ ᐅᓄᕐᓂᒃᓴᐃᑦ ᐊᖑᓇᓱᒃᑎᐅᒻᒪᑕ.  

ᑕᐃᒪ ᐊᖑᓇᓱᒃᑎᐅᑎᓪᓗᒋᑦ ᑮᓇᐅᔭ ᒥᑭᓗᐊᕐᓂᖓᓄᑦ ᐃᑲᔪᕆᐊᖁᔨᓲᖑᒐᑦᑕ, ᐃᖅᑲᓇᐃᔭᖅᑏᓪᓗ ᐊᒻᒪᓗ 
ᐊᐅᓪᓚᑲᑕᒃᑎᐅᔪᒍᑦ ᐱᕕᖃᕈᓐᓇᓐᖏᓇᑦᑕ ᐊᖑᓇᓱᒋᐊᕐᓗᑕ. ᑕᐃᒪ ᐃᑲᔪᕆᐊᑕᐅᓲᖑᒐᑦᑕ ᑕᒪᒃᑯᓂᖓ 
ᐊᖑᓇᓱᒃᑎᐅᔪᓂᒃ ᓂᐅᕕᐅᑎᓪᓗᑎᒍ ᐃᓚᒃᓴᖅᑖᕆᐊᖃᖅᐸᑦ, ᓂᕿᑖᕆᐊᖃᖅᐸᑦ, ᒑᓯᑖᕆᐊᖃᖅᐸᑦ. ᑕᒪᒃᑯᓂᖓ 
ᓂᐅᕕᐅᑎᑲᑕᓲᕆᒐᑦᑎᒍ ᓲᖃᐃᒻᒪ ᓂᐅᕕᕐᕕᒻᒥ ᓂᐅᕕᐊᒃᓴᐃᑦ ᐊᑭᑐᓗᐊᕐᓂᖏᓐᓄᑦ ᓄᖑᓲᖑᒻᒪᑕ ᐊᒻᒪ ᑖᒃᑯᐊ 
ᓄᓇᓕᖕᓂ ᓂᕿᑐᖅᑎᑕᐅᒐᑦᑕ. ᑕᐃᒪᓐᓇ ᑖᒃᑯᐊ ᐃᑲᔪᕋᓱᒃᖢᑎᒍ ᑕᐃᒪᓐᓇ ᐱᓲᖑᒐᑦᑕ. 
 
ᑕᐃᒪᓕ $400 ᐅᖓᑖᓂᓚᐅᖅᑐᖅ ᓇᓗᓇᓐᖏᑦᑐᖅ ᐃᑲᔫᑎᖃᓲᖑᔪᑦ ᐃᓄᐃᑦ ᑕᒪᒃᑯᐊ ᐃᑲᔪᕋᓱᑦᑐᑦ ᑕᒪᒃᑯᓂᖓ. 
ᑕᐃᒪᓕ ᑕᐃᒪᓐᓇᐃᑎᓪᓗᒍ ᑖᓐᓇ Income Support ᐅᖃᐅᓯᕆᓚᐅᖅᑕᖓ ᐃᑉᐸᒃᓴᖅ, ᐅᕙᒍᑦ ᓂᐅᕕᐅᔾᔨᔪᒍᑦ 
Penalize-ᓕᕋᑦᑕ ᑕᒪᒃᑯᓂᖓ Income Support Recipients-ᖑᔪᓂᒃ. ᓲᖃᐃᒻᒪ $400 ᐅᖓᑖᓂ 
ᐊᑑᑎᖃᕐᓂᕈᑦᑕ ᑮᓇᐅᔭᒧᑦ ᒑᓯᒧᓪᓘᓐᓃᑦ, ᑖᓐᓇ Income Support Recipient ᐱᓂᐊᖅᑕᖓ ᑕᖅᑭᐅᑉ 
ᕿᑎᐊᓂᓘᓐᓃᑦ ᐅᕝᕙᓘᓐᓃᑦ ᑕᐅᓄᖓ ᐊᑖᓂ ᒥᑭᓐᓂᖅᓴᐅᓕᓕᒑᖕᒪᑦ. ᖃᓄᐃᒻᒪᑭᐊᖅ ᑕᒪᓐᓇ 
ᑕᐃᒪᓐᓇᐃᓕᖓᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒥᒃ ᐃᑲᔫᓯᐊᖅᑐᓕᕆᓂᕐᒧᓗ ᐱᓕᕆᐊᓕ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᕝᕙ $400-ᓂᒃ ᑕᐃᒪᓐᓇ 
ᓂᖃᐃᑐᕈᑎᑖᖃᑦᑕᕐᒪᑕ.  
 
ᖃᐅᔨᒪᓪᓚᕆᓐᖏᑦᑐᖓ ᑕᐃᒪᓐᓇ ᐃᑲᔪᖅᑐᕈᑕᐅᓯᒪᔪᑦ ᓇᑭᑐᐃᓐᓇᖅ ᓂᖃᐃᑐᖃᑦᑕᖅᑐᓄᑦ. ᐄ, ᑕᐃᒪᓐᓇ 
ᐲᖅᑕᐅᑎᑕᐅᖃᑦᑕᖏᑦᑑᒐᓗᐊᑦ ᑖᒃᑯᐊ ᐃᑲᔪᖅᑕᐅᒍᑎᑖᕌᖓᑕ.  
 
ᖃᐅᔨᒪᔭᖃᕐᓂᖅᐸᑦ ᑖᓐᓇ ᑲᑎᒪᔨᐅᔪᖅ, ᐃᑲᔪᖅᑕᐅᒍᑎᒋᔭᖏᑦ, ᐃᓛᒃ ᓂᖃᐃᑐᕈᑎᒋᔭᖏᑦ 
ᒥᒃᖠᒋᐊᖅᑕᐅᖃᑦᑕᕐᓂᕆᔭᖏᑦ ᖃᐅᔨᒪᔭᖃᖅᐸᑦ, ᐅᖃᕈᓐᓇᖅᑐᖅ ᐊᑎᖏᓐᓂᒃ ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᑎᑎᕋᖅᕕᒋᓂᐊᖅᐸᕋ ᑕᒪᑐᒪ ᒥᒃᓵᓄᑦ ᐊᒻᒪᓗ ᑕᐃᒃᑯᐊ ᐊᑎᖏᑦ 
ᑕᐃᔪᒪᖏᓐᓇᒃᑭᑦ ᑕᕝᕙᓂ.  
 
ᐅᖃᖅᑎᑦᑎᔩ, ᑖᔅᓱᒧᖓ ᐊᐱᖅᓱᕆᐊᓚᒃᑲᓐᓂᕐᓗᒍᐃᓛᒃ; ᐃᓛᒃ ᐃᑲᔪᕋᓱᒃᑲᓗᐊᖅᖢᑕ ᖃᖓᑦᑕᐅᑎᕐᒧᓪᓘᓐᓃᑦ 
ᐅᕝᕙᓘᓐᓃᑦ ᐊᑯᓪᓕᕐᒥᐅᑦ ᒪᓕᒐᓕᐅᖅᑎᖓ ᐅᖃᓚᐅᕐᒪᑦ, ᐃᑲᔪᕋᓱᒃᑲᓗᐊᖅᑐᒍᓄᑯᐊ ᑕᐃᒃᑯᐊ ᐊᖑᓇᓱᖅᑎᐅᔪᑦ 
ᓂᕿᖃᕈᓐᓃᕐᓂᖅᐸᑕ, ᐅᕙᑦᑎᓐᓄᓪᓘᓐᓃᑦ ᓂᕿᑖᕈᔾᔨᓇᓱᓪᓗᑎᒃ ᑕᐃᒪᓐᓇ ᓯᑭᑑᖅᑖᖅᑎᑕᐅᓚᐅᕐᓂᕐᓗᓂ NTI-
ᑯᓐᓂᑦ ᐃᓚᒃᓴᖅᑖᕈᑎᖃᖏᒻᒪᓐ. NTI-ᑯᑦ ᑕᐃᓐᓇ ᐋᖅᑭᒃᓯᒪᔭᖓ, Hunters Support Program. 
ᐋᖅᑭᒋᐊᕆᐊᖃᑦᑐᖃᐃ ᖃᓄᑭᐊᖅ ᐃᓚᒃᓴᖅᑖᕈᑎᖃᖏᒻᒪᓐ.  
 
ᐊᓄᐃᔭᐃᓪᓕᒍᓂ ᓯᑭᑑᖅᑖᖅᓯᒪᔪᖅ, ᐊᓄᐃᔭᖅᑖᕋᓱᓐᓂᐊᕐᕈᓂ, well over $100.00 ᐃᓚᖏᓐ. ᑕᒪᒃᑯᐊ 
ᐊᓄᐃᔭᐃᑦ, skidoo parts ᐃᓚᖏᑦ. ᒑᓯᑖᕋᓱᒃᑯᓂ 20 ᒑᓚᓐ ᐅᖓᑖᓄᑦ ᑭᓯᐊᓂ ᒑᓯᑖᕐᓗᓂ 
ᐊᖑᓇᓱᒋᐊᕈᓐᓇᖅᓯᔪᑦ ᐅᓪᓗᒥ. That’s another $100.00 ᐊᒻᒪ ᕿᓂᖅᑐᒥᒃ ᐱᔭᕆᐊᖃᕆᓪᓗᓂ.  
 
ᑕᐃᒪ ᑕᐃᒪᓐᓇ ᐃᑲᔪᕐᓂᐊᕈᑦᑕ, penalize-ᓯᖃᑦᑕᓂᐊᖅᐱᑖ ᑕᒪᒃᑯᓂᖓ ᐊᖑᓇᓱᒃᑎᐅᔪᓂᒃ Income Support 
recipients-ᖑᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᐃᒪᔮᖅᓯᒪᖅᑰᕋᑦᑕ ᑕᐃᒪ 
ᖃᖓᑕᔫᒃᑰᕈᑎᒃᓴᕈᑎᑖᖅᐸᑦ ᑭᓇᑐᐃᓐᓇᖅ ᓂᖃᐃᑐᖃᑦᑕᖅᑐᑦ ᓱᕐᓗ holiday-ᕆᐊᖅᑐᓂᐊᕐᓗᓂ 
ᑕᑯᔭᖅᑐᓂᐊᕐᓗᓂᓗ ᐃᓚᒥᓂᒃ. ᓱᕐᓗ ᐃᓱᒫᓗᓐᖏᒻᒪᑕ, ᐃᖅᑲᓇᐃᔮᖅᑖᕋᓱᓐᖏᒻᒪᑕ.  
 
ᑕᐃᒪᓐᓇᑦᑕᐅᖅ ᐃᖅᑲᓇᐃᔭᓐᖏᑐᖅᓯᐅᑎᑖᖃᑦᑕᖅᐸᑦ ᑕᐃᒪᓐᓇ ᕿᓂᕆᐊᖃᕋᔭᒻᒪᓐ ᓱᕐᓗ ᐃᖅᑲᓇᐃᔮᒃᓴᒥᓂᒃ. 
Hᐋᒻᓚᒃᑯᓅᖃᑦᑕᕐᓗᓂᓗ.  
 
ᐅᖃᖅᑎ (ᑐᓵᔨᑎᒍᑦ): ᐃᓂᖅᑎᕆᔪᖃᕐᒪᑦ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᐱᔪᓐᓇᐅᑎᒐ ᐊᑐᕐᓗᒍ. (ᑐᓵᔨᒃᑯᑦ ᐃᓱᓕᑉᐳᖅ) ᐃᖅᑲᓇᐃᔮᒃᓴᖅᑕᖃᖏᒻᒪᓐ ᓄᓇᓕᓐᓂ, small 
communities, ᒪᒥᐊᓇᐅᒐᓗᐊᖅ. ᐃᖅᑲᓇᐃᔮᒃᓴᖅᓯᐅᕋᓗᐊᖅᐸᑕ ᐱᑕᖃᖏᑦᑐᖅ. Non decentralized 
communities. (ᑐᓵᔨᒃᑯᑦ) ᑕᐃᒪᓐᓇ ᐊᓯᐊᒍᕈᑎᒃᓴᖃᖏᒻᒪᑕ. (ᑐᓵᔨᒃᑯᑦ ᐃᓱᓕᑉᐳᖅ) ᐱᕕᖃᖏᑦᑐᒍ. ᐃᑲᔪᕐᓗᒍ 
ᑭᓯᐊᓂ ᑕᐃᓐᓇ ᐊᖑᓇᓱᒃᑎᖏᑦ. (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐹᓇᐸᔅ, ᐱᔪᓐᓇᐅᑎᒥᒃ ᐊᑐᕐᓗᑎ ᑕᐃᒪ ᓂᑯᕕᑦᑎᖅᑲᐅᒐᕕᓐ, ᓄᖅᑲᑎᔅᓯᖅᑲᐅᒐᕕᓐ 
ᑕᐃᒪᓐᓇ ᑐᑭᓯᒋᐊᖅᓯᑦᑎᑐᐃᓐᓇᖅᑐᑎᑦ. ᑖᓐᓇ ᒥᓂᔅᑕ ᑭᐅᑎᒍᓐᓇᓂᐊᖅᐸᕋ ᐊᐱᖅᑯᑎᒋᖅᑲᐅᔭᓐᓄᑦ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐳᖓᓗ ᐊᒻᒪᓗᒃᑕᐅᖅ ᖁᔭᓐᓇᒦᖅᖢᒍ ᑖᓐᓇ 
ᑲᑎᒪᔨᐅᔪᖅ ᑕᐃᒪᓐᓇ ᓇᓗᓇᐃᖅᓯᒐᓱᖅᑲᐅᔪᖓ ᑖᒃᑯᐊ ᐊᖑᓇᓱᐊᕐᕈᑎᑦ ᐱᔾᔪᑎᒋᓪᓗᒋᑦ. ᐊᖑᓇᓱᐊᖅᑐᖃᑉᐸᑦ 
ᑕᐃᒪᓐᓇ ᓂᕿᒃᓴᖅᓯᐅᖃᑦᑕᖅᐸᑕ ᑕᒪᓐᓇ ᐱᐅᔪᖅ.  
 
ᑖᒃᑯᐊ ᑮᓇᐅᔭᖏᑦ ᓂᖃᐃᑐᕈᑎᖏᑦ ᐲᖅᑕᐅᖃᑦᑕᖏᑦᑐ ᐊᒻᒪᓗᒃᑕᐅᖅ ᓯᑭᑑᑖᖅᑎᑖᕈᓐᓇᐅᑎᑖᕈᑎᒃ NTI-ᑯᓐᓂᑦ 
ᑖᒃᑯᐊ ᐲᖅᑕᐅᒐᔭᖏᒻᒥᔪᑦ ᓂᖃᐃᑐᑖᕈᑎᒋᔭᖏᓐᓄᑦ. ᑕᐃᒪᓐᓇ ᐊᑲᐅᖏᓕᐅᖅᑎᑦᑎᔪᖃᑦᑐᕕᓂᐅᑉᐸᑦ 
ᖃᓄᑐᐃᓐᓇᖅ ᒑᓯᑖᕈᑎᔅᓴᖏᑦ ᓂᕿᒃᓴᓯᐅᓂᐊᕐᓗᓂ ᑖᒃᑯᐊ ᐲᔭᖅᑕᐅᖃᑦᑕᖅᑐᒥᓂᐅᑉᐸᑕ ᑎᑎᕋᕈᓐᓇᖅᑐᖅ 
ᐅᕙᓐᓄᑦ.  
 
ᐊᑎᖏᓐᓂᒃ ᑎᑎᕋᓪᓗᓂᒋᑦ ᖃᐅᔨᒋᐊᕈᓐᓇᕐᓂᐊᕋᒃᑯ. ᑕᐃᒪᓐᓇᐃᓕᐅᕆᐊᖃᖏᒃᑲᓗᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪ ᒪᓕᒐᓕᐅᖅᑏᑦ, ᐅᔾᔨᕈᓱᒋᑦ ᓯᖅᑭᓐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᒻᒪᑦ. 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ* 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 2(4): ᐃᑲᔪᖅᓯᓂᖅ ᓄᓇᓕᓐᓂ ᐅᖃᓕᒫᒐᖃᕐᕕᓂᑦ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᑯᐊ ᓴᖅᑭᑕᒃᑲ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᖅ 002 - 
2(4), ᑖᓐᓇ ᐃᓕᖅᑯᓯᓕᕆᓂᕐᒧᑦ ᒥᓂᔅᑕᒧᑦ. ᖁᔭᓐᓇᒦᒃ. 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᖓ ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᒧᑦ 2 - 2(4). 

ᐅᖃᖅᑎ: ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ 
ᒪᑐᐃᖅᓯᒋᐊᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. (ᑐᓵᔨᒃᑯᑦ) ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᕗᑦ 
11. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. (ᑐᓵᔨᒃᑯᑦ ᐃᓱᓕᑉᐳᖅ) ᑲᑎᒪᔾᔪᑎᒃᓴᕗᑦ 12. 
ᑐᓴᖅᑎᑎᔾᔪᑏᑦ ᑲᑎᒪᔨᓄᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 
ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 059 - 2(4): ᕿᕐᓕᖅᑐᖅ - ᑭᒡᓕᓯᓂᖃᖅᓯᒪᔪᑦ ᓄᓇᕘᒧᑦ ᑕᒪᒃᑯᓄᖓ 

ᐃᑦᑕᕐᓂᓴᓕᕆᓂᕐᒧᑦ ᐆᒪᔪᕕᓂᑐᖃᓄᓪᓗ ᐱᔪᓇᖅᑎᑕᐅᔾᔪᑏᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑖᒃᑯᓇᓂ ᐊᐱᖅᓱᖅᑕᐅᑎᓪᓗᑕ ᑲᑎᒪᔨᕋᓛᖑᑎᓪᓗᒍ 
ᒫᑦᓯ 16-ᖑᑎᓪᓗᒍ, ᑲᖏᖅᖠᓂᕐᒧᑦ ᐅᐊᓐᓈᓄᑦ ᐊᐱᕆᓚᐅᖅᓯᒪᒻᒪ ᑖᒃᑯᐊ ᓴᖅᑭᑎᑦᑎᔪᓐᓇᕐᒪᖔᑦᑕ ᓄᓇᕗᒻᒥ 
ᐃᑦᑕᕐᓂᓴᕐᓄᓪᓗ ᐊᒻᒪᓗ ᑕᒪᒃᑯᓄᖓ ᓄᓇᐃᑦ ᐃᑦᑕᕐᓂᓴᕕᓃᑦ ᐆᒪᔪᕕᓃᑦ ᕿᒥᕐᕈᔭᐅᖃᑦᑕᖅᑐᑦ.  
 
ᒫᓐᓇ ᑖᒃᑯᐊ ᕿᕐᓕᖅᑐᒧᑦ ᐅᖃᐅᓯᖃᕐᑎᓪᓗᒋᑦ ᐃᒪᐃᓕᖓᔪᓂᑦ ᑕᒪᒃᑯᐊ ᑐᒃᓯᕋᐅᑕᐅᕙᑦᑐᑦ 
ᓚᐃᓯᓐᑖᕋᓲᑕᐅᕙᑦᑐᓪᓗ ᐃᑦᑕᕐᓂᓴᓂᑦ ᓇᕝᕚᖅᓯᐅᕈᒪᔪᓪᓗ ᖃᐅᔨᓴᕈᒪᔪᓪᓗ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑎᓂᑦ 
ᐱᖁᔨᕗᖔᕈᑎᓂᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 005 - 2(4): ᐋᖅᑭᒋᐊᕈᑏᑦ ᒪᓕᒐᕐᓄᑦ 18 ᐊᒻᒪ 39 ᒪᓕᒐᓕᐅᕐᕕᒃᑯᑦ ᒪᓕᒐᖓᓂᒃ - 

ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᑕᐃᒪ ᖃᐅᔨᒃᑲᐃᒍᒪᔪᖓ ᐱᖁᔨᕗᖔᕈᑕᐅᓂᐊᖅᑐᑦ ᒪᓕᒐᖅ 18 ᐊᒻᒪᓗ 39 ᒪᓕᓪᓗᒍ 
ᒪᓕᒐᓕᐅᖅᑎᒃᑯᑦ ᒪᓕᒐᖓ.  
 
ᓇᒡᒐᔾᔭᐅᖑᓕᖅᑐᒥᑦ ᐱᒋᐊᖅᑎᑦᑎᓂᐊᕋᒪ: 
 
ᐱᒋᐊᖅᑎᑦᑎᕗᖓ ᑖᓐᓇ ᑲᑎᒪᔪᐃᑦ ᐃᖃᓗᐃᑦ ᐅᑯᐊ ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ  
 
(5)     ᒥᓂᔅᑕ ᑖᒃᑯᐊ ᐅᖃᐅᓯᒃᑯᑦ ᐅᖃᐅᓯᑦ ᑭᐅᔭᐅᓂᐊᕐᓂᖏᑦ ᐊᑖᒍᑦ ᐃᒪᓐᓇ ᐃᓚᒋᐊᖅᓯᒍᓐᓇᓂᐊᕐᐳᖅ 

ᑭᐅᔾᔪᑎᒋᒃᑲᓂᕐᓂᐊᖅᑕᒥᓂᑦ ᐅᖃᐅᓯᒃᑯᑦ ᐊᐱᖅᑯᑎᑕᐅᓗᖅᑐᒥ ᐅᓪᓗᓂ ᖁᓕᐅᓯᒪᓕᖅᑐᓂ.  
 
(7)     ᑲᑎᒪᔨᐅᔪᖅ ᖃᐅᔨᒃᑲᐃᖏᓪᓗᓂ ᐱᐊᓂᒃᑎᓪᓗᒋᑦ ᑕᒪᒃᑯᐊ ᐅᖃᐅᓯᒃᑯᑦ ᐊᐱᖅᑯᓱᕐᓇᐅᔪᖅ 

ᐱᒋᐊᖅᑎᑦᑎᔪᓐᓇᖅᐳᖅ ᐅᖃᐅᓯᒃᑯᑦ ᐊᐱᖅᓱᕐᓇᖅ ᐅᐃᒍᒋᐊᖅᑕᐅᔪᓐᓇᖁᓪᓗᒍ. ᑖᓐᓇ ᐱᖁᔨᕗᖔᕈᑦ 
ᐊᖏᖅᑕᐅᑉᐸᑦ ᑖᓐᓇ ᐊᐱᖅᓱᕐᓇᖅ 30-ᒥᓂᓯᑦ ᐊᑯᓂᐅᓂᖅᓴᐅᒃᑲᓐᓂᕈᓐᓇᖅᐳᖅ.  

 
(8)     ᐊᑕᐅᓯᖅ ᑖᓐᓇ ᐱᖁᔨᕗᖔᕈᑦ ᐃᓚᖓᓂᑦ 7-ᒥ ᑖᓐᓇ ᐱᓕᕆᐊᕆᔭᐅᒍᓐᓇᓂᐊᖅᐳᖅ ᑲᑎᒪᓐᓇᐅᑎᓪᓗᒍ. 

ᐊᒻᒪᓗ ᐊᑐᐊᒐᖅ 39 ᐋᖅᑭᒋᐊᖅᑕᐅᖁᓪᓗᒍ ᓈᓴᐅᑎᖏᑦ 5 ᐊᒻᒪᓗ 6 ᑖᒃᑯᐊ ᐊᓯᔾᔨᕐᓗᒋᑦ ᐊᒻᒪᓗ 6 ᐊᒻᒪᓗ 7 
ᐊᒻᒪᓗ 9 ᐊᒻᒪᓗ 10.  
 
ᐊᒻᒪᓗ ᐊᑐᐊᒐᖅ 18 ᐋᖅᑭᒋᐊᖅᑕᐅᖁᓪᓗᒍ ᐃᓚᒋᐊᕐᓗᒋᑦ ᐅᑯᐊ: 
 
(4)     ᓱᖁᑎᒋᓐᖏᓪᓗᒋᑦ ᐊᑐᐊᒐᖅ 18(1) ᐊᑐᕐᓂᖃᕐᓂᐊᖏᑦᑐᖅ ᐅᑯᓄᖓ 39(7) ᐊᒻᒪᓗ 39(8). ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑎᓂᑦ ᐱᖁᔭᕗᖔᕈᑎᓂᑦ. ᒥᓂᔅᑕ ᐲᑯ. 
 
ᐱᒋᐊᖅᑎᑕᖅ 006 - 2(4): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐱᖁᔨᕗᖔᓕᐅᕈᒪᒐᒪ ᖃᐅᔨᒃᑲᐃᓂᕐᒧᑦ ᓇᒡᒐᔾᔭᐅᒥ, ᒪᐃ 26-ᖑᓕᖅᐸᑦ ᐃᒪᐃᓕᓂᐊᖅᑐᖓ:  
 
ᐱᒋᐊᖅᑎᑎᓪᓗᖓ, ᐊᐃᐱᖅᑕᐅᓗᖓ ᐃᖃᓗᒃᑑᑦᑎᐊᕐᒥ ᒪᓕᒐᓕᐅᖅᑎᖓᓄᑦ, ᒪᓕᒐᖅ 4 ᑕᕝᕙᐅᒐᓗᐊᖅᑎᓪᓗᒍ 
ᒪᓕᒐᓕᐅᖅᑏᑦ ᐃᖃᓗᓐᓂ ᓄᖅᑲᖓᑯᑖᓐᓂᐊᖅᑐᑦ ᓇᒡᒐᔾᔭᐅᓕᖅᑭ, ᒪᐃ 29-2007-ᖑᕋᓱᓐᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔾᔪᑎᔅᓴᕗᑦ ᓈᓴᐅᑎᓕᒃ 14. ᒥᔅᑕ ᑐᑐ. 
 
ᐱᒋᐊᖅᑎᑕᖅ 007 - 2(4): ᐋᖅᑭᒋᐊᕈᑏᑦ ᒪᓕᒐᕐᓄᑦ 97 ᐊᒻᒪ 101 ᒪᓕᒐᓕᐅᕐᕕᒃᑯᑦ ᒪᓕᒐᖓᓂᒃ - 

ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᖃᐅᔨᒃᑲᐃᒍᒪᔪᖓ ᐋᖅᑭᒋᐊᖅᑕᐅᖁᓪᓗᒍ ᓈᓴᐅᑎᓕᒃ 47, ᓇᒡᒐᔾᔭᐅᓕᖅᐸᑦ, ᒫᑦᓯ 26, 2007-ᒥ 
ᐃᒪᐃᓕᓂᐊᖅᑐᖓ:  
 
ᑕᐃᒪ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ, ᑖᓐᓇ ᒪᓕᒐᖅ 97 (6) ᐋᖅᑭᒋᐊᖅᑕᐅᖁᓪᓗᒍ 
ᐅᓇ ᐲᖅᑕᐅᖁᓪᓗᒍ ᒪᓕᒐᖅ ᐃᓇᖏᖅᑕᐅᓗᒍ ᐆᒧᖓ:  
 
(6)     ᑖᓐᓇ ᑎᑎᕋᖅᑎ ᑲᑎᒪᔾᔪᑎᕕᓃᑦ ᐊᔾᔨᖏᓐᓂ ᑐᓂᐅᖅᑲᐃᖃᑦᑕᓂᐊᖅᐳᖅ ᐅᖃᖅᑎᐅᑉ             

ᐱᔪᓐᓇᕐᓂᖅᑖᖅᑎᑕᐅᓯᒪᓂᓂ ᒪᓕᓪᓗᒍ  
 
ᐊᒻᒪᓗ ᐱᖁᔨᒃᑲᓂᖅᐳᖓ ᓈᓴᐅᑎᓕᒃ 101 ᐲᖅᑕᐅᓗᓂ ᐃᖓᓂᖅᑕᐅᑲᓐᓂᕐᓗᒍ:  
 
(101)   ᐅᖃᖅᑎᑎᒍᑦ ᐱᔪᓐᓇᕐᓂᖅᑖᖅᑕᐅᓯᒪᓂᓂ ᒪᓕᓪᓗᒍ ᑎᑎᕋᖅᑎ ᓴᖅᑭᑎᑦᑎᖃᑦᑕᓂᐊᖅᑐ 

ᑐᓂᐅᖅᑲᐃᔪᓂᓗ ᑲᑎᒪᔾᔪᑎᕕᓂᕐᓂᑦ.  
 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ 14. ᐱᖁᔨᕗᖔᕈᑎᓂᑦ ᖃᐅᔨᒃᑲᐃᑏᑦ. 
ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᔅᓴᓂᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. (ᑐᓵᔨᒃᑰᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᐃᖃᓗᒃᑑᑦᑎᐊᕐᒥᐅᑦ ᒪᓕᒐᓕᐅᖅᑎᖓᓐᓄᑦ, ᐱᖁᔭᔅᓴᖅ 9, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ 
ᓂᕈᐊᕐᓇᓕᕆᓂᕐᒧᑦ ᐱᖁᔭᕐᔪᐊᖅ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇᓗ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᖁᓪᓗᒍ ᓇᓗᓇᐃᖅᓯᓂᐊᕐᒪᑕ 2004-ᒥ ᖃᐅᔨᓚᐅᖅᓯᒪᔭᕗᑦ 
ᓂᕈᐊᕐᓇᖅᑕᖃᕐᑎᓪᓗᒍ ᐊᒻᒪᓗ ᖃᓄᖅᑑᕈᑎᔅᓴᓕᐊᕆᔭᐅᓚᐅᖅᑐᖅ ᐃᓚᖏᓐᓄᑦ ᒪᓕᒐᓕᐅᖅᑎᓄᑦ. 
 
ᐊᑕᐅᓯᐅᖏᓐᑦᑐᑦ ᐋᖅᑭᒋᐊᖅᑕᐅᓯᒪᒻᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓐᓂᕈᒃ ᑖᓐᓇ ᑐᒡᓕᐊᓂᒃ ᐅᖃᓕᒫᖅᑕᐅᖅᑲᐅᔪᖅ 
ᓇᓗᓇᐃᒃᑲᓐᓂᑲᐃᓐᓇᕈᒃ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐱᖁᔨᕗᖔᓕᐅᖁᓪᓗᖓ ᐱᖁᔭᒃᓴᖅ 
9, ᐱᖁᔭᖅᑎᐅ ᐋᖅᑭᒋᐊᖅᑕᐅᑎᑦᑎᔾᔪᑎ ᓄᓇᕗᒻᒥ ᓂᕈᐊᕐᓂᓕᕆᓂᕐᒥ ᐱᖁᔭᕐᔪᐊ, ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ, ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒥᔅᑕ ᒪᒥᐊᓇᖅ ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 
ᐊᑐᖏᑦᑎᑦᑎᑲᐃᓐᓇᖁᓪᓗᒍ 67(2) ᐱᖁᔭᒃᓴᖅ 9. ᑲᑎᒪᑐᐃᓐᓇᕐᓂᕐᒧᑦ ᓅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᙱᒻᒪᑦ. ᒪᓕᒐᒃᓴᖅ 9 ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑖᓐᓇ 
ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ.  
 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. (ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᖃᕐᓂᖏᑦ ᐱᖁᒃᓴᓂᒃ ᐊᓯᖏᓐᓂᓪᓗ (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ ᐅᖃᓕᒫᕋᔅᓴᒃᑲ 
ᐊᒥᓲᓗᐊᓕᑲᐃᓐᓇᕐᖓᑕ. ᒪᓕᒐᓕᐅᖅᑏᑦ, ᐱᖁᔭᒃᓴᖅ 1, 2, 3, ᐊᒻᒪ 9 ᒥᔅᑕ ᐋᕆᐊᒃ ᐃᒃᓯᕙᐅᑕᐅᓪᓗᓂ.  
(ᑐᓵᔨᒃᑯᑦ) ᐱᔪᓐᓇᕐᓂᖅᑖᖅᑎᑕᐅᓯᒪᓂᒐ ᒪᓕᒃᖢᒍ ᐱᖁᔨᕗᖔᑦ 4 - 2(4), ᑲᑎᒪᐃᓐᓇᕐᓂᐊᖅᑐᒍᑦ ᑖᒃᑯᐊ 
ᐃᓱᓕᑕᐅᓇᓱᖕᓂᖏᓐᓂ. 
 
ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᑐᐃᓐᓇᕐᓂᕐᒨᔅᓴᐅᑎᒋᓂᐊᖅᑐᒍᑦ ᒫᓂᖃᐃ ᖁᓛᓄᐊᖅᐸᑦ ᓄᖅᑲᖓᓚᐅᑲᖕᓂᐊᕐᖢᑕ 
1-ᒨᕐᐸᑦ ᐅᑎᕐᓗᑕ.  

ᐃᖅᓱᒃᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᓕᕈᑦᑕ ᐅᑯᐊ ᑲᒪᒋᓂᐊᖅᑕᕗᑦ: ᒪᓕᒐᒃᓴᖅ 1, 
ᒪᓕᒐᒃᓴᖅ 2, ᒪᓕᒐᒃᓴᖅ 3, ᐊᒻᒪᓗ ᒪᓕᒐᒃᓴᖅ 9. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᒪᒌᓐᓇᕈᒪᔭᕗᑦ ᒪᓕᒐᒃᓴᖅ 1 ᐊᒻᒪᓗ 
ᕿᒥᕐᕈᓇᕐᓗᑎᒃᑯ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᕙᑎᓕᕆᔨᒃᑯᓐᓄᑦ, ᐱᔭᕇᖅᐸᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᓅᓐᓂᐊᕐᓗᑕ, ᐊᒻᒪᓗ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᒃᐱᑖ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᐊᕙᑎᓕᕆᔨᒃᑯᓐᓄᑦ ᑲᒪᒋᖅᑳᕐᓂᐊᕐᓗᑎᒃᑯᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐊᕙᑎᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓄᓐᖓᖃᑎᖃᕈᒪᕖᑦ ᒥᔅᑕ ᓇᑦᑎᖅ? 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ ᑖᓐᓇ ᑕᐃᑲᓃᖁᔭᐅᓪᓗᓂ? ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): 10-ᒥᓂᑦᔅ ᓄᖅᑲᖓᑲᐃᓐᓇᖅᑖ ᕿᑦᑕᐃᖓᔾᔪᒥᓗᑕ ᐅᑎᕐᓂᐊᕋᑦᑕ? 
 
ᐃᒃᓯᕙᐅᑕᖅ: 12-ᒥᕈᔪᒃ ᓄᖅᑲᓂᐊᕐᓂᕋᖅᑐᓂᑎᒍ ᖃᓄᕐᓕ ᐃᓱᒪᕕᓯ ᑲᑎᒪᔩᑦ ᓄᖅᑲᖓᑲᐃᓐᓇᕈᒪᕕᓯ? ᐃᓵᓪᓕᑦ 
ᓄᖅᑲᖓᑲᐃᓐᓇᕈᒪᔪᑦ. ᑲᔪᓯᓐᓇᕈᒪᔪᓪᓕᑭᐊᖅ ᐃᓵᓪᓕᑦ. ᖁᔭᓐᓇᒦᒃ. ᑲᔪᓯᑐᐃᓐᓇᕈᒪᔪᑦ ᐊᒥᓲᓂᕐᓴᐅᖕᒪᑕ 
ᑲᔪᓯᑐᐃᓐᓇᓂᐊᖅᐳᒍᑦ.  
 
ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏ ᑕᐃᑯᖓ ᐊᐱᖅᓱᖅᑕᐅᕕᖕᒨᕋᓱᒃᑎᓪᓗᒋᑦ ᐃᑲᔪᑲᐃᓐᓇᒃᑭᑦ.  
 
ᒥᓂᔅᑐ ᑖᒃᑯᐊ ᑭᒃᑯᒻᒪᖔᑕ ᖃᐅᔨᒪᔭᐅᓂᐊᕐᒪᑕ ᑎᑎᕋᖅᓯᒪᓂᐊᕐᒪᑕ ᐃᖅᑲᓇᐃᔭᖅᑎᑎ ᐅᖃᐅᓯᕆᑲᐃᓐᓇᒃᑭᑦ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᑕᓐᓇ ᑕᓕᖅᐱᒐᓃᒃᑐᖅ ᓴᐃᒪᓐ ᐊᕙ ᑐᖏᓕᕋ ᐊᒻᒪ 
ᓴᐅᒥᑦᑎᓃᑦᑐᖅ ᔭᐃᓐ ᑰᐳ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ I 5-ᒥᒃᑐᒍᑦ 2007-08 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ. 
ᐊᕙᑎᓕᕆᔨᒃᑯᑦ. ᓇᐃᓈᖅᓯᒪᔪᑦ. ᑎᒥᐅᔪᒧᑦ ᑲᒪᔨᐅᓂᖅ. ᑲᑎᓕᒫᕐᓗᒍ ᐊᐅᓚᔾᔪᑏᑦ ᒪᑭᒪᐅᑎᓪᓗ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) Time allocation-ᒋᓚᐅᖅᑕᕋ ᖃᓄᐃᓪᓕᕐᒪᖔᑦ 
ᖃᐅᔨᒪᖏᖦᖢᒍ ᑭᓯᐊᓂ ᑕᐃᓐᓇ ᐱᓪᓗᒍ ᑕᐃᒃᑲᓂ opening comments-ᑲᓂ ᐅᖃᐅᓯᕆᓚᐅᖅᑕᕋ ᒥᓂᔅᑐ 
table-ᒍᓐᓇᕋᔭᖅᐱᒋᖅᑲᐃᑦ ᑕᐃᒃᑯᐊ commercial harvest policy-ᑕᖃᖅᐸᑦ. ᖃᓄᐃᓕᖓᒻᒪᑕ ᑖᓐᓇ 
ᑐᑭᓯᔪᒪᒐᓗᐊᖅᖢᒍ. Committee-ᒧᖅᑲᐃ ᐅᕗᖓ table-ᒍᓐᓇᖅᐱᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᐅᓪᓗᖅ ᒫᓐᓇ ᓄᑖᖑᒻᒪᑦ ᐃᑲᕐᕋᖅᑖᖅᑎᑕᐅᕋᑖᖅᑐᑎᑦ ᓄᑖᒥᒃ. ᒥᔅᑐ ᒥᓂᔅᑐ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ commercial harvest-ᓕᕆᓃᑦ 
ᐱᕙᓪᓕᐊᔪᓕᕆᔨᒃᑯᑦ ᑲᒪᒋᓪᓗᐊᑕᒻᒪᒍ ᑕᐃᒃᑯᓄᖓ ᐊᐱᖅᑯᑕᐅᓇᔭᕐᐸᖃᐃ ᑖᓐᓇ ᐊᐱᖅᑯᑎᒋᔭᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᑰᓕ.  
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔭᕋ ᑕᐃᒃᑯᐊᓕ commercial caribou tags policy-ᖏᑦ ᖃᓄᕐᓕ 
distribute-ᑕᐅᓂᖏᑦ guidelines-ᖏᓪᓕ ᖃᓄᐃᓕᖓᕗᒃᑭᐊᖅ ᑖᒃᑯᐊ, ᑖᒃᑯᐊᓕ ᐱᓕᕆᐊᕆᖅᑰᕋᓐᓂ. 
Guidelines-ᖃᖅᐱᓰ ᑖᒃᑯᐊ ᒥᒃᓵᓄ commercial harvest tags-ᖑᓂᐊᖅᑐᑦ ᐊᔾᔨᒋᖅᑰᖏᒻᒪᒋᑦ individuals-
ᓄᑦ ᑖᒃᑯᐊ ᒪᓕᒐᖏᓐᓂᒃ table-ᓯᒍᓐᓇᕐᐱ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᑦᑐᓕᕆᓂᖅ ᐊᕐᕌᒍᑕᒫᑦ ᓴᓪᓕᕐᒥ 
ᐅᖃᐅᓯᖃᕐᐸᓚᐃᖕᒪᑦ ᒪᓕᒐᓕᐅᖅᑎᐅᖃᑎᕗᑦ ᑕᐃᒃᑯᐊ ᑐᒃᑐᐃ ᐱᔭᐅᒑᖓᑕ ᖃᓄᖅ ᐋᓐᓂᐊᖅᑐᑦ ᖁᓄᖅ 
ᐅᓄᖅᑎᒋᒻᒪᖔᑕᓗ ᖃᐅᔨᓴᓚᐅᖅᑳᕐᖢᑎᒍ ᖃᓄᖅ ᐊᕐᕌᒎᔪᒫᕐᑐᖅ ᐃᒪᓐᓇ ᑐᒃᑐᓂᒃ ᐊᒥᓲᑎᒋᔪᓂᒃ ᐱᔪᓐᓇᖅᐱᓯ 
ᐋᖀᒍᓐᓇᖅᓯᑕᐃᓐᓇᓕᖃᑦᑕᕋᑦᑕ. ᑐᒃᑐᐃᑦ ᓈᓴᖅᑕᐅᓂᖏᑦ ᓈᓴᖃᑦᑕᕐᑕᕋᓗᐊᕗᑦ ᑕᑲᓇᓂ ᓴᓪᓕᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᑰᓕ.  
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ Policy-ᒥᒃ ᐱᒍᒪᕋᑖᖅᑐᖓ Commercial Harvesting-ᑐᖃᕐᓂᐊᖅᐸᑦ 
ᓄᓇᑦᑎᓐᓂᐅᒐᓗᐊᖅᐸᑦ Guidelines-ᖑᔪᑦ ᖃᓄᑭᐊᖅ ᓱᓇᓂᑭᐊᖅ Conditions-ᖃᕆᐊᖃᖅᐸᑦ, ᖃᓄᐃᓕᖓᓗᓂ 
ᒪᓕᒋᐊᖃᖅᐸ? ᑖᒃᑯᐊᖃᐃ ᒪᓕᒐᖏᑦ Allowable-ᒍᓐᓇᑐᐊᖅᐸᑦ ᒪᓕᒐᖅ, Under Which Legislation or 
Policy Tags ᐱᔭᐅᒍᓐᓇᖅᑐᑦ, ᓇᒧᑦ ᑐᓂᔾᔪᑎᒋᒋᐊᖃᖅᐱᓯᐅᓚᔪᑦ, ᖃᓄᖅ ᐃᓱᒪᓕᐅᖃᑦᑕᖅᐱᓯ; ᑭᓇ HTO-
ᒃᑯᓐᓅᖅᐸᑦ ᖃᓄᐃᓕᖓᕙᑦ? ᑖᒃᑯᐊ ᒪᓕᒐᖃᖅᑰᕋᓗᐊᕐᒪᑕ ᑖᒃᑯᓂᖓ ᐱᔪᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᖃᓐᖏᑦᑐᒍᑦ ᑕᒪᒃᑯᓄᖓ 
ᓂᐅᕐᕈᑕᐅᓂᐊᖅᑐᓄᑦ ᑭᓯᐊᓂ ᐱᔪᓐᓇᐅᑎᖃᖅᑎᑦᑎᒐᓗᐊᖅᑐᒍᑦ ᑕᐃᒪᐃᑦᑐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 

ᑰᓕ: ᑕᐃᒃᑯᐊ commercial harvest-ᓂᐊᖅᑐᖃᑉᐸᑦ ᑕᐃᒃᑯᐊ caribou, ᐅᕝᕙᓘᓐᓃᑦ muskox, 
ᐆᒪᔪᓕᕆᔨᒃᑯᓐᓂᑦ ᑭᓯᐊᓂ ᐱᔭᐅᓗᑎᐅᒐᔭᕐᒪᑕ. ᐱᔭᐅᓗᑎᐅᒻᒪᑕ; ᑐᓂᔾᔪᑎᒋᔭᐅᑐᐃᓐᓇᖃᑦᑕᖏᒻᒪᑕ 
ᖃᓄᐃᓕᖓᓗᒍᑭᐊᖅ. 
 
Permit guidelines-ᖑᔪᑕᖃᑉᐹ, under what provisions, policy-ᑕᖃᖏᓪᓗᓂ 
ᐃᖏᕐᕋᓯᒋᐊᖅᑎᑎᔾᔮᖅᑰᖏᒻᒪᑕ commercial tag ᑐᓂᔾᔪᑕᐅᔾᔮᒐᑎᓪᓗ ᒐᕙᒪᒃᑯᑦ. ᑕᐃᒪᓐᓇᕈᓘᑐᐃᓐᓈᕐᓂᖅᐸᑦ 
ᓱᓇᐅᕝᕙᓕ ᑭᕙᓪᓕᕐᒥ ᐱᒋᐊᒃᑲᓐᓂᕈᓐᓇᖅᑐᒥᓂᐅᔪᒍᖅᑲᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ commercial harvest-ᓂᑦ 
ᐱᓕᕆᔪᒪᔪᖃᑦᑐᒥᓂᐅᓐᓂᖅᐸᑦ ᐅᕙᒍᑦ ᐊᕙᑎᓕᕆᔨᒃᑯᑦ ᖃᓄᖅ ᐅᓄᖅᑎᒋᔪᓂᒃ ᖃᐅᔨᓴᓚᐅᖅᑳᖅᖢᑕ, 
commercial harvest-ᒥ support-ᒍᓐᓇᕋᔭᖅᐹ, ᑕᒪᒃᑯᓂᖓ ᐃᓱᒪᔅᓴᖅᓯᐅᕈᑎᖃᓚᐅᖅᑳᑦᖢᑕ ᑐᒃᑐᐃᓪᓘᓐᓃᑦ 
ᐅᒥᒻᒪᐃᓪᓘᓐᓃᑦ. 
 
ᐊᒥᓲᓂᖏᓐᓄᑦ ᒪᓕᒃᖢᑕ ᐱᓕᕆᐊᖃᖃᑦᑕᕋᑦᑕ. ᐊᔪᕐᓇᖅᑐᔭᕌᖓᑕ ᑲᒪᑦᑎᐊᕆᐊᖃᕋᑦᑕ, ᐋᒡᒑᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᑦᑐᒍᑦ I-5. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᑦᓈᖅ. ᐅᓇ I-5-ᒥ, ᐃᓛᒃ ᖃᐅᔨᒪᔪᒍᑦ ᑕᒻᒪᖅᓯᒪᔪᖓ ᐊᑯᓂᐊᓗᒃ ᑕᐃᑲᓐᖓᑦ 
ᒐᕙᒪᒃᑯᑦ ᒐᕙᒪᑖᓚᐅᖅᓯᒪᒻᒪᓐ 1867. ᑖᒃᑯᐊ ᐃᒪᕐᒥᒃ ᑕᕆᐅᕐᒥᓪᓗ ᕿᑭᖅᑕᒥᓗ ᓇᓗᔪᖅᔪᐊᕐᒪᕆᐋᓗᐃᓐ ᑲᓇᑕᐅᑉ 
ᒐᕙᒪᒃᑯᖏᑦ ᑲᒪᔨᐅᑎᑕᐅᓪᓗᑎᒃ. ᐅᕙᒍᑦ ᖃᐅᔨᒪᓂᖅᓴᐅᔪᒍ ᓄᓇᕗᑦ ᒐᕙᒪᑦ ᓄᓇᐃᓐᓇᕐᓂᒃ ᑲᒪᔨᐅᑎᑕᐅᓪᓗᑕ. 
ᐊᓯᖏᓐᓂᓪᓘᖅᑰᖅᑑᒐᓗᐊᖅ. ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑖᒃᓱᒥᖓ.  
 
ᑕᐃᒃᑯᐊ ᐃᓱᒫᓗᖃᑦᑕᕐᒪᑕ ᕿᑭᖅᑕᕐᒥᐅᑦ, ᓴᓂᑭᓗᐊᕐᒥᐅᖑᓂᕋᖃᑦᑕᖅᑰᓕᖅᑐᓂᒃᑯᐊ. ᑕᐅᕙᓂ ᑰᑦᑐᖅ 
ᐅᓗᕆᐊᓇᕐᒪᓐ, ᐅᓗᕆᐊᓇᕐᓂᐊᕐᒪᓐ ᓯᒥᑦᑐᖅᑕᐅᔪᕐᓗ ᐃᓚᖓ ᑰᔾᔪᐊᓕᖅᑎᑕᐅᔪᖅ. ᑕᒪᒃᑯᐊᓗ ᐊᓚᕋᓚᐅᑉ ᐅᓪᓛᖅ 
ᐅᖃᐅᓯᕆᖅᑲᐅᔭᖏᑦ ᓇᑦᑏᑦ ᑕᕝᕘᓇ Hudson Strait-ᑯᑦ ᐃᓯᖃᑦᑕᖅᑐᐃᓐ, mercury-ᒋᖅᖢᑎᒃ. 
ᐃᒃᐱᐊᔪᒻᒥᐅᑕᕆᓪᓗᒍ, ᐋᒃᑲᓕᐊᓯᓐ. Mercury-ᖃᓕᖅᖢᑎᓪᓘᓐᓃᑦ ᐃᓚᖏᑦ ᑕᑉᐸᐅᖓ Hudson Bay-ᒧᑦ 
ᑎᑭᓲᖑᒻᒪᑕ ᕿᓚᓗᒃᑲᓪᓗ. 
 
ᐊᒻᒪ ᖃᐅᔨᒪᒋᓪᓗᑎᒃ ᒪᓐᑐᕆᐋᓪ, St. Lawrence River, ᕿᓚᓗᒐᐃᑦ ᑕᐃᒃᑯᐊ ᐊᒥᐊᒃᑯᓪᓗᑯᐃ ᑕᐅᓇᓂ 
mercury-ᓕᕐᔪᐊᒻᒪᕆᐊᓘᒪᑕᒎᖅ. ᑖᒃᑯᐊᖃᐃ ᐋᖅᑭᒃᓱᐃᓇᓱᒍᓐᓇᖅᐳᖅ Department of Environment 
ᑭᓱᒥᑭᐊᖅ, protocol-ᒥᓪᓘᓐᓃᑦ. ᑖᒃᑯᐊ ᑐᓂᔭᐅᔪᓐᓇᕋᔭᒻᒪᖔᑕ Environment-ᑯᑦ ᓱᕐᓗ ᑕᕆᐅᑉ ᐃᓚᖏᓐᓂᒃ. 
ᐆᑦᑑᑎᒋᓗᒍ Hudson Bay, 25 miles off the coast of Davis Strait. ᖃᓄᑭᐊᖅ ᐋᖅᑭᒃᓱᖅᓯᒪᓗᒍ ᒪᑯᐊ 
ᐋᑐᕚᒥᒃ ᒐᕙᒪᐅᔪᑦ, Federal Government ᑕᑯᔾᔮᖏᑦᑎᐊᕐᒪᑕ ᑕᒪᒃᑯᓂᖓ. ᖃᕋᓴᐅᔭᒃᑯᑦ 
ᕿᓐᖑᕐᒥᒐᕈᓐᓇᖅᑰᖅᑑᒐᓗᐊᓐ ᑭᓯᐊᓂ ᐅᐸᒍᑎᓯᒪᓐᖏᒻᒪᑕ.  
 
ᑕᒫᓐᓃᖏᒻᒪᑕ ᑖᒃᑯᐊ ᐆᒪᔪᓐᓂᐊᖅᑏᑦ GN Environment-ᒥ ᐃᖅᑲᓇᐃᔭᖅᑐᐃᑦ ᑕᒫᓃᒻᒪᑕ. ᖃᐅᑕᒫᑦ ᑕᑯᕙᒻᒪᑕ.  
 
ᑕᐃᒪ ᖃᓄᖅ ᑕᒪᓐᓇ ᐋᖅᑭᒍᓐᓇᖅᐸ ᓱᕐᓗ MOU-ᒥᓪᓘᓐᓃᑦ ᖃᓄᐃᑦᑐᒥᑭᐊᖅ ᑕᒪᒃᑯᐊ ᑕᕆᐅᕐᒥᐅᑕᐃᑦ 
Environment ᑕᕆᐅᕐᒥᐅᑕᐃᑦ, ᐊᖏᖃᑎᒌᒍᓐᓇᕐᒪᖔᑕ Federal Government-ᑯᓪᓗ GN-ᑯᓪᓗ 
ᑲᒪᔨᐅᔪᒪᓂᕋᕐᓗᑎᑦ ᐃᖅᑲᓇᐃᔭᖅᑎᖃᕋᒥ ᑮᓇᐅᔾᔭᑦᑕᐅᒋᐊᓪᓚᑲᓐᓂᕐᓗᑎᓪᓗ Federal Government-ᑯᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑭᐅᔭᐅᓚᐅᓐᖏᓐᓂᖓᓂ ᑕᐃᒪ ᑕᕝᕙᓂ 10-ᖑᓪᓗᑕ ᑭᓯᐊᓂ 
ᓂᕈᐊᕈᓐᓇᖃᑦᑕᕋᑦᑕ ᑕᒪᒃᑯᓂᖓ ᑮᓇᐅᔭᓂᑦ ᑭᓱᑐᐃᓐᓇᕐᓂᑦ ᐊᖏᕆᐊᓕᑦᑎᓐᓂ ᐃᓄᑭᓗᐊᓕᖅᑕᐃᓕᒪᖃᑦᑕᕐᓗᑕ 
ᐊᓂᓂᐊᕌᖓᔅᓯ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᓱᓕᑦᑎᐊᖅᑐᒥ ᐅᖃᓚᑦᑐᖅ 
ᑕᒪᒃᑯᐊ ᓂᕐᔪᑏᑦ ᑕᕆᐅᕐᒥᐅᑕᐃᓪᓗ ᑕᐃᒪᓐᖔᓗᒃ ᐱᓕᕆᐊᕆᒐᑦᑎᒍ ᖃᐅᔨᒪᑦᑎᐊᖅᑐᑎᒍᑦ. ᑭᓯᐊᓂ ᑕᒪᓐᓇ 
ᐃᒪᕐᒥᐅᑕᓕᕆᓂᖅ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑦ ᒫᓐᓇᖏᒃᑯᐊ Devolution-ᒥᑦ ᐅᖃᓪᓚᕋᑖᕐᒪᑦ EIA-ᑯᑦ 
ᐃᓕᒋᔭᐅᕙᓪᓚᐃᔫᒐᓗᐊᖅ ᑖᓐᓇ ᐅᕙᒍᑦ ᐊᕙᑎᓕᕆᓂᕐᒧᑦ ᐱᓕᕆᔨᐅᔪᒍᑦ ᑕᒪᔅᓱᒥᖓ ᑲᒪᒍᓐᓇᓕᕋᔭᓐᖏᒻᒪᖔᑕ 
ᐃᓱᒪᔅᓴᖅᓯᐅᕈᑕᐅᓯᒪᕙᓪᓕᐊᓯᒪᖅᑰᕐᒥᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑕᐅᑐᒃᖢᒋᑦ ᓱᕐᓗ HTO-ᑯᑦ ᑲᒪᔨᐅᑎᑕᐅᖃᑦᑕᕐᒪᑦ ᖃᔅᓯᓂᑦ 
ᓇᓐᓄᓐᒥᐊᕐᒪᖔ ᓄᓇᓖᑦ ᐃᓛᒃ ᓇᓐᓄᒐᔅᓴᐃᑦ ᑐᓂᔭᐅᒐᒥ ᐃᒪᓐᓇᐅᑎᒋᔪᓂᑦ ᑖᒃᑯᐊ ᐋᖅᑭᔅᓱᐃᓕᖅᖢᑎᑦ ᓇᓂᓗ 
ᖃᔅᓯᓂᓪᓗ ᑕᒪᒃᑯᓂᖓᕈᓘᔭᖅ. ᐊᒻᒪᓗ ᕿᓚᓗᒐᒐᔅᓴᐃᑦ ᑕᐃᒪᓐᓇᐅᑦᑕᐅᖅ ᓱᓕ ᑖᒃᑯᐊ ᐃᒪᕐᒥᐅᑕᐅᒻᒪᑕ ᑕᒪᕐᒥ.  
 
Federal Government-ᑯᓐᓂ ᐃᖅᑲᓇᐃᔭᕐᑐᖃᕐᐱᓪᓛᕐᔪᑯᓕᖏᑦᑎᐊᖅᑎᓪᓗᒍ ᒥᑦᑎᒪᑕᓕᒻᒥ ᐊᔪᓐᖏᖃᑦᑕᕋᑎᒍ 
ᑕᒪᒃᑯᐊ. ᐃᒪᓐᓇᐅᖅᑰᔨᒻᒪᑦ Federal Government-ᑯᑦ ᐊᑐᖅᑐᔮᖅᑐᑎᑦ GN-ᑯᓐᓂ ᐆᒪᔪᕐᓂᐊᖅᑎ GN-ᑯᑦ 
ᐆᒻᒪᔪᕐᓂᐊᖅᑎᖁᑎᖏᑦ ᐱᓕᕆᑎᑕᐅᓪᓗᑎᑦ for free of charge ᓱᕐᓗ ᐊᑭᓖᓐᖏᖦᖢᑎᒃ ᑕᐃᒃᑯᐊ. ᑖᓐᓇ 
ᐃᓗᐊᓂᓗ Formula Financing ᐃᓗᐊᓃᓪᓚᑦᑖᖅᑐᑯᓘᒐᓗᐊᕐᒪᖔᖅ ᖃᐅᔨᒪᒻᒥᓇᒍ. ᓇᐅᒃᑯᓪᓕᐅᓇ 
ᐋᖅᑭᔅᓯᒪᓪᓗᒍ Federal Government-ᑯᑦ free of charge ᑲᒪᔨᐅᑎᑕᐅᕕᓯ ᑖᒃᑯᐊ ᓇᓄᐃᓪᓗ ᕿᓚᓗᒃᑲᓪᓗ 
ᐊᓯᖏᓪᓗ ᐃᒪᕐᒥᐅᑕᐃᑦ ᑲᒪᒋᔭᐅᔭᕆᐊᖃᕐᑎᓪᓗᒋᑦ ᐃᓕᔅᓯᓐᓄᑦ GN Department-ᖑᔪᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒻᒪᖃ ᓇᓄᐃᑦ Marine Mammal -
ᖑᓂᕋᖅᑲᐅᒻᒪᒋᓂᓛᒃ, ᑕᒪᓐᓇ ᑲᓇᑕᒥ Marine Mammal-ᖏᒻᒪᑕ ᓄᓇᒥᐅᑕᓇᕐᒥᑦ ᐃᓕᑕᕆᔭᐅᓯᒪᒻᒪᑕ ᑕᐅᓇᓂ 
ᐊᒥᐊᓕᑲᒃᑯᑦ ᒐᕙᒪᒃᑯᖏᓐᓄᑦ Marine Mammal-ᒥᑦ ᑕᐃᔭᐅᔫᒐᓗᐊᑦ ᐅᕙᒍᑦ DOE-ᖑᔪᒍᑦ ᐊᕙᑎᓕᕆᔨᐅᔪᒍᑦ. 
 
ᐅᑯᓂᖓ DFO-ᑯᓐᓂᑦ ᐋᔩᖃᑎᖃᖅᓯᒪᔪᒍᑦ ᑕᒪᒃᑯᐊ ᐱᓕᕆᐊᕆᔭᐅᖁᔭᐅᔪᑦ ᑕᐃᒃᑯᓄᖓ DFO-ᑯᓐᓄᑦ ᐅᕙᒍᑦ 
ᐱᓕᕆᐊᕆᖃᑦᑕᖅᑕᕗᑦ ᑕᒪᒃᑯᐊ ᑰᑕᒥᑦ ᑐᓂᓯᓂᕐᒥᑦ ᖃᔅᓯᓂᑦ ᕿᓚᓗᒐᕈᓐᓇᖅᐸᑦ ᑕᒪᒃᑯᐊ ectera.  
ᐃᓚᒋᐊᕈᒪᑉᐸᐅᒃ my DM ᐃᓚᒋᐊᕈᓐᓇᖅᑕᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕙ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᐃᓚᒋᐊᓗᐊᔾᔮᖏᑕᕋ ᑖᒃᑯᓄᖓ ᒐᕙᒪᒃᑯᓐᓄᑦ ᑎᓕᔭᐅᓯᒪᓕᖅᑐᒍᑦ ᐅᕙᒍᑦ 
ᐊᕙᑎᓕᕆᔨᐅᔪᒍᑦ ᐱᓕᕆᔨᐅᔪᒍᓐᓂᓛᒃ, ᐅᖃᖃᑎᖃᖅᐸᓪᓕᐊᖁᔭᐅᓪᓗᑕ ᐅᖃᖃᑎᖃᖅᐸᓪᓕᐊᓪᓗᑕᓗ ᑖᒃᑯᓂᖓ 
ᐃᒪᕐᒥᐅᑕᓕᕆᔨᒃᑯᓐᓂ. ᑕᒪᒃᑯᐊ ᑖᓐᓇ ᒪᓕᒐᓕᐅᖅᑎ ᓱᓕᓪᓗᓂ ᐅᖃᖅᑲᐅᒻᒪᑦ ᑕᒫᓂ 
ᐃᒪᕐᒥᐅᑕᓕᕆᔨᑕᖃᑦᑎᐊᖏᒻᒪᑦ ᓄᓇᕗᑦ ᐃᓗᐊᓂ ᑕᐃᒪᐃᑦᑑᓂᖓᓄᑦ ᑲᒪᒋᔭᔅᓴᕋᓗᐊᖏᑦ ᐅᕙᑦᑎᓐᓂ 
ᑎᓕᔾᔪᑕᐅᓯᒪᓕᖃᑦᑕᕐᒪᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᑕᒪᓐᓇᓗ ᐊᑯᓂᐋᓗᒃ ᒐᕙᒪᖃᓕᓚᐅᕐᒪᑦ ᑕᒫᓂ ᐅᑭᐅᖅᑕᕐᑐᒥᑦ 
ᑕᐃᒪᐃᖏᓐᓇᕈᔪᖅᑰᖅᖢᓂ.  
 
ᐊᑭᑐᔪᐋᓘᖃᑦᑕᒥᒻᒪᑦ ᐅᕙᑦᑎᓐᓄᑦ ᒐᕙᒪᒃᑯᓐᓄᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᑎᑕᐅᒑᖓᑦᑕ ᑕᒪᓐᓇ ᐱᔾᔪᑎᒋᓪᓗᒍ 
ᐊᑭᓕᖅᑕᐅᕌᕐᔪᖃᑕᖏᖦᖢᑕᓘᓐᓃᑦ ᑲᓇᑕᐅ ᒐᕙᒪᒃᑯᖏᓐᓂ ᑕᐃᒪᐃᑦᑑᓂᖓᓄᑦ ᑎᓕᔭᐅᓯᒪᓕᖅᑐᒍᑦ 
ᐅᖃᖃᑎᖃᖅᐸᓪᓕᐊᖁᔭᐅᓕᕐᖢᑕ ᐊᒻᒪᓗ ᐅᖃᐅᔾᔭᐅᓯᒪᓪᓗᑕ, ᑖᒃᑯᓄᖓ ᒐᕙᒪᒃᑯᓐᓄ, ᐊᖏᖃᑎᒌᒍᓐᓇᖏᒃᑯᒃᓯ 
ᐃᒪᓐᓇᐃᑦᑐᓐᓇᖅᑐᓯ. 

ᑕᒪᓐᓇ ᐅᕙᑦᑎᓐᓄᑦ ᐊᕙᑎᓕᕆᔨᐅᔪᓄᑦ ᒪᓂᒪᔾᔪᑕᐅᑦᑎᐊᓕᖅᑐᖅ ᑎᓕᔭᐅᓯᒪᓂᕆᔭᖅᐳᑦ.  
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕙ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᔅᓱᒧᖓ ᖃᐅᔨᑎᑕᐅᒐᖕᒪ ᐊᒻᒪ ᑕᕝᕙᓂ ᐱᓕᕆᐊᕆᙱᑕᕋᓗᐊᕋ. ᑭᓯᐊᓂ 
ᐊᔭᐅᖅᑐᖅᑐᐃᓐᓇᐅᔭᕆᐊᖃᖅᑰᓕᕋᑦᑕ Department-ᓕᒫᑦ ᐱᓗᐊᖅᑐᒥ. ᐅᑯᐊ ᐅᖃᐅᓯᕆᖃᑦᑕᓚᐅᖅᑕᕋ 
ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᓚᑦᑕᕐᕕᒃᑖᕆᐊᖃᕐᓂᖅ. ᐊᓄᕆᒧᑦ ᒪᕐᕉᓐᓂᒃ ᐃᓅᔪᓐᓃᖅᑐᖃᕐᓯᒪᓕᕐᒪᑦ, 
ᐊᒻᒪ ᐊᐅᔭᕋᑖᖅ ᒪᕐᕉᓐᓂᒃ ᐅᒥᐊᖏᔭᕐᓯᒪᔪᖃᕐᖢᓂ.  
 
ᐅᖅᓱᐊᓗᐃᑦ ᑕᒪᐃᑕ ᐊᐅᓚᐅᑎᒡᓗ ᓇᒧᑐᐃᓐᓇᖅ ᑯᕕᔪᑦ ᐅᕐᓱᖅᑎᕈᑏᓪᓗ ᑖᓐᓇ ᑭᑦᑐᕋᐅᑎᓂᕐᒧᑦ ᑭᓴᐅᑖ. 
ᐱᖃᑖᓗ ᑭᓴᐅᑎᒥᓂᒃ ᓄᓲᑐᐃᓐᓇᒻᒪᕆᒃᖢᒍ ᑕᒪᓐᓇ ᓄᓈᓯᒪᔪᖅ. ᐊᓄᕌᕈᓐᓇᖅᑐᒥ ᖃᐅᔨᒪᖏᒪᑕ Federal 
ᒐᕙᒪᒃᑯᑦ, ᐊᓄᕌᕈᓐᓇᓲᖑᒐᑦᑕ ᐊᐅᔭᒃᑯᑦ.  
 
ᑕᐅᓇᙵᑦ ᐱᓗᐊᖅᑐᒥᖃᐃ ᐸᖕᓂᖅᑑᒥᐅᑦ ᐊᓄᕌᖅᑐᒥ ᖃᐅᔨᒪᒻᒪᑕ Grise Fiord-ᒥᐅᓪᓗ. ᑕᐅᓇᙵ ᑕᐃᒪᓐᓇ 
ᐊᓄᕌᖃᑕᐅᓯᒋᐊᕌᖓᑦᑕ ᑕᒪᙵᑦ Davis Strait-ᒥᒃ ᑎᑭᑲᐅᑎᒋᑦᑕᕐᒪᑦ ᑕᕝᕗᖓ ᒥᑦᑎᒪᑕᓕᖕᒧᑦ. ᑎᑭᑦᑕᓕᕌᖓᑦ 
ᑕᒪᒃᑯᐊ, ᐃᓛ ᑭᓴᐅᑎ ᓄᓱᒃᑕᐅᔾᔮᙱᑦᑐᑦ ᑭᓯᐊᓂ ᒪᓕᖕᒧᑦ ᑭᕕᒃᑕᐅᔭᒻᒪᑕ ᑖᓐᓇ 20 Foot-ᒥᒡᓘᓐᓃᑦ ᑕᒫᓂ 15 
Foot-ᒥᒃ ᐳᖅᑐᓯᒋᐊᖅᑕᓕᕌᖓᑦ, ᐅᒥᐊᑦ ᖁᒻᒧᖔᖅ ᑭᕕᔭᖕᒪᒍ. ᑕᐃᒪ ᓱᕈᕐᓴᐃᓐᓂᐅᒻᒪ ᑕᒪᓐᓇ. 
 
ᐃᑲᔪᕐᓂᐊᕐᒪᖔᑦᑕ Department of Transportation-ᒃᑯᓐᓂ ᑖᒃᑯᐊ ᓄᓇᓖᑦ ᖁᐊᖅᓵᕆᔭᐅᔪᑦ 
ᑐᓚᒃᑕᕐᕕᒃᑖᕆᐊᖃᕐᓂᖏᓐᓂ ᓱᕈᖅᓴᐃᙱᓐᓂᖅᓴᐅᔪᓐᓇᕐᓂᐊᕐᒪᑦ ᑕᒪᒃᑯᐊ ᓱᕈᖅᓴᐃᔪᑦ ᓱᕋᖃᑦᑕᖅᑎᓪᓗᒋᑦ 
ᑭᓴᒃᓯᒪᔪᑦ. ᖁᔭᓐᓇᒦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᒃᓴᕐᕕᓕᕆᓂᖅ ᐅᖃᐅᓯᕆᔭᖓ 
ᒪᓕᒐᓕᐅᖅᑎᐅᖃᑎᒃᑲ, ᐊᐱᖅᓱᖅᑕᐅᖏᓐᓇᖅᑲᐅᒻᒥᔪᖅ ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᑕᔅᓱᒪ 
ᑲᒪᒋᓪᓗᐊᑕᕐᒪᒍ ᐊᒻᒪ, ᑐᓴᖅᑎᑕᐅᖅᑲᐅᓪᓗᑕ, ᑖᒃᑯᓂᖓ ᒐᕙᒪᑐᖃᒃᑯᓐᓂ ᐋᔩᖃᑎᖃᐃᓐᓇᖅᑑᓂᕋᖅᖢᓂ  
ᐃᑉᐱᒋᖃᑎᒋᑦᑎᐊᖅᑕᕗᑦ, ᑖᓐᓇ ᒪᓕᒐᓕᐅᖅᑎᐅᖃᑎᑦᑕ ᐅᖃᐅᓯᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᖑᓪᓕᕐᐹᒥ Committee meeting-ᒋᐊᖅᑐᐋᓗᓕᕋᓗᐊᕋᒪ ᓇᕿᒋᐊᖅᑕᕋ. ᑭᖑᓪᓕᖅᐹᒥ ᐃᒃᓯᕙᐅᑖᖅ 
ᐊᐱᕆᓗᖓ ᑖᒃᑯᐊ ᑎᑎᕋᕐᕕᒋᓂᐊᕐᐱᒃᓯᐅᒃ Department Environment ᑲᓇᑕᒥᐅᑦ ᒐᕙᒪᖏᓐᓃᑦᑐᑦ ᐅᑯᐊ 
Transportation-ᒃᑯᑦ ᐱᓇᓱᖕᒪᑕ ᑐᓚᑦᑕᕐᕕᒃᑖᕋᓱᒃᖢᑎᒃ. ᐅᕙᒍᓪᓕ ᐃᑲᔪᖅᑐᕈᑎᒋᔭᕗᑦ Environment. 
 
GN-ᖑᓪᓗᑕ ᑕᒪᒃᑯᐊ ᓱᕐᓗ ᑐᓚᒃᑕᕐᕕᖃᙱᑦᑐᑦ ᓱᕈᖅᓴᐃᖃᑦᑕᕐᒪᑕ ᑭᙳᖃᑦᑕᖅᑎᓪᓗᒋᑦ ᑭᓴᖅᒪᔪᑦ ᐊᒻᒪᓗ 
ᔭᒐᑦᑐᖃᖃᑦᑕᕐᑎᓪᓗᒍ ᑕᐃᒪᓐᓇᒐᓚᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒐᕙᒪᒃᑯᓐᓄᑦ ᐱᓕᕆᐊᙳᐊᓂᓕᕐᒪᑦ 
ᑎᑎᕋᔾᔮᖏᖦᖢᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᑉᐳᒍᑦ I-5. (ᑐᓵᔨᒃᑯᑦ) ᐊᕙᑎᓕᕆᓂᕐᒧᑦ. ᑎᒥᐅᔪᒧᑦ ᑲᒪᔨᐅᓂᖅ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᓐᓇᕈᑏᑦ. $3,526,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐ I-6, I-7, ᐊᒻᒪ I-8. ᑮᓇᐅᔭᓂ ᐊᑐᖅᑐᔅᓴᓂ. (ᑐᓵᔨᒃᑯᑦ) ᐊᕙᑎᓕᕆᔨᒃᑯᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᑭᓯᖃᑎᒋᒍᒃᑭᑦ ᑕᕝᕙ I-6-ᒦᑉᐱᑕ Program Management, ᑕᕝᕙᓃᒃᑯᑦᑕ Contract Services 
$20,501,000 ᑭᓲᖕᒪᖔᑦ ᐅᓇ ᐊᐱᖅᑯᑎᒋᔭᕋ 2006-07 ᐊᒻᒪ 2000-ᒥ ᐱᖓᓱᐃᖅᓱ ᑎᓴᒪᐃᖅᓱᓪᓗᐊᐸᓗᒃᖢᓂ 
ᐊᖏᓂᖅᓴᐅᒻᒪᑦ  ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᕝᕙᓃᑦᑐᒍᑦ I-6, Program Management ᐊᒻᒪ ᑖᒃᑯᐊ 
ᐃᓚᒋᓪᓗᓂᒋᑦ, I-7 ᐊᒻᒪ I-8. ᒥᓂᔅᑕ ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᖃᑎᑦᑕ ᐃᒃᑯᐊ 
ᓇᓄᓕᕆᓂᕐᒧᓪᓗ ᑐᒃᑐᓕᕆᓂᕐᒧᓪᓗ ᑕᑉᐹᓂ ᖁᑦᑎᑦᑐᒥ ᓈᓴᐃᖃᑦᑕᕋᑦᑕ. ᐃᒃᑯᐊ ᖁᓕᒥᒎᓖᑦ 
ᐊᑭᑐᔪᒻᒪᕆᐅᖃᑦᑕᕐᒪᑕ ᐊᑐᓪᓗᑎᒍᓪᓗ ᑭᓯᐊᓂᐅᖃᑦᑕᕐᒪᑦ. ᑕᐃᒪᓐᓇᒧᑦ ᑕᑉᐹᓂ ᖁᑦᑎᑦᑐᖅ ᑖᓐᓇ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: Federal Government-ᑯᑦ ᐃᓕᓴᖅᓯᓚᐅᕐᒪᑕ ᐄᒎᖅ, ᑕᐃᒃᑯᐊᒎᖅ ᓄᑦᑎᓚᐅᖅᑕᖏᑦ Resolute 
Bay-ᒥᐅᓪᓗ, Grise Fiord-ᒥᐅᓪᓗ ᑕᑉᐸᖕᓇ Arctic Island ᑲᓇᑕᒧᑦ ᑐᕌᖓᓂᖓᓂ ᐃᓕᓴᕆᔭᐅᓯᒪᖁᓪᓗᒍ 
ᓄᓇᕐᔪᐊᕐᒥᐅᓕᒫᓄᑦ. ᑖᓐᓇ ᐊᑭᖓ ᐅᑎᖅᑎᑕᐅᓂᐊᖅᐸ Federal Govenment-ᑯᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᓱᖔᖃᑦᑕᖅᑕᑐᒍᑦ ᑖᓐᓇ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓂᒃ ᐃᒻᒪᖄ ᐱᖃᑦᑕᖅᑕᕗᑦ. ᑕᒻᒪᓐᓂᕈᒪ ᑖᔅᓱᒪ ᑕᓕᖅᐱᓃᑦᑑᑉ ᑭᐅᑦᑎᐊᕐᓂᐊᖅᐸᐅᒃ. ᐅᕙᒍᑦ ᒥᑭᔪᑯᓗᖕᒥᑦ 
ᐃᓚᓐᖓᐃᖅᑎᑎᐊᒋᐊᖃᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂ ᑮᓇᐅᔭᖅ ᑐᓂᔭᐅᔪᖅ ᐅᕙᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᒋᐊᕈᒪᒍᕕᐅᒃ, ᒥᔅᑕ ᐊᕙ. 
 
ᐊᕙ: ᐃᓚᒋᐊᕈᓐᓇᓗᐊᖏᑕᕋ, ᑕᒪᓐᓇ ᖃᐅᔨᓴᕐᓂᐅᖃᑦᑕᖅᑐᑦ ᓂᕐᔪᑎᓂᒃ ᓇᓄᕐᓂᑐᐃᓐᓇᐅᖏᑦᑐᖅ, 
ᑐᒃᑐᓂᑐᐃᓐᓇᐅᖏᑦᑐᖅ, ᐊᓯᖏᑦᑕᐅᖅ ᖃᐅᔨᓴᖅᑕᐅᖃᑦᑕᕆᐊᖃᓕᕐᒪᑕ ᓲᕐᓗ ᐅᒥᖕᒪᐃᓪᓘᓐᓃᑦ ᐊᓯᖏᓪᓘᓐᓃᑦ.  
 
ᒥᓂᔅᑕ ᐅᖃᖅᑲᐅᒻᒪᑦ, ᑭᐅᖅᑲᐅᒪᓐᓂᓛᒃ ᑕᒪᒃᑯᐊ ᐊᑐᖃᑦᑕᕆᐊᖃᑦᑕᕗᑦ ᖁᓕᒥᒎᓕᓪᓗ, ᖃᖓᑕᓲᓪᓗ, ᐊᒻᒪᓗ 
ᐅᖅᓱᐊᓗᐃᑦ ᖃᐅᔨᓴᕈᑕᐅᓂᐊᖅᑐᑦ ᐅᖅᓱᕆᔭᐅᓂᐊᖅᑐᖅ ᖃᖓᑕᓲᓄᑦ, ᖁᓕᒥᒎᓄᑦ 
ᐊᒡᔭᑐᖅᑕᐅᕙᒌᖃᑦᑕᕆᐊᖃᕐᒪᑕ ᖃᐅᔨᓴᖅᕕᐅᓂᐊᖅᑑᑉ ᖃᓂᒋᔮᓄᑦ. ᑕᒪᓐᓇ ᐊᑭᑐᔪᕐᔪᐊᕌᓘᖃᑦᑕᕐᒪᑦ ᑖᓐᓇ 
ᑕᐃᒪᐃᔾᔪᑎᑐᒋᕙᐅᒃ. 
 
ᐊᒻᒪᓗ ᑖᓐᓇ ᐊᒥᒐᓗᐊᖃᑦᑕᕐᓂᖏᓐᓄᑦ ᐊᓯᖏᓐᓂᒃ ᖃᐅᔨᓴᖅᑎᕈᔪᓐᓂᓪᓗ, ᑲᓇᑕᐅᑉ ᒐᕙᒃᑯᖏᓐᓂᓪᓗ, 
ᐆᒪᔪᓕᕆᔨᕐᔪᐊᑯᓐᓂᓪᓗ. ᐃᓛᒃ ᐃᑲᔪᖅᑕᐅᒃᑲᓐᓂᐊᖅᔪᖃᑦᑕᕐᒥᔪᒍᑦ ᑮᓇᐅᔭᓄᑦ. ᑕᒪᓐᓇ ᖃᐅᔨᓴᕐᓂᖅ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐊᕐᕚᕐᓗᒃ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ ᐊᐱᖅᑯᑎᖃᕈᒪᓪᓗᖓ. ᐃᓛᒃ ᐊᐱᖅᑯᑎᒋᓚᐅᖅᓯᒪᖅᑰᖅᑕᕋ ᑖᓐᓇ 
ᑖᒃᓱᒧᖓ ᒥᓂᔅᑕᒧᑦ. ᑕᒪᒃᑯᐊ ᐊᓯᐅᔨᖃᑦᑕᖅᑐᑦ ᐊᖑᓇᓲᑎᒻᒥᓂᒃ. ᐅᓇ ᑐᑭᓯᔪᒪᓪᓗᒍ ᓱᓇᒧᑦ 
ᐊᑑᑎᖃᓪᓚᕆᒻᒪᖔᖅ Disaster Compensation ᑕᕝᕙᓂ. ᑖᔅᓱᒥᖓᖃᐃ ᓇᓗᓇᐃᕈᓐᓇᖅᐳᖅ ᑖᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ Disaster Compensation, 
Natural Disasters-ᓄᑦ ᑐᕌᖓᔪᖅ $80,000. ᐊᕐᕌᒍᑕᒫᑦ ᑮᓇᐅᔭᕐᒥᒃ ᓴᓂᕐᕙᐃᖃᑦᑕᖅᑕᕗᑦ ᑖᔅᓱᒪ ᒥᒃᓵᓄᑦ. 
ᑕᒪᒃᑯᐊ Natural Disasters-ᓄᑦ ᑐᕌᖓᔪᖅ. Disasters Compensation Program. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᑖᓐᓇ ᑐᑭᓯᑦᑎᐊᕈᒪᓪᓗᒍ ᒪᓕᒐᓕᐅᖅᑎᐅᖃᑎᒐ ᐊᕐᕚᕐᓗᒃ ᑕᐃᒪᓐᓇᐃᑦᑐᒧᑦ ᑐᕌᖓᔫᖅ ᓲᕐᓗ 
ᐊᖑᓇᓲᑎᖓ ᐊᓄᕆᒧᑦ ᓱᕋᒃᑎᕐᓂᖅᐸᑦ ᑕᕝᕙ ᑕᕝᕘᓇ ᐃᑲᔪᖅᑕᐅᔪᓐᓇᕋᔭᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓯᓚᓗᖕᒧᓘᓐᓃᑦ ᑕᒪᒃᑯᐊ ᐊᖑᓇᓲᑕᐅᔪᑦ ᐃᓛᒃ 
ᓱᕋᐃᔪᕕᓃᑦ ᐃᓛᒃ ᔭᒐᐃᔪᕕᓃᑦ ᓯᓚᓗᖕᒧᑦ ᑕᒪᔅᓱᒥᖓ ᐆᒃᑐᕈᓐᓇᖃᑦᑕᕐᑐᑦ. ᑭᓯᐊᓂ ᐃᓛᓐᓂᒃᑯᑦ ᐃᒻᒪᖄ 
ᐱᔭᕇᖃᑦᑕᕐᑐᐃᑦ ᐊᖑᓇᓱᒃᑏᑦ ᐱᖁᑎᒥᓂᒃ ᓄᑕᐅᓐᖏᑦᑑᓕᕋᖓᑕ ᐅᕙᓂ ᕿᒪᑦᓯᒪᑐᐃᓐᓇᕐᔪᓂᔾᔪᒃ 
ᐊᖑᓇᓱᒃᕕᒥᓂ ᐅᓇ ᐊᓄᕆᒧᑦ ᐱᔭᐅᑲᓪᓚᓐᓂᐊᕐᒪᑦ ᑮᓇᐅᔭᕐᑖᑲᓪᓚᓛᕋᒪ ᑕᐃᒫᒃ ᑐᕌᖓᒐᓚᖃᑦᑕᖁᕐᒪᑕ 
ᓯᓚᑐᓵᕆᐊᖃᖃᑦᑕᕋᑦᑕ ᑕᒪᔅᓱᒪ ᒥᒃᓵᓄᑦ. ᐃᒃᓯᕙᐅᑖᖅ, ᑯᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᓂᒃᑭᐊᖅ ᑖᓐᓇ ᐊᑐᖅᑕᐅᓯᒪᓕᖅᐸ, ᐊᑐᖅᑕᐅᓯᒪᓕᓐᓂᕐᐸᑦ ᖃᓄᖅ 
ᑮᓇᐅᔭᖅ ᐊᖏᑎᒋᔪᖅ ᐊᑐᑕᐅᓯᒪᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᒥᓂᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $80,000. ᑕᕝᕙᓂ ᔭᓐᓄᐊᕆᒥ ᓄᖑᓚᐅᖅᑐᖅ 
ᐊᑐᖅᑕᐅᔪᐃᓐᓇᐅᓚᐅᖅᑐᖅ ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᒪᑉᓴᓚᒃ 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ I-7-ᒥᑦᑕᐃᓐᓇᖅ, ᑖᒃᑯᐊ community harvest assistance 
program (ᑐᓵᔨ) ᓄᓇᓕᖕᓂ ᐊᖑᓇᓱᒃᑎᓂᑦ ᐃᑲᔪᕈᑎᓂᒃ ᐱᓕᕆᐊᖅ (ᑐᓵᔨ ᓄᖃᖅᐳᖅ) ᐅᖃᕐᓯᒪᒻᒪᑦ ᑕᕝᕙᓂ 
ᓄᓇᓕᕌᓚᖑᔪᒡᒍᖅ ᐃᑲᔫᑕᐅᔪᓐᓇᕆᓪᓗᓂ 251,000. ᖃᔅᓯᐅᕙᒃᑭᐊᖅ ᑖᒃᑯᐊ ᑕᔅᓱᒪᓐᖓᑦ ᐃᑲᔫᑕᐅᖃᑦᑕᕐᑐᑦ 
ᓄᓇᕗᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᒥᓂᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᐊᐱᖅᑯᑎᒋᔭᖓ ᒪᑉᓴᓚᑉ ᑕᐃᒃᑯᓄᖓ 
RWO-ᑯᓐᓄᑦ ᐃᓗᓐᓇᓕᒫᖏᑦ ᑐᓂᖃᑦᑕᕋᑦᑎᒍ. ᐅᓇ ᐅᕗᖓ ᑐᕌᖓᔪᖅ ᐅᖃᐅᑎᑐᐃᓐᓇᕐᓱᑎᒍ ᐊᕐᕌᒍ 
ᓄᖑᑦᑕᕌᖓᑦ. ᑖᒃᑯᐊ ᐊᑐᕐᑕᐅᑦᑎᐊᓚᐅᕈᓗᐊᕐᒪᖔᑕ ᐅᕙᒍᑦ ᖃᐅᔨᓴᑐᐃᓐᓇᖃᑦᑕᕐᑕᕗᑦ ᑮᓇᐅᔭᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒪᓐᓇ ᐅᖃᕐᓯᒪᓂᖓ ᐊᑕᐅᓯᕐᒧᑦ ᑐᕌᖓᔫᔮᕐᓯᒪᓪᓗᓂ ᐱᖕᒪᑦ. 
ᖃᐅᔨᒪᓪᓚᕆᒃᐳᖃᐃ ᑖᒃᑯᓄᖓ ᑖᒃᑯᓄᖓᓪᓚᕆᒃ ᐊᑐᖅᑕᐅᓯᒪᖃᑦᑕᕐᒪᖔᖅ. ᐅᕝᕙᓘᕝᕙ ᐊᓯᐊᓄᑦ 
ᐊᑐᖅᑕᐅᔪᓐᓇᕐᐸ? ᑖᒃᓱᒥᖓᖃᐃ ᑭᐅᔪᓐᓇᖅᐹᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᒥᓂᔅᑐ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ RWO-ᑯᓐᓂᒃ ᐃᓱᒪᕐᓲᑕᐅᖃᑦᑕᕐᑐᖅ ᑮᓇᐅᔭᖅ. 
Within the policy guideline. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᔅᑐ ᒥᓂᔅᑐ ᐃᖅᑲᓇᐃᔭᕐᑎᑎᓪᓗ.  
 
ᑕᕝᕙᓂ 317,000-ᓂᒃ ᐅᒪᔪᓐᓂᐊᑎᒃᑯᓐᓄᑦ ᑮᓇᐅᔭᑕᖃᕐᒪᑦ Hunters and Trappers Organization-ᖑᔪᓄᑦ. I 
7-ᒦᒃᑐᒥᒃ ᑖᓐᓇ contribution-ᓃᑦᑐᖅ Nunavut Wildlife Management Board, (ᑐᓵᔨᒃᑯᑦ) 
ᑮᓇᐅᔭᕈᑎᒃᓴᐅᔪᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔩᑦ 
ᑮᓇᐅᔭᖃᖅᑎᑕᐅᖃᑦᑕᖁᓪᓗᒋᑦ.  
 
(ᑐᓵᔨᒃᑰᕈᓐᓃᖅᑐᖅ) ᑕᐃᒪᓕ ᐅᖃᓪᓚᓚᐅᕋᒪ ᐊᐱᕐᓱᓚᐅᕐᖢᖓᓗ ᑕᒪᒃᑯᐊ HTO ᑎᑎᕋᕐᕕᖃᓐᖏᓐᓂᖏᑕ 
ᒥᒃᓵᓄᑦ. ᐃᓛᒃ ᐊᕙᑎᓕᕆᔨᒃᑯᓄᓪᓗ ᐱᓕᕆᕕᔾᔪᐊᐸᒃᖢᑎᒃ ᑕᒪᒃᑯᓂᖓᓗ governments-ᓂᒃ 
ᐱᓕᕆᐊᖃᕆᐊᖃᕐᐸᒃᖢᑎᒃ.  
 
ᓇᓂᑭᐊᖅ ᑮᓇᐅᔭᕐᑕᖃᖅᐸ ᑕᕝᕙᓂ ᑕᒪᒃᑯᓄᖓ ᑎᑎᕋᕐᕕᒃᑖᕈᑎᓴᖏᓐᓂᒃ ᑕᒪᒃᑯᐊ HTO ᑮᓇᐅᔭᕐᑕᖃᖅᐹ 
ᑎᑎᕋᕐᕕᒃᑖᕈᑎᒃᓴᐅᔪᓐᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑕ ᓇᑦᑎᖅ:  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓚᒃ ᐅᒪᔪᓕᕆᔨᕋᓛᒃᑯᑦ 
ᐱᓕᕆᖃᑎᒋᑦᑎᐊᖃᑦᑕᕐᑕᕗᑦ ᐊᒻᒪ ᖁᔭᓐᓇᒦᓪᓚᕆᖃᑦᑕᕐᑕᕗᑦ ᐅᕙᑦᑎᓐᓄ ᐊᒃᓱᐊᓗᒃ ᐃᑲᔪᖃᑦᑕᕐᒪᑕ ᑭᓯᐊᓂ 
ᐅᒡᒍᐊᕋᓗᐊᕐᐳᖓ ᑮᓇᐅᔭᖃᓐᖏᓇᑦᑕ ᐊᓪᓚᒡᕕᐅᒐᔭᖅᑑᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒃᓴᕐᓯᐅᕈᓐᓇᕋᔭᖅᐳᖃᐃ ᑖᓐᓇ ᒥᓂᔅᑐ ᐃᓛ ᒫᓐᓇ ᑮᓇᐅᔭᖅᑕᖃᙱᑦᑐ 
ᖃᐅᔨᒪᒐᓗᐊᖅᑐᖓ ᑭᓯᐊᓂ, ᓄᑖᓂᒃ ᑮᓇᐅᔭᓂᒃ ᓴᖅᑭᑦᑐᒫᕈᒫᒥᖕᒪᑦ ᑕᐃᒪ ᐊᐃᑉᐳᕈᒥ ᑕᐅᕙᓂ. ᑖᓐᓇᖃᐃ 
ᒥᓂᔅᑕ ᐃᓱᒪᒃᓴᖅᓯᐅᕈᓐᓇᕐᐳᖓᐃ ᑖᒃᑯᐊ ᐊᒡᓚᒡᕕᖃᙱᑦᑐᑦ ᐅᕙᖓ ᑭᒡᒐᖅᑐᕐᕕᖓᓃᑦᑐᑦ 
ᐊᒡᓚᒡᕕᒃᑖᖅᑎᑕᐅᔪᓐᓇᕐᒪᖔᑕ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ HTO-ᖑᔪᑦ Independant Association-ᖑᖕᒪᑕ 
ᒐᕙᒪᒃᑯᓐᓄᑦ ᐊᐅᓚᑕᐅᖏᖦᖢᑎᒃ ᑐᓂᑐᐃᓐᓇᖃᑦᑕᕋᑦᑎᒍ ᐃᖏᕐᕋᔾᔪᑎᒋᓇᔭᖅᑕᖏᓂᒃ. ᑕᒪᓐᓇ ᑭᐅᓗᐊᕐᓂᖅ 
ᐊᔪᕋᒃᑯ ᐃᓱᒪᒃᓴᖅᓯᐅᕈᑎᒋᑐᐃᓐᓇᕋᔭᖅᐱᑎᒍ ᐃᑲᔪᕈᒪᑐᐃᓐᓇᕋᔭᖅᑕᕋᓗᐊᕗᑦ.  
 
ᑮᓇᐅᔭᖃᕈᑦᑕ ᑭᓯᐊᓂ ᒐᕙᒪᒃᑯᓐᓄᑦ ᐊᐅᓚᑕᐅᒻᒥᖕᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᓚ ᖃᐅᔨᒪᔭᕋᓗᐊᒃᑲᑦᑕᐅᖅ ᑖᓐᓇ Independent-ᖑᓂᖏᓐᓂ. ᑭᓯᐊᓂ 
ᒐᕙᒪᒃᑯᑦ ᐱᓕᕆᐊᖏᓐᓂ ᐊᑦᑐᐊᓪᓚᑦᑖᖅᑐᓂ ᐱᓕᕆᓲᖑᖕᒪᑕ ᐊᕙᑎᓕᕆᔨᐅᓪᓗᑎᒡᓗ.  
 
ᑕᐃᒪᓐᓇ ᐸᐃᐹᑦ ᓇᒦᑐᐃᓐᓇᖅᑐᓪᓗᒋᑦ ᓱᖁᑕᐅᙱᒻᒫ ᕿᓂᕆᐊᖃᕋᔭᖏ? ᖃᓄᕐᓕ ᐱᓇᔭᕋᑦᑕ ᓱᕐᓗ, 
ᑎᑎᕋᕐᕕᖃᙱᓪᓗᖓ ᑭᓇᒧᒃᑭᐊᖅ, ᑭᐊᒃᑭᐊ ᐸᐃᐹᖁᑎᒃᑲ ᑕᑯᓇᒍᓐᓇᖅᑕᖏᑦ ᑭᓇᒧᒃᑭᐊᖅ 
ᑲᙳᓇᖅᑑᒐᓗᐊᕐᓂᖅᐸᑕ ᑎᑎᕋᕐᕕᒃᑕᖃᙱᑉᐸᑦ. ᑕᐃᒪᓐᓇᖃᐃ ᐃᑲᔪᕆᐊᕈᓐᓇᓐᖏᓚᖐᑦ ᒥᓂᔅᑕ ᑖᒃᑯᐊ HTO-
ᒃᑯᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐸᐃᐹᒐᓚᖏᑦ ᐆᒪᔪᕐᓂᐊᖅᑎᕋᓛᒃᑯᑦ 
ᑲᒪᒋᑦᑎᐊᕆᐊᖃᕐᒪᔾᔪᒃ ᐃᓂᔅᓴᖃᙱᒃᑯᑎᒃ ᖃᓄᑭᐊ ᐃᓱᒪᒃᓴᖅᓯᐅᕈᑎᒃᓴᔅᓯ ᐃᓱᒪᕐᓴᖅᓯᐅᕆᐊᖃᕋᔭᖅᑐᐃᑦ ᖃᓄᖅ 
ᑕᒪᒃᑯᐊ ᐸᐃᐹᖁᑎᕗᑦ ᐸᐃᐹᖁᑎᖏᓂᓛ Confidential Information, ᑕᐃᒃᑯᐊ ᐃᒻᒥᓂᒃ 
ᑲᒪᒋᒋᐊᖃᕋᓗᐊᕐᒪᔾᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᓐᓇᕐᓂᖓᓂ ᐃᓕᓴᖅᓯᔪᒪᓪᓗᖓ ᓄᖅᑲᖓᓚᐅᑲᒍᒪᒐᒪ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐄ, ᑕᐃᒪ ᓇᖕᒪᒃᓯᔪᖅ around 12-ᒻᒪᑦ ᓂᕆᔭᖅᑐᑲᐃᓐᓇᕈᓐᓇᖅᓯᔪᓯ 
ᐅᑎᕐᓂᐊᕆᕗᒍᑦ 1:00. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 12:03ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 13:05ᒥ 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑕᕝᕙᓃᑲᑦᑕ ᐊᕙᑎᓕᕆᔨᒃᑯᑦ. (ᑐᓵᔨᑎᒍᑦ) ᓇᐃᓈᖅᓯᒪᔪᖅ ᐱᓕᕆᕕᐊ. 
ᐱᓕᐊᒃᓴᓂᒃ ᐊᐅᓚᔾᔨᓂᖅ. I-6, I-7, ᐊᒻᒪ I-8. (ᑐᓵᔨ ᓄᖃᖅᐳᖅ) ᑕᕝᕙᓃᒃᑲᑦᑕ.  
 

ᑕᐃᒪ ᐊᐱᖅᓱᖅᑲᐅᒻᒪᑦ ᒥᔅᑕ ᐹᓇᐸᔅ. ᐱᔭᕇᖅᑐᒥᓂᖅ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᐸᐅᓪᓚᑦᓈᖅ. ᐅᒦᖓᓕ ᐊᐱᕆᔾᔪᑎᖃᕈᒪᔪᖓ ᓇᖏᖅᑐᒥ 
ᓇᓗᓇᐃᖅᓯᒪᓪᓚᕆᑦᑐᒥ ᑮᓇᐅᔭᖃᕈᓐᓇᖅᑑᔭᓐᖏᒻᒪᕆᖕᒪᑦ ᑕᐃᒪᓐᖓᑦ ᐊᑯᓂᑲᓪᓚ ᐱᓕᕆᐊᕆᖃᑦᑕᖅᓯᒪᓪᓗᑎᒍ 
ᐅᑭᐅᒐᓴᐅᓕᖅᑰᖅᑐᑦ. Laboratory, ᒪᒃᑯᐊ ᖃᐅᔨᓴᕐᕖᑦ ᓂᕐᔪᑎᓄᑦ, ᐃᓛᒃ ᓱᓇᒐᓚᖕᓄᑦ ᖃᐅᔨᓴᐅᑏᑦ, ᑕᐃᒃᑯᐊ 
ᐊᐃᕕᕐᓄᖅᑲᐃ ᐱᓗᐊᖅᑐᒥ ᓱᓇᓗᑦᑖᖒᓇᔭᕋᓗᐊᖅᑐᖢᑕ ᐊᐅᓪᓚᑎᑦᑎᒐᓱᖃᑦᑕᕋᑦᑕ ᓱᕐᓗ ᑕᒪᓐᓇ 
ᐊᔅᓱᕈᓐᓇᖏᔾᔪᑎᒋᔫᖃᑦᑕᕐᒪᒍ ᑮᓇᐅᔭᖃᕐᑎᑕᐅᕌᕐᔪᒃᖢᓂᓗ ᑕᐃᖕᓇ ᐊᐅᓪᓚᑎᑦᑎᕕᐅᖃᑦᑕᖅᑐᖅ ᓱᓇᒐᓚᖕᓄᑦ 
ᑕᒪᒃᑯᓄᖓ ᓂᕐᔪᑏᑦ ᓄᓇᒥᐅᑕᐃᓪᓕ ᐱᓗᐊᖅᑐᒥᑦ ᐱᔾᔪᑎᖓᓄᑦ. 
 

ᑕᐃᓐᓇᖃᐃ ᐊᐃᕕᕐᓄᑦ ᑐᕋᐃᑯᓘᓴᔅ-ᒐᓚᓐᓄᑦ ᑕᒪᒃᑯᓄᖓ ᐊᑦᑕᓇᖅᑐᒻᒪᕆᐊᓗᒻᒪᑕ ᐃᓄᖕᓄᑦ 
ᑕᐃᒪᓐᓇᑦᑐᖃᕐᕕᔅᓴᒐᓚᒻᒥ ᐅᕝᕙᓘᓐᓃᑦ ᑮᓇᐅᔭᖃᕐᑎᑦᑎᓂᕐᒥᑦ ᑭᓇᑐᐃᓐᓇᕐᒧᑦ ᐆᒃᑐᕈᒪᔪᒧᑦ ᑕᐃᒪᐃᑦᑐᖃᕐᓂᕐᒧᑦ 
ᐃᓱᒪᒋᔭᐅᓯᒪᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐸᐅᔭᓐᓈᖅ. ᒥᓂᔅᑕ ᓇᑦᑎᖅ. 
 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᑐᐊᖅ ᐊᐃᕕᓂᓛᑦ ᑕᑲᓇᓂ ᓴᓪᓕᓂᑦ 
ᐱᔭᐅᒐᔭᑦᑐᐋᓘᒻᒪᑕ ᑕᐃᒃᑯᐊᓗ ᐆᒪᔪᕐᓂᐊᖅᑎᕋᓛᕗᑦ ᐱᓕᕆᑎᑕᐅᕙᒃᓱᑎᑦ Sample bags-ᓂᑦ ᑐᓂᔭᐅᕙᒃᓱᑎᒃ 
ᑕᒪᒃᑯᐊ ᐊᐃᕝᕕᐊᓚᖓᔪᐃᑦ ᐊᐃᕕᕌᖓᑕ ᐊᐃᕝᕙᒃᑳᖓᑕ ᑕᒪᒃᑯᐊ ᑎᖑᖏᓪᓗ ᐅᖅᓱᖏᓪᓗ ᓱᓇᖏᓪᓗ 
ᓂᕿᐊᓂᓪᓗ ᓄᑭᖏᓐᓂᓪᓗ ᐊᐅᓪᓚᖅᑎᑦᑎᖃᑦᑕᖅᑐᐃᑦ ᑕᐃᒃᑯᖓ ᑲᖏᖅᖠᓂᕐᒧᑦ ᖃᐅᔨᓴᖅᑕᐅᖃᑦᑕᖅᓱᑎᒃ 
ᐊᑭᑐᓗᐊᕐᓂᑯᖏᓐᓄᖅᑲᐃ. 
 

ᑕᒪᒃᑯᐊ Lab-ᑖᕋᔭᕈᑦᑕ ᓄᓇᓕᖕᓂ ᑲᖏᖅᖠᓂᕐᒥ ᑕᐃᑯᖓᓕ ᖃᐅᔨᒪᔭᒃᑯᑦ ᐊᐅᓪᓚᖅᑎᑦᑎᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᑕᐃᖕᓇ ᐃᒪᕐᒥᐅᑕᐃᓐᓇᓄᕐᓘᕝᕙ ᖃᐅᔨᓴᕐᕕᐅᔪᖅ ᐅᕝᕙᓘᕝᕙ 
ᓄᓇᒥᐅᑕᓄᑦ ᓇᓕᐊᖕᓂ ᐃᒪᕐᒥᐅᑕᓕᕆᔨᒃᑯᓘᕝᕙ ᐅᕝᕙᓗ ᑖᒃᑯᐊ ᐅᒪᔪᓕᕆᔨᒃᑯᑦ ᖃᐅᔨᒪᔪᕐᔪᐊᖁᑎᖏᑦᑕᖃᐃ 
ᖃᐅᔨᓴᕐᕕᖓ ᓇᓕᐊᑭᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᖅᑐᑦ 
ᑭᓯᐊᓂ ᑕᒪᒃᑯᐊᖏᓛᒃ ᓄᓇᒦᑦᑐᑦ ᓂᕐᔪᑏᑦ ᒪᓗᖕᓇᕌᖓᑕ ᐋᓐᓂᐊᖃᕐᑐᕕᓂᐅᓇᓱᒑᖓᑕ ᑕᒪᒃᑯᐊ ᐊᖑᓇᓱᒃᑏᑦ 
ᐃᑲᔪᖅᑐᖅᑕᕋᓗᐊᕗᑦ ᑕᒪᓐᓇ ᐋᓐᓂᐊᕆᔫᔭᖅᑕᖓ ᕿᓄᔾᔪᑦ ᐆᒪᔪᕐᓂᐊᑎᒃᑯᑎᓄᑦ ᑐᓂᔭᐅᓗᑎᑦ. ᑕᐃᒪ 
ᐊᐅᓪᓚᖅᑎᖃᑦᑕᕋᑦᑎᒍ ᑕᐅᓄᖓ ᖃᑉᓗᓈᑦ ᓄᓇᖓᓐᓄᓘᓐᓃᑦ ᖃᐅᔨᓴᖅᑕᐅᑎᖃᑦᑕᖅᑕᕗᑦ ᒪᓕᖕᓇᕋᓱᒋᔭᐅᔪᐃᑦ 
ᓂᕐᔪᑏᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᐃᒃᑯᐊ ᖃᖓᑐᐃᓐᓇᑑᔭᑦᑎᐊᖃᑦᑕᕐᒪᑕ ᐊᐃᕖᑦ, ᑕᐃᒃᑯᐊ 
ᐋᓐᓂᐊᖑᓐᖏᑦᑐᕉᓘᒐᓗᐊᑦ ᖁᐱᕐᕈᕈᓗᖏᑦ ᐃᓄᖕᓄᐊᖔᕋᒥ ᐱᐅᖏᑦᑐᒻᒪᕆᐋᓘᒻᒪᑕ ᓱᒃᑯᑎᑦᑎᔪᓐᓇᖅᖢᑎᒡᓗ 
ᐃᓄᖕᓂᑦ. ᑕᐃᒃᑯᐊᓕ ᐅᓇᓂ ᑯᐸᐃᒻᒥ ᐃᓄᖕᓂ ᐱᑦᑎᐊᑦᑐᒻᒪᕆᐊᓘᒻᒪᑕ ᐊᐃᕝᕙᖅᑕᐅᑐᐊᕐᒪᑦ 
ᖃᐅᔨᓴᖅᑕᐅᕌᓪᓚᑦᑐᓂ ᓂᕆᔭᔅᓴᐅᒐᓗᐊᕐᒪᖔᑦ ᖃᐅᔨᔭᐅᑲᐅᑎᒋᖃᑦᑕᖅᖢᓂ. 
 

ᑕᒫᓂ ᓱᕐᓗ ᐊᐅᓪᓚᑎᑦᑎᓂᖅᐳᑦ ᑕᒪᓐᓇ ᐱᐊᓂᒃᓯᒪᓕᖅᑐᒥᒃ ᖃᐅᔨᓇᔭᖅᑑᔭᖅᑐᒃᑯᑦ ᐊᖅᑯᑎᖃᕋᑦᑕ ᒫᓐᓇ 
ᐊᑯᓂᐅᓗᐊᖅᑐᐊᓘᖃᑦᑕᕐᒪᑦ. ᖃᓄᑭᐊᖅ ᑕᒪᓐᓇ ᖃᓄᖅᑑᕈᑕᐅᔭᕆᐊᖃᓪᓚᕆᒐᓱᒋᓕᕋᒃᑯᓕ ᐊᐃᕖᑦ 
ᓄᖅᑲᐅᑕᐅᔾᔮᖏᑦᑎᐊᖅᑐᔭᕐᒪᑕ ᑕᒫᓂ ᐃᓄᐃᑦ ᓄᓇᖓᓂ ᐃᓛᒃ ᓱᒃᑯᑦᑐᖃᒻᒪᕆᐊᓗᖅᑰᓚᐅᖏᑦᑑᒐᓗᐊᖅ ᑭᓯᐊᓂ 
ᐋᓐᓂᐊᑖᖅᑲᑦᑕᖅᓯᒪᔪᓂᒃ ᖃᐅᔨᖃᑦᑕᕋᑦᑕ. 

ᑕᒪᓐᓇᖃᐃ ᐆᒃᑑᑕᐅᓗᓂ ᐆᒃᑑᑎᔅᓴᒥᓪᓘᓐᓃᑦ ᐱᒋᐊᖅᑑᓪᓗᐊᕋᔭᓐᖏᓚᑦ or ᐃᓛᒃ ᑕᐃᒪᓐᓇᐃᑦᑐᒥᒃ 
ᑕᑯᓇᒋᐊᖃᕐᓂᕐᒥᒃ ᒐᕙᒪᒃᑯᓐᓄᑦ ᖃᐅᔨᑎᑦᑎᒋᐊᖅᑑᓪᓗᐊᕋᔭᓐᖏᓚᖅ ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ ᖁᔭᓐᓇᒦᖅᓱᒍ ᐃᓱᒪᔅᓴᖅᓯᐅᕈᑎᑦᑎᐊᕙᒻᒥᒃ 
ᖃᐃᑦᑐᒻᒪᓐ. (ᑐᓵᔨᒃᑯᑦ): ᐅᖃᓪᓚᖃᑎᒋᓂᐊᖅᑕᒃᑲ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑕᐃᒪᓐᓇᐃᑦᑐᒥᒃ ᖃᐅᔨᓴᖅᕕᒻᒥᒃ 
ᓴᓪᓕᕐᓂ ᐋᖅᑭᒃᓯᒍᓐᓇᖁᓪᓗᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᕋ ᒥᓂᔅᑕ ᐱᓕᕆᔨᖏᓪᓗ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ.  
 
ᐃᒃᓯᕙᐅᑖᖅ ᑕᐃᒪ ᐊᐱᕆᔪᒪᓪᓗᖓ ᑖᓐᓇ ᒪᑉᐱᒐᖅ I-8, ᓄᓇᓕᓐᓂ ᑖᒃᑯᐊ ᐊᖑᓇᓱᐊᕈᔾᔨᖃᑦᑕᖅᑐᑦ $45,000. 
ᑮᓇᐅᔭᑦ ᓴᖅᑭᔮᕐᒪᑕ. ᑕᐃᒪᖃᐃ ᒥᓂᔅᑕ ᖃᐅᔨᑎᑦᑎᒍᓐᓇᕋᔭᖅᐸ ᑕᒪᓐᓇ ᐊᑐᖅᑕᐅᖃᑦᑕᖅᓯᒪᖕᒪᖔᖅ. 
ᐊᑐᖅᑕᐅᖅᑎᐊᖃᑦᑕᖅᓯᒪᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᓄᓇᓕᖕᓂ ᐊᖑᓇᓱᒍᔾᔨᖃᑦᑕᖅᑐᑦ 
ᑮᓇᐅᔭᑦ ᐊᑐᖅᑕᐅᑦᓯᐊᖃᑦᑕᖅᐳᑦ ᐊᒻᒪᓗ ᓄᓇᓕᓐᓂᒥᐅᓄᑦ ᐊᓕᐊᓇᐃᒋᔭᐅᖃᑦᑕᖅᖢᓂ. ᓄᓇᓕᓐᓂᒥᐅᑦ 
ᑕᐃᒪᓐᓇ ᑐᒃᑐᖃᓐᖏᑳᖓᑕ ᑕᕝᕙᓐᖓᑦ ᑮᓇᐅᔭᖁᑎᒋᔭᐅᔪᓂᒃ ᑐᒃᓯᕋᕈᓐᓇᖃᑦᑕᖅᑐᑦ. ᐊᖑᓇᓱᐊᖅᕈᔾᔨᓂᐊᕐᓗᑎᒃ 
ᑐᒃᑐᓂᒃ ᐊᓯᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑦᑎᒍᓐᓇᖅᐸ ᒥᓂᔅᑕᐅᔪᖅ ᖃᓄᖅ ᑕᒪᓐᓇ 
ᑐᒃᓯᕋᐅᑕᐅᔪᓐᓇᖃᑦᑕᕋᕈᓐᓇᕐᒪᖔᑦ ᓄᓇᓕᓐᓂᒥᐅᑕᐅᔪᒥᓂᑦ ᑕᐃᒪᓐᓇ ᐊᖑᓇᓱᐊᕈᔾᔨᓂᐊᕐᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ, 
ᑐᒃᓯᕋᕈᓐᓇᖅᑐᑦ ᑕᐃᒪᓐᓇ ᐊᖑᓇᓱᒍᔾᔨᑎᒃᓴᓂᒃ ᑮᓇᐅᔭᓂᒃ ᑐᓂᓯᒍᓐᓇᖅᑐᑦ ᐃᑲᔪᕈᑎᒃᓴᓂᒃ ᖃᓄᑐᐃᓐᓇᖅ 
ᐃᑲᔪᕐᓗᑎᓪᓘᓐᓃᑦ ᑮᓇᐅᔭᑎᒍᑐᐃᓐᓇᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᐅᖕᒪᑦ ᑖᓐᓇ ᐱᓕᕆᐊᕐᕈᔭᐅᖃᑦᑕᖅᑐᖅ 
ᓄᓇᓕᓐᓂᒥᐅᑕᓕᒫᑦ ᐃᓛᒃ ᓄᓇᓕᓕᒫᑦ ᐱᔪᓐᓇᕐᓂᖃᖃᑦᑕᖏᒻᒪᑕ ᐊᖑᓇᓱᐊᕐᓂᕐᒧᑦ ᓇᖕᒥᓂᖅ ᑕᒪᓐᓇ 
ᐱᐅᔪᒻᒪᕆᐅᓪᓗᓂᓗ ᓂᕿᒃᓴᓂᒃ ᐃᓄᐃᑦ ᓂᕿᖁᑎᖏᓐᓂᒃ ᐱᒍᓐᓇᖃᑦᑕᕋᔭᖅᑐᑎᒃ ᑕᐃᒪᓐᓇ.  

ᐅᖃᖅᓯᒪᖕᒪᑦ ᐅᕙᓂ ᐃᑲᔪᖅᑕᐅᖃᑦᑕᖅᑐᑦ ᑖᒃᑯᐊ ᐃᖏᕐᕋᓂᕐᒧᑦ ᐊᒻᒪᓗ ᐊᖑᓇᓱᒍᔾᔨᔩ ᑕᒪᒃᑯᐊ ᓄᓇᓕᖕᓃᑦᑐᑦ. 
ᐄ, ᑕᐃᒪᖃᐃ ᑖᓐᓇ ᓄᓇᓕᓕᒫᖅᑲᐃ ᑕᐃᒪᓐᓇ ᑐᒃᓯᕋᕈᓐᓇᖅᐹᑦ ᑖᒃᑯᓇᓐᖓᑦ ᑮᓇᐅᔭᓂᒃ. ᓇᓪᓕᐊᖏᑦ 
ᑐᒃᓯᕋᕈᓐᓇᖏᑦᑐᑦ ᐅᖃᕈᓐᓇᖅᐱᒌᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒻᒥᓕᒫᑎᐊᖅ ᓄᓇᓕᐅᔪᑦ ᑕᕝᕙᓐᖓᑦ 
ᑐᒃᓯᕋᕈᓐᓇᖅᑐᑦ ᑭᓯᐊᓂ ᕿᒥᕐᕈᖃᑦᑕᖅᑕᕗᑦ ᑕᒪᒃᑯᐊ ᓄᓇᓖᑦ ᐊᖑᓇᓱᐊᕈᓐᓇᖏᑦᑐᑦ ᓇᖕᒥᓂᖅ ᐅᕝᕙᓘᓐᓃᑦ 
ᓂᕐᔪᑎᖃ ᖏᑦᑐᑦ ᐃᒪᓐᓇᐃᑦᑐᒥᒃ ᓂᕆᒍᒪᔭᐅᒐᔪᒃᑐᓂᒃ. ᓲᕐᓗ ᑐᒃᑐᓂᒃ. ᑕᐃᒪᓐᓇᐃᓕᐅᕋᓱᐊᖃᑦᑕᖅᑐᒍᑦ 
ᑐᓂᐅᖅᑲᐃᒐᓱᐊᖅᖢᑕ ᓄᓇᓕᖕᓄᑦ ᐱᖃᖏᑦᑐᓄᑦ ᒪᑯᓂᖓ ᐱᔭᐅᒍᒪᒐᔪᒃᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑐᑭᓯᑎᑦᑎᒍᓐᓇᖅᐹ ᖃᑦᓯᑦ ᑖᒃᑯᐊ ᑮᓇᐅᔭᓂᒃ, ᓄᓇᓖᑦ 
ᖃᑦᓯᑦ ᐱᑎᑕᐅᔪᓐᓇᕋᔭᕐᒪᖔᑕ ᑖᒃᑯᐊᓗᒃᑖᑦ ᑐᒃᓯᕋᐅᑎᖃᑦᑐᑦ ᑮᓇᐅᔭᓂᒃ ᐱᑎᑕᐅᖃᑦᑕᖅᓯᒪᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᐅᔪᑦ 2006-07-ᒥᓗ ᐃᑲᔪᖅᑏᑦ 
ᐊᖑᓇᓱᒃᑐᓕᕆᔨᒃᑯᑦ ᐃᒃᐱᐊᕐᔪᖕᒥ, ᐊᐃᕕᖅ ᐊᐅᓱᐃᑦᑐᒥᒃ ᐊᒻᒪᓗ ᐸᖕᓂᖅᑑᒥ ᐊᒻᒪᓗ ᐊᐅᓱᐃᑦᑐᒥ, ᖃᐅᓱᐃᑦᑐᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᒃᓯᕋᖅᑐᖃᓚᐅᖅᓯᒪᕙ ᓇᑭᑐᐃᓐᓇᖅ ᓄᓇᓕᐅᔪᓂᑦ 
ᕿᐱᓗᒃᑕᐅᓚᐅᖅᑐᓂᒃ ᑮᓇᐅᔭᖅᑕᖃᙱᓐᓂᖓᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᑐᑐ ᓱᓕ ᐊᐱᖅᓱᕋᓱᒋᖅᑲᐅᒐᓗᐊᕋᒃᑯ. 
ᖁᔭᓐᓇᒦᕈᒪᔭᒋᑦ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᑐᙵᓱᖁᓪᓗᒋᑦ ᐃᖅᑲᓇᐃᔭᖅᑎᖏᓪᓗ. ᑖᒃᑯᐊ ᐱᓕᕆᖃᑎᒃᑲ I-7-
ᒥ ᐊᐱᖅᓱᖅᑲᐅᖕᒪᑕ ᐃᓚᖏᑦ ᖃᐅᔨᒪᓪᓗᖓᓗ ᑐᒃᑐᑕᖃᕐᒪᑦ ᐆᒪᔪᖅᑕᖃᐅᖅᖢᓂᓗ ᐊᒥᓱᓂᒃ ᖃᓂᒋᔭᖓᓂ ᓲᕐᓗ 
ᑕᒪᒃᑯᐊ ᐊᖑᓇᓱᖃᑦᑕᖅᑕᕗᑦ ᑕᐃᒪᓐᓇ.  

ᐊᖑᓇᓱᒃᑎᐅᓪᓗᖓ ᑕᐃᒪᓐᓇ ᐅᕙᖓᑎᑑᖅᑐᑦ ᖃᐅᔨᓴᓲᖒᒻᒪᑕ ᑐᒃᑐᐃᑦ ᐋᓐᓂᐊᖃᙱᒃᑲᓗᐊᕐᒪᖔᑕ ᐊᒻᒪᓗ 
ᐅᒥᖕᒪᐃᑦ. ᑕᑯᕙᓪᓕᐊᖃᑦᑕᓕᕋᑦᑕᓕ ᑕᒪᒃᑯᓂᖓ ᑕᒪᒃᑯᓂᖓ ᖃᑦᓯᒃᑐᑯᓗᖕᓂᒃ ᖃᑯᖅᑕᐅᔪᓂᒃ ᓲᕐᓗ ᓂᕿᐅᑉ 
ᐃᓗᐊᓃᑦᑐᓂᒃ. ᖁᕐᓗᖅᑐᒥᑐᐃᓐᓇᐅᙱᑦᑐᖅ.  
 
ᐊᒻᒪᓗ ᐅᖃᐅᑎᔭᐅᕙᓚᐅᖅᓯᒪᒐᑦᑕ ᓲᕐᓗ ᖃᐅᔨᓴᖅᑕᐅᔪᒃᓴᓂᒃ ᐲᖅᓯᓗᑕ ᐊᐅᓪᓚᖅᑎᖃᑦᑕᖁᔭᐅᖃᑦᑕᖅᓯᒪᒐᑦᑕ 
ᑭᓯᐊᓂ ᖃᐅᔨᓴᖅᑕᐅᑎᑦᑎᓐᓇᓱᑦᑕᕗᑦ ᐅᑎᓚᐅᖅᓯᒪᙱᒻᒪᑕ. ᒥᓂᔅᑕ ᐊᐱᕆᒍᒪᔭᕋ ᑖᒃᑯᐊ ᐲᖅᑕᐅᓂᑯᐃᑦ 
ᓂᕿᖏᑦ ᐃᓚᖏᑦ ᖃᐅᔨᔭᖅᑕᐅᖁᔭᖅᐳᑦ ᐃᓕᔅᓯᖕᓄᐊᖅᑕᐅᓚᐅᖃᑦᑕᖅᑯᕐᒪᑕ ᐃᓕᔅᓯᒎᖃᑦᑕᖅᑯᕐᒪᑕ 
ᐅᖃᐅᑎᔭᐅᖃᑦᑕᕋᓗᐊᖅᐸᑦ ᑕᒪᒃᑯᐊ ᐊᖑᓇᓱᐊᖅᑏᑦ ᐊᐅᓪᓚᖅᑎᑦᓯᕙᑦᑐᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑖᒃᑯᐊ ᑎᓕᐅᖃᑦᑕᖅᑕᕗᑦ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᖃᐅᔨᒍᑕᐅᔪᑦ 
ᑭᓲᒻᒪᖔᑕ ᑖᒃᑯᐊ ᐊᐅᓪᓚᖅᑎᑕᐅᔪᑦ ᐅᑎᖅᑎᑦᓯᖁᕙᑦᑕᕗᑦ ᓇᓪᓕᐊᑐᐃᓐᓇᕐᒧᑦ ᓄᓇᓕᐅᔪᒧᑦ 
ᐊᐅᓪᓚᖅᑎᑦᑎᓚᐅᖅᑐᒧᑦ. ᑭᓲᓂᖓᓄᓪᓗ ᓲᕐᓗ ᑖᒃᑯᐊ ᖃᐅᔨᒋᐊᕈᓐᓇᖅᑕᒃᑲ ᑲᑎᒪᔨᐅᖃᑎᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᕝᔭᒍᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᓴᖅᑎᖃᕐᒪᑦ ᖃᐅᔨᓴᖅᑕᐅᔪᑐᖃᐅᓕᖅᖢᑎᓪᓗ 
ᖁᕐᓗᖅᑐᖅ ᖃᓂᒋᔭᖓᓂᒃ ᑕᐅᕙᓂᓗ ᕿᖓᐅᒥ, ᐃᖃᓗᒃᑑᑦᓯᐊᕐᒥᓗ ᑖᒃᑯᐊ ᖃᕝᕖᑦ ᑕᒪᓐᓇ ᖃᓄᖅ 
ᐊᑯᓂᐅᑎᒋᔪᖅ ᖃᐅᔨᓴᒃᑲᓐᓂᕐᓂᐊᖅᐸᑦ ᑕᒪᒃᑯᓂᖓ ᖃᕝᕕᖕᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᓯᐅᒪᒐᒪ ᑕᒃᑯᐊ 
ᖃᐅᔨᓴᕈᑎᖃᖃᑦᑕᖅᓯᒪᓕᕐᒪᑕ ᐊᑯᓂ ᑭᓯᐊᓂ ᐅᐊᑦᓯᐊᕈᒃᑲᓐᓂᖅ ᑖᒃᑯᐊ ᖃᐅᔨᒍᑎᒋᔭᖅᐳᑦ ᓴᖅᑭᓛᖅᑑᒐᓗᐊᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᒻᒪᓗ ᑲᑎᒪᔨᐅᖃᑎᒃᑲ 
ᐊᐱᕆᓚᐅᕐᒥᖕᒪᑕᑕᑦᑕᐅᖅ ᓄᓇᓕᖕᓂ ᐊᖑᓇᓱᒍᔾᔨᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᑖᒃᑯᐊ ᓄᓇᓕᒃᐳᑦ 
ᑐᒃᓯᕋᖃᑦᑕᖅᓯᒪᖕᒪᑕ ᑮᓇᐅᔭᓂᒃ ᐊᖑᓇᓱᐊᕈᔾᔨᒍᒪᓪᓗᑎᒃ ᐊᒻᒪᓗ ᐊᖑᓇᓱᒃᑎᓂᒃ ᐊᐅᓪᓚᖃᑦᑕᖅᑐᖃᓕᖅᖢᓂ. 
 
ᐊᔾᔨᓂᒃ ᐱᑎᑕᐅᓵᓚᐅᕋᒪ ᐃᑉᐸᒃᓴᖅ ᖃᓄᑎᒋ ᑐᒃᑐᓂᒃ ᑐᒃᑐᓯᒪᖕᒪᖔᑕ ᐊᔾᔨᙳᐊᓂᒃ ᑕᑯᓚᐅᕋᒪ 
ᐊᖑᓇᓱᒃᑐᓕᕆᔨᒃᑯᑎᒍᑦ ᑕᐃᒪᓐᓇ ᐃᓕᑕᕆᒐᒃᑯ ᖃᒧᑎᖏᑦ ᑖᓐᓇ ᐱᖃᓐᓇᕆᔭᕋ ᐊᐱᕆᓇᓱᓚᐅᕋᓗᐊᕋᒃᑯ 
ᑎᑭᓵᖅᑐᕕᓂᐅᖕᒪᑕ ᐃᖅᑲᓇᐃᔭᖅᑎᐅᖃᑕᐅᔪᖅ ᒐᕙᒪᒃᑯᓐᓂ ᐊᔾᔨᓕᐅᕆᓐᓂᕐᒪᑦ ᑕᑯᓚᐅᕋᒃᑭᑦ ᐊᔾᔨᙳᐊᑦ.  
 
ᓱᓕ ᐅᖃᓗᕝᕕᒋᓯᒪᙱᑦᑕᕋ ᑐᓴᕐᕕᒋᓯᒪᙱᑦᑕᕋ ᖁᕐᓗᖅᑐᒥ ᐊᖑᓇᓱᐊᖅᑎᑦᑎᓂᐊᕐᒥᖕᒪᑕ ᐃᓛᒃ ᑐᒃᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᓇᑦᑎᖅ. 
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

755 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑎᑎᕋᕐᓯᒪᔪᖁᑎᖃᙱᑦᑐᒍᑦ ᐊᖑᓇᓱᑦᑐᓕᕆᔨᒃᑯᑦ ᖁᕐᓗᖅᑑᒥ 
ᑐᒃᓯᕋᓚᐅᕐᓯᒪᖕᒪᖔᑕ ᑖᒃᑯᓇᙵ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᕝᕙᓂ I-7 ᐅᑯᐊ HTO-ᑯᑦ 317,000-ᒥ ᐱᑖᕐᐸᓕᕐᓂᕐᒥᖕᒪᑕ ᖃᖓᑭᐊᖅ. 317-ᖑᖅᑰᕐᒪ 
ᑕᐅᕗᖓᓕᒫᖅ.  
 
ᖃᓄᐃᒻᒪᓪᓕ ᑖᒃᑯᐊ ᑭᓱᑐᐃᓐᓇᐃᑦ ᐊᑭᑐᕙᓪᓕᐊᑎᓪᓗᒋᑦ, ᐅᑯᐊ ᒐᕙᒪᒃᑯᑦ ᑕᑯᔭᕌᖓᑦᑎᒍᑦ Budget-ᖏᑦ 
ᐊᕐᕌᓂᓂ ᐊᑭᑦᑐᕐᐹᓪᓕᖅᐸᒃᖢᑎᒃ ᑕᐃᒪᐃᓕᐅᖏᓐᓇᖅᑐᑦ ᐅᑯᐊᓕ ᓱᖁᓯᔪᐃᑦᑐᖅ ᑖᒃᑯᐊᖃᐃ HTO-ᒃᑯᑦ ᒐᕙᒪᒃᑯᑦ 
ᐊᐅᓚᔭᖏᓐᓂᒃ ᑲᒪᑎᖔᕈᑦᑎᒍᑦ, ᐊᒃᓱᐊᓗ ᐊᖅᑭᑦᑎᐊᕐᓯᒪᓲᖑᖅᑰᕐᒪᑕ.  
 
ᑖᓐᓇ ᖃᓄᐃᓕᕙᓪᓕᐊᓂᐊᕐᒪᖔ ᐊᐱᕆᓚᐅᑲᒡᓗᖓ ᐊᒻᒪᓗ ᓲᕐᓗ HTO-ᑯᑦ ᐊᑐᖅᑐᓪᓚᒻᒪᕆᐊᓘᒻᒪᑕ 
ᐊᑐᖅᑕᐅᔪᕐᔪᐊᒻᒪᕆᐊᓘᒻᒪᑕ ᓄᓇᓕᖕᓂ. ᓂᕿᓄᓪᓗ ᑎᑭᓴᐃᔨᐅᓪᓗᑎᒃ ᓇᓐᓄᒐᓱᓐᓂᐊᖅᑐᓂᓗ ᑲᒪᔨᐅᓪᓗᑎᒃ, 
Hunter’s support program-ᓕᕆᔨᐅᓪᓗᑎᒡᓗ, ᐃᖃᓗᓕᕆᔨᐅᓪᓗᑎᒡᓗ, ᖃᓄᑐᐃᓐᓇᑦᑎᐊᖅ ᐊᑐᕐᒪᑕ.  
 
ᑖᒃᑯᐊᓕ previous page 143-ᒦᑦᑐᑦ I-6-ᒥ ᐊᑐᕆᔭᐅᓗᐊᙱᒻᒪᕆᒃᑐᑦ ᐆᒪᔪᕐᓂᐊᖅᑎᒃᑯᑦ, 
ᐸᓖᓯᒃᓴᐅᖅᑰᑑᒐᓗᐊᑦ ᐃᓛ ᓂᐅᕕᒃᐸᖕᒥᔫᒐᓗᐊᑦ ᕿᓯᖕᓂᒃ. ᐊᒻᒪᓗ ᐅᖃᖅᑎᐅᖅᑰᕋᓗᐊᕐᖢᑎᒃ ᒪᑯᓂᖓ 
ᓈᒻᒪᖏᓗᐊᖅᑐᖃᕌᖓᑦ ᓲᕐᓗᖃᐃ ᐅᖃᐅᓯᕆᔭᐅᖅᑲᐅᔪᓂᒃ ᓂᕐᔪᑎᓂᒃ. ᖃᓄᐃᒻᒪ ᑖᓐᓇ 317 
ᑖᓐᓇᑕᐃᓐᓇᐅᖏᓐᓇᕐᐸᑦ ᑕᐃᒪᖓᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $317,000-ᑕᐅᓴᓐ ᑕᐃᒪᖓ 1999-ᒥ 
ᓄᓇᕘᑖᓚᐅᕐᓯᒪᑎᓪᓗᑕ ᐋᖅᑭᒃᑕᐅᓚᐅᕐᓯᒪᖕᒪᑦ ᐊᒻᒪ, ᑖᒃᑯᐊ NWMB-ᑯᓐᓂᑦ ᑮᓇᐅᔭᖅᑖᖅᑎᑕᐅᖃᑦᑕᕐᓱᑎᒃ 
ᐅᒪᔪᓕᕆᔨᕋᓛᒃᑯᑦ, ᐃᒻᒪᖃ ᑖᒃᑯᐊ FMB ADM. 
 
Ministers for Finance ᑐᓵᒻᒪᑦ ᑎᑎᕋᖅᑕᐅᒻᒪ ᐅᖃᐅᓯᖏᓪᓗ ᑐᓴᖅᓱᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᑭᖃᑦᑎᐊᙱᑦᑐᒥᒃ ᐅᖃᓕᒑᖅᑰᕋᓗᐊᖅᑐᖓ, ᑭᓯᐊᓂ ᑐᓴᖅᑎᑕᐅᖃᑦᑕᓕᓚᐅᕐᒥᒐᒪ ᑕᒫᖓ ᐃᓄᖕᓂᒃ 
ᒥᑦᑎᒪᑕᓕᖕᒥ. ᓄᓗᐊᒡᒎᖅ ᒪᑦᑎᑦᑕᐅᑎᑦ ᕿᓚᓗᒐᕐᓂᐅᑏᑦ ᐊᑐᖅᑕᐅᖃᑦᑕᔾᔮᖅᑰᕈᓃᖅᑐᑦ ᐊᐅᔭᐅᓂᐊᖅᑐᒥ 
ᖃᐃᔪᒥ. ᑖᓐᓇ ᓱᓕᖕᒪᖔᖅ ᑐᓴᕈᒪᖤᖅᐸᕋ, ᐊᒻᒪ ᑭᓱᒧᑦ ᐱᔾᔪᑎᖃᕐᒪᖔᖅ.  
 
ᐅᓇ ᐱᓪᓗᒍ, ᐊᐅᔭᒃᑯᑦ ᐊᑐᖅᑕᐅᖃᑦᑕᕐᒪᑕ ᒥᑦᑎᒪᑕᓕᖕᒥ ᐊᒻᒪᓗ ᔭᒐᐃᓐᓇᖏᓐᓂᕐᓴᕐᔪᐊᕌᓘᓪᓗᑎᒃ ᕿᓚᓗᒃᑲᓂᒃ 
ᐊᑦᑕᑕᖅᑐᓂᒃ. ᒪᑯᐊ ᖁᑭᖅᓴᓗᒐᓱᖃᑦᑕᖅᑐᑦ ᖁᑭᐅᑎᙳᐊᓄᑦ ᐃᓛᒃ ᑕᒪᒃᑯᐊ ᕿᓚᓗᒃᑲᓪᓕ ᖃᐅᓪᓗᖅᑕᐃᑦ 
ᓂᐊᖁᐊᒍᑦ ᖁᑭᒥᐊᕐᖢᒋᑦ ᓇᑦᑎᕐᑎᑐᑦ ᐱᔭᐅᓲᖑᒻᒪᑕ, ᑭᓯᐊᓂ ᑕᒪᒃᑯᐊ ᑑᒑᓕᑦ ᑕᐃᒪᐃᙱᒻᒪᑕ. 
ᖃᐅᔨᒪᔪᐃᓐᓇᒐᓚᐅᖅᑰᕋᑦᑕ ᐊᕚᕆᐊᖃᙱᒻᒪᕆᖕᒪᑕ ᐊᐅᓪᓚᐅᒥᔭᑦᑐᐊᓗᓲᖑᒻᒪᑕ. ᑭᓯᐊᓂ 
ᖃᐅᔨᒪᑦᑎᐊᓪᓚᑦᑖᕐᖢᒋᑦ ᓇᑦᑎᐅᓪᓘᓐᓃ ᓂᐊᖁᐊᑕ ᒥᑭᓐᓂᕐᓴᖓᓂ ᖃᐅᔨᒪᓇᓱᐊᖅᑐᒍ ᖁᑭᕆᐊᖃᓲᖑᒻᒪᑕ. 
ᐊᓐᓇᐃᔭᐅᒡᒍᔪᑦ ᖁᑭᐅᑎᓄᑦ. 
 
ᖃᓄᐃᒻᒪᑦ ᑖᒃᑯᐊ ᑖᓐᓇ ᓱᓕᓐᓂᕐᐸᑦ ᓄᓗᐊᖃᕆᐊᖃᙱᓐᓂᖅ ᓯᔾᔭᒃᑯᑦ ᒫᓂ ᐊᐅᓛᕐᓯᒪᔪᓂ ᐱᓗᐊᖅᑐᒥ 
ᑕᐃᒪᐃᓕᖓᒻᒪᖔᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᑐᓴᕆᐅᑦᑎᐊᖅᑕᕗᑦ ᑕᐃᒃᑯᐊ ᒪᑦᑎᑦᑕᐅᑏᑦ 
ᓄᓗᐊᖃᕆᐊᖃᙱᓐᓂᖏᓐᓂ ᓯᒡᔭᒃᑯᑦ ᑭᓯᐊᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᖕᒪᑦ ᑐᓴᖅᑐᕕᓂᐅᒃᐸᑦ. 
 
ᑖᓐᓇ ᐅᕙᒍᑦᑕᐅᖅ ᑐᓴᖅᑎᑕᐅᒐᔭᕐᒥᔪᒍᑦ ᓇᓗᓇᙱᑦᑐᖅ ᑕᐃᒪᐃᑦᑑᔭᕆᐊᖃᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᐸᕋ ᒥᓂᔅᑕ.  
 
ᑐᓴᓚᐅᙱᑐᐊᕐᐸᑦ ᑕᐃᒪ ᐋᖅᑭᒃᓯᓯᒪᔪᖃᙱᓚᖅ. ᐊᒻᒪ ᑭᖑᓪᓕᕐᐹᒥᐅᖅᑰᖅᑐᖅ ᑐᓴᕈᒪᔪᖓ ᑎᑎᖅᑲᐅᓯᐊᖃᑦᑕᕋᒪ 
HTO-ᒃᑯᓐᓂᑦ ᐱᓇᓱᒃᓲᔮᓗᒃᑲᓗᐊᕐᒪᑕᒎᖅ ᐃᓕᓐᓂᐊᕐᕕᕋᓛᒥᓂᕐᒥᒃ Portable School, ᐊᑯᓂᐊᓗᒻᒪᕆᒃ. 
 
ᐊᑐᖅᑕᐅᖏᑦᑐᒥᒃ ᐃᒪᓐᓇ ᓇᐸᑐᐃᓐᓇᒥᐊᖑᔭᖅᑐᒥᑦ office-ᑖᕆᓇᓱᒍᒪᓪᓗᒍ ᓲᖃᐃᒻᒪ $317,000-ᒧᑦ 
ᐊᑐᕐᓗᑎᒃᑯ ᓄᑖᖔᒥᒃ office-ᑖᔾᔮᖏᒻᒪᕆᒻᒪᑕ ᖃᐅᔨᒪᒐᒥᒃ. ᑖᓐᓇ ᐊᑐᖅᑕᐅᔪᓐᓃᖅᑐᕈᓗᒃ office-
ᑖᕆᓇᓱᒍᒪᓪᓗᒍ ᐃᓱᒪᓕᓚᐅᕐᕋᓗᐊᕐᒥᒻᒪᑕ. ᑖᓐᓇ ᑭᐅᔭᐅᓯᒪᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᕐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᑐᓴᐅᒪᖏᑎᐊᖅᑕᕗᑦ ᑭᓯᐊᓂ 
ᑕᐃᓐᓇ $317,000. ᑐᓂᖃᑦᑕᖅᑕᕗᑦ ᐆᒪᔪᓐᓂᐊᖅᑎᕋᓛᑯᓐᓄᑦ ᐃᖏᕐᕋᔾᔪᑎᒃᓴᕆᔭᖓ ᑖᓐᓇ. ᐊᑭᑐᔫᑎᓄᑦ 
ᑐᕌᖓᖏᒻᒪᓐ ᑖᓐᓇ ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᑭᐅᔪᓐᓇᓂᐊᖅᐹᖔ ᑲᑎᒪᑎᓪᓗᑕ ᓱᓕ ᒫᑦᓯ 30-ᖑᓚᐅᖏᓐᓂᖓᓂ. 
ᑖᒃᑯᐊ ᑐᒃᓯᕋᖅᓯᒪᔭᖓ ᓇᒦᓕᕐᒪᖔᓐ, ᐊᓯᐅᖅᑰᒻᒪᑦ. ᑕᕝᕗᖓ ᑐᕌᖅᑎᓯᒪᔪᒃᓴᐅᔫᒐᓗᐊᖅ ᐆᒪᔪᓐᓂᐊᑎᒃᑯᑦ, ᐃᓛᒃ 
Environment-ᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓪᓗ ᐅᖃᐅᓯᕆᔭᖓ, ᑭᓇᒃᑯᓄᓪᓗ 
ᐱᒋᔭᐅᒻᒪᖔᖅ ᖃᐅᔨᒪᒋᔅᓱᑕ ᐊᒻᒪ ᑐᓴᖅᑎᑕᐅᓚᐅᖅᓯᒪᓇᑕ, ᑎᑎᖅᑲᒥᓪᓗ ᑕᑯᑎᑕᐅᓚᐅᖅᓯᒪᓇᑕ ᑕᐃᒃᑯᓇᓐᖓᑦ 
ᐅᒪᔪᓐᓂᐊᖅᑎᖏᓐᓂᒃ ᒥᑦᑎᒪᑕᓕᒃᒥᐅᓄᑦ. ᑖᓐᓇ ᑭᐅᓂᖅ ᐊᔪᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑭᐅᔪᓐᓇᕆᐊᖃᑐᐃᓐᓇᕐᒪᒍ ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑑᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᑕᐃᓐᓇ, ᑕᐃᒃᑯᐊ ᐱᖁᑎᕐᔪᐊᑦ 
ᓂᐅᕐᕈᑕᐅᓂᐊᖅᐸᑕ ᑖᓐᓇ ᐃᓕᓐᓂᐊᖅᕕᒃ ᓄᑦᑕᕋᕈᓗᒃ ᐃᓄᖃᕈᓐᓃᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᒻᒪᓗ  

ᒐᕙᒪᒃᑯᓐᓄᑦ ᓄᓇᓕᓐᓄᓪᓗ ᐱᔨᑦᑎᖅᑏᑦ ᖃᐅᔨᒃᑲᑦᑕᐅᔪᓐᓇᖅᑐᑦ. ᑕᐃᓐᓇ ᐃᓕᓐᓂᐊᖅᕕᒃ ᐊᑐᖅᑕᐅᔪᒪᓐᓂᖅᐸᑦ 
ᐊᖑᓇᓱᒃᑐᓕᕆᔨᒃᑯᓐᓄᑦ.  
 
ᒥᓂᔅᑕ ᐊᖅᑯᓵᖏᒃᑲᓗᐊᕐᓗᒍ ᑕᐃᒪᐃᓕᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑕᐃᒪᓐᓇ ᐱᓯᒪᑦᑎᐊᖅᑐᖅ. ᑕᐃᒃᑯᐊ HTO ᐃᓕᓐᓂᐊᕐᕕᒻᒧᓪᓗ, DEA-
ᑯᓄᓪᓗ, CGS-ᑯᓄᓪᓗ ᑕᒪᐃᓐᓄᑦ ᑎᑎᕋᖅᓯᒪᔪᑦ. ᑖᒃᑯᓇᓐᖓᑦ ᒐᕙᒪᒃᑯᓐᓂᑦ ᑐᓴᐅᒪᔭᐅᖏᑉᐸᑦ 
ᖃᐅᔨᓂᐊᕆᕗᖓᑦᑕᐅᖅ ᑕᑉᐱᒃᑯᓇᓐᖓᑦ ᑭᓇᒃᑯᑦ ᑎᑎᕋᖅᕕᐅᓚᐅᕐᒪᖔᑕ, ᖃᖓᓗ, ᓇᒧᑦ address-ᓗᒍ. 
 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐᓄᑦ ᐊᖓᔪᖅᑳᒥᓄᑦ ᓴᖅᑭᑎᓐᓂᖏᒻᒪᒍ ᑲᑉᐱᐊᓇᕈᒪᕆᕗ. ᑕᐃᒪᑲᓚᐅᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᔅᓴᖃᔮᖏᑦᑐᖓ ᑖᔅᓱᒪ ᐅᖃᐅᓯᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᑮᓐ ᒥᔅᑕ ᐊᕐᕚᕐᓗᒃ? ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᒃᓯᕙᐅᑖᖅ. ᒪᒥᐊᓇᖅ. ᐃᓛᖏᒃᑯᐊ ᐊᕐᕌᓂ ᐅᖓᕐᓕᕐᒥᓗ 
ᑐᓵᓐᓇᖃᑦᑕᓕᓚᐅᕐᒪᑕ ᑖᒃᑯᐊ ᓄᓇᒥᐅᑕᐅᒻᒪᑕ ᓲᖃᐃᒻᒪ ᑎᒻᒥᐊᓐ.  
 
Snow Geese-ᓗ, Greater Snow Geese-ᒐᓚᐃᑦ ᑕᒪᒃᑯᐊ ᖃᓂᑦᑐᒻᒪᕆᐊᓘᒐᑦᑕ ᑕᐅᓇᓂ ᑖᒃᓱᒧᖓ 
ᑎᒻᒥᐊᖃᐅᑎᐊᓗᒻᒧᑦ. ᐃᓱᒪᐃᓐᓈᓗᒃ ᑎᒻᒥᐊᖃᒻᒪᑦ. ᐅᑭᐅᒃ ᒪᕐᕉᓕᖅᑑᖅᑲᐃ ᑖᒃᑯᐊ ᐱᓗᐊᖅᑐᒥᒃ ᐃᓄᐃᑦ 
ᓂᕆᔪᒪᒐᓗᐊᖅᖢᑎᒃ ᒪᒪᕆᔮᓗᒋᒐᒻᒥᔾᔪᒃ ᓲᖃᐃᒻᒪ ᐅᑭᐅᒃᓯᐅᑎᒃᓴᓂᒃ ᑎᒻᒥᐊᖅᓯᐅᑦᑎᐊᕈᒪᒐᓗᐊᖅᖢᑎᒃ 
ᑲᑦᑐᖓᐃᓐᓇᑎᐊᒻᒪᕆᓕᕐᒪᑕ. ᑐᓴᓐᓇᕈᓘᔭᖃᑦᑕᑎᓪᓗᒋᑦ ᓂᕿᒃᓴᐅᓗᐊᕈᓐᓃᐸᓪᓕᐊᓂᖏᓐᓂᒃ, ᒥᓂᔅᑕᖃᐃ 
ᑕᒪᑐᒥᖓ ᐅᓂᒃᑳᕌᔾᔪᒍᓐᓇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᑕᐃᒃᑯᐊ ᑎᒻᒥᐊᑦ 
ᑕᐅᕗᖓ ᑕᕆᐅᑉ ᐊᑭᐊᓃᖔᖃᑦᑕᖅᑐᐃᑦ, ᐋᓐᓂᐊᖃᕐᕙᓗᓚᐅᓯᒪᒻᒪᑕ ᑐᓴᖅᑎᑕᐅᓚᐅᖅᓯᒪᒐᑦᑕ ᐊᕐᕌᓂ 
ᐅᖓᓪᓕᕐᒥᕙᓪᓚᐃᔪᖅ ᐱᒋᐊᖅᖢᑎᒃ. ᑕᐃᒃᑯᐊ ᑐᖁᕋᖃᑦᑕᖅᑐᒥᓃᑦ ᑕᐃᓐᓇ Cholera-ᖑᓂᕋᖅᑕᐅᔪᖅ ᑕᐃᒃᑯᐊ 
ᑎᖕᒥᐊᑦ ᐋᓐᓂᐊᖅᑖᖃᑦᑕᕐᑐᐃᑦ ᐃᓱᒫᓗᒋᔭᐅᓐᖏᑦᑐᑦ ᑕᒪᐅᖓ ᐅᑭᐅᖅᑕᖅᑐᒧᕋᔭᕆᐊᖓᓂᒃ ᑕᒪᐅᓐᖓᓚᐅᕋᑎᒎᖅ 
ᑐᖁᓇᔭᕋᓱᒋᔭᐅᖕᒪᑕ.  
 
ᑭᓯᐊᓂ ᖃᐅᔨᓐᓂᖅᐸᑕᓘᓐᓃᑦ ᑕᒪᒃᑯᐊ ᑎᖕᒥᐊᖅᓯᐅᖃᑦᑕᖅᑐᐃ ᑐᖃᖓᔪᕕᓂᕐᓂᒃ ᐅᒪᔪᓐᓂᐊᕐᑎᒃᑯᑎᓐᓄᑦ ᐃᓛᒃ 
ᐅᒪᔪᓕᕆᔨᒃᑯᑎᓐᓄᑦ ᑐᓂᔭᐅᖃᑦᑕᖁᔭᕗᑦ. ᐊᐅᓪᓚᖅᑎᑕᐅᖃᑦᑕᕐᒪᑕ ᑕᒪᒃᑯᐊ ᒪᓗᓐᓇᕐᑐᐃᓐᓂᓛᒃ 
ᐅᖃᐅᓯᕆᖃᐅᒐᑦᑎᒍ ᖃᐅᔨᓴᖅᑕᐅᑎᒐᔭᕋᑦᑎᒍ. ᑭᓯᐊᓂ ᐅᓪᓗᒥᒧᑦ ᑎᑭᒃᖢᒍ ᑕᒪᐅᖓ ᑲᓇᑐᒨᖅᑐᖃᓚᐅᓐᖏᓚᖅ 
ᐅᑭᐅᖅᑕᖅᑐᒨᕐᑐᖃᓚᐅᓐᖏᑦᑐᖅ. ᐅᖓᓯᒐᓚᒐᓱᒋᔭᐅᓪᓗᓂ ᑕᒪᓐᓇ ᐅᑭᐅᖅᑕᖅᑐᖅ ᑕᐅᓇᓂ ᐋᓐᓂᐊᕐᒥᒃ 
ᐱᓐᓂᕈᑎᒃ ᑕᒪᐅᖓ ᐅᑭᐅᖅᑕᖅᑐᒨᓚᐅᕋᑎᒃ ᑕᐅᓇᓂ ᖃᑉᓗᓈᑦ ᓄᓇᖓᓐᓂ ᑐᖁᖃᑦᑕᕋᔭᕐᒪᑕᒎᖅ ᑕᔅᓱᒥᖓ 
ᐋᓐᓂᐊᖃᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐊᓚᕋᓚᒃ. 
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᓂᖓ migratory, snow geese ᐊᒻᒪᓗ greater snow geese. 
ᑖᒃᑯᓂᖓ ᑎᒻᒥᐊᓪᓚᕆᑦᑎᓐᓂᒃ ᐅᖃᐅᓯᖃᓗᐊᖅᑲᐅᔪᖓ ᑕᒪᒃᑯᐊ ᑐᓴᕐᓇᖃᑦᑕᓚᐅᕐᒪᑕ ᐱᔾᔪᑎᒋᓪᓗᒋᑦ. 
ᖃᓪᓗᓈᓄᑦ ᓄᓇᒋᔭᐅᓇᓱᒋᖃᑕᐅᑐᓐᓇᓕᕋᓗᐊᕋᒃᑯᓕ ᓄᓇᕗᑦ ᖃᓪᓗᓈᖃᐅᕋᑦᑕ ᐊᒡᓛᑦ ᐊᑭᓕᑦᑎᐊᕋ ᑕᐃᑲ 
ᖃᓪᓗᓈᕌᓗᖕᒪᑦ ᑕᒫᓂ ᓄᓇᖃᖅᖢᓂᓗ ᑕᐃᒪᓐᓇᐃᑦᑐᖕᒪᑦ.  
 
ᑕᐃᒃᑯᐊ ᑐᓴᐅᒪᓇᑦᑎᐊᖁᔨᓪᓚᕆᓕᕋᓗᐊᕋᒪᓕ ᑕᐃᒃᑯᓂᖓ ᑕᐃᒃᑯᐊᓗ ᐃᓚᖃᐅᕐᑐᑦ ᐊᕐᕕᐊᓂ ᑕᒪᐅᖓ 
ᓄᓇᕗᖕᒥ ᐃᓚᖃᐅᕐᑐᐊᓘᒐᑦᑕ, ᑎᖕᒥᐊᓂᓪᓗ ᐱᔪᒪᔪᐊᓘᖃᑦᑕᕐᒃᖢᑎᒃ ᑐᔫᓯᐊᕈᒪᔪᑦ ᑐᔫᐃᖏᓐᓈᓗᒋᐊᒃᓴᕐᓗ ᓱᕐᓗ 
ᐃᖢᐊᒃᑎᐊᓐᖏᕈᔪᓐᓇᑑᔭᓕᖃᑦᑕᕐᒪᑦ ᓈᖕᒪᒃᑎᐊᓐᖏᓐᓂᕋᖅᑕᐅᑎᓪᓗᒋᑦ ᓂᕿᖏᑦ.  
 
ᐃᒫᒃ ᐊᓕᓚᔪᒃᑯᑦ ᑕᑯᓯᒪᓐᖏᒃᑲᓗᐊᕐᑐᒍ ᑭᓯᐊᓂ ᑭᓪᓕᖃᑦᑎᐊᖅᑐᑯᓗᖕᒥᒃ 
ᑐᓴᐅᒪᔭᐅᔭᕆᐊᖃᓪᓚᑖᑦᑎᐊᒪᕆᓕᖅᑰᕐᒪᑕ. ᑕᐃᒃᑯᐊᓕ ᐅᖃᐅᓯᕆᖃᐅᔭᑎᑦ ᐃᓕᑕᕆᓐᖏᐊᓚᖅᑲᐅᒐᒃᑭ 
ᖃᓄᐃᑦᑐᒻᒪᖔᑕ ᑕᕆᐅᑉ ᐊᑭᐊᓃᖔᖅᑐᑦ. ᐊᑭᐊᓂᖔᖏᒃᑲᓗᐊᕐᒪᑕᓕ ᑖᒃᑯᐊ ᐅᖃᐅᓯᕆᔭᒃᑲ. ᖃᓄᑭᐊᕐᒪᓐᓇ 
ᑭᓪᓕᖃᑦᑎᐊᕐᑐᒥ Canadian Wildlife Service-ᑯᓪᓘᓐᓃᑦ ᑕᐃᒃᑯᐊ ᑲᓇᑕᐅᑉ ᐅᒪᔪᓕᕆᔨᖁᑎᖏᑦ 
ᑐᓴᐅᒪᓐᓂᕈᕕᓪᓕ ᑕᐃᒃᑯᓇᖓᑦ ᖃᓄᖅ ᑕᒪᒃᑯᐊ ᑎᒻᒥᐊᓚᑦᑖᕗᑦ ᖃᓄᐃᓕᖓᓕᕐᒪᖔᑕ, ᐃᓛᒃ ᐃᓕᖅᑯᓯᖏᑦ 
ᐋᓐᓂᐊᖏᓐᓂᖏᓪᓗ ᐅᖃᒃᑲᓂᐊᕐᔪᖁᒐᓗᐊᖅᑕᒋᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᓂᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ Avian cholera-ᓚᖅᑲᐅᒐᒪ ᑕᒻᒪᕐᓱᖓ. ᐃᓐᓇᖔᖅ 
avian influenza ᑕᐃᓐᓇ ᑎᖕᒥᐊᓄᑦ ᑐᖁᕋᕈᑕᐅᖃᑦᑕᕐᓯᒪᔪᖅ ᑐᓴᐅᒪᔭᑐᖃᕆᓕᖅᑕᕗᑦ. ᑕᐃᒃᑯᐊ Canadian 
Wildlife Service-ᑯᑦ ᐱᓕᕆᖃᑎᒋᔭᕗᑦ ᑕᒪᔅᓱᒪ ᒥᒃᓵᓄ. ᑕᐃᒃᑯᐊᖏᓛᒃ ᐅᖃᖅᑲᐅᒐᒪ ᐅᒪᔪᓕᕆᔨᕗᑦ 
ᖃᐅᔨᑎᑕᐅᖃᑦᑕᖁᔭᕗᑦ ᑕᐃᒪᐃᑦᑐᓂ ᒪᓗᓐᓇᕐᑐᓂᒃ ᐱᔪᖃᖅᑐᖃᓐᓂᖅᐸᑦ. ᐊᒻᒪ ᑕᒪᒃᑯᐊ ᐊᕕᒃᑐᖅᓯᒪᔪᑦ 
Provinces ᐱᓕᕆᖃᑎᒋᑦᑎᐊᕐᒥᔭᕗᑦ, ᑖᒃᑯᐊ ᐅᖃᐅᓯᕆᔭᖏᑕ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕙᑎᓕᕆᔨᒃᑯᑦ ᐅᓂᒃᑳᓂᒃ ᐱᓇᓱᖁᔭᒃᑲ. ᑕᐃᒃᑯᐊ 
ᖃᖑᐃᑦ ᑕᐃᒃᑯᐊᓗ ᓂᕐᓖᑦ ᐋᓐᓂᐊᑖᑐᐃᓐᓇᕆᐊᖃᓐᓂᖏᑦ ᐱᔾᔪᑎᒋᓪᓗᒋᑦ. ᐊᕐᕌᒍᑕᒫᖏᒃᑯᐊ 
ᐅᓂᒃᑳᓕᐅᖃᑦᑕᕐᑐᒃᓴᐅᔪᑦ. ᑕᐃᒃᑯᐊ ᑎᖕᒥᐊᑦ ᐊᖑᓇᓱᓐᓂᐊᖅᑎᓪᓗᒋᑦ ᑕᐃᒃᑯᐊ ᓄᓇᕗᒥ 
ᑎᒻᒥᐊᓐᓂᐊᓗᐊᖃᑦᑕᕐᑐᑦ ᓇᒧᓐᖓᓗᐊᖃᑦᑕᖏᒻᒪᑕ.  
 
ᑕᐃᒪᐃᒃᑑᒃᐸᑦ ᐅᐱᕐᖔᖑᓚᐅᓐᖏᓐᓂᖓᓂᓗ ᑕᐃᒃᑯᓇᓐᖓ ᐅᓂᒃᑳᓂᒃ ᑕᑯᔪᒪᔪᖓ ᐊᒻᒪᓗ ᑕᖅᑲᐅᖓ 
ᑐᓂᐅᖅᑲᖅᑕᐅᓗᑎᒃ ᑕᐃᒃᑯᐊ ᑐᓴᐅᒪᔾᔪᑏᑦ ᑐᑭᓯᐅᒪᑦᑎᐊᓐᓂᐊᕋᑦᑕ. ᑕᐃᒪᓐᓇ ᒥᓂᔅᑕᒧᑦ ᐅᖃᕈᒪᔪᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᑖᓐᓇ ᐊᐱᖅᑯᓯᐅᓐᖏᑦᑑᒐᓗᐊᖅ ᒥᓂᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᕐᑎᒃᑲ ᑎᓕᓂᐊᖅᐸᒃᑲ 
ᑕᐃᒃᑯᓂᖓ ᑐᓴᐅᒪᔾᔪᑎᓂᒃ ᑲᑎᖅᓱᐃᖁᓗᒋᑦ ᐊᒻᒪᓗ ᓄᓇᓕᖕᓄᑦ ᐊᐅᓪᓚᖅᑎᖅᑕᐅᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᖅᑯᑎᒋᔪᒪᔭᕋ ᑕᐃᓐᓇ ᐅᕙᓂ ᑕᑯᓐᖏᑦᑐᒍ Grant ᐅᕝᕙᓘᓐᓃᑦ ᐃᑲᔫᑕᐅᖃᑦᑕᖅᑐᖅ 
ᒪᑯᓄᖓ ᒥᖅᑯᓕᓐᓄᑦ ᕿᓯᖕᓄᓪᓗ ᑎᕆᒐᓂᐊᓄᓪᓗ ᐊᒪᕈᕐᓄᓘᓐᓃᑦ ᐊᑭᓕᐅᕚᓪᐅᓕᑕᐅᓲᖅ. ᑖᓐᓇ ᓇᓃᒻᒪᖔᖅ 
ᖃᓄᕐᓗ ᐊᖏᑎᒋᒻᒪᖔᖅᑲᐃ ᑐᓴᖅᑎᑕᐅᔪᓐᓇᖅᐱᑕ?  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᓯᓕᕆᓂᕐᓗ ᓂᐅᕕᖃᑦᑕᕐᓂᕐᓗ ᑕᒪᒃᑯᓂᖓ 
ᒥᖅᑯᓕᓐᓂ ED&T-ᑯᓐᓄᑦ ᑐᓂᔭᐅᓚᐅᖅᓯᒪᒻᒪᑦ ᐅᕙᑦᑎᓐᓄᑦ ᐱᒋᔪᓐᓃᕋᑦᑎᒍ. ᑭᓯᐊᓂ ᑕᒪᒃᑯᐊ ᐆᒪᔪᕐᓂᐊᑎᕗᑦ 
ᓂᐅᕕᖃᑦᑕᖅᑐᒍᑦ ᑖᒃᑯᐊ ᐊᑐᖅᑕᐅᒐᔪᒻᒪᑕᐃᓛᒃ ᐆᒪᔪᓕᕆᔨᕗᑦ.  
 
(ᑐᓵᔨᒃᑯᑦ) ᐃᖅᑲᓇᐃᔭᖃᑦᑕᖅᑐᒍᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑭᒡᒐᖅᑐᖅᖢᑎᒃᑯ. ᖁᔭᓐᓇᒦᒃ, 
ᐃᓯᒃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑕᐃᒃᑯᐊ ᐆᒪᔪᓕᕆᔨᑦ ᑕᐃᒃᑯᐊ ᑕᕝᕘᓇ ᐃᑲᔪᕐᓂᖏᑦ ᓈᒻᒪᒋᔭᐅᑦᑎᐊᓲᑦ ᑖᓐᓇ ᖃᐅᔨᒪᓪᓗᒍ. ᑕᐃᓐᓇᖃᐃ 
ᐃᖏᕐᕋᑎᐊᕐᓂᖓ ᒥᓂᔅᑐᑉ ᐅᓂᒃᑳᖦᖤᕈᓂᐅᓪᓘᓐᓃᑦ, ᐊᕐᕕᐊᒻᒥᓕ ᐊᑐᖅᑕᐅᒐᔪᒃᑐᓪᓗ ᐅᔾᔨᕆᓪᓗᒍ ᐊᒻᒪᓗ 
ᒪᒃᑯᑦᑐᒃ ᐱᓕᕆᐊᔅᓴᖃᓐᖏᓗᐊᖅᑐᑦ, ᐅᕙᒍᑦ ᐃᑲᔪᕋᓱᒋᐊᖃᕋᑦᑎᒍ. 
 
ᑖᓐᓇ ᐃᖏᕐᕋᑎᐊᖅᑐᐋᓘᔮᓱᖑᒻᒪᑦ ᓱᖁᓯᖏᑦᑑᒐᓗᐊᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕕᐊᒥᐅᑕᐅᔪᖅ ᐅᖃᓚᐅᕐᒥᒻᒪᑦ 
ᑕᐃᒃᑯᐊ ᐃᖅᑲᓇᐅᔭᖅᑎᕗᑦ ᐊᔅᓱᕈᑦᑎᐊᖃᑦᑕᕐᖓᑕ ᑕᒪᒃᑯᓂᖓ ᒥᖅᑯᓕᓐᓂ ᓯᕿᓐᓂᓘᓐᓃᑦ ᓂᐅᕕᖃᑦᑕᖅᑐᑎᑦ 
ᑕᐃᓐᓇᓗ ᐊᐅᓚᑦᑎᐊᑐᒻᒪᕆᐋᓘᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᑐᓴᐅᒻᒪᑦᑎᐊᖅᑕᕗᑦ. ᐃᒃᑯᐊ ᒪᒃᑯᐊ ᑐᑦᑐ ᓇᓗᓇᐃᒃᑯᑎᖅᑕᐅᓲᖑᒻᒪᑕ ᖃᐅᔨᓴᖅᑕᐅᕈᓘᔭᖅᖢᑎᑦ 
ᐊᒻᒪᓗ ᑐᓴᖃᑦᑕᖅᓯᒪᓕᖅᖢᑕ ᑐᑦᑐᒡᒎᖅ ᓄᖑᑉᐸᓪᓕᐊᓪᓚᕆᓕᕐᒪᑕ ᐊᕙᓂ ᐱᓗᐊᖅᑐᒥ ᐅᐊᓪᓕᓂᕐᒥᐅᑦ. ᑕᐃᒃᑯᐊ 
ᑕᐃᒪᐃᓕᐅᖃᑦᑕᖅᖢᑎᓪᓗ Caribou Management Board. 
 
ᑐᓴᖅᑎᑕᐅᒍᓐᓇᖅᐱᑕᖃᐃ ᑕᐃᒃᑯᐊ ᓄᖑᑉᐸᓪᓕᐊᓂᕋᐃᔪᑦ. ᖃᓄᕐᓕᑲᐃ ᐆᒪᔪᓕᕆᔨᑦ ᑖᓐᓇ ᐃᓱᒪᒋᕙᖓ 
ᓄᓇᕗᒻᒥ. ᑐᑦᑐᑦ ᓄᖑᑉᐸᓪᓕᐊᓕᕆᕚᑦ ᐅᕝᕙᓘᕝᕙ ᑕᐃᒃᑯᐊ ᐊᔾᔨᒋᓐᖏᓚᐅᒃ ᑕᐅᕙᓂ ᑐᓴᖃᑦᑕᖅᑲᐅᔭᕗᑦ 
ᐅᑭᐅᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓴᖅᑎᑕᐅᖃᑦᑕᖅᑐᐃᓂᓛᒃ ᑐᓴᖅᑎᑕᐅᖃᑦᑕᕋᑦᑕ 
ᑕᐅᕙᓂ ᐅᐊᓕᓂᕐᒥᐅᑦ ᐃᓱᒫᓗᓐᓂᕋᖅᖢᑎᑦ ᑐᑦᑐᐃᑦ ᓄᖑᑉᐸᓪᓕᐊᓂᖏᓐᓂ. ᐅᕙᒍᓪᓕ ᐃᓱᒫᓗᒋᓐᖏᑕᕗᑦ ᒫᓐᓇ 
ᓄᖑᑉᐸᓪᓕᐊᒐᓱᒋᓗᐊᓐᖏᑕᕗᑦ ᑐᑦᑐᐃᑦ ᑕᒫᓂ ᑕᐃᒃᑯᐊ ᐅᖃᐅᓯᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑕᐃᒃᑯᐊ ᑐᑦᑐᑦ ᓇᓗᓇᐃᒃᑯᑎᖅᓯᒪᖃᐃᓐᓇᖅᑰᕐᒪ ᑕᐃᒃᑯᐊᑦᑕᐅᖅ ᑕᒫᓂ ᑭᕙᓪᓕᕐᒥ ᐱᔾᔪᑎᒋᓪᓗᒋᑦ 
ᐃᓚᖓᓂᑦ ᐆᒪᔪᓕᕆᔨᕋᓛᓪᓗ ᑐᓴᐅᒪᑎᑕᐅᖃᑦᑕᖏᑦᖢᑎᑦ ᑕᐃᒃᑯᐊ Public Information-
ᑕᖃᓐᖏᓗᐊᒐᓚᖃᑦᑕᕐᒪᑕ ᑐᑦᑐᑦ ᑕᐃᒃᑯᐊ ᓇᓗᓇᐃᒃᑯᑦᑎᖅᓯᒪᔪᑦ ᓇᓃᓕᕌᖓᑕ ᐆᒪᔪᓕᕆᔨ ᑕᒫᓂ Capital-
ᕈᔫᒥᓗ ᐅᖃᓪᓚᖃᑎᒋᓪᓗᒋᑦ, ᐃᒃᑯᐊᒎᖅ ᑐᑦᑐᑦ ᐅᓇᓃᑦᑐᐋᓘᓕᖅᑐᑦ-ᓚᖃᑦᑕᕋᓗᐊᖅᖢᑎᑦ ᐅᕙᒍᑦ ᐊᑐᖅᑎᑎᒍᑦ 
ᑐᓴᐅᒪᓗᐊᖃᑦᑕᖏᓐᓇᑦᑕ.  

ᑖᓐᓇᖃᐃ ᐋᖅᑭᒋᐊᒃᑲᓐᓂᕈᓐᓇᖅᐸ Public ᑕᐃᓐᓇ ᐆᒪᔪᓕᕆᔨ ᐱᓯᒪᔭᖓ ᐆᒪᔪᓕᕆᔨᕋᓛᓄᓪᓗ ᐊᒻᒪ Public 
Posting-ᖃᕐᕕᖃᖃᑦᑕᕐᒪᑕ Post Office-ᒥᓘᓐᓃᑦ ᓇᓂ. ᑕᒪᒃᑯᐊᖃᐃ ᑐᓴᐅᒪᔭᐅᕌᓪᓕᒍᓐᓇᖅᓯᕕᑕ ᐃᓚᖓᓂ. 
ᐅᑭᐅᖅ ᒪᕐᕉᓚᐅᖅᑑᖅ ᑐᑦᑐᖃᕐᓇᓵᖅᑐᐋᓘᓚᐅᐱᓪᓚᓚᐅᕋᑦᑕ ᑲᖏᖠᓂᕐᒥ ᐅᑭᐅ ᑖᒃᑯᐊ year and a half 
ᒫᓐᓇ ᑐᑦᑐᖃᕈᓘᔭᐃᓐᓇᓕᖅᑐᑕ ᖃᓂᑦᑐᒥ ᑖᓐᓇ ᑐᓴᕈᒥᓇᖃᑦᑕᓕᓚᐅᖅᓯᒪᒻᒪᑕ.  
 
ᑖᓐᓇ ᖃᓄᖅ ᐃᓱᒪᒋᒻᒪᖔᕐᓂ Information-ᖃᐃ ᑕᐃᒃᑯᓄᖓ ᐅᖃᐅᓯᕆᔭᒃᑲᓄᑦ ᑐᓂᔭᐅᕌᓪᓚᒍᓐᓇᕋᔭᖅᐹ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᑖᓐᓇ ᐃᓱᒪᒋᒋᐊᒃᑲᓐᓂᕈᓐᓇᕐᒥᔭᕗᑦ ᑖᓐᓇ ᐅᖃᐅᓯᕆᔭᖓ 
ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐄ, ᑖᓐᓇ ᑐᓴᕈᒪᓛᕋᑦᑎᒍ ᐅᑭᐅᖅ ᖃᖓᓘᓐᓃᑦ ᐅᐱᕐᖓᖅᓵᕐᓘᓐᓃᑦ ᐊᐱᖅᓱᑲᓐᓂᕈᓐᓇᓂᐊᖅᑐᔅᓴᐅᕗᒍᑦ 
ᑖᔅᓱᒪ ᒥᔅᓵᓄᑦ.  
 
ᐅᓇᓕ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᒥᓂᔅᑕ ᖃᐅᔨᒪᖕᒪᑦ ᐊᒻᒪᓗ ᐃᑲᔪᖅᑎᖏᑦ ᑖᒃᑯᐊ ᓱᕐᓗ opening 
statement-ᒥ ᐅᖃᐅᓯᕆᓚᐅᖅᑕᒃᑲ ᐆᒪᔪᓕᕆᔨᕋᓛᑦ ᐱᓕᕆᐊᒃᓴᓄᑦ over loaded-ᓯᒪᓪᓚᕆᖃᑦᑕᕐᒪᑕ. ᑖᓐᓇ 
ᑕᐃᒪᓐᓇ ᐃᓱᒪᒋᒻᒪᖔᒍᑦ over load ᐱᓕᕆᐊᒃᓴᓂᒃ ᑐᓂᔭᐅᓯᒪᓪᓚᕆᒃᖢᑎᑦ ᖃᓄᑐᐃᓐᓇᑦᑎᐊᕌᓗᒃ.  
 
ᓱᕐᓗ ᓂᕈᐊᖅᑕᐅᖃᑎᒋᓯᒪᔭᕐᒪ ᔭᐃᒥᔅ ᐊᕐᕚᕐᓘᑉ ᐅᖃᐅᓯᕆᖅᑲᐅᔭᖏᑦ. ᑖᓐᓇ ᑕᐃᒪᓐᓇ ᐃᓱᒪᒋᕕᐅᒃ 
ᐱᓕᕆᐊᒃᓴᖃᓗᐊᖅᐸᑦ ᐅᕝᕙᓘᕝᕙ ᐱᓕᕆᐊᒃᓴᓂᒃ ᑐᓂᔭᕆᐊᖃᕐᓂᖅᐸᑕ ᑐᓂᒃᑲᓐᓂᕈᒪᕕᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨ ᓄᖅᑲᖅᐳᖅ) ᑕᐃᒃᑯᐊ ᐆᒪᔪᓕᕆᔨᕋᓛᑦ 
ᐱᓕᕆᖃᑎᒋᖃᑦᑕᖅᑕᕗᑦ ᐊᐱᕆᖃᑦᑕᖅᑕᕗᑦ ᐱᓕᕆᖃᑎᒋᔪᒪᓪᓗᑎᒍᑦ ᐊᖏᕌᖓᑕ ᐱᓕᕆᖃᑎᒋᖃᑦᑕᖅᑕᕗᑦ 
ᐊᔭᐅᕌᓗᙱᑦᑐᒍ ᐱᓕᕆᖃᑎᒌᓐᓇᖃᑦᑕᙱᓐᓇᑦᑎᒍᑦ. ᑖᔅᓱᒪ ᐊᓯᐊᓂᒃ ᑭᐅᓗᐊᕈᓐᓇᙱᑦᑐᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᑭᓯᐊᓂ ᐃᓄᓐᓄᑦ ᐊᖏᖅᓯᒪᖃᑦᑕᕐᒪᑕ ᐊᒥᓱᓂᒃ ᑭᒡᒐᖅᑐᕋᒥ ᓄᓇᓕᓐᓂ ᐊᒻᒪᓗ 
ᑐᓴᐅᒪᑎᑦᑎᓇᓱᖃᑦᑕᖅᖢᑎᒃ ᐊᖏᔪᒥᒃ ᒐᕙᒪᒃᑯᓐᓂ. ᐃᑲᔪᕐᓂᖃᓪᓚᕆᖅᑰᕐᒪᑕ ᐊᖏᔪᒥᒃ.  
 
ᖃᐅᔨᒪᔪᖓ ᐊᔭᐅᖅᑕᐅᙱᒃᑲᓗᐊᖅᖢᑎᒃ ᐃᑲᔪᖅᑐᓪᓚᕆᐅᖃᑦᑕᕐᒪᑕ ᑕᐃᒪᓐᓇ ᐃᑲᔪᕐᓂᖓᑦ ᑖᓐᓇ ᓈᒻᒪᒃᐹ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᒻᒪᒋᑦᑎᐊᖅᑕᕗᑦ ᖁᕕᐊᒋᓪᓗᑎᒍᓪᓗ ᐊᒻᒪ 
ᖁᔭᓐᓇᒦᖃᑦᑕᖅᑕᕗᑦ ᐱᓕᕆᖃᑎᒋᑦᑎᐊᖃᑦᑕᕋᑦᑎᒍᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᙱᑦᑐᖅ ᑕᑲᓇᓂᓖᓛᒃ 
ᓴᓪᓂᕐᒥᑦ ᖃᐅᔨᖃᑦᑕᖅᓯᒪᒐᒪ ᐊᒃᓱᐊᓗᒃ (ᑐᓵᔨᑎᒍᑦ) ᓯᕗᓕᖅᑎᐅᑦᑎᐊᓲᖑᒻᒪᑕ (ᑐᓵᔨᑎᒍᑦ) ᑕᐃᒪᖃᐃ ᑕᐃᒪ 
samples-ᓂᒃ ᑐᓂᐅᖅᑲᐃᖃᑦᑕᕐᒪᑕ ᖃᐅᔨᒋᐊᕐᓂᐊᖅᑕᓄᑦ ᑕᐃᒃᑯᐊ ᖃᓄᖅ ᐊᖏᖃᑎᒋᒻᒪᖔᔾᔪᒃ ᐃᒪᓐᓇ 
ᐊᑭᓖᓂᐊᖅᐳᒍᑦ  

ᖃᐅᔨᒪᙱᓐᓇᑦᑕ ᑭᓯᐊᓂ ᐊᑑᑎᖃᓪᓚᕆᑦᑐᑦ ᓄᓇᓕᓐᓄ ᐊᖏᖃᑎᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑐᓴᐅᒪᑎᑕᐅᒃᑲᓐᓂᕆᐊᖃᖅᑰᕋᓱᒋᑦᑕᓕᕋᒃᑭᓪᓕ ᓄᓇᕗᒻᒥᐅᑦ ᐅᓇ ᐱᔾᔪᑎᒋᓪᓗᒍ ᐱᓕᕆᐊᒃᓴᓂᒃ 
ᐊᖏᔪᕐᔪᐊᕌᓗᓐᓂ ᐱᓕᕆᖃᑎᖃᓲᓪᓗᑎᑦ. 
 
ᐊᒻᒪᓗ ᑲᑎᒪᑎᑦᑎᓕᕌᖓᑦᑕ ᑕᐃᒃᑯᓇᓂ ᐆᒪᔪᓕᕆᔨᓯ ᓂᖏᕆᐊᖃᑕᐅᓕᓲᓪᓗᑎᒃ ᖃᓄᐃᓕᐅᕐᓂᓕᒫᖏᓐᓂ 
ᓈᓚᐅᑎᒃᑰᖅᐸᑕᓗ ᒐᕙᒪᒃᑯᑦ ᓂᖏᕆᐊᖅᖢᑎᒃ ᑐᓴᖅᑐᐊᐱᐅᒋᕗᒎᓲᖑᒋᓪᓗᑎᒡᓗ. ᐅᑭᐅᓂᒃ ᐊᒥᓱᒐᓚᓐᓂᒃ 
ᐱᓕᕆᖃᑎᒋᓕᕐᒪᔾᔪᑦ ᒐᕙᒪᒃᑯᑦ ᐊᒻᒪ ᓄᓇᓕᓐᓂ ᐊᒥᓱᓂᒃ ᐱᓕᕆᓪᓗᑎᑦ.  
 
ᑕᐃᒪᓐᓇᖃᐃ ᐱᓕᕆᓂᖏᑦ ᐃᓱᒪᒋᓗᒋᑦ Annual Report-ᖃᖅᑎᑦᑎᖃᑦᑕᐅᖃᑕᓕᕈᔅᓯ Hunters & Trappers 
ᐅᑯᐊ ᐃᒪᓐᓇᐃᓕᐅᑦᑕᓚᐅᖅᑐᑦ ᐅᑭᐅᖅ. ᑕᐃᒪᓐᓇᖃᐃ ᐃᓱᒪᔫᓪᓗᐊᖅᐱᓯ ᐃᑲᔪᕋᔭᕈᔅᓯᐅᒃ Report-
ᖃᑦᑎᐊᕐᔫᒥᓗᑎᑦ submitted-ᖃᑦᑕᕐᓗᑎᒃ ᑖᓐᓇ contribution-ᑯᓗᒻᒧᑦ ᑕᕝᕗᖓ condition-ᙳᕐᓗᒍᓘᓐᓃᑦ 
ᑕᐃᒃᑯᐊ ᑐᓴᐅᒪᓂᕗᑦ ᐊᔾᔨᒌᔾᔫᒥᓕᕋᔭᖅᑰᖅᑐᑦ ᐊᒻᒪᓗ ᐋᖅᑭᒋᐊᕆᐊᖃᖅᐸᑕ 
ᑐᓴᓚᐅᙱᑕᕗᓪᓕᐅᑯᐊᖅᓯᒪᖃᑦᑕᕈᓐᓃᕋᔭᖅᑰᖅᑐᒍᑦ. 
 
Report-ᖓᓂ Annually ᐱᓯᒪᑦᑎᓕᕈᑦᑕ. ᑖᓐᓇᖃᐃ ᐃᓱᒪᒋᔫᓪᓗᐊᕆᕕᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓱᒪᑦᓴᖅᓯᐅᕈᑎᒋᑦᑎᐊᕐᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᑭᓇᒃᑯᓗᒃᑖᑦ Annual Report-ᖃᓲᖑᒻᒪᑕ ᐊᒻᒪᓗ ᑕᐃᒪᓐᓇ ᐱᓕᕆᖃᑦᑕᓕᕈᑦᑕ ᑕᐃᒃᑯᐊ 
Database ᖃᐅᔨᒪᒋᐊᖃᖅᑕᕗᑦ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ ᑐᓴᐅᒪᓂᕋᖃᑦᑕᖅᖢᑕ ᑎᑎᖅᑲᖁᑎᖃᕋᑕᓗ 
ᐅᑉᐱᓐᓇᖅᑑᔮᓱᖑᒍᓐᓃᒻᒪᑦ ᐃᓛᓐᓂ ᐃᓄᐃᒡᒎᖅ ᖃᐅᔨᒪᔭᑐᖃᖏᓐᓂᒃ ᐱᔪᒪᔪᑦ. But Annual Report-
ᖃᖃᑦᑕᓕᖅᐸᑕ each ᐊᔾᔨᒌᙱᑦᑐᓂᒃ ᐃᑲᔪᖅᑎᒌᑦ. 
 
ᓱᕐᓗ ᐅᓇ ᓂᕈᐊᖅᑕᐅᖃᑎᒋᓯᒪᔭᕋ ᒫᓐᓇ ᖃᐃᑦᑎᔭᐅᐱᓪᓚᖅᑲᐅᒻᒪᑦ ᐊᔾᔨᑯᓗᖕᒥᒃ ᑐᒃᑐᓕᐊᖅᑐᕕᓂᕐᓂᒃ. ᐃᒪᓐᓇ 
ᐅᐱᓐᓇᖅᑐᕐᔪᐊᒻᒪᕆᐊᓗᒃ ᑕᑯᓪᓗᒍ; ᓱᕐᓗ ᑕᐃᒃᑯᐊ Report ᐅᓂᒃᑳᖅᓯᒪᑦᑕᕋᔭᕐᒪᑕ ᑕᒪᒃᑯᓂᖓ. ᓲᖅ ᑖᓐᓇ 
ᐃᓱᒪᒋᑐᐃᓐᓇᖏᓪᓗᒍ ᐱᒋᐊᕋᓱᒐᔭᖅᐸᓐ ᖃᐅᔨᓇᓱᒃᑲᓐᓂᓛᕆᕗᒍᑦ ᑭᓯᐊᓂ ᐃᑲᔪᓐᓂᖃᓪᓚᕆᑦᑎᓪᓗᒋᑦ ᑖᓐᓇ 
$317,000.00 ᓄᓇᓕᓐᓄᑦ 26-ᓄᑦ ᑐᕌᖅᐸᑦ. ᓄᓇᓖᒃᑭᐊᖅ ᖃᔅᓯᑖᓚᑖᖃᑦᑕᖅᐸᓐ. ᐊᔾᔨᒌᒥᒃ ᐱᖃᑦᑕᖅᐹᑦ 
ᐅᕝᕙᓗᐅᕝᕙ ᐃᓚᖏᑦ ᐊᖏᓂᖅᓴᐅᕙᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᕙᓪᓕᕐᒥ ᑕᒪᒃᑯᐊ ᐆᒪᔪᓐᓂᐊᖅᑎᕋᓛᑦ ᐊᔾᔨᒌᒥᒃ 
ᑐᓂᔭᐅᖃᑦᑕᖅᑐᑦ. ᕿᑎᕐᒥᐅᓪᓗ ᐊᒻᒪᓗ ᕿᑭᖅᑖᓗᒻᒥᐅᑕᐃᑦ ᐊᔾᔨᒋᖏᑕᖏᓐᓂᑦᑕᐅᖅ ᑐᓂᔭᐅᖃᑦᑕᕆᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᐄ, ᑖᓐᓇ ᐅᖃᐅᑎᒋᔭᐅᖅᑲᐅᒋᓪᓗᓂ ᑖᔅᓱᒧᖓ ᓂᕈᐊᖅᑕᐅᖃᑎᒋᓯᒪᔭᕋ ᑖᓐᓇ ᓴᓂᒃᑎᐊᕋᓃᑦᑐᖅ ᔭᐃᒥᓯ 
ᐊᕐᕚᕐᓗᒃ, ᑖᓐᓇ $12,000-ᑐᐃᓐᓇᕐᓂᒃ ᐱᖃᑦᑕᖂᒻᒪᑕ. ᑖᓐᓇ ᓄᑕᐅᖏᑐᓪᓚᕆᐅᓕᖅᖢᓂ. ᑕᐃᒃᑯᐊ ᐱᓕᕆᐊᖏᑦ 
annual report-ᖃᖃᑦᑕᕈᓐᓇᖅᓯᒐᔭᖅᐸᑕᓗ ᓱᕐᓗ $12,000 ᑖᓐᓇ ᐱᓕᕆᒃᑲᓐᓂᖁᖃᑦᖤᑐᑎᒍᑦ, 
ᐊᒃᓱᕈᓪᓚᕆᖃᑦᑕᖅᖢᑎᐅᒻᒪᑕ.  

ᒥᓂᔅᑕ ᖁᔭᓐᓇᒦᓪᓚᕆᒐᔭᖅᑕᕗᑦ ᑖᓐᓇ ᑕᐅᑐᕋᓐᓈᑲᓐᓂᕐᓂᐊᕐᕈᓐᓂ ᐱᓕᕆᐊᒃᓴᖏᑦ ᓄᖑᑉᐸᓪᐊᖏᑎᐊᕐᒪᑕ. 
ᑖᓐᓇ ᐱᔾᔪᑎᒋᓪᓗᒍ ᓂᕐᔪᑎᖁᑎᕗᓪᓗ ᐅᐱᒋᔭᐅᓪᓚᕆᒋᐊᖃᑦᑐᑎᐅᒻᒪᑕ. ᑖᓐᓇ ᐅᖃᐅᓯᑐᐃᓐᓇᖅ ᐅᓇᓕ ᐱᖃᑖ, 
ᐊᐱᖅᑯᑎᒋᓕᖅᑕᕋ, ᐆᒪᔪᓕᕆᔩᒃᑯᐊ ᓄᓇᓕᓐᓂ ᐱᑕᖃᓗᒃᑖᕐᒪᑦ ᐊᒻᒪᓗ ᓯᒪᒥᐅᑕᒐᓚᐃᓐᓇᐅᖃᑦᑕᓕᖅᖢᑎᒃ. 
ᑎᓕᒋᐊᒃᑲᓐᓂᕈᓐᓇᖅᐱᓯᐅᖅᑲᐃ ᐃᓚᖓᓂ patrol-ᖃᔾᔫᒥᖃᑦᑕᖅᐸᑕ ᐃᓄᓐᓄᑐᐃᓐᓇᐅᖏᑦᑐᖅ ᑕᒫᓂ 
ᓂᕐᔪᑎᖁᑎᖏᓐᓄᑦ ᖃᓄᐃᓕᐅᖅᑐᓂᒃ ᑕᑯᒃᑲᓐᓂᖃᑦᑕᕋᔭᕐᒪᑕ ᐅᕝᕙᓗ ᐊᐅᓛᖅᓯᒪᔪᖃᑉᐸᑦ, outpost camp 
ᑕᑯᔭᖅᑐᒐᓚᖃᑦᑕᕐᓗᑎᒃ ᐊᒻᒪᓗ ᐅᔭᕋᖅᑕᕆᐊᑦ ᐳᓛᖅᑕᐅᓚᐅᐱᓪᓚᖃᑦᑕᕐᓗᑎᒃ ᑎᑭᓐᓂᐊᖅᑐ 
ᐅᕙᓃᒃᑕᐅᖏᒃᑲᓗᐊᕐᓗᑎᒃ ᑕᒪᓐᓇ patrol-ᒍᓐᓇᕐᓂᖃᐃ ᑎᓕᓯᒋᐊᒃᑲᓐᓂᕈᑎᒋᔪᓐᓇᖅᐱᓯᐅᒃ ᑐᓴᐅᒪᓐᓇᓲᖑᓕᕐᒪᑦ 
ᐃᓚᖏᒡᒎᖅ ᓂᕐᔪᑎᑦ ᑐᖁᕋᖅᑕᐅᓗᐊᒐᓚᒃᑑᔮᖃᑦᑕᕐᒪᑕ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᓕ ᖃᓂᑦᑐᐃᑦ ᐊᖑᓇᓱᒃᕕᐅᖃᑦᑕᖅᑐᐃᑦ 
ᖃᐅᔨᓴᕈᓐᓇᑎᐊᖅᑕᕗᑦ ᐊᒻᒪ ᖃᐅᔨᓴᖃᑦᑕᕈᒪᒐᓗᐊᖅᖢᑎᒍ ᑕᒪᒃᑯᐊ ᐅᔭᕋᓐᓂᐊᖅᑏᑦ, Mining Camps, ᑭᓯᐊᓂ 
ᑮᓇᐅᔭᑭᔅᓴᒧᑦᑕᐅᖅ ᒪᑯᐊ ᖁᓕᒥᒎᓖᑦ ᐊᑭᑐᔪᒻᒪᕆᐅᒻᒪᑕ. ᑮᓇᐅᔭᑭᔅᓴᕐᓂᑦᑎᓐᓄᑦ ᑕᒪᒃᑯᐊ 
ᐅᕐᓈᓂᒍᓐᓇᖃᑦᑕᖏᓐᓇᑦᑎᒍ ᐅᔭᕋᓐᓂᐊᖅᑎᓂ ᐱᓕᕆᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᐄ, ᖁᔭᓐᓇᒦᒃ, ᑕᐃᒃᑯᐊ ᐆᒪᔪᓐᓂᐊᖅᑎᑦ ᖃᓄᑐᐃᓐᓇᖅ ᑖᒃᑯᐊ enforce-ᒋᐊᖃᑉᐸᑦ ᓄᓇᕗᑦ ᑖᓐᓇ 
regulations ᐊᒻᒪᓗ WIldlife Act ᐃᓱᒪᒋᔭᐅᓗᐊᓲᖑᖏᒪᑕ ᐃᓚᖏᑦ. ᑮᓇᐅᔭᖃᖏᓐᓂᑯᒧᑦ ᑖᒃᑯᐊ Wildlife 
regulations-ᓘᓐᓃᑦ enforce-ᒋᐊᓖᑦ ᖁᔭᓈᑲᓚᐅᑐᐃᓐᓇᖅᓯᒪᔪᒥᓇᖏᑦᑐᐊᓘᖃᑦᑕᕐᒪᑕ 
ᖃᐅᔨᔭᐅᒋᐊᖄᖃᑦᑎᓪᓗᒋᑦ ᐊᑕᐅᓰᑲᓪᓚᓪᓗᑎᓪᓘᓐᓃᑦ ᒪᕐᕈᐃᓗᒍᓘᓐᓃᑦ ᐃᓚᖏᑦ ᑕᐃᒃᑯᐊ ᐊᒥᓲᖏᑉᐸᑕ 
ᐅᔭᕋᖅᑕᕆᐊᑦ ᐃᓚᖏᓐᓂᒃ ᑖᓐᓇ ᐱᒋᐊᖃᖅᑰᒻᒪᑦ ᖃᐅᔨᒋᐊᖃᑦᑕᕋᑦᑕᓕ ᐃᓄᐃᑦ ᖃᓄᖅ 
ᓯᖁᒥᑦᑎᔪᕕᓂᐅᔭᕌᖓᑕ, ᐅᖓᓯᓐᓂᖏᓐᓂᒃ ᐃᓱᒪᒋᓗᐊᓲᕆᖏᓇᑦᑎᒍ. 
 

ᑖᒃᑯᐊ ᐊᔾᔨᒌᔾᔫᒥᑉᐸᑕ ᒥᓂᔅᑕ ᐃᑲᔪᖅᑐᖅᑕᐅᓂᓯ ᑕᑯᒃᓴᐅᓪᓚᕆᒐᔭᖅᑐᖅ ᐱᓕᕆᖃᑎᒋᔭᐅᔪᒪᓪᓗᓯᓗ 
ᐆᑦᑐᖃᑦᑕᕐᒪᑕ ᑕᐃᒃᑯᐊ ᑭᓯᐊᓂ ᖁᓚᓐᓂᓯ ᓇᓗᓇᓐᖏᒃᑳᖓᑦ ᐅᖃᐅᑎᔭᐅᖃᑦᑕᖏᑦᑐᓯ ᓱᕐᓗ ᐃᓄᓐᓄᑦ 
ᖃᖏᖅᖠᓂᕐᒥᑦ ᐅᖃᑦᑐᖃᓚᐅᕐᒪᓐ, ᐅᑎᖅᑭᐊᖑᔫᔮᖅᑐᕉᖏᓐᓇ ᑕᐃᓐᓇ ᓂᓪᓕᖅᑐᖅ. 
ᑕᐃᒪᓐᓇᐃᓕᔪᖃᓚᐅᖅᓯᒪᒻᒪᑦ ᐆᒪᔪᓕᕆᔨᐅᑉ ᒥᒃᓵᓄᑦ. ᑖᓐᓇ ᐋᖅᑭᒋᐊᒃᑲᓐᓂᕋᔭᕈᓂ ᖃᐅᔨᓴᕐᓗᒍᓘᓐᓃᑦ 
ᐊᐱᕆᒃᑲᓐᓂᓛᕋᑦᑎᒋᑦ. 
 

ᑖᓐᓇᖃᐃ ᑕᐃᒪᓐᓇ ᐃᓱᒪᒋᒃᑲᓂᖅᑑᓗᐊᖅᐱᐅᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐃᑲᔪᖅᑎᖏᓪᓗ.  
 
ᑕᐃᒪ ᐃᒃᓯᕙᐅᑖᖅ, ᐊᐱᕆᔪᒪᒻᒥᔭᕋ ᒥᓂᔅᑕᐅᔪᖅ ᓴᖅᑭᓚᐅᖅᓯᒪᔪᖅ ᑕᒪᓐᓇ ᑖᒃᑯᐊ ᑭᒡᒐᑐᖅᑕᒃᑲ ᐊᒥᓱᑲᓪᓚᐅᔪᑦ 
ᕿᑎᕐᒥᐅᓂᓗ ᓇᓄᐃᑦ ᐊᒥᓲᓂᕆᓕᖅᑕᖓᓂᒃ ᑕᐅᕙᓂ ᓱᓪᓗᐊᓗᖕᒥ 2001-ᒥᐅᕙᓪᓚᐃᔪᖏᓐᓇ 
ᓇᓐᓄᑕᐃᓕᒪᓕᓚᐅᕐᓯᒪᒻᒪᑕ. ᑐᓴᕈᒪᓕᕐᒥᔪᖓ. 
 
ᑕᒪᓐᓇ ᖃᓄᐃᓕᖓᓕᕐᒪᖔᑦ ᓇᓄᐃᑦ ᐊᒥᓲᓂᖏᑦ ᑕᐅᕙᓂ 2007-ᒥ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅᑐ ᒥᓂᔅᑐ. 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒻᒪᓪᓗ ᖁᔭᒋᓪᓗᒋᑦ ᑖᒃᑯᐊ 
ᓇᓐᓄᒍᓐᓇᕐᓯᒻᒥᔪᑦ ᐊᒻᒪᓗ ᑕᐃᒃᑯᐊ ᐊᒥᓲᓂᖏᑦ ᐊᒥᓱᕈᖅᐸᓪᓕᐊᑐᓐᓇᖅᑐᑎᖏᓚᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐅᖃᕆᕈᓐᓇᖅᑯᖅ ᓇᓗᓇᐃᕐᓯᒍᓐᓇᖅᑯᑦ ᖃᓄᖅ 
ᐅᑎᕐᐸᓪᓕᐊᓕᕐᒪᖔᑕ ᓇᓄᐃᑦ. ᖃᑦᑎᓐᓂᒃ ᓇᓐᓄᒍᓐᓇᒍᖃᑦ ᐅᒪᔪᓕᕆᔨᒃᑯᑦ ᑲᑎᒪᔨᖏᓐᓂ 
ᓇᓐᓄᒃᑕᐅᒍᓐᓇᖅᑐᓄᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅᑐ ᒥᓂᔅᑐ.  
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᑕᐅᕙᓂ ᓱᓪᓗᐊᓗᖕᒥ 
ᓇᓐᓄᒍᓐᓇᓯᑎᑦᑎᕙᓪᓚᐃᓚᐅᖅᑐᒍᑦ ᒪᕐᕈᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᒪᕐᕉᒃ ᐊᑕᐅᓯᕐᒧᑦ ᓄᓇᓕᖕᒧᑦ ᐅᕝᕙᓘᓐᓃᑦ ᒪᕐᕉᒃ ᑲᑎᑦᑐᒍ 
ᕿᑎᕐᒥᐅᓕᒫᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ.  
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒃᑯᐊ McClintock 
Channel ᑕᐃᒃᑯᐊ ᒪᕐᕉᓕᖃᖓᒻᒪᑎᒃ ᑕᐃᒃᑯᐊ ᐊᒡᒍᑐᖅᓯᒪᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᕋᕕᐅᒃ ᑖᓐᓇ. ᒥᓂᔅᑕᐅᑉ 
ᐅᖃᐅᑎᔪᓐᓇᖅᐹᖓ ᖃᓄᐃᒻᒪᑦ ᓈᓴᐅᑎᖏᑦ ᐅᓄᖏᑦᑐᑯᓘᕙ? ᒪᕐᕈᐃᓐᓈᒃ ᐅᓄᖏᑦᑐᑯᓘᕙᓗᖕᒪᑎᒃ. 
ᖃᔅᓯᐅᓂᕐᒪᖓᑕ ᓂᕕᖓᑖᑦ ᑭᖑᓂᑦᑎᓐᓂ ᖃᓄᐃᖕᒪᑦ ᒪᕐᕈᐃᓐᓇᑯᓘᓐᓂᑦ ᐱᔪᓐᓇᖅᐸᑦ? 
ᐅᓄᖅᓯᕙᓪᓕᐊᓂᕋᖅᑕᐅᑎᓪᓗᒋᑦ ᑕᐃᒃᑯᐊ ᓇᓄᖏᑦ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᑎᕐᔪᒥᑎᑕᐅᓂᖏᑦ 
ᐅᓄᕐᓯᒋᐊᖅᑎᑕᐅᓇᓱᒃᑎᓪᓗᒋᑦ ᐊᑯᓂᐊᓗᒃ ᐅᑎᕐᔫᒥᓱᓇᓱᖑᒻᒪᑕ ᓇᓄᐃᑦ ᐅᓄᕐᓂᕆᔭᖏᑦ. ᑕᐃᒪᓐᓇ ᑕᕝᕙ 
ᐱᑦᑎᐊᕋᓱᒃᐳᒍᑦ ᒪᕐᕉᕌᖅᑎᑐᐃᓐᓇᕐᖢᑎᒍ ᓇᓄᖅᓯᐅᕕᖕᒥ ᑕᐅᕙᓂ. ᑕᒃᑯᐊ ᑭᖑᓂᑦᑎᓐᓂ ᐊᑐᖅᑕᐅᖃᑦᑕᕐᑐᕕᓃᑦ 
ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᕿᒥᕐᕈᓇᒍᓐᓇᑎᐊᕐᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᑭᐅᒐᕕᓐ. ᒥᓂᔅᑕ ᓇᓗᓇᖅᓯᖃᐅᖕᒪᑦ ᖃᓄᖅ ᖃᓂᔅᓴᕐᑎᒋᓪᓗᑎᑦ 
ᐊᖑᓇᓱᒃᑐᓕᕆᔨᒃᑯᓐᓂᒃ ᐃᖅᑲᓇᐃᔭᖃᑦᑕᕐᐸᑦ ᐱᓕᕆᕕᔅᓯ ᕿᒥᕐᕈᓇᓕᕌᖓᑕ ᐃᓱᒪᓕᕆᑎᒋᔭᐅᔪᓂᒃ ᖃᖓᒃᑯᑦ 
ᐅᓄᕐᓯᒋᐊᖅᑕᐅᔭᕆᐊᖃᖅᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑐᑭᓯᒪᖃᑎᒌᓐᓂᕐᒧᑦ 
ᐊᖏᖃᑎᒋᒍᑎᒋᓯᒪᒐᑦᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂᑦ ᓇᓄᓕᕆᓂᕐᒧᑦ ᐱᔭᕐᓂᖏᑦᑑᓪᓗᑎᓪᓗ 
ᐃᓗᓕᕆᔭᖏᑦ ᐊᖏᖃᑎᒌᒍᑎᖃᖅᑐᒍᑦ ᑐᑭᓯᒪᖃᑎᒌᓐᓂᕐᒧᑦ ᓄᓇᓕᓐᓄᑦ ᐊᖑᓇᓱᒃᑐᓕᕆᔨᒃᑯᓐᓄᑦ 
ᖃᔅᓯᕌᕈᓐᓇᕋᔭᒻᒪᖔᑕ ᓇᓐᓂᐊᕐᕕᖁᑎᖓᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
  
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐄ, ᐃᓗᓕᖏᓐᓂᒃ ᐅᖃᐅᓯᖃᕈᒪᓐᖏᑦᑐᑎᑦ 
ᑐᑭᓯᒪᑦᑎᐊᕐᑐᖓ ᐱᔭᕐᓂᖏᑦᑐᓂᒃ ᑕᐃᒃᑯᓂᖓ. ᐃᒻᒪᖄ ᓇᓗᓇᐃᖅᓯᔪᓐᓇᖅᑐᑎᑦ ᐊᖑᓇᓱᒃᑐᓕᕆᔨᒃᑯᑦ 
ᓈᖕᒪᒃᓴᖅᐹᑦ? ᒪᕐᕈᐃᓐᓈᓐᓂᒃ ᓇᓐᓄᒍᓐᓇᖅᑎᑕᐅᑎᓪᓗᒋᑦ ᐅᓄᖅᓯᒋᐊᖅᑕᐅᖁᔭᐅᓪᓗᑎᒃ 
ᐊᔭᐅᖅᑐᖃᑦᑕᕐᑐᒃᓴᐅᕗᑎᑦ. ᖁᔭᓐᓇᒦᒃ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ ᐊᖑᓇᓱᒃᑐᓕᕆᔨᒃᑯᑦ 
ᓈᖕᒪᒃᓴᓕᓚᐅᕐᓯᒪᓐᖏᑦᑐᑦ ᓇᓐᓄᒐᒃᓴᖏᑕ ᐅᓄᕐᓂᕆᔭᖏᓐᓂᒃ. ᑕᐅᕙᓂᕐᒥᐅᑦ ᓈᖕᒪᓴᓐᖏᑦᑐᑦ 
ᖃᐅᔨᒪᑦᑎᐊᕋᓗᐊᖅᑐᒍᑦᑕᐅᖅ. ᑕᐃᒪᓐᓇ ᐅᖃᕈᓐᓇᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐊᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ. 
  
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᒥᓂᔅᑖᓗ.  
 
ᐊᐱᖅᓲᑎᖃᕈᒪᖅᑲᐅᒐᒪ ᓄᓇᓕᓐᓂ ᐊᖑᓇᓱᒃᑎᑦᑎᑎᓪᓗᒋᑦ ᐃᑲᔪᕈᑎᐅᖃᑦᑕᖅᑐᑦ 251-ᑕᐅᓴᓐᖑᒻᒪᑕ ᓄᓇᓕᖕᓂ 
ᐊᖑᓇᓱᒃᑎᓄᑦ ᐃᑲᔪᕈᑎᒃᓴᐃᑦ ᐱᓕᕆᐊᑦ ᐊᒡᒍᖅᑐᖅᓯᒪᓂᖅᑎᒍᑦ. ᓇᓗᓇᐃᕈᓐᓇᖅᐱᒋᑦ ᑕᐃᒃᑯᐊ ᓄᓇᓕᕋᓛᑦ 
ᖃᔅᓯᑦ ᑮᓇᐅᔭᖅᑖᖃᑦᑕᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓗᐊᓂ ᓄᓇᓕᖕᓂ ᐊᖑᓇᓱᒃᑏᑦ 
ᐃᑲᔪᖅᑐᕈᑎᖏᓐᓄᑦ ᐱᖓᓱᓂᒃ ᐊᒡᒍᖅᑐᖅᓯᒪᓂᕐᒥᖕᒪᑦ.  
 
ᕿᑭᖅᑖᓗᖕᒥ $150,000 ᑐᓂᔭᐅᕙᑦᑐᖅ ᓄᓇᕗᒥ ᐆᒪᔪᓕᕆᔨᒃᑯᑦ ᐊᓪᓚᕝᕕᖓᓐᓄᑦ ᑭᕙᓪᓕᕐᒥᐅᓄᑦ $50,000, 
ᕿᑎᕐᒥᐅᓂ $50,000-ᐅᒋᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑐᓴᒐᒃᓴᒥᒃ ᖃᐃᑦᑎᒐᕕᑦ. ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ 
ᑲᑎᒪᔨᕋᓛᑦ ᐱᓯᒪᔭᖏᑦ ᐃᓛᒃ ᑐᓂᓯᔪᓐᓇᕐᒪᖔᑦ ᑐᓴᒐᒃᓴᓂᒃ ᑎᑎᖅᑲᓂᒃ, ᓄᓇᓕᕋᓛᓕᒫᑦ ᑎᑎᕋᖅᑕᐅᓯᒪᓗᑎᑦ 
ᐊᒡᒍᖅᑐᖅᓯᒪᓂᖏᑎᒍᑦ ᖃᔅᓯ ᑖᓚᓂᓪᓗ ᑐᓂᔭᐅᖃᑦᑕᕐᒪᖔᑦ ᑖᒃᑯᐊ ᓄᓇᓕᕋᓛᑦ ᑮᓇᐅᔭᓂᒃ ᑕᕝᕙᙵᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇ ᑮᓇᐅᔭᐃᑦ ᐊᑐᖅᑕᐅᖃᑦᑕᕐᒪᖓ 
ᐃᓱᒪᒃᓴᖅᓯᐅᕈᑕᐅᓪᓗᑎᑦ ᐱᓕᕆᕕᖓᓐᓂ ᐱᓕᕆᕕᑦᑎᓐᓂ ᐊᒻᒪᓗᑦᑕᐅᖅ ᐆᒪᔪᓕᕆᓂᕐᒧᑦ ᐊᒡᒍᖅᑐᖅᓯᓂᕐᒥᒃ 
ᑕᐃᒪᓐᓇ ᑮᓇᐅᔭᓂᒃ ᐊᑐᖃᑦᑕᖅᑐᑦ ᐱᒻᒪᕆᐅᓂᖅᐹᕆᔭᖏᓐᓄᑦ ᐊᒡᒍᖅᑐᖅᓯᒪᓂᐅᑉ. ᑐᓴᒐᒃᓴᐃᑦ ᑕᐃᒃᑯᐊ 
ᐱᔭᕆᐊᖃᕋᒃᑭᑦ ᐱᔪᒪᔭᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ. ᐊᓕᐊᓇᐃᑦ ᖃᐃᑕᐅᔪᒫᖅᑐᖅ ᑕᐃᓐᓇ 
ᑐᓴᒐᒃᓴᖅ ᐊᑑᑎᖃᓪᓚᕆᓐᓂᐊᕐᒪᑦ ᐅᕙᑦᑎᓐᓄᑦ ᖃᔅᓯᑦ ᓄᓇᓕᕋᓛᖃᕐᒪᖔᑕ ᓄᓇᕗᒥ ᖃᔅᓯ ᑖᓚᐃᓪᓗ 
ᓄᓇᓕᕋᓛᑦ ᐱᑎᑕᐅᖃᑦᑕᕐᒪᖔᑕ.  
 
ᐊᕐᕌᒍᒋᔭᑦᑎᓐᓂ, ᐃᓛᒃ ᐱᔾᔪᑏᑦ ᓴᖅᑭᑕᐅᖃᑦᑕᓚᐅᕐᒪᑕ ᒪᐃᔭᐅᑎᒡᓗᖓ ᐃᖃᓗᒃᑑᑦᓯᐊᕐᒥ ᐃᓚᖏᑦ 
ᐃᔨᖅᓯᒪᑦᑎᐊᕐᒪᑕ ᑕᒪᒃᑯᐊ ᐊᕙᑎᑦᑎᓐᓄᑦ ᐅᓗᕆᐊᓇᖅᑐᑦ. 
 
ᐃᖅᑲᐅᒪᒐᒪ ᓄᓇᕗᒥ ᑲᑐᔾᔨᖃᑎᒌᑦ ᒐᕙᒪᒃᑯᖏᓐᓄᑦ ᐱᖁᔨᕗᖔᓚᐅᖅᓯᒪᒐᑦᑕ ᓄᓇᕗᑦ ᒐᕙᒪᒃᑯᖏᓐᓂ 
ᑐᒃᓯᕋᖅᖢᑕ ᕼᐊᒻᓚᒃᑯᓐᓂ ᐃᑲᔪᖁᓪᓗᒋᑦ. ᓇᐃᓴᐃᔪᓐᓇᕐᒪᖔᑕ ᐊᕙᑎᒥᐅᑦ ᐅᓗᕆᐊᓇᖅᑐᓂᒃ ᓄᓇᓕᓐᓂ ᐊᑐᓂ. 
 
ᒥᒃᓴᐅᓴᓚᐅᖅᑐᑦ ᕼᐊᒻᓚᒃᑯᑦ ᐊᑭᓖᒋᐊᖃᕋᔭᕐᓂᖓᓂᒃ 32-ᑕᐅᓴᓄᑦ ᑎᑭᒡᓗᒍ. ᒥᓂᔅᑕᐅᖅᑲᐅ 
ᐅᖃᐅᔾᔨᔪᓐᓇᖅᐹᑎᒍᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᕐᒪᖔᑕ ᓄᓇᕗᒥ ᓄᓇᓖᑦ ᒐᕙᒪᖏᑕ 
ᑲᑐᔾᔨᖃᑎᒌᖏᓐᓂᑦ ᑖᓐᓇ ᐊᐅᓚᔾᔭᑦᑕᐅᒋᐊᕐᓂᐊᕐᒪᑦ ᓇᐃᓴᐃᒋᐊᕐᓂᕆᔭᖓᑦ? ᑲᓇᑕᑉ ᒐᕙᒪᒃᑯᖏᓐᓂ ᑮᓇᐅᔭᓂᒃ 
ᕿᓂᕐᓗᑎᑦ? ᓴᓗᒻᒪᖅᓴᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐊᑦᑕᕐᓇᖅᑐᑦ ᓄᓇᓕᖕᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᕗᑦ ᐱᓕᕆᖃᑕᐅᔪᑦ ᕼᐊᒻᓚᒃᑯᓐᓂᒃ 
ᓇᓗᓇᐃᖅᓯᒐᓱᑦᑎᓪᓗᖏᑦ ᐊᑦᑕᕐᓇᖅᑐᓂᒃ ᐅᓗᕆᐊᓇᖅᑐᖃᐅᖅᑐᓂᒃ ᐃᓛᒃ ᓱᕈᕐᓇᖅᑐᖃᐅᖅᑐᓂᒃ ᓄᓇᓕᓐᓂ. 
ᓴᓗᒪᖅᓴᖅᑕᐅᔭᕆᐊᖃᕐᓂᖓᑦ ᒪᓕᔅᓯᒪᑐᐃᓐᓇᖅᑐᑦ ᖃᔅᓯᑦ ᑖᓚᓂᒃ ᑮᓇᐅᔭᖅᑐᕈᑎᒃᓴᖃᕐᒪᖔᑦᑕ.  
 
ᐊᕐᕌᒍᒋᔭᑦᑎᓐᓂ ᓄᓇᓕᖕᓂ ᑲᖏᖅᖠᓂᕐᒥᐅᓂ ᐅᖃᖃᑎᖃᖅᑐᒍᑦ, ᐃᖃᓗᖕᓂ, ᐃᖃᓗᒃᑑᑦᑎᐊᕐᒥᓪᓗ, 
ᐅᖃᖃᑎᒋᔭᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ ᑭᐅᒐᕕᑦ.  
 
ᐊᓕᐊᓇᐃᑦ ᑐᓴᕋᒪ ᐃᖅᑲᓇᐃᔭᖃᑎᖃᖅᑐᑎᒡᒎᖅ ᕼᐊᒻᓚᒃᑯᓐᓂ. ᐱᒻᒪᕆᐊᓘᒻᒪᑦ ᑕᒪᓐᓇ ᐱᕐᔪᐊᖑᓪᓗᓂ 
ᓄᓇᓕᖕᓂ ᐅᓄᖅᑐᓂ. ᑖᒃᑯᐊ ᐱᓕᕆᓇᓱᑦᑎᐊᓂᐊᖅᑕᕗᑦ ᓄᓇᓖᑦ ᐃᑲᔪᖅᑕᐅᖁᓪᓗᒋᑦ ᓴᓗᒻᒪᓴᖅᑕᐅᖁᓪᓗᒋᑦ 
ᑕᐃᒃᑯᐊ ᓱᕈᕐᓇᖅᑐᖃᕐᑐᑦ ᓄᓇᓕᓐᓂ.  
 
ᒥᔅᑕ ᒥᓂᔅᑕ, ᑕᕝᕙᓂ ᒪᒃᐱᒐᕐᒥ I-14-ᒥᑦ ᐱᓕᕆᐊᔅᓴᓂᑦ ᐸᕐᓇᐅᑎᒋᔭᓯᓐᓂ ᓯᕗᓪᓕᐅᔾᔭᐅᓯᒪᔫᔪᑦ 2006-07-ᒥᑦ 
ᐅᖃᓚᐅᕋᔅᓯ ᓄᓇᕗᒻᒥ ᐃᒪᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᕐᓂᐊᕋᔅᓯᒎᖅ ᐃᒪᖏᓐᓄᑦ ᓚᐃᓴᑖᕈᑏᑦ 
ᐱᓕᕆᔭᐅᖁᓪᓗᒋᑦ. ᑖᓐᓇ ᑲᔪᓰᓐᓇᖅᑕᕗᑦ ᕿᒥᕐᕈᓇᕐᓂᖅ ᐱᔭᕇᓗᐊᖅᑐᖅ ᐊᑐᓕᖁᔭᓕᐅᓚᐅᖅᑐᑎᓪᓗᒎᖅ.  
 
ᐅᓂᒃᑳᕈᓐᓇᖅᐱᐅᖅ ᖃᓄᐃᓕᖓᓕᕐᒥᖔᑕ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᔅᓯ ᐱᓕᕆᕕᔅᓯ ᓱᕐᓗ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᓐᓂ ᓄᓇᕗᒻᒥᓗ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᓄᓇᕗᒻᒥ ᐸᕐᓇᐃᔨᒃᑯᑦ 
ᑲᑎᒪᔨᖏᓐᓂ? ᖃᓄᕐᓕ ᐃᑲᔪᖅᑐᐃᖃᑦᑕᖅᐱᓯ ᑕᐃᑯᖓ ᐃᖅᑲᓇᐃᔭᖅᑎᓪᓗᒋᑦ ᓄᓇᕗᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐃᓗᐊᓂ ᓄᓇᑦᑖᕈᑎᑎᒍᑦ ᐃᖅᑲᓇᔭᖃᑎᖃᕆᐊᖃᕋᑦᑕ ᐊᑐᓂ 
ᑲᑎᒪᔨᐅᔪᓂᑦ ᐊᑐᓕᖅᑎᑕᐅᖁᓪᓗᒋᑦ ᐱᓕᕆᔭᐅᔭᕆᐊᓖᑦ ᐱᓕᕆᖁᓪᓗᒋᑦ ᓱᕐᓗ ᐅᒥᒻᒪᓂᐊᖅᑏᑦ 
ᐃᖃᓗᒃᑑᑦᑎᐊᕐᒥ. ᑖᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ ᓴᖅᑭᑕᐅᓯᒪᒻᒪᑕ ᓄᓇᑖᕈᑎᑎᒍᑦ ᑕᐃᒃᑯᐊ 
ᐊᑐᕆᐊᖃᕋᑦᑎᒍ. ᑕᐃᒃᑯᐊ ᐃᖅᑲᓇᐃᔭᕐᓂᖓ ᓯᕗᒧᐊᒃᑎᑕᐅᖁᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᑭᐅᒐᕕᓐᖓ.  
 
ᒥᓂᔅᑖ, ᐃᖅᑲᓇᐃᔭᖃᑎᖃᕆᐊᖃᖅᑰᕋᑦᑕ ᖃᓂᒋᓗᒋᑦ, ᖃᓄᑎᒋ ᐊᔭᐅᖅᑐᐃᔪᓐᓇᖅᐱᓯ ᑭᖑᓪᓕᖅᐹᒥ 
ᐃᓱᒪᓕᐅᖅᑕᐅᔪᓂᑦ ᑕᐃᒃᑯᐊ ᑎᒥᐅᔪᑦ ᐃᓱᒪᓕᐅᕈᑎᒋᖃᑦᑕᖅᑕᖏᓐᓄᑦ ᑐᔅᓯᕋᐅᑎᓕᐅᖅᑎᓪᓗᒋᑦ ᑕᐃᒃᑯᓇᓐᖓᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᖅᑐᐃᖃᑦᑕᖏᑦᑐᒍᑦ ᖃᓄᐃᑐᐃᓐᓇᓕᒫᖅ 
ᑭᓯᐊᓂ ᑐᓴᒐᔅᓴᓂᑦ ᑐᓂᓯᑐᐃᓐᓇᖃᑦᑕᖅᑐᒍᑦ ᐱᔪᒪᔭᖏᓐᓂ ᑕᐃᒃᑯᐊ ᑲᑎᒪᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᕋᕕᐅᒃ ᑖᓐᓇ.  

ᐃᒃᓯᕙᐅᑖᖅ, ᕿᑎᕐᒥᐅᓂᑦ ᐱᔾᔪᑕᐅᔪᖅ ᑖᓐᓇ ᐊᒃᑐᐃᓂᖃᕐᑐᖅ Miramar ᐅᔭᕋᓐᓂᐊᖅᑎᖏᓐᓄᑦ 
ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᑐᔅᓯᕋᐅᑎᓕᐅᓚᐅᕐᒪᑕ ᐋᒃᑳᓯᓪᓗᑎᓪᓗ ᑐᔅᓱᕋᖅᑕᖓᓐᓂ ᐃᒪᓕᕆᔨᒃᑯᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᓕᓚᐅᖅᑐᑦ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᐃᓱᒫᓘᑎᒋᔭᖏᓐᓂ KIA-ᑯᑦ ᐃᓱᒪᒻᒪᑕ 
ᑐᔅᓯᕋᖅᑎᖓ ᑕᐃᓐᓇ ᐋᒃᑳᑕᐅᔭᕆᐊᖃᖏᑦᑎᐊᒻᒪᕆᓚᐅᖅᑑᒐᓗᐊᖅ. ᓄᓇᕗᒻᒥᓗ ᐃᒪᓕᕆᔨᒃᑯᑦ ᑕᐃᒃᑯᐊ 
ᑐᔅᓯᕋᓚᐅᖅᑐᒧᑦ ᐱᔾᔪᐊᓚᐅᓚᐅᕐᒪᑕ ᐃᒪᓕᕆᔨᒃᑯᑦ ᑕᐃᒃᑯᐊ ᑲᑎᒪᔨᖏᑦ ᒪᓕᒐᓕᐅᕐᓗᑎᑦ ᐱᔪᓐᓇᓚᐅᖅᑑᒐᓗᐊᑦ 
Miramar-ᑯᑦ ᐅᔭᕋᓐᓂᐊᑎᒃᑯᑦ ᑕᐃᒃᑯᐊ ᓯᕗᕐᖓᒍᑦ ᐅᔭᕋᔅᓴᖅᓯᐅᓚᐅᓐᖏᓂᕐᒥᓂᑦ ᑐᔅᓯᕋᐅᑎᓕᐅᓚᐅᖅᓯᒪᔪᑦ.   
 
ᐋᒡᒑᖅᑕᐅᑎᓪᓗᒋᑦ ᓄᓇᕗᒻᒥ ᐃᒪᓕᕆᔨᒃᑯᓐᓂ ᓚᐃᓴᖏᓐᓂ ᐃᒪᓐᓇ ᐊᕝᕕᐊᕈᑎᔪᒻᒪᕆᐋᓘᓕᕐᒪᑕ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᕿᒥᕐᕈᓇᑦᑕᐅᑕᖅᐳᖅ ᐊᖏᖅᑕᐅᓪᓗᑎᓪᓗ, ᒥᓂᔅᑕᖓᓂ ᐃᓄᓕᕆᔨᑐᖃᒃᑯᑦ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᐊᖏᖅᓯᓚᐅᕆᓪᓗᑎᑦ.  ᐃᓄᐃᓪᓗ ᐊᒃᑐᖅᑕᐅᓂᖏᓐᓄᑦ ᐊᕙᑎᒧᑦ 
ᐊᑐᖅᑕᐅᓂᖏᓐᓄᑦ. 
 
ᐃᓄᐃᑦ ᐱᔅᓇᔅᖃᖅᑐᑦ ᐃᖃᓗᒃᑑᑦᑎᐊᕐᒥ ᐱᓕᕆᖃᑕᐅᓪᓗᑎᑦ ᑖᔅᓱᒥᖓ ᐊᒻᒪ ᐃᖅᑲᓇᐃᔮᔅᓴᓂᑦ ᐅᓄᖅᑐᐋᓗᓐᓂ 
ᓴᖅᑮᖃᑦᑕᕐᒪᑕ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᐋᒃᑳᖅᑕᐅᑎᓪᓗᒋᑦ ᑖᓐᓇ ᓱᕐᓗ ᐊᔪᕐᓇᖅᓯᑲᓪᓚᓕᓚᐅᕐᒪᑦ. ᖃᓄᖅ 
ᑖᓐᓇ ᐃᓱᒪᓕᐅᕈᑕᐅᒐᔭᕐᒪᖔᖅ ᐅᕝᕙᓘᓐᓃᑦ ᓯᕗᒧᐊᒃᑲᔭᕐᒪᖔᑕ. 
 
ᕿᑎᕐᒥᐅ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᖅᓯᒪᓕᖅᑑᒐᓗᐊᑦ ᒥᓂᔅᑕᑦᑕᐅᖅ ᑎᑎᕋᖅᓯᒪᓕᖅᑑᒐᓗᐊᖅ. ᒥᓂᔅᑕ 
ᐅᖃᖃᑎᖃᕈᓐᓇᖅᓯᓚᐅᖅᐲᑦ ᐃᒪᓕᕆᔨᒃᑯᑦ ᑲᑎᒪᔨᖏᓐᓂ ᐃᓱᒫᓘᑎᒋᔭᐅᔪᑦ ᐱᔾᔪᑎᒋᓪᓗᒋᑦ 
ᐋᒃᑳᖅᑕᐅᑦᑎᐊᒻᒪᕆᓚᐅᕐᓂᖓ ᐱᔾᔪᑎᒋᓪᓗᒍ ᓚᐃᓴᑖᕋᓱᑦᑎᓪᓗᒋᑦ ᐃᒪᓕᕆᔾᔪᑎᔅᓴᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᔭᐅᔪᖅ ᐅᖃᐅᓯᕆᔭᖓ 
ᐃᒪᕐᒧᑦ ᓚᐃᓴᔅᓯᑖᕈᑎᖓ ᐋᒡᒑᖅᑕᐅᓚᐅᖅᑐᖅ ᐱᑦᔪᑎᖃᑦᖢᑎᒃ ᐃᓚᑰᓚᐅᕐᒪᑕ ᑕᐃᒃᑯᐊ ᐃᒪᓕᕆᔨᒃᑯᓂᑦ 
ᓇᓗᓇᐃᖅᑕᐅᓚᐅᖅᑐᑦ. 
 
Miramar-ᑯᑦ ᑐᓂᓯᑲᓐᓂᕆᐊᖃᑦᖢᑎᒃ ᑕᖅᑭᕆᓂᐊᖅᑕᑎᓐᓂ. ᓱᓕ ᐅᓪᓗᑦ ᐅᓄᓐᖏᑦᑐᑯᓘᒐᓗᐊᑦ 
ᓴᖅᑭᑦᑎᕕᒋᒋᐊᖃᑦᑕᖓ ᑐᒃᓯᕋᐅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐ. ᒥᓂᔅᑕ ᕿᒥᕐᕈᓇᒍᓐᓇᖅᓯᓯᒪᕚ 
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ ᑭᓱᒥᒃ ᐱᑦᔪᑎᖃᓐᓂᕐᒪᖔᑕ. ᑐᓴᖃᑦᑕᓚᐅᕐᕋᑦᑕ ᐱᔭᕇᖅᑕᐅᓯᒪᖏᑐᒡᒎᖅ 
ᑕᐃᒃᑯᐊ ᐱᑦᔪᑏᑦ ᑐᒃᓯᕋᖅᑐᓄᑦ ᐱᓕᕆᔭᐅᔪᓐᓇᓂᐊᕐᒪᑕ ᓚᐃᓴᓐᓯᖏᑦ ᐊᖏᖅᑕᐅᓇᓱᓪᓗᓂ ᐅᐱᓐᖔᖅ 
ᐊᖏᖅᑕᐅᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒻᒥᒃᑰᓕᖓᔪᑦ ᑲᑎᒪᔨᐅᔪᑦ ᑖᒃᑯᐊ 
ᑎᒥᐅᖃᑦᑕᕐᒪᑕ ᐅᕙᒍᑦ ᒥᓂᔅᑕᐅᓪᓗᑕ ᐅᖃᓪᓚᖃᑎᒋᖃᑦᑕᖏᓐᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐹ ᓄᓇᕗᑦ 
ᒐᕙᒪᒃᑯᖏᓐᓃᖔᖅᑐᒥᒃ ᑭᒡᒐᑐᖅᑎᖃᒻᒪᖔᑕ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᒡᒐᑐᖅᑎᖃᑦᑐᒍᑦ. ᐄ, 
ᑕᒻᒪᑐᒃᓴᐅᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᓂᔅᑕ. ᑖᒃᑯᐊ ᒐᕙᒪᒃᑯᑦ ᐃᓚᐅᖅᑰᒻᒪᑕ ᑎᒃᑯᐊᖅᓯᓯᒪᓪᓗᑎᒃ 
ᑲᑎᒪᔨᓄᑦ ᑖᒃᑯᓄᖓ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕋ ᐊᒻᒪᓗ ᐅᓪᓗᒥᒃᑲᓐᓂᖅ ᒐᕙᒪᒃᑯᓐᓄᑦ ᐊᓯᖏᓐᓄᑦ. ᑕᒪᒃᑯᐊ  
ᑭᖑᕙᓗᐊᖃᑦᑕᕐᒪᑕ ᐱᔪᓐᓇᐅᑎᑖᖅᑎᑕᐅᓂᕐᒧᑦ. ᐱᔪᓐᓇᐅᑎᒋᔭᖏᑦ ᐅᑕᖅᑭᑎᑕᐅᖃᑦᑕᕐᒪᑕ 
ᐱᔭᕆᐊᑐᑎᑕᐅᖃᑦᑕᕐᒪᑕ ᒐᕙᒪᒃᑯᑦ ᑎᑎᖅᑲᖁᑎᖏᓐᓄᑦ.  
 
ᐊᒻᒪᓗ ᑖᒃᑯᐊ ᖃᐅᔨᒪᓪᓚᑦᑖᖃᑦᑕᖏᒻᒪᑕ ᐅᔭᕋᓐᓂᐊᖅᑎᒐᓚᐃᑦ ᑭᒃᑯᓐᓄᑦ ᑐᒃᓯᕋᐅᑎᖃᕆᐊᖃᒻᒪᖔᕐᒥᒃ ᖃᓄᕐᓗ 
ᐱᔭᕆᐊᖃᒃᑲᓂᕐᒪᖔᕐᒥᒃ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑯᖏᓪᓘᓐᓃᑦ ᐱᓕᕆᔪᒻᒪᕆᐅᖃᑦᑕᕐᒪᑕ ᑕᒪᑐᒪ ᒥᒃᓵᓄᑦ 
ᐅᔭᕋᓐᓂᐊᖅᑐᓕᕆᔨᒃᑯᓐᓂᑦ ᐅᓪᓗᑕᒫᑦ ᐱᓕᕆᐊᖃᖃᑦᑕᕐᒪᑕ ᐅᐃᒪᔮᓚᐅᕐᒪᑕ ᓱᒻᒪᑦ ᑖᒃᑯᐊ ᕿᐱᓗᓚᐅᖔᑕ 
ᐃᒪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᐅᑎᖃᑦᑎᓪᓗᒋᑦ Miramar-ᑯᑦ.  
 
ᐃᓛᒃ ᑮᓇᐅᔾᔭᔅᓴᐅᑎᖃᑉᐸᓪᓕᐊᑎᑦᑎᒍᒪᓪᓗᑎᓪᓗ ᓄᓇᕗᒻᒥ ᑕᒪᒃᑯᐊ 
ᐋᖅᑦᑭᒃᑕᐅᑲᐅᑎᒋᔪᓐᓇᖃᑦᑕᕆᐊᖃᕋᓗᐊᕐᒪᑕ ᐊᕙᑎᒥᐅᑕᐃᓪᓗ ᐃᓛᒃ ᓴᐳᒻᒥᓇᓱᓪᓗᒋᐅᒐᓗᐊᖅ. 
ᐱᓕᕆᖃᑎᒌᑦᓯᐊᕆᐊᖃᒻᒪᑕ ᕿᐱᓗᑐᐃᓐᓇᖏᓪᓗᒋᑦ ᐱᔭᕆᐊᑐᑎᑦᑎᑐᐃᓐᓇᕋᓱᓐᖏᓪᓗᑕ. ᑖᒃᑯᐊ 
ᐱᔪᓐᓇᐅᑎᑖᕋᓱᒃᑐᑦ ᑮᓇᐅᔭᓂᒃ ᐊᒥᓱᒻᒪᕆᐊᓗᓐᓂᒃ ᐊᑐᖃᑦᑕᕐᒪᑕ ᓄᓇᓕᓐᓂᓪᓗ. ᓄᓇᓕᓐᓄᓪᓗ 
ᐅᓂᒃᑳᕆᐊᖅᑐᖃᑦᑕᖅᖢᑎᒃ.  
 
ᐱᓕᕆᖃᑎᒋᒐᓱᒋᐊᖃᑦᑕᕘᒐᓗᐊᖅ ᐊᕙᑎᒥᐅᑕᓂᒃ ᑲᒪᑦᓯᐊᕋᓱᖃᑦᑕᕋᓗᐊᕐᒪᑕ ᑕᐃᒪᓐᓇ 
ᑭᖑᕙᕆᐊᖅᑕᐃᓕᖁᓪᓗᒋᓪᓗ ᐱᓕᕆᐊᕆᔭᖏᓐ. ᐱᔭᒃᓴᖃᑦᑎᑕᐅᓂᖅ ᑕᐃᒪᓐᓇ ᐅᔭᕋᓐᓂᐊᖅᑎᐅᓪᓗᓂ 
ᐱᕕᒃᓴᖃᑦᑎᑕᐅᑦᓯᐊᕆᐊᖃᓐᓇᓲᖑᒻᒪᓐ. ᑕᒪᒃᑯᐊ ᐅᔭᕋᓐᓂᐊᖅᑏᑦ ᐊᒥᓱᓐᖑᐸᓪᓗᐊᑐᐃᓐᓇᑎᓪᓗᒋᑦ 
ᐱᓕᕆᖃᑎᒋᔪᒪᑦᓯᐊᖅᑕᕗᑦ ᐊᒻᒪᓗᒃᑕᐅᖅ ᐃᖅᑲᓇᐃᔭᖅᕕᐅᒍᓐᓇᖃᑦᑕᖅᖢᑎᓪᓗ ᐊᒻᒪᓗ ᓄᓇᓕᓐᒧᑦ ᓲᕐᓗ 
ᑮᓇᐅᔭᓕᐅᕈᑎᒋᔭᐅᖃᑦᑕᖅᖢᑎᒃ ᐱᓕᕆᕝᕕᖃᑦᑐᓄᑦ.  
 
ᒥᓂᔅᑕ ᑎᓕᐅᖅᐸᕋ ᐃᓚᐅᓂᖃᑦᓯᐊᕈᓐᓇᖁᓪᓗᒍ ᐃᓕᓐᓂᐊᕐᓂᕐᒧᑦ ᑲᑎᒪᔨᒋᔭᐅᓂᐊᖅᑐᖅ ᒥᓂᔅᑕ ᓯᒪᐃᓚᒃ 
ᐃᓚᐅᓂᐊᕐᒥᒪᑦᑕᐅᖅ ᖃᐅᔨᓂᐊᕐᒪᑕ ᑐᐊᕕᓐᓇᓂᖅᓴᒃᑯᑦ ᑲᒪᒋᔭᐅᒍᓐᓇᖁᓪᓗᒋᑦ ᑕᒪᒃᑯᐊ 
ᑲᔪᓯᑎᑕᐃᑦᓯᐊᕈᓐᓇᖁᓪᓗᒋᑦ. ᒥᓂᔅᑕ ᐅᖃᕈᒪᑉᐸᑦ ᐅᖃᕈᓐᓇᖅᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᐅᖃᐅᓯᖃᑦᓯᐊᖅᐳᖅ 
ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒐᓱᒃᑲᓗᐊᖅᖢᑎᒃ ᑐᐊᕕᕈᑕᐅᖃᑦᑕᓚᐅᙱᒻᒪᑕ ᖃᓄᑐᐃᓐᓇᖅ 
ᐃᓱᒫᓗᒍᑎᒋᔭᖅᐳᑦ. 
 
ᐱᓕᕆᐊᕆᒋᐊᖃᕋᑦᑎᒍᑦ ᐊᕙᑎᒥᐅᑕᕗᑦ ᓴᐳᒻᒥᔭᐅᓗᑎᒡᓗ ᐊᑕᐅᑦᓯᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐊᑏ ᒪᒃᐱᒐᖅ I-6-ᒥᑦᑐᒍᑦ. ᐊᕙᑎᒥᐅᑕᓕᕆᓂᖅ. 
ᐊᒡᒍᖅᑕᐅᓯᒪᔪᑦ ᐃᖅᑲᓇᐃᔭᕐᕕᖓᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᒍᑏᓪᓗ. $13,735,000. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ I-9 ᑐᑭᓯᒋᐊᕈᑎᒃᓴᑐᐃᓐᓇᐃᑦ. ᑕᐃᒪ ᐅᑎᓕᕐᓗᑕ ᒪᑉᐱᒐᖅ I-5, I-4. 
ᐊᕙᑎᒥᐅᑕᓕᕆᔨᒃᑯᑦ. ᐊᒡᒍᖅᑐᖅᓯᒪᓂᕆᔭᖓᑦ ᐊᕕᒃᑐᖅᓯᒪᔪᑦ ᐊᑭᓕᕆᐊᓖᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᑲᑎᓪᓗᒋᑦ. $17,261,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ ᐱᐊᓂᖕᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕙ. ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᒥᒃ ᐅᖃᑲᐃᓐᓇᕈᒪᕖᑦ ᒥᓂᔅᑕ? 
ᐅᖃᑲᐃᓐᓇᕆᑦ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕙᐅᑕᖅ. ᖁᔭᓐᓇᒦᖅᐸᔅᓯ ᑕᒪᔅᓯ ᐊᒻᒪᓗ 
ᐃᖅᑲᓇᐃᔭᖅᑏᒃᑲ ᑕᒫᓃᒍᓐᓇᖅᑲᐅᒻᒪᑎᒃ ᖁᔭᓐᓇᒦᓪᓚᕆᑦᑖᒃᑲ ᐊᒻᒪ ᑕᒪᒃᑯᐊ ᐅᖃᐅᓯᓯ ᐃᒃᐱᒋᑦᑎᐊᖅᑕᕗᑦ ᐊᒻᒪ 
(ᑐᓵᔨᑎᒍᑦ) ᑖᒃᑯᐊ ᐅᖃᐅᓯᕆᔭᐅᖅᑲᐅᒧᑦ ᑲᑎᒪᔨᐅᔪᓄᑦ ᑐᓴᕐᓂᐊᖅᐸᕗᑦ ᒥᓂᔅᑕᐅᓪᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐊᓯᐊᓂᒃ ᑕᐃᒪ ᐱᓕᕆᓂᐊᕐᒥᒐᑦᑕ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᖔᕐᓂᐊᓕᕐᒥᒐᑦᑎᒍ. ᐃᖅᑲᓇᐃᔭᖅᑐᓕᕆᔩᑦ. (ᑐᓵᔨᑎᒍᑦ) ᐊᐱᕆᒍᒪᔭᕋ ᒥᓂᔅᑕ ᑕᐹᖅᔪᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᑐᐃᖅᓯᖁᓪᓗᒍ ᒪᑐᐃᕈᑎᒃᓴᖏᓐᓂᒃ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ.  
 
ᑖᒃᑯᐊ ᖁᕕᐊᓱᒃᐳᖓ ᓴᖅᑭᑦᑐᓐᓇᕐᓂᐊᓕᕐᒥᒐᑦᑎᒍᑦ ᑮᓇᐅᔭᖅᑑᑎᒋᔪᒪᔭᕗᑦ ᐊᒻᒪᓗ ᐊᐅᓚᓂᕆᔪᒪᔭᕗᑦ ᑖᒃᑯᓄᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 2007-08 ᐊᑐᖅᑎᓪᓗᒋᒃ. ᐃᒃᓯᕙᐅᑕ, ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓂᒃ 
ᓇᓗᓇᐃᖅᓯᓯᒪᖕᒪᑕ $18,000,000ᓂᒃ. ᑖᒃᑯᐊ ᓱᕐᕋᒃᓯᒪᙱᑦᑐᑦ ᐊᕐᕌᓂ ᐊᑐᓚᐅᖅᑕᑦᑎᓐᓄᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐃᖅᑲᓇᐃᔭᕐᕕᑦᑕ ᐃᓗᐊᓐᓂ ᐊᓯᔾᔨᕆᐊᖅᓯᒪᕈᓘᔭᕐᒥᒐᑦᑕ ᑖᒃᑯᓂᖓ ᓲᕐᓗᓄ ᐅᓇ 
ᐅᔾᔨᕐᓇᓗᐊᖅᑐᖅ 91-ᖑᓚᐅᕋᓗᐊᕐᒪᑕ ᐃᖅᑲᓇᐃᔭᖅᑎᕗᑦ ᒫᓐᓇ 94-ᖑᓕᖅᖢᑎᑦ. ᐅᑯᐊ ᐃᓚᒋᔭᐅᒻᒪᑦ 16-ᖑᔪᑦ 
ᐊᐅᓚᑦᑎᔨᙳᖅᓴᔪᑦ ᐃᓕᓐᓂᐊᖅᓯᓐᓈᓂ ᐃᖅᑲᓇᐃᔭᖅᑐᑦ ᐊᔾᔨᒌᙱᑦᑐᓄᑦ ᒐᕙᒪᒃᑯᑦ ᐊᕕᑦᑐᖅᓯᒪᔫᔾᔪᑎᖓᓄᑦ 
ᐱᓕᕆᔪᑦ.  
 

ᑕᒪᒃᑯᐊ ᐃᓱᒪᒋᓪᓗᑎᒍᑦ ᐊᔪᕐᓇᖅᑐᖅᓯᐅᕈᑎᒋᔭᕗᑦ ᑮᓇᐅᔭᖅᑎᒍᑦ ᐃᓱᒪᖅᓲᑎᒋᓗᐊᙱᓐᓇᑦᑎᒍᑦ ᑕᕝᕙᓂ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᓱᒪᒋᓪᓗᑎᒍᑦ ᐊᖅᑮᒋᐊᖅᓯᒪᓕᕋᑦᑕᓕ ᐃᖅᑲᓇᐃᔭᕐᕕᑦᑕ ᐃᓗᐊᓐᓂ ᓅᑎᕆᕈᓘᔭᖅᖢᑕ 
ᖃᓄᖅ ᐋᖅᑭᖅᐹᓪᓕᕈᓐᓇᕋᔭᕐᒪᖔᑦ ᐃᓱᒪᒋᒡᓗᒍ ᐊᒻᒪᓗ ᑖᓐᓇ ᐱᓇᓱᐊᖅᑕᕗᑦ ᑎᑎᖅᑲᖅ ᑐᕌᒐᕆᔭᖏᑦ 
ᐊᑐᓕᕐᔫᒥᔪᓐᓇᕐᒪᖔᑕ ᐊᒻᒪᓗ ᑕᒪᒃᑯᐊ ᐊᑐᐊᒐᕆᕙᑦᑕᕗᑦ ᐃᓛᒃᑰᖓᔪᒥᒃ 23-ᒥ ᓄᓇᑖᕈᑎᓂᒃ ᓇᓗᓇᐃᖅᓯᒪᔪᖅ.  
 

ᑕᒫᓂ 30-ᐳᓴᓐᑎ ᐅᕝᕙᓘᓐᓃᑦ ᑮᓇᐅᔭᑎᒍᑦ $5,400,000 ᑖᒃᑯᓇᓂ ᐃᖅᑲᓇᐃᔭᕐᕕᑦᑕ 
ᑮᓇᐅᔭᖅᑑᑎᒋᔪᒪᓂᐊᖅᑕᖏᑦ ᑕᒪᑐᒪᓂ ᑐᕌᖓᔪᑦ ᐃᓄᐃᑦ ᐃᓄᓪᓚᑦᑖᑦ ᐃᖅᑲᓇᐃᔭᕐᓂᖏᓐᓄᑦ ᑕᕝᕙᓂ ᐊᒻᒪᓗ 
ᐱᓕᒻᒪᒃᓴᖅᑕᖏᓐᓄᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᖏᓐᓄᓪᓗ ᐃᖅᑲᓇᐃᔭᕐᕕᒋᔭᒥᖕᓂᒃ.  
 

ᐊᒃᓱᕉᑎᒌᓐᓇᕐᓂᐊᕋᑦᑎᒍ ᐃᓄᓪᓚᑦᑖᑦ ᐅᓄᖅᓯᔾᔫᒥᔪᓐᓇᖁᓪᓗᒋᑦ ᓄᓇᕗᑦ ᒐᕙᒃᑯᖏᓐᓂ ᑖᒃᑯᐊ ᓲᕐᓗ 
ᐊᕕᑦᑐᖅᓯᒪᔨᐅᔪᑦ ᐃᑲᔪᕈᑎᒋᓂᐊᕋᑦᑎᒍᑦ ᓇᐅᒃᑯᓕᒫᖅ ᐃᑲᔪᕈᓐᓇᖅᑕᑎᑦᑎᓐᓂᒃ 56-ᐳᓴᓐᑎᙳᖅᑎᑦᑎᓇᓱᐊᖅᖢᑕ 
ᐃᓄᖕᓂᒃ ᐃᖅᑲᓇᐃᔭᖅᑐᓂᒃ ᒐᕙᒪᒃᑯᑦ ᐊᕐᕌᒍᑦ 2009-10 ᐊᑐᖅᑎᓪᓗᒍ.  
 

ᐊᒻᒪᓗ, ᑕᒪᒃᑯᐊ ᓱᓕ ᓯᕗᒃᑲᖅᑕᕕᒋᓂᐊᕐᒥᔭᕗᑦ ᐃᓄᐃᑦ ᐃᓄᖕᓄᑦ ᐃᖅᑲᓇᐃᔭᕐᓂᖅ ᑕᒪᓐᓇ 
ᐱᓕᕆᐊᕆᓇᓱᐊᖅᑕᕗᑦ ᑕᒪᒃᑯᐊ ᐊᕕᑦᑐᖅᓯᒪᔫᔫᑦ ᐱᓕᕆᖃᑎᒌᓪᓗᑎᒍᑦ ᑕᒪᒃᑯᓂᖓ ᐸᕐᓇᐅᑎᓄᑦ 
ᑐᕌᒐᕆᓂᐊᖅᑕᑎᓐᓂ ᐊᒻᒪᓗ ᑕᒪᒃᑯᓄᖓ ᐃᑲᔪᖅᓯᕆᐊᖃᕐᑐᓄᑦ ᑕᒪᒃᑯᐊ ᐃᓱᒪᒋᓪᓗᑎᒍ ᑕᒪᒃᑯᐊ 
ᐋᖅᑭᑦᑎᐊᖅᓯᒪᔭᕆᐊᖃᕐᓂᖏᓐᓂ ᑮᓇᐅᔭᐃᑦ ᐃᓱᒪᖅᓲᑕᐅᖏᓐᓂᖏᓐᓂ ᐱᔾᔪᑎᒋᓪᓗᒋᑦ.  
 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒋᐊᖅᓯᒪᒻᒪᑕ ᑐᑭᓯᒋᐊᖅᓯᒪᒻᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ, ᖃᓄᕐᓕ ᑖᓐᓇ 
ᐊᑐᓕᖅᑎᑦᑐᓐᓇᕋᔭᖅᑯᖅᐱᑎᒍ 56-ᐳᓴᓐᑦᖑᑎᓇᓱᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖏᑦ 2010 
ᐊᑐᓕᖅᐸᑦ? 
 

ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᑎᓪᓗᒋᑦ ᐃᒪᓐᓇᐃᓕᐅᕋᔭᓐᖑᐊᖅᐳᒍᕙᓪᓕᐊᑎᓪᓗᑕ ᓇᓗᓇᐃᖅᓯᔪᖃᓚᐅᖅᐳᑦ, ᐃᓄᐃᑦ 
ᐃᒻᒥᓐᓄᑦ ᐃᑲᔪᖅᑎᒌᒃᑲᓐᓂᕆᐊᖃᕐᓂᖏᓐᓂ ᑐᑦᑕᕐᕖᑦ ᐃᓱᒪᔅᓴᖅᓯᐅᕐᕈᑎᒋᓂᐊᖅᔪᑎᑐᑦ ᐊᐅᓚᔾᔭᓂᐊᖅᑐᓂᔾᔪᑦ 
ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. ᐅᓇ ᑐᕌᒐᕆᔭᐅᓗᐊᓐᖑᐊᖅᑐᖅ ᑎᑎᕋᕐᕖᑦ ᐃᓗᐊᓐᓂ ᖃᓄᖅ 
ᖁᕕᐊᓇᕐᓂᖅᓴᐅᔪᓐᓇᕋᔭᕐᒪᖔᑦ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᑦ ᐊᑐᕐᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᐱᓯᒪᐃᓐᓇᓂᖅᓴᐅᔪᓐᓇᕋᔭᕐᒪᖔᑎᒍᑦ ᐊᒻᒪᓗ ᖃᓄᖅ ᐃᖅᑲᓇᐃᔭᖅᑎᕗᑦ 
ᐱᓕᕆᑦᑎᐊᒃᑲᓐᓂᕈᓐᓇᓂᖅᓴᐅᔪᓐᓇᕐᒪᖔᑦ ᓴᖅᑭᑎᑦᑎᕙᓪᓕᐊᓂᖅᓴᐅᓗᑎᑦ.  
 

44-ᐳᓴᓐᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ $7,900,000 ᑮᓇᐅᔭᐃᑦ ᐊᑑᑎᒋᔪᒪᔭᕗᑦ ᑕᕝᕙᓂ ᐃᖅᑲᓇᐃᔭᕐᕕᑎᓐᓂ 
ᐊᐅᓚᑦᑎᔨᐅᓂᕐᓄᑦ ᐊᔭᐅᕆᓇᓱᐊᕐᓂᖅ ᐸᐸᑦᑎᓂᖅ ᐃᓕᓴᐃᓂᖅ ᐊᒻᒪᓗ ᐱᓕᒻᒪᖅᓴᐃᓂᖅ ᑖᒃᑯᐊ 
ᐊᒃᓱᕉᑎᒋᒐᑦᑎᒍ ᐊᒻᒪᓗ ᕿᒥᕐᕈᐃᓐᓇᕐᓂᐊᖅᑐᒍᑦ ᑕᒪᒃᑯᐊ ᖃᓄᖅ ᐃᖅᑲᓇᐃᔭᖅᑎᑖᖅᐸᓪᓕᐊᔪᓐᓇᕋᔭᕐᒪᖔᑕ 
ᐱᓗᐊᖅᑐᒥ ᐃᑲᕐᕋᑎᒍᑦ ᐊᑭᓕᖅᓱᖅᑕᐅᕙᑦᑐᖅ ᑕᒪᒃᑯᐊ ᐃᖅᑲᓇᐃᔭᖅᑏᑦ. 
 

ᓱᕐᓗ ᐃᒪᓐᓇ ᑖᒃᑯᐊ ᐃᖅᑲᓇᐃᔭᕐᕕᒋᔭᕗᑦ ᒫᓐᓇ ᖃᐅᔨᓴᐅᑎᖃᕐᒪᑕ ᑖᒃᑯᓇᓂ ᓄᓇᕗᒻᒥ ᐃᓄᖏᑦᑕ 
ᐊᔪᖏᓐᓂᕆᔪᓐᓇᖅᑕᖏᑦ ᑲᑎᖅᓱᖅᑕᐅᕙᓪᓕᐊᕐᒪᑕ ᖃᕋᓴᐅᔭᑦ ᐃᓗᐊᓐᓄᑦ. ᑕᒃᑯᐊ ᑲᑎᖅᓱᖅᑕᐅᕙᓪᓕᐊᔪᑦ 
ᓇᓗᓇᐃᒃᑯᑕᖃᕐᓂᐊᕐᒪᑕ ᐃᑲᕐᕋᑎᒍᑦ ᐃᖅᑲᓇᐃᔭᕈᓐᓇᕋᔭᖅᑐᓂᑦ ᓄᓇᕗᒻᒥ.   
 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓᐃᓛᒃ ᐊᔅᓱᕉᑎᖃᐃᓐᓇᕐᒪᑕ ᐃᖅᑲᓇᐃᔭᖅᑎᑖᕋᓱᐊᖅᑐᑎᑦ ᐊᒻᒪᓗ 
ᐊᑐᐊᒐᕆᔭᐅᓇᔭᖅᑐᑦ ᑕᒪᒃᑯᐊ ᐋᖅᑭᓱᕐᔫᒥᒋᐊᓇᓱᐊᖅᖢᒋᑦ ᓱᕐᓗ ᐋᓪᓚᐅᔪᓐᓃᒃᑲᓐᓂᕈᓐᓇᕐᒪᖔᑕ 
ᐃᖅᑲᓇᐃᔭᖅᑎᑦᑎᓐᓄᑦ ᐃᓄᓐᓄᑦ ᐊᒻᒪᓗ ᑲᓐᖑᓇᖅᑐᖃᕈᓐᓃᕐᔪᒻᒥᔪᓐᓇᕋᔭᕐᒪᖔᑦ ᑕᑯᔅᓴᐅᑎᐊᕐᓗᑎᑦ 
ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ. ᑖᒃᑯᐊ ᓲᖃᐃᒻᒪ ᐃᑉᐱᒋᔭᕆᐊᖃᕋᑦᑎᒍ ᐊᑐᐊᒐᕆᔭᕗᑦ 
ᓯᕗᒡᒍᔾᔨᖃᑦᑕᕆᐊᖃᕐᓂᑦᑎᓐᓄᑦ ᐃᖅᑲᓇᐃᔭᖅᑎᑕᕋᓱᐊᓕᕌᖓᑦᑕ ᑖᓐᓇ ᐊᑐᐊᒐᕆᔭᕗᑦ ᑕᒪᒃᑯᓄᖓ 
ᐊᑎᖃᖃᑕᐅᓯᒪᔪᓄᑦ ᓄᓇᑦᑖᕈᑎᑎᒍᑦ. 

2007-08 ᐊᑐᖅᑎᓪᓗᒍ ᑖᓐᓇ ᐊᑐᐊᒐᕆᔭᕗᑦ ᓯᕗᒡᒍᔾᔭᐅᔭᕆᐊᖃᕐᑐᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ 
ᕿᒥᕐᕈᔭᕆᐊᖃᕐᓂᐊᕋᑦᑎᒍ ᑖᒃᑯᐊ Cabinet-ᖑᔪᑦ ᑖᔅᓱᒥᖓ ᑎᓕᐅᕈᑎᖃᕐᒪᑕ. ᑕᒪᓐᓇᓗ ᐊᔅᓱᕉᑎᒋᓐᓇᓂᐊᖅᑕᕗᑦ 
ᐃᖅᑲᓇᐃᔭᖅᑎᑦᑎᓂᖅ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᑖᒃᑯᓄᖓᓗ ᐃᑲᔪᖃᑦᑕᕐᓂᐊᕋᑦᑎᒍ ᓲᖃᐃᒻᒪᑦ 
ᐋᓐᓂᐊᖃᕐᑕᐃᓕᑎᑦᑎᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᓯᓚᑦᑐᓴᕐᕕᒃᑯᑦ ᑖᒃᑯᐊ ᐃᑲᔪᖃᑦᑕᓂᐊᖅᑕᕗᑦ ᓱᓕ 
ᑕᒪᒃᑯᓂᖓ ᓄᓇᕗᑦ ᒐᕙᒪᒃᑯᑦ ᐊᑐᖅᐸᑦᑕᖏᓐᓂ ᐃᖅᑲᓇᐃᔭᖅᑎᖏᑦᑕ ᐊᐅᓚᓂᕆᒐᔭᖅᑕᖏᓐᓄ.  
 

ᓯᕗᓕᖅᑎᔅᓴᑦ ᐊᑐᖅᖢᑎᒍ ᒐᕙᒪᒃᑯᑦ ᑕᒪᑐᒥᖓ ᓱᓕ ᐃᑲᔪᖅᓱᒻᒪᕆᑉᐳᑦ ᐊᔭᐅᕆᒻᒫᒋᒐᓱᐊᖅᑐᑎᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᐸᓪᓕᐊᔪᓄᑦ ᐊᐅᓚᑦᑎᔨᓐᖑᐸᓪᓕᐊᓇᓱᐊᖅᑐᓄᑦ, ᑖᓐᓇ ᐃᓛᒃᑰᖓᔪᖅ 23 
ᓇᓗᓇᐃᖅᓯᒪᔪᖅ ᓄᓇᑖᕈᑎᓂᑦ ᒪᓕᖢᒍ. ᑕᒪᓐᓇ ᐅᓄᖅᓯᒋᐊᖅᑎᑦᑎᑲᓐᓂᕋᓱᓚᐅᕋᑦᑕ ᑖᒃᑯᐊ ᐃᓚᐅᔪᓐᓇᖁᓪᓗᒋᑦ 
14-ᖑᓚᐅᖅᑑᒐᓗᐊᑦ ᒫᓐᓇ 16-ᖑᓕᖅᑐᑦ. ᑕᒪᒃᑯᐊ ᓱᕐᓗ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᐸᓪᓕᐊᓗᑎᓪᓗ 
ᑕᒪᒃᑯᓄᖓ ᓄᓇᓕᓐᓄᑦ ᐱᓗᐊᖅᑐᒥᑦ ᒐᕙᒪᒃᑯᑦ ᑎᑎᕋᕐᕕᖃᕐᕕᒋᔭᖏᓐᓄᑦ ᓄᓇᓕᓐᓃᑦᑐᓂᑦ ᐊᔾᔨᒌᓐᖏᑦᑐᓄᑦ. 
 

ᐃᓄᑦᑐᓪᓗ ᐃᓄᐃᓐᓇᑐᓪᓗ ᐅᖃᐅᓯᖅ ᑕᒪᓐᓇ ᐃᓕᓐᓂᐊᖅᑎᑕᐅᔾᔪᑏᓐᓇᕋᓱᐊᖅᑕᕗᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ 
ᑕᒪᓐᓇᓗ ᐊᔅᓱᕉᑎᒋᒻᒫᒐᓱᐊᕋᑦᑎᒍ ᑕᒪᑐᒪᓂ ᐊᕐᕌᒍᒋᓂᐊᖅᑕᑎᓐᓂ ᐃᑲᔪᖅᑎᖃᕐᓗᑕ ᓯᓚᑦᑐᓴᕐᕕᒻᒥ 
ᐃᓕᖅᑯᓯᓕᕆᔨᒃᑯᓐᓂ ᑐᑦᑕᕐᕕᒃᑯᓐᓂ. ᑖᒃᑯᐊ ᐃᓄᑦᑐᓪᓗ ᐃᓄᐃᓐᓇᑐᓪᓗ ᐅᖃᐅᓰᑦ ᐃᓕᓴᖅᑕᐅᔭᕆᐊᓖᑦ 
ᐊᖅᑭᒋᐊᒃᑲᓐᓂᕐᓗᒋᑦ ᐃᖏᕐᕋᓯᒃᑎᒃᑲᓐᓂᒋᐊᒐᓱᓐᓂᐊᖅᑕᕗᑦ ᐊᕐᕌᓂ ᐱᒋᐊᖅᑕᐅᓚᐅᕐᓯᒪᑎᓪᓗᒋᑦ.  
 

ᑖᒃᑯᐊ ᐱᖃᑎᒌᓐᓇᕋᑦᑎᒍ ᐱᓕᕆᖃᑎᒌᓐᓇᕋᑦᑎᒍᑦ ᓯᓚᑦᑐᒃᓴᕐᕖᑦ ᑕᒪᒃᑯᓄᖓ ᐅᖃᐅᓯᕐᒥᒃ 
ᐃᓕᓴᐃᔪᓐᓇᑦᑎᐊᖅᑐᓂᒃ ᑕᒪᒃᑯᓄᖓ ᓄᓇᕗᒻᒥᐅᓄᑦ ᑕᒪᓐᓇ ᐊᖏᓪᓕᑎᒋᐊᒃᑲᓐᓂᕋᓱᓐᓂᖅᑕᕗᓪᓗ ᐃᓄᒃᑐᑦ 
ᐅᖃᐅᓚᒍᓐᓇᕐᓯᓇᓱᐊᕐᓂᖅ ᐃᓕᓐᓂᐊᖅᑕᐅᔭᕆᐊᖃᕐᓂᖅ ᐱᓕᕆᐊᖑᑦᓯᐊᕈᓐᓇᖁᓪᓗᒍ ᑕᒪᐃᓐᓄᑦ. ᑕᒪᒃᑯᓄᖓ 
ᐅᖃᐅᓯᖃᖅᑑᒐᓗᐊᖕᓄᑦ ᐃᓄᒃᑐᑦ ᓯᕗᓪᓕᕐᒥ ᐅᒡᕙᓘᓐᓃᑦ ᐃᓄᒃᑐᑦ ᐅᖃᐅᓯᖅ ᑭᖑᓪᓕᐅᔾᔭᐅᓗᓂ 
ᐅᖃᐅᓯᔭᐅᒐᓗᐊᕐᐸᑦ. ᑖᒃᑯᐊ ᑕᒪᐃᑕ ᐃᓱᒪᒋᓗᑎᒍᑦ ᐃᓕᓐᓂᐊᕐᓂ ᑲᔪᓯᑎᓐᓂᐊᖅᑕᕗᑦ ᐃᓄᒃᑎᑐᓪᓗ 
ᐃᓄᐃᓐᓇᕐᑐᓪᓗ.  
 

ᒫᓐᓇ ᐱᓕᕆᖃᑎᖃᕐᐳᑦ ᑮᓇᐅᔭᓕᕆᔨᒃᑯᓐᓂ ᖃᓄᖅ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᑮᓇᐅᔭᓕᕆᓂᕐᒧᑦ ᐊᖅᑭᒃᓱ ᐃᓛ 
ᐃᓱᒪᒃᓴᕐᓯᐅᕈᑕᐅᔪᑦ ᐱᓕᕆᐊᖑᑦᑎᐊᕈᓐᓇᕋᔭᕐᒪᖔᑕ ᑕᒫᓂ ᓄᓇᕗᑦ ᒐᕙᒪᒃᑯᓐᓂ. ᑖᓐᓇ ᐸᕐᓇᐅᑕᐅᔪᖅ, 
ᐊᖅᑭᒃᓱᐃᓂᐊᕐᐳᖅ ᖃᓄᖅ ᓴᙱᑦᑎᒃᑲᓐᓂᕈᓐᓇᕐᒪᖔᑦᑕ ᑕᒪᒃᑯᓂᖓ ᐱᔪᓐᓇᕐᓂᕆᔭᕗᑦ ᖃᐅᔨᒪᓂᕆᔭᕗᓪᓗ 
ᐱᓗᐊᖅᑐᒥᒃ, ᑕᒪᒃᑯᓂᖓ ᐊᑎᖃᖃᑕᐅᔪᓄᑦ ᓄᓇᑖᕐᓯᒪᓂᑯᒧᑦ ᓄᓇᑖᕐᓯᒪᓂᖏᓐᓄᑦ ᐊᑎᖃᖃᑕᐅᔪᓄᑦ. 
ᑕᒪᒃᑯᓂᖓ ᑮᓇᐅᔭᒥᒃ ᐊᐅᓚᑦᑎᓂᕐᒧᑦ ᑖᒃᑯᐊ ᐱᒋᐊᓪᓚᒃᑲᓐᓂᕈᒪᒐᑦᑎᒍ.  
 

ᐊᐅᔭᒃᑯᑦ ᐃᓕᓐᓴᖅᑐᓄᑦ ᓄᖅᑲᖓᓚᐅᐱᒡᓚᓐᓂᖏᓂᒃ ᐱᔪᖕᒪᒃᓴᐃᓂᖅ ᑕᒪᓇ ᐃᖏᕐᕋᑦᑎᐊᖅᑐᒻᒪᕆᐊᓘᓚᐅᕐᒪᑦ 
ᓱᓕ ᑮᓇᐅᔭᓂᒃ ᓇᓗᓇᐃᕐᓯᓯᒪᓂᐊᖅᑐᒍᑦ $950,000-ᑕᐅᓴᓐᓂᒃ. ᑕᒪᓐᓇ ᑐᕐᕋᖏᑑᒐᓗᐊᖅ ᐊᕐᕌᓂᓂᒃ ᑭᓯᐊᓂ, 
ᐃᑲᔪᕐᓯᖅᑕᐅᑐᐊᓗᖏᓐᓇᓕᖅᑐᑦ ᑖᒃᑯᓂᖓ ᐊᕕᒃᑐᕐᓯᒪᔨᐅᔪᓂᒃ ᑕᐃᒪ 99 ᐃᖅᑲᓇᐃᔭᖅᑎᑦᑎᓂᐊᕐᒪᑕ ᖃᓄᖅ 
ᓯᕗᓂᔅᓴᒃᑎᓐᓂ ᓄᓇᕘᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᓕᑦᑎᐊᕈᓐᓇᕋᔭᕐᒪᖔᑕ ᒫᓐᓇ 
ᐃᓕᓐᓂᐊᑐᐃᓐᓇᓚᐅᐱᓪᓚᒃᑑᒐᓗᐊᑦ.  
 

ᑖᒃᑯᐊ $4,700,000 ᐅᕙᓘᓐᓃᑦ 26-ᐳᓴᓐᑦ ᑖᒃᑯᓇᓂ ᑮᓇᐅᔭᓂ ᐊᑐᕈᒪᔭᑦᑎᓐᓂ ᑐᕌᖓᓗᐊᕐᒪᑕ ᑕᒪᒃᑯᓂᖓ 
ᐊᐅᓚᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔮᑦ ᓇᓗᓇᐃᖅᑕᐅᓯᒪᓂᖏᑦᑕ ᖃᓄᐃᓕᐅᕆᐊᖃᓂᖏᓐᓄᑦ ᕿᒥᕐᕈᕙᓪᓕᐊᔪᑦ, 
ᐃᖅᑲᓇᐃᔭᖃᑎᒌᑦᑎᐊᕐᓂᕐᒧᓪᓗ ᑲᒪᔨᐅᔪᑦ ᐊᒻᒪᓗ, ᐃᖅᑲᓇᐃᔭᕐᕖᑦ ᐋᓐᓂᖅᑕᐃᓕᒪᓂᕐᒧᑦ ᖃᓄᑐᐃᓐᓇᖅ ᓲᕐᓗ 
ᐃᓅᑦᑎᐊᕋᓱᐊᕐᓂᕐᒧᑦ ᑖᒃᑯᐊᑦᑕᐅ ᑲᒪᒋᖃᑦᑕᕐᒥᒐᑦᑎᒍ.  
 

ᒪᕐᕉᐃᓕᖓᔫᖕᓂᒃ ᒪᕐᕈᐃᓕᖓᓗᒋᖏᓛ ᓯᕗᓪᓕᕐᓗ ᐱᖃᑖᓗ ᐊᑐᓕᖅᑎᑦᑎᓇᓱᐊᕋᑦᑕ ᑖᒃᑯᓂᖓ ᓲᕐᓗ 
ᓄᖅᑲᖓᓚᐅᐱᓪᓚᒃᑐᑦ ᐊᒡᕙᓘᓐᓃᑦ, ᐃᖅᑲᓇᐃᔭᕆᐊᖃᕐᐸᒃᑐᑦ ᑎᑎᖅᑲᖏᑦ. ᑕᒪᒃᑯᐊ ᐋᖅᑭᑦᑎᐊᕐᓯᒪᖏᒻᒪᑕ ᒫᓐᓇ 
ᓇᓗᓇᕈᓃᑦᑎᐊᖁᓪᓗᑎᒍᑦ ᑖᒃᓱᒧᖓ ᓯᕗᓪᓕᕐᒥ ᐃᒪᓐᓇᐃᑦᑐᒥ ᐆᑦᑐᕆᐊᕈᑎᖃᕐᓯᒪᒐᑦᑕ. ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓴᐅᒪᔾᔪᑎᒃᓴᖏᓐᓂ ᐊᒻᒪᓗ ᑕᒪᒃᑯᐊ ᑮᓇᐅᔾᔭᒃᓴᖅᑕᐅᕙᒃᑐᑦ ᑕᒪᓐᓇ ᓲᕐᓗ 
ᑲᑎᕐᓱᖅᑕᐅᓂᐊᕐᒪᑕ ᐊᒻᒪᓗ ᐃᖅᑲᓂᐊᖅᑕᐅᕝᕕᒃᓴᐅᑎᖃᕐᖢᑎᒃ ᐊᐅᔭᐅᓂᐊᖅᑐᒥᒃ 2008. ᑖᓐᓇ 
ᐃᖅᑲᓂᐊᖅᑕᐅᕌᓪᓚᓂᐊᕐᓗᓂ ᑕᒪᓐᓇ ᑭᖑᓪᓕᕐᒥ ᑖᓐᓇ Phase 2 ᐱᒋᐊᖅᑐᒃᓴᐅᑕᐅᓂᕐᒪᑦ ᑕᒪᒃᑯᓄᖓ ᓲᕐᓗ 
ᐅᓂᒃᑳᖑᔭᕆᐊᓕᖕᓄᑦ ᐃᖅᑲᓇᐃᔭᖅᑏᑦ ᒥᒃᓵᓄᑦ ᐊᒻᒪᓗ, ᑕᒪᒃᑯᐊ ᐃᖅᑲᓇᐃᔭᖅᑏᑦ ᒐᕙᒪᒃᑯᓂ 
ᐃᖅᑲᓇᐃᔭᖅᑎᖁᑎᖏᑦ ᖃᓄᖅ ᐊᐅᓚᑦᑎᐊᒃᑲᓐᓂᕈᓐᓇᕐᒪᖔᑕ ᐃᖏᕐᕋᑦᑎᐊᒃᑲᓐᓂᕈᓐᓇᕐᒪᖔᑕᓗ. ᑕᒪᒃᑯᐊ 
ᕿᒥᕐᕈᐊᖅᑕᐅᒃᑲᓐᓂᕐᓂᐊᕐᒪᑕ ᑕᒫᓂ ᓄᓇᕗᑦ ᒐᕙᒪᒃᑯᖏᓐᓂ.  
 

ᕿᒥᕐᕈᔮᓂᒃ ᑕᒪᒃᑯᓂᖓ ᐱᔨᑦᑎᕋᕐᓂᕐᒧᑦ ᒪᓕᒐᖅ, ᐱᐊᓂᒃᑕᐅᓂᐊᖅᑐᖅ ᐅᑭᐊᒃᓵᖑᓂᐊᖅᑐᒥ 2007. 
ᐊᑐᐊᒐᖏᓪᓗ ᒪᓕᒐᖏᓪᓗ ᐱᓂᐊᕐᓂᕆᔪᒪᓂᐊᖅᑕᖏᓪᓗ ᑖᒃᑯᓂᖓ ᓄᓇᕗᑦ ᒐᕙᒪᒃᑯᓐᓄᑦ ᓇᓗᓇᐃᕐᓯᒪᓂᐊᕐᒪᑦ. 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᓐᓇᓗ ᒪᓕᒐᖅ ᓴᖅᑭᑕᒃᓴᐅᑕᐅᑎᓯᒪᓪᓗᓂ ᐅᐱᕐᖔᖑᓕᕐᐸᑦ 2008. ᐊᒻᒪ ᓱᓕ ᖃᐅᔨᓴᐃᓐᓇᕐᓂᐊᕐᐳᒍᑦ 
ᐊᖅᑭᒃᓰᓇᓱᖕᓂᐊᕐᐳᒍᓪᓗ ᖃᕆᓴᐅᔭᒃᑯᑦ ᐃᓛ ᑐᓴᐅᒪᔾᔪᑎᒃᓴᓐᓂᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᑦ 
ᐃᖅᑲᓇᐃᔭᑦᑎᐊᕋᓗᐊᕐᒪᖔᑦ ᐃᖅᑲᓇᐃᔮᒥᓄᑦ ᑐᓴᐅᒪᒡᔪᑎᒃᓴᖅ ᐊᒻᒪᓗ, ᐅᖃᐅᓯᖅ ᐃᖅᑲᓇᐃᔭᕐᕖᑦ ᐃᓗᐊᓂ 
ᐅᖃᐅᓰᑦ ᑕᒪᒃᑯᐊ ᓲᕐᓗ ᖃᓄᑎᒋ ᐊᑐᖅᑕᐅᑎᒋᖃᑦᑕᕐᒪᖔᑕ ᖃᐅᔨᓴᖅᑕᐅᓂᐊᕆᓪᓗᑎᒡᓗ ᐊᒻᒪᓗ, ᓲᖃᐃᒻᒪ 
ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔮᒃᓴᐃᑦ ᑎᑎᕋᕐᓯᒪᓲᖑᖕᒪᑕ ᖃᓄᐃᓕᐅᖅᑐᒃᓴᐅᑕᐅᖕᒪᖔᑦ ᑖᓐᓇ ᐃᓂᒃᓴᖅ. 
ᑖᒃᑯᐊ ᓱᓕ ᕿᒥᕐᕈᔭᐅᒃᑲᓐᓂᕐᐸᓪᓕᐊᖏᓐᓇᖅᑐᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓂᖓ 
ᐃᖅᑲᓇᐃᔭᕆᐊᖅᐸᑦᑐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕆᐊᖏᑦᑐᒥᓃᑦ ᒪᑯᐊ ᓇᓗᓇᐃᖅᓯᒪᑦᑎᐊᕐᕆᐊᖃᒻᒪᑕ ᐊᒻᒪᓗ  
 

ᑖᓐᓇ ᑐᕌᒐᕆᓂᐊᕋᑦᑎᒍ ᑕᒪᒃᑯᐊ ᐅᓂᓗᒃᓴᖅᓯᒪᔪᑦ ᒐᕙᒪᒃᑯᑦ ᐱᓂᐊᕐᓂᕆᔭᖏᓐᓄᑦ ᐊᒥᓲᒻᒪᑕ ᑕᐃᒪᓕ 
ᐃᓱᒪᓇᖅᐳᖅ ᑖᓐᓇ ᐅᓄᓐᖏᑏᓐᓇᕋᓱᓐᓂᐊᕐᕋᑦᑎᒍᑦ 30-ᐳᓴᒻᒥ. ᑕᒪᒃᑯᐊ ᓲᕐᓗ 
ᐋᖅᑭᐸᓪᓕᐊᖏᓐᓇᕆᐊᖃᕐᓂᐊᕐᒪᑕ ᐊᑲᐃᓕᐅᕈᑎᒋᔭᐅᕙᑦᑐᑦ ᐃᖅᑲᓇᐃᔭᖅᑎᐅᔪᓄᓪᓗ ᒐᕙᒪᒃᑯᓐᓄᓪᓗ 
ᐅᓐᓂᓗᒃᓴᐅᑎᒥᓃᑦ ᑕᒪᒃᑯᐊ ᑲᒪᒌᓐᓇᕈᒪᔭᕗᑦ. 
 

2007-ᐸᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖃᑎᖃᕐᓗᑎᒃ ᑮᓇᐅᔭᓕᕆᔨᒃᑯᓐᓂᑦ 
ᐋᔩᖃᑎᖃᐃᓐᓇᓂᐊᐸᓪᓕᐊᓇᓱᒃᑐᓂᓛᑦ ᑖᒃᑯᓇᓂ ᓄᓇᕗᒻᒥ ᐃᓄᓕᕆᔨᐅᔪᓄᑦ ᐃᖅᑲᓇᐃᔭᖅᑎᖏᓐᓄᑦ. ᑕᐃᓐᓇ 
ᐊᕐᕌᓂ, ᐅᑭᐊᒃᓵᖅ ᓯᑎᐱᕆ 30, 2006-ᖑᑎᓪᓗᒍ ᐃᓱᓕᓚᐅᖅᓯᒪᒻᒪᑦ ᑕᐃᓐᓇ ᐊᖏᕈᑎ, ᐊᐅᓚᑦᔪᑎᒋᓚᐅᖅᑕᕗᑦ. 
ᓯᕗᓪᓕᖅᐹᑦᑎᐊᕐᒥ ᑖᒃᑯᐊ ᑕᐅᑐᖃᑎᒌᑦᑐᑎᒃ ᒐᕙᒪᒃᑯᓃᖔᑐᓪᓗ Union-ᑯᓃᖔᑐᓪᓗ ᑲᑎᒪᓚᐅᖅᓯᒪᒻᒪᑎᒃ 
ᑎᓯᐱᕆᐅᑎᓪᓗᒍ.  
 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ ᓲᕐᓗ ᐃᖅᑲᓇᐃᔭᖅᕕᐅᑉ ᐃᓗᐊᓐᓂ, ᐃᓅᑦᑎᐊᕋᓱᓐᓂᕐᒧᑦ 
ᐊᒃᓱᕈᐃᓐᓇᖅᑐᑦ ᐃᓕᓴᐃᖃᑦᑕᑐᓪᓗ ᐊᒻᒪᓗ ᐊᔪᕆᖅᓱᐃᔾᔨᕙᓪᓕᐊᖏᓐᓇᖅᐳᑦ ᑕᒪᒃᑯᐊ ᖃᓄᖅ ᐃᖅᑲᓇᐃᔭᖅᑏᑦ 
ᐃᒻᒥᓐᓄᑦ ᓴᐃᒪᖃᑦᑕᐅᑎᔪᓐᓇᓂᖅᓴᐅᒻᒪᖔᑕᓘᓐᓃᑦ ᐅᕝᕙᓘᓐᓃᑦ ᐊᑭᕋᕇᖏᓪᓗᑎᒃ 
ᐃᖅᑲᓇᐃᔭᖅᑎᒌᑦᑎᐊᕈᓐᓇᕐᒪᖔᑕ ᐃᖅᑲᓇᐃᔭᖅᕕᒋᔭᖓᓪᓗ ᐅᐸᒍᒥᓇᕐᓗᓂ.  
 

ᐃᒃᓯᕙᐅᑖᖅ, ᑕᒪᒃᑯᐊ ᐱᓂᐊᕐᓂᕆᔭᕗᑦ ᐱᔨᑦᑎᕋᓐᓂᕆᔭᕗᓪᓗ ᑖᒃᑯᐊ ᑐᕌᒐᖃᒻᒪᑕ 
ᐃᑲᔪᖅᓱᐃᓐᓇᕋᓱᓐᓂᐊᖅᑐᑎᓪᓗ ᑖᒃᓱᒥᖓ ᐱᓇᓱᐊᖅᑕᕗᓐᓄᑦ ᓇᓗᓇᐃᖅᓯᒪᔪᒥᒃ ᐃᓄᐃᑦ ᐱᐅᓯᖏᑕ 
ᐃᓕᖅᑯᓯᑦᑎᐊᕙᖏᑦ. ᑖᒃᑯᓇᓂ ᐃᑉᐱᒋᔭᐅᔭᕆᐊᖃᒻᒪᒻᒥᒪᑕ ᐊᒻᒪᓗ ᑕᒪᓐᓇ ᓱᓕ ᒐᕙᒪᒃᑯᑦ 
ᐱᔨᑦᑎᕋᕆᐊᖃᓐᓂᖏᓐᓄᑦ ᐃᓄᖁᑎᒥᓐᓄᑦ ᑖᓐᓇ ᐃᓱᒪᒋᓪᓗᑎᒍᑦ ᓲᕐᓗ ᑐᓐᖓᓇᖅᑑᔭᕆᐊᖃᒻᒪᓐ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᓕᒫᑦ ᐊᒻᒪᓗ ᑎᒥᖁᑕᐅᔪᑦ ᒐᕙᒪᒃᑯᓐᓄᑦ ᐊᑕᔪᑦ. ᑖᒃᑯᐊ 
ᓇᓗᓇᐃᖅᓯᓯᒪᓂᐊᕐᒪᑕ ᑕᕝᕙᓂ ᑮᓇᐅᔭᓂᒃ ᑐᒃᓯᕌᕆᔭᑦᑎᓐᓂ. ᐃᓛᒃ ᐊᑑᑎᒋᔪᒪᓂᐊᖅᑕᑎᓐᓂ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᔅᓴᖃᑦᑐᖃᑉᐸᑦ ᑭᐅᓇᓱᕈᓘᔭᕈᓐᓇᕐᓂᐊᕐᕆᕗᒍᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐸᖅᔪᒃ. ᐃᖅᑲᓇᐃᔭᖅᑎᓐᓂᒃ ᑕᐃᑯᓐᖓᖃᑎᖃᕈᒪᕖᑦ ᐊᐱᖅᓱᖅᑕᐅᕕᒻᒧᑦ? 
ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᐃᑯᓐᖓᖃᑎᖃᕈᒪᕗᖓ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ ᐃᑲᔪᑲᐃᓐᓇᒃᑭᓐ. ᐅᐊᑦᑎᐊᕈᐃ, ᐃᑲᔪᓚᐅᖏᓂᓐᓂ, ᑲᑎᒪᔩᑦ 
ᐊᖏᖅᐹᑦ ᑖᒃᑯᐊ  ᐃᖅᑲᓇᐃᔭᖅᑎᖏᓪᓗ ᑕᐃᑯᓐᖓᖃᑎᒋᔭᕆᐊᔅᓴᖅ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᖅᓱᒃᑎ. 
 

ᒥᓂᔅᑕ, ᑖᒃᑯᐊ ᑭᒃᑰᒻᒪᖔᑕ ᐊᑎᖏᑦ ᐅᖃᐅᓯᕆᑲᐃᓐᓇᒃᑭᑦ ᑎᑎᕋᖅᑕᐅᓯᒪᓂᐊᕐᒪᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᑉᐱᑦᑎᐊᓃᑦᑐᖅ ᑖᓐᓇ ᕕᑦᑐ ᑐᑐ, ᑖᓐᓇ ᑐᖏᓕᕆᔭᕋ 
ᑖᒃᑯᓂᖓ ᐃᖅᑲᓇᐃᔭᖅᑎᓂᒃ ᐊᒻᒪᓗ ᓴᐅᒥᓐᓂ ᑖᒃᑯᐊ ᐊᐅᓚᑦᑎᔨᒋᔭᕗᑦ ᑮᓇᐅᔭᓂᒃ ᑲᒪᔨᒋᔭᕗᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐹᑉ ᓗᐊᕐ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᑖᓐᓇ ᒐᕙᒪᒃᑯᑦ ᐊᐅᓚᓂᖓᓄᑦ ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᑦ 
ᐃᒃᓯᕙᐅᑕᖓ ᐅᖃᐅᓯᒃᓴᖃᑉᐹ? ᐊᑏ. ᒥᔅᑕ ᑐᑐ. ᐆᑦᑐᕋᖅᐸᓪᓕᐊᓕᖅᑮᓐ? 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᐊᓗᒃ ᖁᕕᐊᓱᒃᑐᖓ, ᐅᓪᓗᑐᐃᓐᓈᓅᑎᓪᓗᒍ, 
ᐅᓐᓄᓴᓐᖑᖅᑎᓪᓗᒍᓗ ᐅᖃᐅᓯᕆᔪᓐᓇᕋᒃᑭᓐ 2007-08 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ ᐱᓕᕆᐊᖑᓂᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᑕᐃᒃᑯᐊ 2007-08 ᐊᑐᕈᒫᕐᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
$18,019,000-ᖑᓂᐊᕐᓂᖏᓐᓂᒃ ᐊᒻᒪᓗ ᑖᒃᑯᐊ 2006-07-ᒧᑦ ᓴᓂᕐᕙᖅᑕᐅᓚᐅᖅᑐᑦ ᐊᔾᔨᑐᐃᓐᓇᖏᑦ. 
ᑕᐃᒪᐃᑦᑑᓕᖅᑎᓪᓗᒍ 66-ᐳᓴᓐᑎᓂᒃ ᐃᓚᒋᐊᖅᓯᒪᓕᖅᑐᐃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᖅᑖᕆᕙᓚᐅᖅᑕᖏᑦ 
ᐱᒋᐊᖅᑎᓪᓗᒋᑦ 1999-ᒥ 2000-ᒥᓗ ᑕᐃᑲᓂᐅᑎᓪᓗᒍ 10,836-ᒥᓕᐊᖑᓚᐅᖅᓯᒪᖕᒪᑕ. ᑖᒃᑯᐊ ᒐᕙᒪᒃᑯᑦ 
ᐱᓕᕆᕝᕕᖏᑦ ᐃᖅᑲᓇᐃᔭᖅᑐᑦ 11-ᐳᓴᓐᑎᖏᓐᓃᑦᑐᑦ ᑕᐃᒪᙵᓂᒃ 2004 ᐊᒻᒪᓗ 2005-ᒥ.  
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐃᓐᓄᑦᑕᐅᓯᒪᙱᑦᑐᑦ ᒫᓂ 20-ᐳᓴᓐᑎᖏᓐᓃᓐᓂᖏᓐᓂᒃ ᐊᒻᒪᓗ ᐃᒡᓗᖔᖓᒍᑦ 
ᑕᑯᓐᓇᕐᓗᒍ ᑕᓪᓕᒪᐅᑉᐸᑕ ᐊᑕᐅᓯᖅ ᐃᓐᓄᑦᑕᐅᓯᒪᓇᔭᙱᑦᑐᖅ ᓄᓇᕗᑦ ᒐᕙᒪᒃᑯᑦ ᐃᓗᐊᓂ.  
 
42-ᐳᓴᓐᑎ ᐃᓐᓄᑦᑕᐅᓯᒪᙱᑦᑐᑦ ᑕᒫᓂ ᐃᖃᓗᖕᓃᑦᑐᑦ ᒫᓂᓗ 311-ᖑᓪᓗᑎᑦ ᐃᓐᓄᑦᑕᐅᓯᒪᙱᑦᑐᑦ ᒐᕙᒪᓕᒫᖅ 
ᑕᑯᓐᓇᕐᓗᒋᑦ. ᐊᑕᐅᓯᖅ ᐊᓯᖏᑦ, ᓄᓇᓖᑦ ᐃᓐᓄᑦᑕᐅᓯᒪᙱᑦᑐᓂᒃ ᐅᓄᖅᑐᓂᒃ ᐱᑕᖃᐅᕐᒥᔪᖅ.  
 
ᓲᕐᓗ 2000 ᔮᓐᓄᐊᕆᒥ ᐃᓐᓄᑦᑕᐅᓯᒪᙱᑦᑐᑦ 25-ᐳᓴᓐᑎᖏᓐᓃᓚᐅᖅᓯᒪᔪᑦ ᓱᓖᓛᒃ ᑐᑭᓯᔪᓐᓇᙱᑦᑐᒍᑦ 
ᒐᕙᒪᒃᑯᑦ ᐃᓐᓄᒃᓯᒪᙱᑕᖏᑦ ᐋᖅᑭᖔᕈᑦᑎᒃᑯᑦ 10-ᐳᓴᓐᑎᒧᑦ ᐱᐅᓂᖅᓴᐅᓂᐊᙱᒻᒪᖔᑦ ᒪᐅᖓᑦᑎᐊᖅ ᐊᒻᒪᓗ 
ᐊᑯᓐᓂᖅᓱᖅᑐᒧᑦ ᐃᓱᒪᒋᓪᓗᒋᑦ.  
 
ᐊᒻᒪᓗ, ᐃᓕᓴᖅᓯᓯᒪᔪᒍᑦ ᓄᓇᕗᑦ ᒐᕙᒪᒃᑯᓕᒫᖏᓐᓄᑦ ᑐᕌᖓᔪᓂᒃ ᐃᖅᑲᓇᐃᔮᖃᕐᒪᑕ ᖃᐅᔨᓴᐃᖃᑦᑕᕐᓂᒃᑯᑦ 
ᓇᓗᓇᐃᒃᑯᑦᓯᖅᓯᖃᑦᑕᕐᓂᒃᑯᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᖓᓐᓄᑦ ᐃᖅᑲᓇᐃᔭᖅᑏᑦ 
ᐅᓄᖅᓯᕙᓪᓕᐊᔪᕐᔪᐊᒻᒪᕆᐊᓘᒻᒪᑕ ᖁᑦᑎᓐᓂᖅᐹᖑᓪᓗᑎᑦ ᐊᐅᓚᑦᓯᔨᐅᖃᑕᐅᔪᑦ.  
 
ᓄᓇᕗᑦ ᒐᕙᒪᒃᑯᖏᑦ ᑎᓴᒪᐃᖅᓱᖅᖢᒍ ᐅᓂᒃᑳᓕᐊᕆᖃᑦᑕᖅᑕᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐸᕐᓇᐅᑏᑦ ᔮᓐᓄᐊᕆ 2000-ᖑᑎᓪᓗᒍ 233-ᖑᓚᐅᖅᑐᑦ ᐊᑯᓐᓂᖅᓱᖅᑏᑦ. 
 
ᒫᓐᓇ ᑕᐃᒃᑯᐊ ᐅᓄᖅᓯᕚᓪᓗᖅᓯᒪᓕᖅᑐᑎᑦ ᒫᓂᖃᐃ 432-ᖑᓕᖅᖢᑎᒃ 85-ᐳᓴᓐᑎ ᐅᖓᑖᓂ ᑖᒃᑯᐊ 
ᐅᓄᖅᓯᒃᑲᓐᓂᖅᖢᑎᒃ. ᐊᓪᓚᕝᕕᓕᕆᔾᔪᑏᑦ 15-ᐳᓴᓐᑎᒥᒃ ᒥᒃᖠᕚᓪᓕᖅᓯᒪᔪᑦ ᑖᓐᓇᓴᐃᓐᓇᖅ ᐊᑐᖅᑎᓪᓗᒍ.  
 
ᓄᓇᕗᑦ ᒐᕙᒪᒃᑯᖏᑦᑕ ᓯᑏᑉᐱᕆ 2006-ᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ ᐸᕐᓇᐅᑎᖏᑦᑕ ᐅᓂᒃᑳᖓᓂᒃ 
ᑲᑎᓕᒫᖅᖢᒋᑦ 473 ᐃᖅᑲᓇᐃᔭᑲᐃᓐᓇᓚᐅᖅᑐᑦ ᑖᒃᑯᓇᙵᓪᓗ 311 ᐃᓅᓪᓗᑎᑦ.  
 
181 ᐃᖅᑲᓇᐃᔭᑲᐃᓐᓇᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐊᒻᒪᓗ ᑭᖑᓂᑦᑎᓐᓂ 
ᐃᓱᒫᓘᑎᖃᖃᑦᑕᓚᐅᖅᑐᒍᑦ ᐃᖅᑲᓇᐃᔭᑲᐃᓐᓇᖅᑐᐃᓐᓇᖅᑐᓂᒃ ᐊᑯᓂᐊᓗᒃ ᐊᑐᖃᑦᑕᕐᓂᖏᓐᓂᒃ.  
 
ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᓂᒃ ᐊᑐᕐᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐃᓄᐃᑦ ᐅᓄᖅᓯᕙᓪᓕᐊᓂᐊᕐᓂᖏᓐᓂᒃ,  

ᐊᒻᒪᓗ ᐊᑕᐅᓯᙱᑦᑐᓂᒃ ᐊᑐᓕᖁᔭᐅᓯᒪᔪᑦ ᒫᓐᓇᕈᓘᓚᐅᖅᑐᖅ ᑕᒻᒪᖅᓯᒪᔪᕐᓂᐊᖅᑕᐅᑎᓪᓗᒋᑦ ᑕᐃᒃᑯᐊ 
ᐃᓕᐅᖅᑲᖅᑕᐅᓯᒪᓕᕐᓂᖏᓐᓂᒃ ᐅᔾᔨᕆᓚᐅᕐᒥᔪᒍᑦ. 
 
ᐊᒻᒪᓗ ᐸᕐᓇᐅᑏᑦ ᐊᑐᖅᑕᐅᓪᓗᑎᒃ ᓄᑖᕐᓂᒃ ᒐᕙᒪᒃᑯᓐᓄᑦ ᐱᔨᑦᑎᕈᑏᑦ ᐱᔨᑦᑎᖅᑏᑦ ᐱᖁᔭᕐᔪᐊᖓᑦ ᓄᑖᑦ 
ᓴᖅᑭᓛᕐᓂᐊᕐᓂᖏᓐᓂᒃ 2008-ᖑᓕᖅᐸᑦ. ᑲᑎᒪᔨᕋᓛᑦ ᓂᕆᐅᑉᐳᑦ ᑕᑯᓂᐊᕐᓂᕐᒥᖕᓂᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓚᐅᓂᖃᕐᓂᐊᖁᓪᓗᒋᑦ ᑖᒃᑯᐊ ᐱᖁᔭᕐᔪᐊᑦ 
ᓴᓇᔭᐅᓕᖅᐸᑕ ᐃᓕᓴᐃᔩᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓯᒪᒻᒥᔪᑦ ᑕᐃᒃᑯᐊ ᐅᖃᐅᓯᖃᖃᑦᑕᖅᑐᑦ ᓴᐳᒻᒥᐅᓯᖅᑕᐅᓯᒪᓂᖏᓐᓂᒃ ᑐᕌᖓᔪᑦ 
ᐱᖁᔭᕐᔪᐊᓂᒃ ᑕᑯᔪᒪᓪᓗᑎᑦ ᐊᒻᒪᓗ ᓴᖅᑭᒃᑲᓐᓂᕐᓗᒋᑦ ᐊᑯᓐᓂᖅᓱᖅᑎᖃᕈᓐᓇᕐᓂᕐᒥᒃ 
ᐋᔩᖃᑎᒌᓐᓂᒃᑰᕈᑎᖃᖅᑎᓪᓗᒋᑦ.  
 
ᐊᒻᒪᓗ ᐅᔾᔨᕆᓚᐅᕐᒥᔪᒍᑦ ᑕᐃᒃᑯᐊ ᓄᑖᖑᓂᖅᐹᑦ ᐅᓂᒃᑳᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒦᙶᖅᑐᑦ 
ᐊᑐᓕᖁᔭᐅᓕᐅᓚᐅᖅᓯᒪᒻᒪᑕ ᑖᒃᑯᐊ ᓄᓇᕗᑦ ᒐᕙᒃᑯᖏᓐᓂ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᑦᑎᐊᕙᐅᖁᔭᐅᓂᕐᒧᑦ 
ᒪᓕᒐᖏᓐᓂᒃ ᒪᓕᒃᑎᑕᐅᓗᑎᑦ ᒪᓕᒃᑎᑕᐅᖃᑦᑕᕐᒪᑕᓕ ᒥᓂᔅᑕᐃᑦ ᐊᒻᒪᓗ ᒪᓕᒐᓕᐅᖅᑏᑦ, ᓄᑖᒥᒃ ᐱᖁᔭᕐᔪᐊᕐᒥᒃ 
ᐱᑕᖃᕆᐊᖃᖅᑐᖅ ᐃᒻᒥᒧᑦ ᐊᕐᕕᐊᕈᑎᖃᕐᓂᕐᒧᑦ ᒪᓕᒐᐃᑦ ᑐᑭᓯᓇᖅᓯᑎᑦᑎᓂᐊᕐᒪᑕ. 2004-05 ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ 421 ᐃᖅᑲᓇᐃᔭᖅᑏᑦ $1,500-ᕋᖃᑦᑕᖅᑐᑦ ᐊᕐᕌᒎᑕᒫᑦ ᒪᕐᕉᓐᓂᒃ 
ᐅᖃᐅᓯᓐᓂ ᐊᔪᓐᖏᓐᓂᖏᑦ ᐱᔾᔪᑎᒋᓪᓗᒋᑦ ᑭᓯᐊᓂ ᑕᐃᒪᐃᓕᖓᓐᖏᑦᑐᑦ ᒫᓐᓇ ᐃᖅᑲᓇᐃᔭᖅᑏᑦ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ 2006-07 ᐸᕐᓇᐅᑎᖏᓐᓂ ᓄᑖᑦ ᐅᖃᐅᓯᓕᕆᓂᕐᒧᑦ ᑲᔪᖏᖅᓴᐅᑏᑦ ᐊᑐᐊᒐᖓᑦ 
ᐱᔭᕇᖅᑕᐅᓯᒪᓕᖅᑐᖅ ᒫᓐᓇᕈᓘᓚᐅᖅᑐᖅ ᒥᓂᔅᑕ ᑎᑎᕋᓚᐅᖅᑎᓪᓗᒍ ᑲᑎᒪᔨᕋᓛᓄᑦ ᓄᑖᓂᒎᖅ 
ᐱᒋᐊᖅᓯᒋᐊᔾᔮᖏᑦᑐᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᑦ ᐊᑐᓗᐊᖅᑕᐃᓕᒪᓂᖏᑦ ᐱᔾᔪᑕᐅᓗᑎᑦ. ᑲᑎᒪᔨᕋᓛᑦ 
ᐃᑲᔪᖅᓱᐃᔪᑦ ᐊᑭᓕᖅᓱᐃᖃᑦᑕᓂᐊᕐᓂᒥᑦ ᑲᔪᖏᖅᓴᐃᓂᕐᒥᓪᓗ ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᖃᑦᑕᓂᐊᕐᒪᑕ 
ᐃᖅᑲᓇᐃᔭᕐᕖᑦ ᐃᓗᐊᓂ ᐱᓗᐊᕐᓗᒋᑦ ᑕᒪᒃᑯᐊ ᐃᓄᓐᓄᑦ ᑕᑯᔭᐅᖅᑳᖃᑦᑕᖅᑐᑦ ᒐᕙᒪᒃᑯᑦ ᑎᑎᕋᕐᕕᖏᓐᓄᑦ 
ᐃᓯᕌᖓᒥ. 
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓪᓗ ᐸᕐᓇᐅᑏᑦ ᐅᔾᔨᕆᓚᐅᕐᒥᔭᕗᑦ ᐊᒻᒪᓗ 
ᑭᓪᓕᓯᓂᐊᖅᑕᐅᓯᒪᔪᑦ 888 ᓄᓇᑖᖃᑕᐅᓯᒪᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᓚᐅᖅᑐᑦ ᔮᓐᓄᐊᕆ 2000-ᒥ.  
ᑲᑎᓕᒫᕐᓗᒋᑦ 1,377 ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ ᓯᑎᐱᕆ 2006-ᒥ ᐃᓚᒋᐊᒃᑲᓂᕐᒪᑕ 55-
ᐳᓴᓐᑎᖏᓐᓃᑦᑐᓂᑦ. 
 
ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓄᐃᑦ ᒫᓂ 48-ᐳᓴᓐᑎᖏᓐᓃᑦᑐᑦ. ᐊᒻᒪᓗ ᐃᓱᒫᓘᑎᖃᓗᐊᓐᖑᐊᓚᐅᖅᑐᒍᑦ 
ᐃᓄᐃᑦ ᐃᖅᑲᓇᐃᔭᖅᑏᑦ ᑐᑦᑕᕐᕕᓐᓂ ᐃᖃᓗᓐᓂ 33-ᐳᓴᓐᑦ ᐅᖓᑖᓂᒐᓛᑐᐃᓐᓇᖅᑐᑦ ᓱᕐᓗ ᖁᓕᐅᑉᐸᑕ 
ᐃᓐᓄᑦᑕᐅᓯᒪᔪᑦ ᐃᖅᑲᓇᐃᔮᑦ ᐱᖓᓱᐃᓐᓇᐃᑦ ᐃᓅᓇᔭᖅᑐᑦ. 
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᔾᔨᕆᓚᐅᕐᒥᔭᕗᑦ ᑖᒃᑯᐊ ᒐᕙᒪᒃᑯᑦ ᒪᑦᓯ 31, 2010-ᒥᑦ ᑭᓪᓕᓕᐅᖅᓯᒪᓪᓗᑎᑦ ᐅᕝᕙᓘᓐᓃᑦ 56-ᐳᓴᓐᑦ 
ᐅᓐᓄᒃᑲᓂᖅᑐᓘᓐᓃᑦ ᐃᖅᑲᓇᐃᔮᑦ ᐃᓐᓄᑦᑕᐅᖁᔭᐅᓯᒪᓂᐊᖢᑎᑦ ᓄᓇᑖᖃᑕᐅᓯᒪᔪᓂᑦ. ᑖᓐᓇ ᐊᔅᓱᐋᓗᒃ 
ᐱᓇᓱᐊᖅᓯᒪᔪᖅ ᐊᑕᐅᓯᐅᓐᖏᑦᑐᑦ 700-ᖏᓐᓃᑦᑐᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᐊᕐᓂᖏᑦ ᐃᓄᐃᑦ.  
 
ᒪᑯᐊ ᐊᑯᓐᓂᓱᖅᑏᑦ ᐊᒻᒪᓗ ᐱᑐᐃᓐᓇᐅᖏᑦᑐᓕᕆᔩᑦ ᐃᖅᑲᓇᐃᔭᖅᑏᑦ ᐃᓄᓐᓂ ᐃᓐᓄᑦᑕᐅᓯᒪᓂᖏᑦ 
ᐊᑦᑎᓂᖅᐹᖑᔪᑦ. ᐃᓕᔅᓯᓐᓂ ᐊᔭᐅᕆᕗᒍᑦ ᑕᒪᓐᓇ ᐊᔅᓱᕉᑎᒋᔭᐅᒃᑲᓐᓂᖁᓪᓗᒍ ᐃᖅᑲᓇᐃᔭᖃᑎᒋᓗᒋᑦ ᐊᓯᖏᑦ 
ᑎᒥᓐᖑᖅᑎᑕᐅᓯᒪᔪᑦ ᐃᓕᓐᓂᐊᕈᑎᔅᓴᓂᑦ ᑮᓇᐅᔭᓂᑦ ᐱᔪᓐᓇᕐᓂᐊᕋᔅᓯ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᑐᑯᑖᓐᓂᐊᖅᑐᓂᑦ ᑐᕌᒐᓕᐊᕆᓯᒪᔭᑦᑎᓐᓂ ᐊᑐᖅᖢᒍ ᓄᓇᑖᕐᓂᒃᑯᑦ ᓈᓴᐅᑎᓕᒃ 23 ᑭᒡᒐᑐᖅᑕᐅᓂᐊᕐᒪᑕ 
ᐃᓄᐃᑦ. 
 
ᐊᑭᑦᓯᕌᒥ ᒪᓕᒐᕐᓂᐊᓂᕐᒧᑦ ᐃᓕᓐᓂᐊᕈᑏᑦ ᐅᒃᑑᑦᑎᐊᕚᓪᓗᒃ ᓴᖅᑭᑦᑎᔪᒪᓂᐊᕈᑦᑕ ᐃᓄᓐᓂ ᐃᓕᓴᐃᔨᓂᑦ 
ᐋᓐᓂᐊᓯᐅᖅᑎᓂᑦ ᐃᓅᓕᓴᐃᔨᓂᑦ ᑮᓇᐅᔭᓕᕆᔨᓂᑦ ᐊᒻᒪᓗ ᐊᓯᖏᓐᓂ ᐱᑐᐃᓐᓇᐅᖏᑦᑐᓕᕆᔨᓂᑦ. 
 
ᐋᖅᑭᒋᐊᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᔾᔨᓯᒪᓂᕐᒧᑦ ᐃᖅᑲᓇᐃᔮᖅᑕᑎᑦᑎᓂᓴᓂᕐᒧᑦ ᐊᑐᐊᒐᖅ 
ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒧᑦ ᓄᕕᕝᕙ 28, 2005-ᖑᑎᓪᓗᒍ ᐊᑐᐊᒐᖅᑎᒍᑦ ᓄᓇᑖᖃᑕᐅᓯᒪᔪᑦ 
ᓯᕗᓪᓕᐅᔾᔭᐅᓯᒪᔭᕆᐊᓖᑦ. ᑲᑎᒪᔨᕋᓛᑦ ᑕᒪᑐᒥᖓ ᐊᑐᐊᒐᕐᒥᑦ ᐃᑲᔪᖅᓱᐃᑦᑎᐊᑦᑐᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 
2007-08 ᐸᕐᓇᐅᑎᖏᑦ ᐅᖃᖅᓯᒪᔪᑦ ᐊᑯᓐᓂᖅᓱᖅᑎᒥᑦ ᕿᒥᕐᕈᓇᖅᑕᐅᖁᓪᓗᒍ ᑖᓐᓇ ᐊᑐᐊᒐᖅ 2007-
ᖑᓕᖅᑎᓪᓗᒍ.  
 
ᒥᓂᔅᑕᐅᔪᖅ ᐊᖏᓚᐅᕐᒪᑕ ᐊᑐᖅᑕᐅᖃᑦᑕᕐᓂᐊᓕᖅᑐᒥ ᐃᖅᑲᓇᐃᔭᖅᑎᑖᕐᓂᕐᒥᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
ᑖᓐᓇ ᐊᑐᖅᑕᐅᕙᑦᑐᖅ ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ ᓄᓇᕗᒻᒥᐅᔪᑦ ᐊᕐᕌᒍᒥ 
ᐊᑕᐅᓯᓪᓗᐊᒥ ᑕᒫᓂ ᓄᓇᖃᖅᓯᒪᓪᓗᑎᑦ ᐊᓯᖏᓐᓄᑦ ᓯᓚᑎᑦᑎᓐᓂ ᐱᓇᓱᓚᐅᓐᖏᓐᓂᖏᓐᓂ. 
 
ᐊᓯᔾᔨᖅᓯᒪᓐᖏᒻᒥᔪᑦ ᓯᕗᓪᓕᐅᔾᔭᐅᖁᔭᓄᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᓯᕗᓪᓕᐅᓗᑎᑦ ᐊᒻᒪᓗ 
ᐃᓱᒪᒋᔭᐅᒋᐊᕐᓂᐊᕐᓗᑎᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᓄᑦ. ᓄᓇᕗᑦ ᒐᕙᒪᒃᑯᖏᑦᑕ ᐊᑐᖃᑦᑕᖅᑕᖓ ᐃᖅᑲᓇᐃᔮᓄᑦ 
ᐃᓕᓴᖅᓯᖃᑦᑕᓂᕐᒧᑦ ᐊᑯᓂ ᐃᖅᑲᓇᐃᔭᖅᓯᒪᓕᖅᑐᓄᑦ ᑕᐃᒃᑯᐊ ᐃᖅᑲᓇᐃᔭᖅᓯᒪᔪᑦ ᐊᕐᕌᒍᓄᑦ ᑕᓪᓕᒪᓄᑦ 
ᐃᓕᓴᕆᔭᐅᒋᐊᓐᖓᐸᑦᑐᑎᑦ ᑖᓐᓇ ᐱᒋᐊᕈᑎᑦᑎᐊᕙᐅᖃᑦᑕᓂᐊᕐᖓᑦ ᑭᒃᑯᑦ ᐅᑭᐅᖅᑕᑐᒥᐅᖑᑖᖑᒻᒪᖔᑕ 
ᐊᕐᕌᒍᑐᐃᓐᓇᕐᒥᑦ ᓄᓇᖃᕆᐊᖃᖏᓪᓗᑎᑦ. 
 
ᐊᒻᒪᓗᑦᑕᐅᖅ ᑖᒃᑯᐊ ᐊᒥᓱᑦ ᐊᖑᑎᐅᔪᑦ ᐊᒻᒪᓗ ᐊᕐᓇᐅᔪᑦ ᐃᖅᑲᓇᐃᔭᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᒪᓕᑦᑐᒋᑦ ᓄᓇᕗᒻᒥ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᖏᓐᓂ ᐃᖅᑲᓇᐃᔭᖅᑎᓄᑦ 304-ᖑᔪᑦ ᐊᖑᑏᓪᓗ 775 
ᓄᓇᑖᖅᓯᒪᔪᑦ ᐊᕐᓇᐅᔪᑦ ᐃᖅᑲᓇᐃᔭᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒪᑦᓯ 2004-ᒥ. ᒪᑦᓯ 2006-ᒥ 382-ᖑᔪᑦ 
ᐊᖑᑎᐅᔪᑦ ᐊᒻᒪᓗ 1,038 ᐊᕐᓇᐃᑦ ᓄᓇᑖᖅᓯᒪᔪᑦ ᐃᖅᑲᓇᐃᔭᓚᐅᖅᑐᑦ.  
 
ᑖᒃᑯᐊ ᐊᒃᓱᕈᕈᑕᐅᕙᑦᑐᑦ ᐊᒃᑐᐊᓂᖃᓪᓚᕆᑦᑐᑦ ᑕᒪᒃᑯᓄᖓ ᐃᓅᓯᓕᕆᓂᕐᒧᑦ ᐱᑦᔪᑎᖃᑦᑐᓄᑦ ᐊᒻᒪᓗ 
ᐃᖅᑲᓇᐃᔭᖃᑦᑕᓂᕐᒧᑦ, ᐃᓕᓐᓂᐊᖅᓯᒪᓂᖏᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᑎᐊᖅᐳᑦ ᑕᒪᒃᑯᓂᖓ ᐊᑑᑎᖃᒻᒪᕆᑦᑐᓂᒃ ᐱᒋᐊᖅᑕᐅᕙᓪᓕᐊᓂᐊᖅᑐᓂᒃ 
ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ. 2006-ᒥ ᑲᑎᑐᒋᑦ 207-ᖑᔪᑦ ᓄᓇᕗᒻᒥ ᐃᓕᓐᓂᐊᖅᑎᐅᔪᑦ  

ᐃᖅᑲᓇᐃᔭᖅᑎᑕᐅᓚᐅᖅᑐᑦ ᐃᓕᑉᐸᓕᖅᑐᑎᓪᓗ. ᒥᒃᓵᓃᑦᑐᑦ ᐊᕝᕙᓪᓕᐊᖏᖅᑲᐃ ᑕᒪᒃᑯᓇᓐᖓᑦ ᐃᖃᓗᐃᑦ 
ᓯᓚᑖᓂᖔᖅᓯᒪᓚᐅᖅᑐᑦ.  
 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᕕᐅᔪᓄᑦ ᐱᒻᒪᕆᐅᒻᒥᔪᖅ ᐊᒻᒪᓗ ᑲᑎᒪᔨᕋᓛᖑᔪᑦ ᐊᖏᓚᐅᖅᑐᑎᒃ 
ᓄᓇᕗᑦ ᒐᕙᒪᒃᑯᖏᑦ ᐊᓯᔾᔨᖅᑕᖃᑦᑕᕐᓂᖏᑦ 31-ᐳᓴᓐ 2000-ᒥᑦ 16-ᐳᓴᓐ 2005-06. ᐊᒻᒪᓗ ᑕᒪᒃᑯᐊ 
ᐃᖅᑲᓇᐃᔭᕆᐊᖐᓐᓇᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᓐᓇ ᐊᑲᐅᖏᓕᐅᕈᑕᐅᔪᖅ ᓇᓗᓇᕈᓐᓃᖅᑯᖅ.  
 
ᑲᑎᒪᔨᕋᓛᖑᔪᑦ ᐅᖃᓚᐅᕐᒥᔪᑦ ᐃᒫᒃ ᐃᖅᑲᓇᐃᔭᕆᐊᖏᓐᓇᖃᑦᑕᖁᔨᓂᕐᒧᑦ ᑲᒪᓇᓱᒃᑑᒐᓗᐊᑦ 
ᐊᔪᐃᓐᓇᕆᐊᒃᑲᓂᕐᓂᐅᓚᐅᕐᒥᔪᖅ 96-ᒥ ᒫᑦᓯ 2003-ᒥ 117-ᒧᑦ ᒫᑦᓯ 2006-ᒥ.  
 
ᐃᑉᐱᓇᕐᓂᕆᔭᖓᓐ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ ᐃᓪᓗᖃᑦᑎᑕᐅᓂᖏᓐᓄᑦ ᐊᑐᐊᒐᐅᔪᖅ 
ᑲᒪᒋᔭᐅᑦᑎᐊᕆᐊᖃᒻᒥᔪᖅ. ᒫᓐᓇᒫᒃᑯᑦ ᒥᓂᔅᑕᐅᔪᓄᑦ ᑎᑎᖅᖃᐅᓚᐅᖅᑐᖅ ᑲᑎᒪᔨᕋᓛᓄᑦ ᓴᖅᑮᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᑦ ᐊᐅᓚᖃᑦᑕᖅᑐᑦ ᑕᒪᑦᓱᒧᖓ ᑕᐃᒃᑯᐊ ᐱᓯᒪᔭᐅᒋᐊᖓᓚᐅᖅᑐ ᓇᓗᓇᐃᖅᓯᓯᒪᓚᐅᖅᑐᑦ 40-ᐳᓴᓐᖏᑦ 
ᐃᖅᑲᓇᐃᔭᖅᑎᐅᔪᑦ ᐊᐅᓚᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᐱᑦᔪᑎᒋᔭᐅᓪᓗᐊᑕᖅᑐᓂ. 
 
ᓄᓇᕗᑦ ᒐᕙᒪᒃᑯᖏᑕ ᐊᖏᖃᑎᒌᒍᑎᒋᓯᒪᔭᖓ ᐃᖅᑲᓇᐃᔭᖅᑎᖏᑕ ᐃᓱᓕᓚᐅᕐᖓᑦ ᓯᑎᕙ 30, 2006. 
ᑲᑎᒪᔨᕋᓛᖑᔪᑦ ᐅᑦᔨᓱᕐᓂᐊᖅᑐᑦ ᑕᒪᓐᓇ ᐱᕙᓪᓕᐊᓂᖓᓄᑦ ᓄᑖᒥᒃ ᓴᓇᔭᐅᔪᖃᓪᓗᓂ  ᐃᖅᑲᓇᐃᔭᖅᑐᓂᒃ 
ᐊᖏᖃᑎᒌᒍᒥᒃ ᓈᒻᒪᓪᓗᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᑭᑐᓗᐊᖏᓪᓗᓂ ᒐᕙᒪᒃᑯᓐᓄᑦ. 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᓐᖓᐅᑎᒃᑲ. ᖁᓚᓐᖏᑦᑐᖓ ᑲᑎᒪᔨᕋᓛᖑᔪᑦᑕᐅᖅ ᐅᖃᐅᓯᒃᓴᖃᕐᓂᐊᕐᒥᔪᑦ ᐃᒻᒥᓂᒃ 
ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑲᔪᓯᓚᐅᖏᓐᓂᑦᑎᓐᓂᒃ ᐃᖅᑲᐃᑎᑦᑎᒍᒪᔪᖓ ᒪᓕᓪᓗᒍ 77(1), 10-
ᒥᓂᔅᒥᒃ ᐅᖃᓪᓚᒍᓐᓇᖅᑐᑎᑦ. 77(2), ᐃᓱᒪᔅᓱᕐᓗᓂ ᐃᒃᓯᕙᐅᑕᖅ ᐊᑕᐅᓯᐊᖏᓪᓗᓂ ᐅᖃᓪᓚᒍᓐᓇᖅᑐᑦ 
ᒪᓕᒐᓕᐅᖅᑎᐅᔪᖅ ᑕᕝᕗᖓᑦᓴᐃᓐᓇᖅ ᑭᓯᐊᓂ ᑖᒃᑯᐊ ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ ᐅᖃᖅᓯᒪᓕᖅᑎᓪᓗᒋᑦ.  
 
ᑕᐃᒪᓕ ᐃᖅᑲᐃᑎᒍᒪᕙᑦᓯ ᐊᔪᓐᓇᖏᒐᐃᑉᐸᑦ ᐊᐱᖅᓱᖃᑦᑕᓂᐊᖅᑯᓯ ᑖᒃᑯᓄᖓ ᒪᑉᐱᒐᖅ ᒪᓕᓪᓗᒋᑦ 
ᐅᖃᐅᓯᕆᔭᐅᔪᖅ. 
 
ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᑉᐸ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐅᖃᐅᓯᒃᓴᑐᐃᓐᓇᐃᑦ? ᐱᑕᖃᖏᒻᒪᑦ. D-6-ᒨᕐᓗᑕ. 
D-5. D-5, 2007-08 ᑮᓇᐅᔭᐃᑦ ᐊᑐᖅᑐᒃᓴᐃᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᑐᓐᖓᓱᒋᑦ ᒥᓂᔅᑕᓐᓈᖅ. ᐅᖃᐅᔾᔭᐅᕙᒌᕈᒪᖃᐃ ᐱᒋᐊᖏᓂᓐᓂ ᐊᐱᖅᓱᓚᐅᖏᓂᓐᓂ 
ᐅᑯᐊ ᐅᖃᐅᓯᕆᔪᓐᓇᖅᐸᕘᑦ ᒐᕙᒪᒃᑯᑦ ᐃᓪᓗᖁᑎᖏᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒋᔭᐅᕙᑦᑐᑦ 
ᒐᕙᒪᒃᑯᑦ ᐃᓪᓗᖁᑎᖏᑦ ᑕᕝᕙᓂ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓅᖔᖅ ᐅᖃᐅᓯᕆᔭᕆᐊᖃᑉᐱᕗᑦ.  
 
ᐃᖅᑲᓇᐃᔭᖅᑎᒥᒃ ᐅᖃᐅᓯᖃᕈᒪᓗᐊᖅᑐᖓ, ᐃᓪᓗᓕᓪᓗᐊᑕᐅᖏᑦᑐᖅ. ᐊᐱᕆᖅᑳᕐᓗᖓᖃᐃ, give me 
direction. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᕐᓂᑕᐃᓐᓇᕐᒧᑦ 
ᑲᒪᓲᖑᔪᑦ ᑕᒪᒃᑯᐊᓕ ᐃᓪᓗᖃᑦᑎᑦᑎᓂᕐᒧᑦ ᐃᓪᓗᓕᕆᔨᕐᔪᐊᑯᓐᓂᑦ ᑲᒪᒋᔭᐅᓪᓗᑎᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᓐᓇ ᐱᓕᕆᖏᓐᓂᖓ ᑕᐃᒪᐃᑦᑐᒥᒃ ᐃᓚᖃᕆᕚ ᖃᔅᓯᓂᒃ ᑮᓇᐅᔭᐃᕆᐊᖃᕋᔭᕐᒪᖔᑕ ᐃᒡᓗᒧᑦ 
ᑖᔅᓱᒧᖓ ᐊᑐᖅᑐᐊᖅᑎᒥᓄᑦ ᑖᓐᓇᑦᑕᐅᖅ ᐃᒡᓗᓕᕆᔨᕐᔪᐊᒃᑯᓐᓃᑦᑑᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐃᓛ ᑲᒪᒋᔭᐅᖃᑦᑕᖏᑦᑐᓪᓕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᒃᑯᓄᖓᓕ 
ᐃᓗᓕᕆᔨᕐᔪᐊᒃᑯᒡᓗ ᐊᒻᒪᓗ Unions ᑕᐃᒃᑯᓄᖓᓕ ᑕᒪᒃᑯᐊ ᐊᐃᔮᖃᕈᑕᐅᓪᓗᑎᒃ ᑲᒪᒋᔭᐅᓲᖑᖕᒪᑕ 
ᐃᒃᖠᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᓂᐊᓕᕐᐳᖓ ᑖᒃᓱᒥᖓ. ᑭᓯᐊᓂ ᐊᐱᕈᔪᒪᔪᖓ ᑖᒃᑯᐊ Directorate 
D5 ᐃᓗᐊᓂ ᐅᑯᐊ ᒪᓕᒐᓕᐅᖅᑎᐅᖃᑎᖕᓄᑦ ᐅᖃᓪᓚᒃᑕᐅᑎᒡᓗᒋᑦ Second page ᐅᖃᕐᓯᒪᖕᒪᑦ 2004-05-ᒥ 
ᐃᖅᑲᓇᐃᔭᖅᑏᑦ ᐊᕐᕌᒍᑎᓯᒫᕐᓯᐅᑎᒥᖕᓂ ᐅᖃᒡᓚᒃᑎᓪᓗᒋᑦ, 421 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐲᓚᐅᖅᑐᑦ 421-
ᖑᔪᑦ ᐲᓚᐅᖅᑐᑦ $1,500-ᒥᒃ, ᒪᕐᕉᓐᓂᒃ ᐅᖃᐅᓰᖕᓂ ᐊᑐᕈᓐᓇᕋᒥᒃ.  
 
ᑭᓯᐊᓂᓕ ᐃᓚᖓᓂ ᐅᖃᕐᓯᒪᒋᓪᓗᓐᓂ 1,000 ᐊᑖᓂ ᑕᕝᕙᓂ 1,377 ᐃᖅᑲᓇᐃᔭᖅᑐᖃᖅᑐᖅ 
ᓄᓇᖃᖅᑳᑐᕕᓂᕐᓂᒃ. ᖃᓄᖑᑯᐊ ᑕᒪᕐᒥᒃ ᐱᓯᒪᙱᓚᑦ ᖃᓄᐃᒻᒪᑦ 421-ᖏᓐᓇᕐᓂᒃ ᓲᕐᓗ, ᐅᕙᖓ ᑕᒡᕙ 
ᐅᖃᓪᓚᒃᖤᕋᒪ ᑐᑭᓯᔭᐅᔪᒪᓪᓗᖓ ᑐᑭᓯᐊᔪᒪᓕᕐᒥᒍᒪ ᖃᓗᓐᓈᑦ, ᖃᓗᓐᓈᑦ ᐅᖃᓪᓚᒍᓐᓇᕐᓯᑕᕆᕗᖓ.  
 
ᑕᕝᕙ ᐊᑑᑎᖃᙱᓚᖓ? ᑭᓱᒧᓪᓕ ᑖᒃᑯᐊ ᐊᑑᑎᖃᕈᓐᓇᕐᐸᑦ ᑭᓯᐊᓂ ᐋᓐᓂᐊᕕᒻᒥ ᑭᓯᐊᓂ ᐃᓕᓴᐃᔨᒍᑎᒃ 
ᑭᓯᐊᓂ? ᐅᓇ ᐱᔾᔪᑎᒋᔭᕋ. ᐃᓄᒃᑎᓪᓗ ᖃᓗᓐᓈᑎᓪᓗ ᐅᖃᕈᓐᓇᖅᑐᓕᒫᑦᓯᐊᑦ ᒥᑦᓯᒪᑕᓕᒻᒥ ᐃᖅᑲᓇᐃᔭᕋᓗᐊᕈᓂ 
ᖃᓪᓗᓈᓄᑦ ᐊᑐᖅᑕᐅᖏᓐᓇᖃᑦᑕᕐᒪᑕ ᒪᕐᕉᓐᓂᒃ ᐅᖃᐅᓯᖃᕐᓃᑦ. ᑭᓯᐊᓂ ᐊᑭᓕᕐᓱᖅᑕᐅᖃᑦᑕᖅᑰᖏᑦᑐᐃᑦ 
ᐃᓚᖏᑦ ᐱᔾᔪᑎᒃᓴᖃᙱᒻᒪᒍᖅ ᖃᓄᕐᓕ ᖃᐅᔨᖃᑦᑕᕐᐱᓯ ᑭᓇ ᐱᔾᔪᑎᒃᓴᖃᕐᒪᖔᖅ ᑭᓇᓗ ᐱᔾᔪᑎᒃᓴᖃᙱᒻᒪᖔᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᒪᓐᓇᐃᑦᑑᖕᒪᑦ ᑖᒃᑯᐊ ᐊᑐᐊᒐᕐᐳᑦ ᓲᕐᓗ, 
ᖃᓪᓗᓇᐅᔭᕈᓐᓇᕐᓗᓂᓪᓗ ᐃᓄᒃᑑᕈᓐᓇᓗᓂᓗ ᐃᖅᑲᓇᐃᔭᕐᓂᐊᕈᓂ ᒐᕙᒪᒃᑯᓐᓄᑦ, ᑕᒪᒃᑯᐊ ᓲᕐᓗ ᐱᔨᑦᑎᕋᑏᑦ, 
ᐅᑯᐊ ᐃᓄᖕᓂᒃ ᑕᑯᒐᔪᑦᑐ ᐅᒡᕙᓘᓐᓃᑦ ᑕᓚᐴᓂ ᑭᐅᔩᑦ ᐅᕙᓘᓐᓃᑦ ᑕᒪᒃᑯᓄᖓ ᐃᓄᖕᓄᑦ. ᐃᖅᑲᓇᐃᔭᕐᖓᑦ 
ᑖᓐᓇ ᐊᑑᑎᖃᕆᐊᖃᓪᓚᕆᑦᑐᖅ ᐅᖃᓪᓚᕋᖃᑎᖃᖃᑦᑕᕆᐊᖃᕐᓂᕐᒧᑦ ᑕᕝᕙᓂ ᐃᖅᑲᓇᐃᔭᕐᕕᖓᑦᑕ ᓯᓚᑖᓄᑦ 
ᐱᔨᑦᑎᕋᖅᑐᑦ. ᑕᒪᒃᑯᐊ ᑕᒪᕐᒥᓕᒫᖅ ᓲᕐᓗ, ᐊᑕᐅᓯᐅᙱᑦᑐᒥ ᐅᖃᐅᓯᖃᕐᓂᕐᒧᑦ ᖁᔭᓐᓇᒦᕈᓯᐊᖅᑕᐅᑎᖅᑲᐃ 
ᐅᒡᕙᓘᓐᓃᑦ ᐃᑲᔫᑏᑦ, ᐃᓄᒃᑎᑐᑐᐃᓐᓇᖏᑦᑐᖅ ᐊᒻᒪᓗ ᐅᐃᕖᑎᑐᐃᓐᓇᐅᙱᑦᑐᖅ.  
 
ᐃᖅᑲᓇᐃᔮᑦ ᐃᓚᖏᑦ ᑕᐃᒪᓐᓇᑐᖃᙱᒃᑲᓗᐊᕐᓗᑎᒃ ᓱᖁᑕᐅᖏᖕᒪᑦ. ᓲᕐᓗ ᐅᓪᓗᓕᒫᖅ ᖃᕆᓴᐅᔭᐅᖅᑲᐃ 
ᓵᑦᑎᐊᖓᓃᖏᓐᓇᕐᓂᐊᕐᓗᑎᒃ ᐃᓄᖕᓂᒃ ᑕᑯᓚᐅᙱᓪᓗᑎᒃ ᑕᒪᐃᓐᓂᒎᖅ ᐅᖃᐅᓯᖃᕈᓐᓇᕋᓗᐊᖅᓗᑎᒃ. 
ᐃᖅᑲᓇᐃᔮᒃᓴᐅᑉ ᑖᔅᓱᒪ ᓇᓗᓇᐃᕐᓯᒪᓂᕆᓇᔭᖅᑕᖓ ᐅᖃᕐᓯᒪᓇᔭᖕᒪᑦ ᑖᓐᓇ ᐃᑲᔫᑎᑕᖅ ᐃᓛ 
ᖁᔭᓐᓇᒦᕈᑎᑕᖃᔮᙱᑦᑐᖅ, ᐃᓛ Bilingual Bonus-ᖃᙱᑦᑐᖅ. ᐃᖅᑲᓇᐃᔭᒃᓴᐃᑦ ᑕᒪᒃᑯᐊ 
ᓇᓗᓇᐃᕐᓯᒪᖃᑦᑕᕐᒪᑕ ᑕᒪᒃᑯᐊ ᓇᓗᓇᐃᕐᓯᒪᖃᑦᑕᕐᒪᑕ. ᑖᓐᓇ ᐱᔾᔪᑎᒋᓪᓗᒍ  

ᐃᓄᐃᑦ ᐅᓄᕐᓂᕐᓵᓗᐃᑦ ᑎᑎᖅᑲᑎᒍᑦ ᐃᖅᑲᓇᐃᔭᖅᑑᒐᓗᐊᑦ ᑭᓯᐊᓂ ᑕᒪᒃᑯᐊ ᓲᕐᓗ, ᐅᖃᐅᓯᖃᒃᑲᓐᓂᕐᓂᒧᑦ 
ᐃᑲᔫᑏᑦ ᐅᓄᙱᓂᕐᓴᐅᔾᔪᑎᒋᕙᐃᑦ ᐃᖅᑲᓇᐃᔭᒃᓵᐅ ᑖᔅᓱᒪ ᓇᓗᓇᐃᕆᓯᒪᖃᑦᑕᕐᒪᒋᑦ 
ᑕᐃᒪᓐᓇᐃᑦᑐᕐᑖᕐᓂᐊᕐᒪᖔᕐᓘᓐᓃᑦ ᑕᐃᒪᐃᑦᑐᖃᕆᐊᖃᙱᒻᒪᖔᓪᓘᓐᓃᑦ, Bilingual Bonus-ᒥᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᑖᒃᑯᐊᖃᐃ ᐃᓂᒃᓴᐃᑦ ᐃᖅᑲᓇᐃᔮᒃᓴᐃᑦ ᑕᐃᒪᐃᑦᑐᖃᕆᐊᖃᖅᑐᑐᑦ 
ᑕᐃᒪᑐᖃᕆᐊᖃᙱᑦᑐᓪᓗ ᐱᓗᐊᖅᑐᒥᓘᓐᓃᖃᐃ, ᑕᐃᒪᐃᖃᕆᐊᓖᑦ ᑎᑎᕋᕐᓯᒪᓗᒋᑦ ᓴᖅᑭᑦᑐᓐᓇᕐᐸᐃᑦ. ᐅᓇ 
ᐱᔾᔪᑎᒋᓪᓗᒍ ᓲᕐᓗ ᐃᖏᕐᕋᔾᔪᑎᓕᕆᔨᐅᒍᒪ.  ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐃᓄᖕᓂᓪᓗ ᖃᓪᓗᓈᓂᓪᓗ 
ᑭᒃᑯᑐᐃᓐᓇᑦᑎᐊᓂᒃ ᐃᖏᕐᕋᑎᑦᑎᔨᐅᒍᒪ ᐆᒃᑐᑎᒋᑐᐃᓐᓇᕐᖢᒍ. ᑖᑦᓱᒥᖓᖃᐃ $1,500. ᐃᓕᓯᒪᓇᔭᖅᐳᖓ 
ᐅᕝᕙᓘᓐᓃᑦ ᐃᓕᓯᒪᓇᔭᓐᖏᓚᖓ ᖃᓪᓗᓇᐅᔭᕈᓐᓇᑐᑦ ᑭᓯᐊᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑐ ᑭᓯᐊᓂ ᒐᕙᒪᒃᑯᓐᓂ 
ᐃᖅᑲᓇᐃᔭᓲᖑᓂᖏᓐᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᓇᓕᒧᑎᓯᒪᖏᑕᕗᑦ ᑭᓯᐊᓂ ᑖᒃᑯᓄᖓ ᓴᖅᑭᑲᓐᓂᑎᐊᕐᑕᕗᑦ ᑭᓱᑦ 
ᑕᐃᒪᓐᓇᐃᑦᑐᖅᑖ ᐃᓛᒃ ᐃᖅᑲᓇᐅᔮᒃᓴᐃᑦ ᖃᓄᐃᓕᖓᔪᑦ ᑕᐃᒪᓐᓇ ᖁᔭᓐᓇᒦᒃ ᖃᓄᑭᐊᖅ ᐃᑲᔫ ᖃᓄᑭᐊᖑᓇ 
ᑕᐃᔭᐅᑦᑎᐊᕈᓐᓇᖅᑑᒐᓗᐊᖅ ᓲᕐᓗ ᐃᑲᔪᖅᐹᓪᓕᕈᑕᐅᔪᓐᓇᖅᑐᖅ ᐅᕝᕙᓗᑭᐊᖅ ᖁᔭᓐᓇᒦᕈᑎᖃᐃ 
ᐊᑲᐅᓂᕐᓴᐅᕗᖓᐃ ᐊᔪᓐᖏᑐᐊᓐᓅᒐᕕᑦ ᐅᕝᕙ ᑮᓇᐅᔭᕐᑖᑎᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑕᐹᖅᔪᒃ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓗᓇᖏᑦᑎᐊᕐᑑᒐᓗᐊᖅ ᐃᖅᑲᓇᐃᔭᖅᑎᓕᒫᑦᑎᐊᖅ ᖃᓪᓗᓈᑎᑐᑦ 
ᐃᓄᒃᑎᑐᓪᓗ ᖃᓪᓗᓇᑎᑐᑦ ᐅᖃᕈᓐᓇᕆᐊᖃᕋᓗᐊᕐᒪᑕ. ᑖᒃᑯᐊ ᑭᓯᐊᓂ ᐃᓐᓇᕐᓄᑦ ᐃᖅᑲᓇᐃᔭᕐᑐᑦ 
ᑕᐃᒪᐃᓐᖏᑲᓗᐊᖅᑎᓪᓗᒋᑦ ᑭᓯᐊᓂ ᑕᐃᒪᐃᖂᖏᑦᑐᖅ.   
 
ᐅᓇᓕ ᐊᐱᕆᔪᒪᓕᕐᒥᔭᕋ ᑖᒃᑯᓇᓃᑦᑐᑦ directorate-ᑯᓂ ᐃᖅᑲᐅᒪᖅᑰᕋᒪ ᐋᖅᑭᒃᓱᐃᓚᐅᖅᑰᖅᓯᒪᒻᒪᑕ 
ᑕᒪᒃᑯᐊᒎᖅ ᓯᐊᒻᒪᑎᖅᑕᐅᓂᐊᖅᑐᑦ ᑎᑎᕋᕐᕕᑦ, ᐸᖕᓂᖅᑐᒧᑦ, ᒥᑦᑎᒪᑕᓕᖕᒧᑦ, ᐃᒡᓗᓕᖕᒧᑦ ᐊᓯᖏᓐᓄᓪᓗ.  
ᒫᓐᓇᒎᖅ ᐃᓄᓐᓂᒃ ᑕᕝᕙᓐᖓᑦ ᓄᓇᓕᓐᓃᖓᖅᑐᓂᒃ ᓲᕐᓗ ᐃᒡᓗᓕᖕᒥ ᐊᖓᔪᖅᑳᑕᕈᓐᓇᖏᓐᓇᒥᒃ 
ᑎᓕᓯᑲᐃᓐᓇᕐᓂᐊᖅᑐᑦ ᐊᖏᔪᖅᑳᖑᓕᕐᓂᑯᒥᒃ beneficairy-ᖑᓐᖏᑦᑑᒐᓗᐊᒥ. ᑕᐃᑲᓐᓃᑲᐃᓐᓇᕐᓗᓂ ᐊᕐᕋᒍᓂᒃ 
ᐱᖓᓱᓂᓪᓘᓐᓃᑦ ᖃᑦᑎᓂᑭᐊᖅ ᑎᓴᒪᓂᓪᓘᓐᓃᑦ ᐃᓱᓕᒃᕕᒃᓴᖃᓐᓂᐊᕐᓗᒍ.  ᑕᒪᓐᓇ ᓱᓕ ᑕᐃᒪᐃᒃᐹ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᒪᓐᓇ ᓲᕐᓗ ᑖᒃᑯᐊ beneficairies ᐅᕝᕙᓘᓐᓃᑦ ᐊᑎᖃᖃᑕᐅᔪᑦ ᑕᕝᕙᓂ 
ᓄᓇᑖᕈᑎᐅᑉ ᐃᓗᐊᓂ ᐊᐅᓚᑦᑎᔪᓐᓇᖏᓗᐊᕋᕐᔪᒻᒪᑕ ᐅᓇ ᐊᑎᖃᖃᑕᐅᓐᖏᑦᑑᒐᓗᐊᒥᒃ 
ᐊᐅᓚᑦᑎᔨᖃᓚᐅᐱᓪᓚᓪᓗᑎᒃ. ᖃᖁᒍᑦᑎᐊᖅ ᑖᓐᓇ ᐃᓕᓐᓂᐊᖅᑎᑕᐅᔪᖅ ᐊᐅᓚᑦᑎᔨᖑᓛᕐᒪᑦ ᐃᒪᓐᓇ 
ᐊᐱᕆᒻᒪᖔᑦ ᑖᓐᓇ ᑐᑭᓯᓇᕐᓯᑎᓚᐅᐱᓪᓚᓪᓕᐅᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐄ, ᑕᐃᒪᓐᓇᑦᑎᐊᖅ, ᓲᕐᓗ ᐃᓚᓐᓂᒃᑯᑦ ᓇᓗᓇᖃᑦᑕᕈᓐᓃᕐᒪᑦ ᐃᓚᖏᑦ ᐊᒃᓱᕈᓐᖏᒻᒪᕆᖃᑦᑕᖅᑐᑦ 
ᐃᓇᖏᖅᑎᒃᓴᒥᓐᓂᒃ ᑭᐊᓕ ᐃᓇᖏᖅᑎᒃᓴᖏᓐᓂᒃ ᓂᕈᐊᖃᑦᑕᖅᐸ? ᐃᓕᓐᓂᐊᖅᑎᑕᐅᓗᓂ ᐅᕙᓂ ᒐᕙᒪᒃᑯᑦ 
ᐃᖃᓗᓐᓃᓛᒃ ᑕᐃᔭᐅᔪᖃᑦᑕᖅᑐᑦ intern, intern managers ᖃᓄᑭᐊᖑᑯᐊ ᑕᐃᔭᐅᖃᑦᑕᕐᑐᐃᑦ. 
ᐃᓕᓐᓂᐊᕐᑎᑕᐅᓪᓗᑎᒃ ᐊᔪᕈᓐᓃᕐᓴᔭᐅᓪᓗᑎᒃ ᐃᓐᓇᕈᖅᓯᐊᖑᓪᓗᑎᒡᓗ ᑕᐃᒪᐃᓲᖑᒻᒪᑕ 
ᑕᐃᒪᐃᒃᑐᖃᓗᐊᒪᕆᖃᑦᑕᖏᒻᒪᑦ ᓄᓇᓕᖕᓂ ᓯᐊᒻᒪᑎᕐᓯᒪᔪᓂ ᒐᕙᒪᒃᑯᑦ ᑎᑎᕋᕐᕕᖏᓐᓂ.  
 
ᖃᓄᖑᓇ ᑕᒪᓐᓇ ᕿᒥᕐᕈᐊᖃᑦᑕᕐᓯᒪᕕᓯᐅᒃ ᖃᓄᕐᓗ ᐋᖅᑭᐸᓪᓕᐊᓂᕐᓴᐅᔪᓐᓇᕐᒪᖔᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑖᒃᑯᐊ ᐃᓛᒃ ᐋᖅᑭᒃᓯᒪᒻᒪᑕ ᐃᒪᓐᓇᐃᑑᔪᒥᒃ ᑖᒃᑯᐊ department-ᖑᔪ 
ᐊᕕᒃᑐᖅᓯᒪᔨᐅᔪᑦ ᑖᒃᑯᓂᖓ ᐊᐱᕆᕙᒃᑕᕗᑦ ᓲᕐᓗ interns ᓲᕐᓗ ᐃᓕᓐᓂᐊᕐᓯᓐᓈᑦ ᐃᖃᓇᐃᔭᕐᓗᑎᒡᓗ 
ᐊᐅᓚᑦᑎᔨᓐᖑᐸᓪᓕᐊᔪᒫᕐᒪᑕ. ᑖᒃᑯᐊ ᐊᕕᒃᑐᖅᓯᒪᔨᐅᔪᑦ department-ᖑᔪᑦ ᑖᒃᑯᓂᖓ ᑐᑦᓯᕋᖔᕋᕆᐊᖃᕐᒪᑕ 
ᐅᕙᑦᑎᓐᓂᒃ ᐃᖅᑲᓇᐃᔭᖅᑎᓕᕆᔨᒃᑯᓐᓅᖓᔪᓂᒃ. ᐅᕙᒍᑦ ᐊᓱᐃᓛᒃ ᐃᖅᑲᓇᐃᔭᖅᑐᓕᕆᔨᒃᑰᔪᑎᒍᑦ ᓲᕐᓗ 
ᐃᒪᓐᓇᑎᒋ ᐅᓄᖅᑎᒋᔪᓂᒃ ᐃᓂᒃᓴᕐᑕᖃᒻᒪᑦ ᓯᕗᓪᓕᕐᒥᑦ ᐊᐱᕆᓇᔭᕋᒃᑭᑦ ᑖᒃᑯᐊ Departments-ᖑᔪᑦ 
ᐃᖅᑲᓇᐃᔭᖅᑐᖃᕐᓗᓂ ᐊᐅᓚᑦᑎᔨᙳᖅᐸᓪᓕᐊᒍᓐᓇᕋᔭᖅᑰᖅᑐᓂᑦ ᐱᑕᖃᖅᐹ? ᑕᐃᒪᓐᓇ ᐋᖅᑭᒃᓯᒪᓲᖑᓪᓗᑕ 
ᑕᒪᓐᓇᓗ ᑲᔪᓯᓪᓗᓂ ᐅᓄᖅᓯᒋᐊᕌᕐᔪᒃᖢᓂᖏᓛᒃ ᒪᕐᕉᓐᓂᓪᓗᑭᐊᕐᖏᓐᓇᐃ ᑎᓴᒪᓂᒡᓗ ᐊᕐᕌᓂᓂᐅᓚᐅᖅᑐᖅ.  
 
ᑕᒪᒃᑯᐊ ᐊᐅᓚᑦᑎᔨᙳᖁᒐᓗᐊᕋᑦᑎᒍ ᐊᑎᖃᖃᑕᐅᔪᑦ ᓄᓇᑖᕈᑎᓂᒃ ᑖᓐᓇ ᑐᕌᒐᕆᓪᓗᑎᒍ 
ᐃᓇᖐᕙᓪᓕᐊᖏᓐᓇᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᒪᑐᐃᖓᕙᒃᑐᖅ ᓯᐊᒻᒪᖅᑎᑦᓯᒪᔪᓕᒫᓄᑦ ᐊᒻᒪᓗ 
ᒐᕙᒪᒃᑯᑦ ᐃᖅᑲᓇᐃᔭᕐᕕᓕᒫᖏᓐᓄᑦ ᐃᖃᓗᓐᓂᑐᐃᓐᓇᙱᑦᑐᖅ ᑭᓯᐊᓂ ᓄᓇᓖᒃᑕᐅᖅ ᐊᓯᖏᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᑖᔅᓱᒥᖓ ᑐᑭᓯᑎᒻᒪᖓ. ᓇᐅᑦᓯᖅᑐᕕᔾᔪᐊᕐᓂᐊᖅᑕᕋ. ᐃᓛᒃ ᐅᖃᖅᑐᖃᖃᑦᑕᒥᒻᒪᑦ 
ᐃᓛᓐᓂᒃᑯᑦ ᑖᒃᑯᐊᒎᖅ ᐃᓕᓐᓂᐊᖅᑎᑦᑎᓇᓱᖃᑦᑕᓚᐅᖅᑑᒐᓗᐊᑦ ᐃᓕᓐᓂᐊᖅᑎᑦᑎᙱᑲᐃᓐᓇᖅᖢᑎᒃ ᐃᒻᒥᖕᓂᒃ 
ᑕᐅᕗᖓᓕᒫᖅ ᐃᖅᑲᓇᐃᔭᖅᓯᓕᕈᓐᓇᖃᑦᑕᕐᒪᑕ. ᑖᓐᓇ ᓇᐅᑦᓯᖅᑐᖅᑎᐊᖅᑕᐅᖁᒃᖤᖅᐸᕋ.  
 
ᐊᒻᒪ ᐱᖃᑖ ᐊᐱᖅᑯᑎᒋᔪᒪᔭᒪ, ᐅᖃᐅᓯᕆᐱᓪᓚᓚᐅᖅᑕᕋᓗᐊᕋ ᒥᓂᔅᑕᖑᔪᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂ 
ᐅᖃᐅᓯᕆᔪᒪᖕᒥᔭᕋ ᑕᐃᔅᓱᒪᓂ N.W.T.-ᖑᑎᓪᓗᒍ Social Service Worker ᐃᓄᓕᕆᔨ, ᐃᒪᓐᓇᐃᑦᑑᒐᓗᐊᑦ 
ᐃᓄᓕᕆᔪᓐᓇᖅᐴᖅᓯᒪᓂᖓᑦ ᐅᓪᓗᒥᒧᑦ ᓱᓕ ᒪᓂᖕᒪᑦ.  
 
ᓲᕐᓗᖃᐃ ᖃᖓᑕᓲᖅᑎ ᐃᒃᑯᓄᖓ DC-3-ᓄᑦ ᖃᖓᑕᓲᖅᑎᐅᔪᓐᓇᖅᑐᖅ ᐅᓪᓗᒥ ᐊᑐᓕᖅᑎᑕᑎᓐᓄᑦ Boeing 
737-ᒧᑦ ᑐᑭᖃᙱᑦᑎᐊᕋᔭᕐᒪᑦ, ᐊᔪᓪᓚᑦᑖᕋᔭᕐᒪᑦ. ᐅᑯᐊ ᓄᓇᓖᑦ ᐃᓕᖅᑯᓯᖏᑦ ᐅᖃᐅᓯᖏᓪᓗ 
ᐃᓕᖅᑯᓯᑐᖃᖏᓪᓗ ᖃᐅᔨᒪᔭᑐᖃᖏᓪᓗ ᖃᐅᔨᒪᑦᑎᐊᕐᓗᒋᑦ ᑭᓯᐊᓂ ᐃᓄᓕᕆᔨᐅᔭᕆᐊᖃᓕᖅᑐᖅ ᐅᓪᓗᒥ.  
 
ᐃᒻᒥᓃᖅᑐᖃᖃᑦᑕᖅᑐᑦ ᒪᒃᑯᑦᑐᓂᒃ ᐱᓗᐊᖅᑐᒥᒃ, ᑖᑦᓱᒪᑉ ᑐᑭᓯᔪᓐᓇᙱᑕᖏᓐᓂᒃ ᐃᓄᓕᕆᔨᐅᑉ. ᑕᕝᕙ 
ᑐᑭᓯᓇᓱᓕᕋᒥᒋᑦ Toronto-ᒥ ᑐᑭᓯᓇᓱᓯᕗᖅ ᖃᓄᐃᖃᑦᑕᖅᑰᕐᒪᖔᑕ, ᐅᕝᕙ ᒥᑦᑎᒪᑕᓕᖕᒦᒃᐳᖅ. ᐊᒻᒪᓗ ᓱᓕ 
ᐱᕈᖅᓯᓇᓚᐅᖅᑕᖏᓐᓂᒃ ᖃᓄᐃᑦᑐᓂᑦ ᖃᐅᔨᒪᙱᑦᑎᐊᒻᒪᕆᑦᑐᑦ ??ᖃᓕᖅᑎᓪᓗᒍ ᐱᕈᖅᓴᓚᐅᖅᐹᑦ? 
ᐊᔪᖅᓴᙱᓗᐊᓕᖅᑎᓪᓗᒋᑦ ᐱᕈᖅᓴᓚᐅᖅᐹᑦ? ᐅᑯᐊ ᐊᒃᓱᕈᖅᑎᑕᐅᙱᓗᐊᒧᑦ ᓱᕈᓯᑯᓘᓂᖏᓐᓂᒃ 
ᐊᒃᓱᕈᙱᓗᐊᕐᒧᑦ ᓴᐱᓖᑲᐅᑎᒋᖃᑦᑕᖅᐸᑦ?  
 
ᒪᒃᑯᓂᖓ Social Worker ᖃᐅᔨᒪᐱᓪᓛᕐᔪᑯᓗᙱᑦᑎᐊᖅᑐᖅ ᐃᖅᑲᓇᐃᔭᖅᑎᑕᐅᖃᑦᑕᕐᒪᑦ ᒐᕙᒪᒃᑯᓐᓄᑦ. 
ᑖᓐᓇᖃᐃ ᐃᓱᒪᒃᓴᖅᓯᐅᖅᓯᒪᓕᖅᐱᓯ qualifications ᓄᓇᓕᓐᓄᑦ ᐅᕝᕙᓘᓐᓃᑦ ᓄᓇᕗᒻᒧᑦ ᑐᕌᖓᓂᖅᓴᐅᓗᒍ 
qualification-ᖓ ᐋᖅᑭᓱᖅᑕᐅᓯᒪᔪᓐᓇᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᓛᒃ ᑎᑎᕋᙱᒻᒪᓂᓛᒃ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᖃᑦᑕᕐᒪᑕ ᑭᓯᐊᓂᓕ ᑕᒪᒃᑯᐊ ᐊᕕᑦᑐᖅᓯᒪᔨᐅᔪᑦ ᓲᕐᓗ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 
ᒪᑯᓂᖓ ᐃᖅᑲᓇᐃᔭᖅᑎᑖᕈᓐᓇᕐᒪᖔᑦ ᐃᓛᒃ ᐱᔪᓐᓇᖅᓯᑎᑕᐅᓯᒪᖕᒪᑕ ᑕᒪᒃᑯᓂᖓ ᓘᒃᑖᓂᒡᓗ ᐊᓯᖏᓐᓂᒡᓗ.  
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᒃᑯᐊ ᓯᓚᑦᑐᖅᓴᕐᕖᑦ ᐃᖅᑲᓇᐃᔭᖅᑎᒃᓴᖏᓐᓄᑦ ᑕᐃᑯᓄᖓ ᑲᒪᒋᔭᐅᕙᒃᖢᑎᒃ ᐊᒻᒪᓗ 
ᐃᓕᓐᓂᐊᖅᑐᓕᕆᔩᑦ. ᑖᒃᑯᐊ ᐃᖅᑲᓇᐃᔭᖅᑐᑦ ᑕᒪᒃᑯᓄᖓᐃᓛᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᑖᒃᑯᐊᑦᑕᐅᖅ 
ᑐᓂᔭᐅᓯᒪᒻᒥᖕᒪᑕ. ᑕᐃᒪᓐᓇᐃᓕᖓᒐᓗᐊᖅᑎᓪᓗᒍ, ᑭᓯᐊᓂ ᐃᑲᔪᖃᑦᑕᖅᑐᒍᑦ HR-ᖑᓪᓗᑕ 
ᐃᖅᑲᓇᐃᔭᖅᑐᓕᕆᔨᒃᑰᔪᑎᒍᑦ ᐃᑲᔪᖃᑦᑕᖅᑐᒍᑦ ᐃᖅᑲᓇᐃᔮᖅ. 
 
ᓲᕐᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑖᕈᒪᒃᐸᑕ ᐃᓄᓕᕆᔨᒥᒃ, ᓲᕐᓗ Social Service. ᑕᐃᒪ ᐃᑲᔪᖃᑦᑕᖅᑕᕗᑦ 
ᑕᒪᒃᑯᓄᖓ ᓲᕐᓗ ᐊᖅᐱᖅᓱᕐᓃᑦ HR-ᑯᓐᓃᙶᖅᓯᒪᔪᖃᒃᖤᖅᐳᖅ.  
 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓃᙶᖅᑐᖃᒃᖤᖅᐳᖅ ᐊᒻᒪᓗ ᑕᒪᓐᓇ ᓴᖅᑭᑕᐅᕙᒃᑐᓂ ᑎᓕᔭᐅᒍᑦᑕ ᑖᒃᑯᓇᙵᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᕿᒥᕐᕈᖁᔭᐅᓗᑕ ᐃᑲᔪᖅᑕᐅᔪᒪᑐᐊᖅᐸᑕ ᑕᒪᒃᑯᓂᖓ 
ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᐃᑲᔪᖅᑕᐅᔪᒪᑉᐸᑕ ᒪᑐᐃᖓᑦᑎᐊᒻᒪᕆᑦᑐᒍᑦ. ᐊᒻᒪᓗ ᕿᒥᕐᕈᖁᔭᐅᒍᑦᑕ 
ᑕᒪᒃᑯᓂᖓ ᐃᖅᑲᓇᐃᔮᒃᓴᐅᑉ ᐃᓗᐊᓂ Job Description ᑕᒪᒃᑯᓄᖓ ᐃᑲᔪᕈᒪᑦᑎᐊᖅᑐᒍᑦ.  
 
ᑖᒃᑯᐊᓕ ᑭᓯᐊᓂ ᐊᐅᓚᑕᐅᓂᖅᓴᐅᓲᖑᒻᒪᑕ Department-ᖑᔪᓂᑦ ᑖᒃᑯᐊ ᑕᐃᔭᒃᑲ ᐱᖓᓲᖑᔪᑦ ᐱᓗᐊᖅᑐᒥ 
ᐋᓐᓂᐊᖃᕐᑕᐃᓕᑎᑦᑎᓂᖅ, ᐃᓕᓴᐃᓂᖅ ᐊᒻᒪᓗ ᓯᓚᑦᑐᓴᕐᕖᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐃᓛᒃᑰᕐᖔᕐᔪᒥᒻᒪᑕ 
ᐱᔨᑦᑎᕋᓂᐅᑉ ᒪᓕᒐᖓ ᒪᓕᖢᒋᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᒃᑭᑦᑐᕈᓘᓕᕋᑦᑖᓯᑦ, ᐊᐱᖅᑯᑎᒐ ᐅᓇ ᑕᕝᕙᓂ ᐊᐅᓚᑦᑎᕕᒻᒧᑦ 
ᐱᓕᕆᕕᒻᒧᑦ ᐊᑐᐊᒐᑦ ᐃᓄᓕᕆᔩᑦ ᐱᒻᒪᕆᐋᓘᒻᒪᑦ ᐃᓄᓕᕆᔨᐅᑉ ᐱᔪᓐᓇᕆᐊᖃᕐᑕᖓ. ᑕᕝᕙᓂ ᒪᓕᒐᓕᐅᕐᕕᒻᒥ 
ᐃᒪᓐᓇ ᐅᖃᐅᔾᔭᐅᕗᒍᑦ ᐊᓐᓄᕌᖅᓯᒪᓗᑕ ᖁᖓᓯᕈᖅᓯᒪᖃᑦᑕᕆᐊᖃᕐᑐᒍᑦ ᑕᐃᒪᓐᓇᐃᒋᐊᖃᓐᖏᑦᑑᒐᓗᐊᖅ 
ᐅᖃᖢᑕ. ᐱᖃᓯᐅᔾᔨᒋᐊᖃᕐᐳᒍᑦ ᐃᓄᐃᓪᓗ ᐊᓐᓄᕌᑐᖃᖏᓐᓂ ᑕᕝᕙᓂ. ᐱᖁᔭᕐᔪᐊᖏᑦ ᒪᓕᒐᓕᐅᖅᑏᑦ 
ᖃᓪᓗᓇᐅᔭᕆᐊᖃᕐᐳᑦ ᑕᐃᒪᓐᓇ ᐃᓄᑦᑎᑑᕈᓐᓇᕐᓗᑕ ᑐᓵᔨᖃᕐᓗᑕ ᑕᐃᒪᐃᖃᑦᑕᖅᐳᒍᑦ ᑕᕝᕙ. 
 
ᖃᓄᕐᓕ ᐱᔭᕐᓂᓐᖏᑎᒋᕚ ᐊᑐᐊᒐᕐᒥᑦ ᓴᖅᑭᖅᑎᑕᐅᑎᓪᓗᑕ ᐃᓄᓕᕆᔨᒃᑯᑦ ᐃᓄᑦᑎᑑᕈᓐᓇᑎᐊᕐᓗᑎᑦ 
ᐃᓐᓇᑐᖃᐅᓗᓂ ᖃᐅᔨᒪᓗᓂ ᓄᓇᓕᐅᑉ ᐊᑐᖅᓯᒪᔭᖏᓐᓂ ᐃᓄᖁᒋᔭᖏᓐᓂᓪᓗ ᐊᑐᖅᓯᒪᔭᖏᓐᓂᓪᓗ ᐊᒻᒪ 
ᐱᔪᓐᓇᕆᐊᖃᕐᑕᖏᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒫᓐᓇ ᑖᒃᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᒐᑦᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓕᒫᖏᓐᓂ ᑖᒃᑯᐊ Departments-ᐱᓕᕆᓕᕈᑦᑕ ᑕᒪᒃᑯᓂᖓ Department-ᖓᓐᓄᑦ 
ᒥᓂᔅᑕᖏᓐᓄᑦ ᑭᐅᔭᐅᖃᑦᑕᕈᓐᓇᖅᑑᒐᓗᐊᖅ ᐃᓱᒪᖅᓱᖅᑐᖅ ᒥᓂᔅᑕ ᑕᐹᖅᔪᒃ ᑭᐅᔪᒪᒍᕕᑦ?  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓗᐊᔮᖅ, ᐃᓛ ᑖᒃᑯᓇᓐᖓᓪᓕ ᐋᓐᓂᐊᖃᕐᑕᐃᓕᑎᑦᑎᔨᒃᑯᓐᓂ ᑕᒪᒃᑯᐊ 
ᑲᒪᒋᔭᐅᓲᖑᒻᒪᑕ ᐊᒻᒪᓗ ᒪᓕᒐᕐᓂᑦ ᓲᖃᐃᒻᒪᑦ ᒪᓕᒐᐅᒻᒪᑦ ᑖᓐᓇ Legislation-ᖑᒻᒪᑦ ᑕᐃᒃᑯᐊ 
ᒪᓕᑦᑕᐅᔭᕆᐊᖃᕐᓂᖏᓐᓄᑦ ᐊᓯᔾᔨᖅᑕᐅᓚᐅᖅᑳᑎᓐᓇᒋᑦ ᑖᒃᑯᐊ ᒪᓕᒐᐃᑦ ᐊᑐᐊᒐᐃᑦ ᑕᒪᐃᑦᑕᕆᐊᖃᕐᓱᑎᓪᓗ.  
ᑕᐃᒪᑦᑑᓂᖓᓄᑦ ᑕᒪᒃᑯᐊ ᓈᓚᑐᐃᓐᓇᐸᑦᑐᒋᑦ ᐃᑲᔪᖅᑕᐅᔪᒪᒑᖓᑕ ᐃᖅᑲᓇᐃᔭᖅᑐᓕᕆᕝᕕᒻᒧᑦ. 
 
ᑕᒪᒃᑯᓄᖓ ᐃᑲᔪᕋᓱᒃᐸᑦᑐᒍᑦ ᓴᖅᑭᑦᑎᓂᖅ, ᐊᐱᖅᓱᕐᓂᖅ, ᐊᓯᓕᒫᖏᓐᓄᓪᓗ ᑖᒃᑯᐊ ᒪᓕᒃᖢᒋᑦ Departments-
ᖑᔪᑦ ᐱᔪᒪᓂᖏᑦ ᒪᓕᒃᖢᒋᑦ ᑕᐃᒪᐃᓐᓇᐃᖃᑦᑕᕋᑦᑕ ᐃᒻᒪᖃ ᑖᔅᓱᒧᖓ ᒥᓂᔅᑐᖃᑎᒋᔭᒪ ᑭᐅᒃᑲᓐᓂᕈᒪᑉᐸᒍ ᑖᓐᓇ 
ᐊᕐᕚᕐᓗᒃ ᑭᐅᒃᑲᓐᓂᕈᓐᓇᖅᓯᔪᖅ. ᑭᓯᐊᓂ ᐃᖅᑲᓇᐃᔭᖅᑐᓕᕆᔨᐅᔪᑎᒍ ᑕᐃᒪᓐᓇ ᐋᖅᑭᔅᓯᒪᕗᒍᑦ. 
ᐃᑲᔪᑐᐃᓐᓇᖅᐳᒍᑦ ᐃᖅᑲᓇᐃᔮᑦ ᐃᓚᖏᑦ ᒪᓕᒐᐃᑦ ᐃᓗᐊᓐᓂ ᐃᒪᐃᑦᑕᕆᐊᖃᕐᑐᑦ ᒪᓕᒃᖢᒋᑦ ᑕᐃᒃᑯᐊ 
ᐊᓯᖅᑯᕐᕕᖃᓐᖏᒻᒪᑕ ᒪᓕᒐᐃᑦ ᐊᓯᔾᔨᖅᑕᐅᓚᐅᖅᑳᑎᓐᓇᒋᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᖅᑲᐅᒐᓗᐊᖅᑐᖓ 52 seconds-ᖃᕋᒪ ᓱᓕ. ᐅᓇ ᑕᐃᒪ 
ᐊᐱᕆᑲᓐᓂᕈᒪᓕᕋᑖᕋᒪ, ᑖᓐᓇ Directorate D-5 ᑕᐅᑦᑐᒃᖢᒍ ᐃᒪᐃᓕᖓᒻᒪᑦ (ᑐᓵᔨᑎᒍᑦ) ᓄᓇᑖᕈᑏᑦ 23 ᑖᓐᓇ 
ᐱᓕᕆᕕᐅᔪᖅ ᓯᕗᒃᑲᑕᖅᑎᐅᔪᑦ ᐊᐅᓚᔾᔪᑎᖏᓐᓄᑦ ᐊᑐᐊᒐᓕᒃ ᐊᑐᐊᒐᖅ ᖃᐅᔨᓴᖅᑕᐅᑎᓪᓗᒋᑦ ᓴᓇᔭᑎᖏᑦ 
ᒪᓕᒐᐃᑦ ᐊᓯᔾᔨᖅᑕᐅᓂᖏᑦ ᑮᓇᐅᔭᓕᕆᓂᖅ ᐃᖅᑲᓇᐃᔭᖅᑐᓕᕆᓂᖅ. ᑖᓐᓇ ᐊᖏᔪᖅᑳᒃᑯᕕᒃ 
ᐃᑲᔪᖅᑐᐃᖃᑦᑕᖅᑐᖅ ᒥᓂᔅᑕᓂᑦ ᐅᓂᒃᑳᕐᕕᒋᓪᓗᒋᑦ ᐊᒻᒪ ᑭᐅᖃᑦᑕᖅᑐᑎᑦ ᒪᓕᒐᓕᐅᕐᕕᒻᒥ ᓴᖅᑭᑕᐅᔪᓂᑦ ᑕᕝᕙᓂ. 
3-ᒪᕆᐅᖅᑰᕐᒪᑦ ᑖᓐᓇ ᐅᖃᕆᐊᔅᓴᖅ ᖃᐅᔨᓴᐃᖃᑦᑕᕐᒪᑕᒎᖅ. 
 
ᖃᐅᔨᓴᕆᐊᖃᕐᒪᑕ ᖃᓄᐃᑦᑐᓂᑦ ᐱᔪᓐᓇᐅᑎᖃᕆᐊᖃᕐᒪᖔᑕ ᐃᓚᖏᑦ ᐃᖅᑲᓇᐃᔭᓂᕐᒧᑦ ᐋᖅᑭᔅᓯᒪᔪᑦ 
ᐃᓄᓕᕆᔩᑦ ᐱᓪᓗᒋᑦ ᐃᓕᓴᐃᔩᑦ ᐊᓯᖏᓪᓗ. (ᑐᓵᔨᑎᒎᕈᓐᓃᖅᑯᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᓐᓇ ᕿᒥᕐᕈᐊᖅᑕᐅᕙᓪᓕᐊᖏᓐᓇᖅᑐᖅ ᑖᒃᑯᓇᓂ ᓄᓇᑦᑖᕈᑏᑦ ᐊᖏᕈᑏᑦ 
ᐃᓗᐊᓐᓂ ᓇᓗᓇᐃᖅᓯᒪᔪᖅᑕᖃᕐᒥᒻᒪᑦ ᐃᖅᑲᓇᐃᔮᒃᓴᐃᑦ ᓇᓗᓇᐃᖅᑕᐅᓯᒪᓂᖏᑦ ᐃᓚᖏᑦ ᐊᕗᖓᓗᐊᕐᔪᐊᖅ 
ᐅᖓᑎᓗᐊᕐᔪᐊᖓᓄᑦ ᑎᑎᕋᖅᑕᐅᓯᒪᒻᒪᑕ ᓱᕐᓗ ᑕᑎᓐᓇᕈᒥᓇᖅᐸᓚᖅᑐᑎᓪᓘᓐᓃᑦ ᑖᒃᑯᐊᒎᖅ 
ᓱᓕᔾᔫᒻᒥᔪᔅᓴᖑᔭᕆᐊᖃᕐᓂᖏᑦ. ᑕᒪᓐᓇ ᕿᒥᕐᕈᕙᓪᓕᐊᒐᑦᑎᒍ.  
 
ᐃᒻᒪᖃ ᓇᑉᐸᐸᓗᖏᖅᑲᐃ Job descriptions ᒫᓐᓇ ᓲᕐᓗ ᐃᖅᑲᓇᐃᔮᒃᓴᑦ ᕿᒥᕐᕈᔭᐅᓯᒪᓕᖅᑐᑦ ᐊᒻᒪ ᓱᓕ 
ᐃᒻᒪᖃ ᑕᒫᓂ 80-ᐳᓴᓐᒥᒃ ᓱᓕ ᕿᒥᕐᕈᑲᓐᓂᕆᐊᖃᕋᑦᑎᒍᑦ ᐃᖅᑲᓇᐃᔭᖅᑕᐅᔭᕆᐊᓖᑦ ᑎᑎᖅᑲᑎᒍᑦ 
ᓇᓗᓇᐃᖅᓯᒪᓂᖏᑦ ᐊᕗᖓᓗᐊᖅᔪᐊᕐᕌᓗᒃ ᐊᔪᓐᖏᑦᑕᕆᐊᖃᖅᓯᒪᖃᑦᑕᕐᒪᑕ ᐃᓚᖏᑦ ᓱᓕᓐᖏᑦᖢᑎᒃ. ᑖᒃᑯᐊ 
ᓴᓕᔾᔪᒥᔪᒧᑦ ᒪᓐᓇ ᕐᑭᒥᕐᕈᔭᐅᕙᓪᓕᐊᒻᒪᑕ ᑕᒪᓐᓇᓗ ᐱᓕᕇᓐᓇᖅᑕᕗᑦ. 
 
ᐊᒻᒪᓗ ᑖᒃᑯᓂᖓ ᓇᓕᐊᓐᓂᑐᐃᓐᓇᖅ department-ᖑᔪᓂ ᓲᕐᓗ ᑐᒃᓯᕋᖅᕕᐅᒍᑦᑕ ᐃᑲᔪᖅᑕᐅᔪᒪᔪᓂᒃ 
ᓇᐅᒃᑯᑐᐃᓐᓇᓕᒫᖅ ᑖᒃᑯᓇᓂ ᐃᖅᑲᓇᐃᔭᖅᑎᖃᑉᐳᒍᑦ. ᑖᒃᑯᓂᖓ ᐃᑲᔪᕆᐊᖃᑦᑐᓂᒃ, ᐃᑲᔪᓐᓂᐊᖅᑐᓂᓪᓗ. 
ᑕᒪᓐᓇ ᐃᓱᒪᒋᔭᕗᑦ, ᐃᓱᒫᓘᑎᒋᔭᕗᓪᓗ ᐊᒻᒪᓗ ᕿᒥᕐᕈᔭᐅᕙᓪᓕᐊᖏᓐᓇᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒫᓐᓇ 20-ᒥᓂᔅᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. 
 
>>ᑲᑎᒪᔨᕋᓛᑦ ᓄᖃᖓᑲᐃᓐᓇᖅᑐᑦ 15:06ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:31ᒥ 
 
ᐃᒃᓯᕙᐅᑕᖅ: D-5-ᒦᒃᑲᑦᑕ. (ᑐᓵᔨᒃᑯᑦ) ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᐅᓚᑦᑎᔨᖏᑦ. ᑲᑎᒪᓪᓗᒋᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᓂᕐᒧᓪᓗ. $2,298,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ D-6. ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ.ᑲᑎᓪᓗᒋᑦ 
ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ.  

ᐊᐱᕆᒍᒪᓪᓗᖓ ᑖᒃᑯᐊ ᐸᕐᓇᐅᑎᒋᓯᒪᔭᐃᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᑕᕝᕙᓂ ᑐᒡᓕᐊᓂ 
ᐊᐅᓚᑦᑎᖃᑦᑕᕐᓗᑎᒃ ᑕᑯᒃᓴᐅᑎᐊᕐᓗᑎᒃ ᐃᖅᑲᓇᐃᔭᖅᑎᑖᖃᑦᑕᓂᐊᖅᑐᖅ.  
 
ᐄ, ᑖᓐᓇ ᐊᐱᖅᑯᑎᒋᔪᒪᔭᕋ, ᖃᐅᔨᓴᖃᑦᑕᖅᐱᓰ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒫᖏᓐᓂᒃ? 
ᒪᓕᒃᑲᓗᐊᕐᒪᖔᑕ ᑕᐃᒪ ᐊᐱᖅᑯᑎᒋᔭᕋ, ᑭᒃᑯᑦ ᖃᐅᔨᓴᖃᑦᑕᕐᒪᑕ ᐃᓕᒃᓯᓐᓂᒃ, ᐃᖅᑲᓇᐃᔭᖅᑐᓕᕆᔨᒃᑰᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᒻᒪ ᑭᐅᓚᐅᕐᓂᐊᕐᒪᒍ, ᕕᒃᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ ᐊᐱᖅᑯᑎᒋᔭᖓᓄᑦ.  
 
ᑕᐃᒪ ᐃᓱᒫᓗᒍᑎᖃᕋᖓᑦᑕ ᑖᒃᑯᓂᖓ ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᔪᓂᒃ ᐊᔪᐃᓐᓇᕈᑎᖃᖃᑦᑕᖅᑐᑦ. ᑖᒃᑯᐊ 
ᐊᔪᐃᓐᓇᖅᑐᓂᒃ ᑲᑎᒪᔨᕋᓛᖃᐅᕋᑦᑕ ᓄᓇᓖᑦ ᐊᕕᑦᑐᖅᓯᒪᓂᖓᓂ ᐊᖓᔪᖅᑳᖃᕝᕕᐅᔪᓂ ᑕᕝᕙᓂᓗ ᐃᖃᓗᓐᓂ. 
ᑖᒃᑯᐊ ᐊᔪᐃᓐᓇᓂᕐᒧᑦ ᖃᑎᒪᔨᕋᓛᕆᔭᐅᔪᑦ ᐃᒻᒥᒃᑰᓕᖓᔪᑦ ᒐᕙᒪᒃᑯᑦ ᓯᓚᑖᓃᖔᖅᑐᑦ ᐊᒻᒪᓗ 
ᐃᖅᑲᓇᐃᔭᖅᕕᑎᓐᓂ ᐃᓚᐅᖏᑦᑐᖅ, ᐃᓛᒃ ᐃᓚᐅᖏᒃᑯᓂ ᐃᖅᑲᓇᐃᔮᖅᑖᕆᔭᐅᓇᓱᐊᖅᑐᒧᑦ. 
 
ᑕᐃᒪᓐᓇ ᖃᐅᔨᓴᖅᑎᒋᔭᐅᖃᑦᑕᖅᑐᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪ ᒥᔅᑕ ᑐᑐ. ᐃᒃᓯᕙᐅᑖᖅ, ᑕᒪᒃᑯᐊ 
ᐃᓱᒫᓘᑎᒋᔭᒃᑲ ᒐᕙᒪᒃᑯᓐᓂ ᓲᕐᓗ ᑎᒃᑯᐊᖅᑕᐅᓪᓚᕆᑐᐃᓐᓇᕌᖓᑕ ᐃᖅᑲᓇᐃᔭᖅᑎᒃᓴᐃᑦ. ᒥᓂᔅᑕ 
ᖃᐅᔨᕝᕕᒋᔪᒪᔭᕋ ᐅᓂᒃᑳᖁᔭᕋ ᖃᓄᖅ ᑎᒃᑯᐊᖅᓯᓲᖑᒻᒪᖔᑦᓯ ᐊᑲᐅᔪᒃᑯᑦ ᐱᕋᔭᓐᖏᓂᒃᑯᑦ ᑕᒪᓐᓇ 
ᐱᓕᕆᐊᕆᔭᐅᖃᑦᑕᕋᓗᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ ᒪᓕᒐᓕᐅᖅᑎᐅᖃᑎᒋᔭᕋ.  
 
ᑖᒃᑯᐊ ᓲᕐᓗ ᑕᒪᒃᑯᐊ ᐃᓕᔭᐅᑐᐃᓐᓇᕈᒪᔪᑦ ᐃᓛ ᑕᒪᕐᒥᑲᓴᒃ ᑖᒃᑯᓄᖓ Cabinet-ᒧᑦ Cabinet-
ᒃᑯᓐᓅᕆᐊᖃᓲᖑᒻᒪᑕ ᐊᒻᒪᓗ ᑕᒪᒃᑯᐊ ᓲᕐᓗᖄ ᐃᖅᑲᓇᐃᔮᒃᓴᐃᑦ ᑕᒪᒃᑯᐊ ᖃᓄᖅ ᐊᔪᕐᓇᕈᔪᒃᑐᑦ ᑭᓯᐊᓂ 
ᐃᓕᓐᓂᐊᖅᓯᒪᑦᑎᐊᒻᒪᕆᑦᑐᒧᓪᓗ ᑕᒪᒃᑯᐊ ᐱᔭᕆᐊᓖᑦ ᐃᓛᒃ ᐃᓱᒪᒋᔭᐅᖃᑦᑕᕐᒪᑕ ᑭᓯᐊᓂ Direct 
Appointments ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᓕᔭᐅᖃᑦᑕᖅᑐᑦ ᑕᒪᒃᑯᐊ ᓄᓇᑖᖃᑕᐅᓯᒪᔪᓄᑦ ᐃᓛᒃ Article 
23 ᐃᓛᒃᑰᖓᔪᒥᒃ 23-ᒥ ᑕᒪᒃᑯᓄᖓ ᐊᑎᖃᖃᑕᐅᔪᓄᑦ ᑖᒃᑯᐊ ᑖᓐᓇ ᐊᑐᖅᖢᑎᒍ ᑕᒪᒃᑯᓂᖓ 
ᐃᖅᑲᓇᐃᔭᖅᑎᑖᖅᑎᑦᑎᓇᓱᖃᑦᑕᖅᐳᒍᑦ ᐊᒻᒪᓗ ᑕᒪᒃᑯᐊ Departments-ᖑᔪᑦ ᑕᒪᒃᑯᓇᙵᑦ ᑐᒃᓯᕌᖑᖃᑦᑕᕐᒪᑕ 
Department-ᖑᔪᓂᒃ. 

ᓲᕐᓗ ᒐᕙᒪᓕᕆᔨᒃᑯᖅᑲᐃᖅ ᑖᒃᑯᓄᖓ ᓲᕐᓗ Cabinet-ᒧᑦ ᓲᕐᓗ ᑐᒃᓯᕋᕋᔭᕐᒪᑕ ᐅᓇ ᐃᓕᔭᐅᖁᔭᐅᓪᓗᓂ ᑕᕝᕗᖓ 
ᐃᖅᑲᓇᐃᔮᒧᑦ. ᑕᐃᒪᓐᓇ ᐊᐅᓚᓂᖃᖃᑦᑕᖅᐳᒍᑦ ᐊᕕᑦᑐᖅᓯᒪᔨᐅᔪᑦ ᑖᒃᑯᐊ ᑐᒃᓯᕋᖃᑦᑕᖅᑐᑦ ᑖᒃᑯᐊ 
ᐃᖅᑲᓇᐃᔭᖅᑎᑖᖑᔪᒪᔪᑦ ᐃᓕᔭᐅᑐᐃᓐᓇᖁᔭᐅᔪᓂᒃ ᑕᐃᒪᓐᓇᐃᑦᑐᒥᒃ ᐋᖅᑭᒃᓯᒪᕙᑉᐳᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᖁᔭᓐᓇᒦᖅᐹᕋᓗ ᒥᓂᔅᑕ.  
 
ᒥᓂᔅᑕ ᐅᖃᕈᓐᓇᖅᐲᑦ ᐅᓂᒃᑳᕈᓐᓇᖅᐱᑦ ᐅᕙᓐᓄᒃ ᖃᓄᖅ ᑖᒃᑯᐊ ᒐᕙᒪᒃᑯᓐᓃᑦᑐᑦ ᐃᖅᑲᓇᐃᔭᖅᑐᑦ ᖃᓄᖅ 
ᑎᒃᑯᐊᖅᑕᐅᓲᖑᒻᒪᖔᑕ ᖃᓄᕐᓗ ᓂᕈᐊᖅᑕᐅᓲᖑᒻᒪᖔᑕ ᑎᒃᑯᐊᖅᑕᐅᓂᐊᖅᖢᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒪ ᑐᖓᓕᕐᒪ ᑭᐅᓚᐅᕐᓂᐊᕐᒪᒐ ᕕᒃᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑐ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᑕᒪᒃᑯᐊ ᐊᒥᓲᓂᖅᓴᐃᑦ ᑖᒃᑯᐊ ᓂᕈᐊᖅᑕᐅᓂᐊᖅᑐᑦ ᑎᒃᑯᐊᖅᑕᐅᓂᐊᕐᓗᑎᒃ ᐅᕙᑦᑎᓐᓂ 
ᐱᔭᐅᖃᑦᑕᖅᑐᑦ ᐅᑯᐊᖑᖃᑦᑕᐸᓗᒃᖢᑎᑦ ᑕᒪᒃᑯᐊ ᓄᓇᑖᖃᑕᐅᓯᒪᔪᑦ ᐊᒻᒪᓗ ᐊᔾᔨᒌᙱᑦᑐᓂᒃ ᐱᔾᔪᑎᖃᖅᖢᑎᒃ 
ᐃᒪᓐᓇ ᐱᓕᕆᒍᓐᓇᖅᑐᑦ ᐱᓕᕆᐊᒃᓴᐅᓂᐊᖅᑐᒥᒃ.  
 
ᐊᒻᒪᓗᑦᑕᐅᖅ ᐃᑲᔪᖅᑕᐅᕌᕐᔪᒋᐊᖃᖅᑐᑦ ᐃᖅᑲᓇᐃᔮᕆᓂᐊᖅᑕᒥᓄᑦ ᓇᓗᓇᐃᖅᓯᖃᑦᑕᕐᒪᑕ ᑕᒪᒃᑯᐊ 
ᐊᕕᑦᑐᖅᓯᒪᔪᐃᑦ ᐃᖅᑲᓇᐃᔭᕐᕖᑦ ᒐᕙᒪᒃᑯᓐᓂ ᐱᓕᕆᖃᑎᒌᒃᖢᑕ ᑖᒃᑯᓂᖓ ᑕᐃᒪᓐᓇ ᓂᕈᐊᖅᐸᓪᓕᐊᖃᑦᑕᖅᑐᒍᑦ. 
ᑖᓐᓇ Article 23-ᒥ ᓄᓇᕗᒥ ᓄᓇᑖᕈᑎᒋᔭᐅᓯᒪᔪᑦ ᒪᓕᒐᖏᑦ ᒪᓕᒃᖢᒋᑦ ᑕᕝᕙᓂ 
ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᑐᒍᑦ ᑎᒃᑯᐊᖅᑕᐅᓂᐊᖅᑐᓂᒃ ᐊᒻᒪᓗ ᐱᕙᓪᓕᐊᑎᑕᐅᓂᖅᓴᐅᔪᓐᓇᖅᓯᖁᓪᓗᒋᓪᓗ 
ᐃᓕᓐᓂᐊᖅᑎᑕᐅᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗᒃᑕᐅᖅ ᒥᓂᔅᑕ ᐊᒻᒪᓗ ᒥᔅᑕ ᑐᑐ.  
 
ᑕᐃᒪᓐᓇ ᐆᑐᕋᓱᐊᕐᓗᑎᑦ ᐱᖃᑦᑕᙱᒻᒪᑕ, ᐱᖃᑦᑕᖅᑰᙱᒻᒪᑕ ᐋᑎᖅᓱᖅᑕᐅᖃᑦᑕ-ᐊᐱᖅᓱᖅᑕᐅᓚᐅᖅᖢᑎᒃ 
ᑕᒪᒃᑯᐊ ᐱᓕᕆᐊᒃᓴᖅᑖᖃᑦᑕᕐᒪᑖ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᐅᓯᕆᖃᑦᑕᕐᓂᐊᖅᐸᑎᑦ ᑭᒃᑯᑦ ᑭᐅᖁᒻᒪᖔᖅᐱᒋᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖓᓕᕐᒪ ᑭᐅᓚᐅᕐᓂᐊᕐᒪᒍ ᕕᒃᑐᑉ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐅᖃᖅᑲᐅᖓᒪ ᑕᐃᒪᓐᓇᐃᑦᑐᖃᖃᑦᑕᖅᑐᖅ ᓲᕐᓗ 
ᐆᑦᑐᖃᑕᐅᒍᒪᔪᑦ ᐃᖅᑲᓇᐃᔮᒃᓴᒧᑦ ᑕᒪᒃᑯᐊ ᓄᓇᑖᖃᑕᐅᓯᒪᔪᓂᒃ ᓇᓂᓯᙱᒃᑳᖓᑦᑕ ᐱᑕᖃᖃᑦᑕᖅᑐᖅ 
ᐃᓛᓐᓂᒃᑯᑦ ᐊᔪᙱᐸᓗᖃᑦᑕᕐᒪᑕ ᐃᖅᑲᓇᐃᔭᕐᕕᑉᐳᓪᓗ ᐃᓛᒃ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂ 
ᐃᒪᓐᓇᐃᓕᖃᑦᑕᖅᑐᑦ ᑖᒃᑯᐊ ᓯᕗᓪᓕᖅᐸᐅᑎᑕᐅᙱᓪᓗᑎᒃ ᑖᒃᑯᐊ ᓄᓇᑖᖃᑕᐅᓯᒪᔪᑦ ᐃᒪᓐᓇᐃᓕᐅᖃᑦᑕᖅᑐᑦ 
ᑖᒃᑯᐊ ᐃᖅᑲᓇᐃᔭᖅᕕᒋᔭᐅᔪᑦ ᒐᕙᒪᒃᑯᓐᓂ ᐃᓕᓐᓂᐊᖅᑎᐊᖅᔪᑐᐃᓐᓇᕐᓗᒋᑦ, ᐃᑲᔪᐊᖅᔪᑐᐃᓐᓇᕐᓗᒋᓪᓗ 
ᐃᖅᑲᓇᐃᔭᖅᕕᖏᓐᓂ ᐱᓕᕆᒍᓐᓇᓯᐊᕐᒪᑕ ᐱᓕᕆᐊᕆᓂᐊᖅᑕᒥᓐᓂᒃ. ᑕᒪᓐᓇ ᐱᑦᔪᑎᒋᓪᓗᒍ ᐃᓛᓐᓂᒃᑯᑦ 
ᐆᑦᑐᕈᑕᐅᖃᑕᐅᔪᑦ ᓄᖅᑲᑦᑎᑕᐅᓪᓗᑎᒃ ᑕᐃᒪᓐᓇ ᑎᒃᑯᐊᑕᐅᑲᐅᑎᒋᖃᑦᑕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪᓗ ᒥᔅᑕ. ᑐᑐ. ᐊᒻᒪᓗᒃᑕᐅᖅ ᑖᓐᓇ 
ᐃᓕᖅᑯᓯᕆᔭᐅᖃᑦᑕᖅᑐᑦ ᐃᖅᑲᓇᐃᔭᖅᑎᑖᖅᑎᑦᓯᓂᕐᒧᑦ. ᐅᓇ ᐊᑎᖃᑦᑐᖅ ᐃᒪᓐᓇ ᓅᑕᐅᖃᑦᑕᖅᑐᑎᒃ. ᒥᓂᔅᑕ 
ᐅᖃᕈᓐᓇᖅᐹ ᖃᐅᔨᓂᐊᕋᑦᑕ ᖃᓄᖅ ᓄᑦᑎᖅᑕᐅᔪᑦ ᖃᓄᐃᑦᑑᖃᑦᑕᕐᒪᑕ. ᖃᓄᐃᓕᐅᖅᑕᐅᒋᐊᖃᓲᖑᒻᒪᖔᑕᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᑕᒪᒃᑯᐊ ᓲᕐᓗ, ᐃᓛᒃ ᐊᑦᔨᒌᖃᑦᑕᖏᒻᒪᑦ ᑖᒃᑯᐊ ᓲᕐᓗ department-ᒋᔭᐅᔪᒥᒃ 
ᐊᒻᒪ ᐊᓯᖔᖓᓄᑦ department-ᒋᔭᐅᔪᒧᑦ ᑖᒃᑯᐊ ᐃᓚᖏᑦ, ᐃᓛᒃ ᐃᓚᖏᑦ ᓅᑦᑐᒪᖃᑦᑕᕐᒪᑕᓘᓐᓃᑦ ᐅᕝᕙᓘᓐᓃᑦ 
ᐃᓚᖏᑦ ᓅᑕᐅᓲᖑᒻᒪᑕ. ᓲᕐᓗ ᐃᖅᑲᓇᐃᔮᒥᒃ ᐱᑕᖃᓕᕐᓂᖅᐸᑦ ᐊᒻᒪᓗ ᑖᒃᑯᐊ ᓲᕐᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐱᕕᖃᖃᑦᑕᒥᒻᒪᑕᑦᑕᐅᖅ ᑖᒃᓱᒧᖓ ᐃᖅᑲᓇᐃᔮᒃᓴᒧᑦ ᓄᑖᒧᑦ ᓴᖅᑭᑕᐅᔪᒧᑦ ᐆᑦᑐᕈᒪᒍᑎᒃ 
ᑕᐃᑯᖓ ᐆᑦᑐᕈᓐᓇᖅᑐᑎᒃ ᐅᕝᕙᓘᓐᓃᑦ ᐃᓂᖐᓯᒪᓚᐅᐱᓪᓚᑐᐃᓐᓇᓂᐊᖅᑐᓂᒃ ᐃᖅᑲᓇᐃᔮᒧᑦ ᑕᕝᕗᖓ 
ᕿᒪᑦᓯᒪᓚᐅᐱᓪᓗᓂᐅᒃ ᐅᑎᖅᕕᒋᓛᑐᐃᓐᓇᕐᓗᓂᐅᒃ ᑕᐃᒪᓐᓇᓘᓐᓃᑦ ᓅᑕᐅᔪᓐᓇᖃᑦᑕᖅᖢᑎᒃ. ᐊᒻᒪᓗ ᐊᓯᖏᑦ 
department-ᖑᔪᑦ ᑕᒪᒃᑯᐊ ᐃᓛᒃ ᑐᒃᓯᕋᖃᑦᑕᕐᒪᑕᐃᓛᒃ ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᐊᓯᖓᓂᒃ 
ᐱᓕᕆᓚᐅᐱᓪᓚᓪᓗᑎᒃ ᐅᕝᕙᓘᓐᓃᑦ ᐊᓯᐊᓅᖅᑕᐅᓗᑎᒃ. ᑖᒃᑯᐊ ᑕᐃᒪᓐᓇ ᐋᖅᑭᒃᓯᒪᖃᑦᑕᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᓐᓇ ᐃᖅᑲᓇᐃᔭᕐᓂᕈᒪ ᓄᓇᕗᑦ 
ᒐᕙᒪᒃᑯᓐᓄᑦ, ᑕᖃᓐᓂᕈᒪᓗ ᓄᖅᑲᓚᐅᐱᓪᓚᒍᒪᒍᒪ ᐊᓯᐊᓄᑦ ᑕᕝᕗᖓ ᐃᖅᑲᓇᐃᔭᖅᕕᒻᒧᑦ ᓄᑦᑎᕈᓐᓇᕋᔭᖅᐳᖓ 
ᑕᖅᑭᓄᑦ 6-ᓄᑦ ᑕᐃᒪᓐᓇᐃᖃᑦᑕᖅᐹᓐ? ᑕᐃᒪᓐᓇ ᐃᓱᐊᖅᑑᔮᓗᐊᖏᒻᒪᑦ. ᐊᑏ ᐅᖃᒃᑲᓐᓂᕈᓐᓇᖅᐱᐅᒃ ᑖᓐᓇ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᒻᒪ ᑭᐅᓚᐅᕐᓂᐊᕐᒪᒍᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᒫᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᐃᓕᖅᑯᓯᖃᖃᑦᑕᖅᑐᒍᓇᐃ, ᑕᖅᑭᓄᑦ 6-ᓄᑦ 
ᑕᐃᒪᓐᓇᐃᓕᐅᖃᑦᑕᖏᑦᑐᑦ ᐊᕐᕌᒍᓕᒫᒧᑦ ᑕᐃᒪᓐᓇ ᐊᕐᕌᒎᓄᑦ ᐱᖓᓱᓄᑦ ᐃᓱᓕᒍᓐᓇᖃᑦᑕᖅᑐᑦ 
ᐃᖅᑲᓇᐃᔭᖅᑎᐅᔪᑦ ᑖᒃᑯᐊ ᓲᕐᓗ ᓄᑦᑎᖅᑕᐅᒍᒪᔪᑦ.  
 
ᑭᓯᐊᓂ ᐅᑯᐊᖔᖅ ᐃᓱᒪᓕᐅᖃᑦᑕᖅᑐᑦ ᑖᒃᑯᐊ ᐊᐅᓚᑦᑎᔨᖏᓐ ᐊᖏᔪᖅᑳᖏᑦ ᓲᕐᓗ ᓄᑦᑎᖅᑕᐅᓗᑎᒃ  

ᐃᖅᑲᓇᐃᔭᖅᕕᒋᓂᐊᖅᑕᒥᓐᓄᑦ, ᐊᔪᓐᖏᑉᐸᑕᓗ ᐃᖅᑲᓇᐃᔭᕈᓐᓇᖅᑐᑦ ᐊᒻᒪᓗ ᐃᖅᑲᓇᐃᔭᑯᑖᒃᓯᒪᑉᐸᑕ ᐊᒻᒪᓗ 
ᐆᑦᑐᕈᒪᑉᐸᑕ ᐃᓐᓄᒃᑕᐅᒋᐊᖃᑦᑐᒧᑦ. ᑕᐃᒪᓐᓇ ᐅᑎᖅᑐᒃᓴᒫᖑᖃᑦᑕᖅᑐᑦ ᐅᑎᖅᕕᖃᕈᒪᑉᐸᑕ 
ᐃᖅᑲᓇᐃᔭᖅᕕᑐᖃᒥᓄᑦ. ᑕᐃᒪᓐᓇ ᐃᖅᑲᓇᐃᔭᐃᓐᓇᖁᓪᓗᒋᑦ ᑕᐃᒪᓐᓇ ᐊᑐᖃᑦᑕᖅᑕᕗᑦ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ, ᑭᐅᕋᑖᕐᒫᖓ. ᓲᕐᓗ ᐃᒪᓐᓇᐃᑦᑐᖃᓐᓂᖅᐸᑦ ᓄᓇᓕᓐᓂ, ᐱᖓᓲᑉᐸᑕ 
ᐃᓐᓄᒃᑕᐅᒋᖃᑦᑐᑦ ᐃᖅᑲᓇᐃᔭᖅᕕᒻᒥ, ᖃᐅᔨᒪᔭᐅᑉᐸᑕᓗ ᒪᑐᐃᓐᖔᕐᓂᖏᓐᓄᑦ ᐃᖅᑲᓇᐃᔮᒃᓴᐃᑦ ᑖᒃᑯᐊ ᐃᒪᓐᓇ 
ᐊᔪᓐᖏᓐᓇᓱᒋᒍᑎᒃ ᑭᓯᐊᓂ ᐊᖓᔪᖅᑳᖏᑦ ᐅᖃᑉᐸᑕ ᑕᑯᑉᐸᑕᓗ ᑖᒃᑯᓂᖓ ᐊᔪᓐᖏᓐᓇᔭᖅᑐᓂᒃ. 
ᐊᐱᕆᔭᐅᒍᓐᓇᖅᐹ ᓄᒃᑎᕈᒪᒻᒪᖔᑕ. 
 
ᑖᒃᑯᐊᓕ ᐱᖓᓱᑦ ᓯᑕᒪᓪᓘᓐᓃᑦ ᐆᒃᑐᕋᓱᐊᕈᒪᔪᓪᓕ ᖃᓄᐃᑦᑕᐅᒐᔭᕐᒪᑕ ᐃᒻᒪᖃ ᐊᔪᓐᖏᑦᑐᐋᓘᔪᔅᓴᐅᑎᓪᓗᒋᑦ 
ᐊᔪᓐᖏᓂᖅᓴᐅᔪᔅᓴᐅᑎᓪᓗᒋᑦ ᓄᒃᑎᖅᑐᓂᑦ. 
 
ᖃᓄᖅ ᑕᒪᓐᓇ ᐃᑲᔪᖅᑕᐅᔪᓐᓇᖅᐸ ᑕᐃᒃᑯᐊ ᐅᒃᑐᕋᓱᐊᖅᑐᕕᓃᑦ ᐃᖅᑲᓇᐃᔭᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᑭᐅᔭᐅᑎᒃᑲᓂᕐᓂᐊᕋᒃᑯ ᑐᖏᓕᓐᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐳᓴᓐᑎᑎᒍᑦ ᐃᖅᑲᓇᐃᔭᖅᑎᑦ ᓄᒃᑎᖅᑕᐅᖃᑦᑕᖅᑐᑦ 
ᓅᖃᑦᑕᖅᑐᑦ ᑕᒪᒃᑯᓄᖓ ᐆᒃᑐᖅᑐᓄᑦ ᑐᓂᔭᐅᖃᑦᑕᖅᑑᒐᓗᐊᑦ. 
 
ᑭᓯᐊᓂ ᑖᒃᑯᐊ ᐊᖓᔪᖅᑳᕆᔭᐅᔪᑦ Department-ᒧᑦ ᑕᐃᒪᓐᓇ ᑐᔅᓯᕋᖔᖃᑦᑕᖅᑐᑦ ᓄᒃᑎᖅᑕᐅᔪᒃᓴᐅᒐᔭᖅᑐᓂᑦ 
ᑭᓯᐊᓂ ᐊᖏᔪᖅᑳᕆᔭᐅᔪᑦ ᐊᑐᓂ ᑖᒃᑯᓇᓂ ᐊᕕᑦᑐᖅᓯᒪᔪᓂᑦ ᐃᒪᓐᓇ ᐊᑲᐅᓐᖏᓕᐅᕈᑎᒋᔭᐅᓐᖏᑐᐊᖅᐸᖅ ᑖᓐᓇ 
ᓄᒃᑎᖅᑕᐅᔪᖅ ᐱᔾᔪᑎᒋᓪᓗᒍ. 
 
ᐅᖃᓪᓚᕆᒍᓐᓇᖏᒃᑲᓗᐊᖅᑐᖓ ᓇᓪᓕᐊᓂ ᐃᖅᑲᓇᐃᔮᓐᓂ ᑕᐃᒪᓐᓇᐃᑦᑐᓂᑦ ᐱᖃᑦᑕᕐᒪᖔᑕ 
ᖃᐅᔨᒪᓗᐊᓐᖏᓐᓇᒪ ᐊᐱᖅᓱᖅᑐᒥᑦ ᑭᓯᐊᓂ ᐅᖃᕈᓐᓇᕋᓗᐊᖅᑐᖓ ᑖᒃᑯᐊ ᐊᖏᔪᖅᑲᐅᑎᒋᔭᐅᔪᑦ 
ᐃᓱᒫᓘᒍᑎᖃᕐᒪᑕ ᐃᖅᑲᓇᐃᔭᖅᑎᖃᐃᓐᓇᕈᒪᖃᑦᑕᑐᑎᑦ. ᑕᐃᒪ ᑐᑭᓯᐅᒪᓂᕋ ᐱᔾᔪᑎᒋᓪᓗᒍ ᐄ, ᑕᐃᒪᓐᓇ 
ᐱᔨᑦᑎᖃᑦᑕᖅᑐᑦ ᐃᖅᑲᓇᐃᔭᖅᑐᑦ ᓄᖅᑲᕐᑕᐃᓕᒪᔪᓐᓇᖁᓪᓗᒋᑦ ᐊᒻᒪᓗ ᐊᑲᐅᓈᖏᑦᑐᒦᖏᓐᓇᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍᑦ ᑖᓐᓇ ᒥᔅᑕ ᑐᑐ.  
 
ᑖᓐᓇ ᒥᔅᑕ ᑐᑐᖃᐃ ᐅᓂᒃᑳᑲᓐᓂᕈᓐᓇᖅᐳᖅ, ᑭᒃᑯᑐᐃᓐᓇᐃᑦ ᐃᓐᓄᑦᑕᐅᓯᒪᓐᖏᑦᑐᓄᑦ ᐆᒃᑐᕈᒪᒍᑎᑦ ᓅᑕᐅᓯᒪᔪᒧᑦ 
ᐃᓐᓄᑦᑕᐅᓯᒪᔪᑦ ᐅᕝᕙᓘᓐᓃᑦ ᐃᓐᓄᑦᑕᐅᓯᒪᓐᖏᑦᑐᒨᕈᒪᑉᐸᑕ ᐃᖢᐊᕆᓐᖏᒃᑯᓂᐅᒃ ᑕᐃᔅᓱᒧᖓ ᐃᓕᔭᐅᔪᒪᔪᒥᓄᑦ 
ᐊᔪᐃᓐᓈᕆᔪᓐᓇᖅᐸᐅᖃᐃ ᑕᐃᑯᓐᖓᕈᒪᓐᖏᓐᓂᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖏᓕᓐᓄᑦ ᑭᐅᔭᐅᑎᓐᓂᐊᖅᐸᕋ ᑖᓐᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᑦᑐᒍ ᑕᐃᓐᓇ ᐃᖅᑲᓇᐃᔭᖅᑎᐅᑉᐸᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᓱᒪᓘᑎᖃᕐᐸᓪᓗ ᐃᖅᑲᓇᐃᔭᖅᑎᑖᕈᓯᓐᓂᑦ ᐄ, ᐊᔪᐃᓐᓈᕈᑎᒋᔪᓐᓇᖅᑕᖓ ᑖᓐᓇ 
ᐃᖢᐊᕆᓐᖏᑕᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᑐᑐ. ᐃᒻᒪᖃ ᑎᑎᕋᖅᑕᐅᓯᒪᓂᐊᕐᒪᑦ 
ᒥᔅᑕ ᑐᑐᖃᐃ ᑐᑭᓯᑎᑦᑎᑲᓐᓂᕈᓐᓇᖅᑲ ᖃᓄᖅ ᐊᔪᐃᓐᓈᖃᖃᑦᑕᓂᐊᓄᕐᒪᖔᑦ ᐅᕝᕙᓘᓐᓃᑦ ᒥᓂᔅᑕᕆᔭᐅᔪᒧᑦ 
ᒪᓕᒐᓕᐅᖅᑎᒧᓪᓘᓐᓃᑦ ᑎᑎᕋᖅᑳᕆᐊᖃᕐᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᖅᑎᐅᓚᐅᖅᑐᖓ ᐱᓇᓱᐊᕈᓯᐅᓚᐅᖅᑐᒥ ᑕᐃᓐᓇ 
ᐃᓱᓕᓯᒪᓕᖅᑐᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᓐᓄᑦ ᑭᐅᔭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᕙᓪᓕᐊᕐᔪᓯᖅ ᐅᓐᓂᕐᓘᓯᕆᔭᐅᖃᑦᑕᖅᑐᑐᖃᕐᓂᖅ 
ᒪᓕᓐᖏᑦᑐᖅ ᑕᒻᒪᑐᐃᓐᓇᕆᐊᖃᕐᑐᖓ ᑭᓯᐊᓂ ᑕᐃᒃᑯᐊ ᐊᓯᐊᓄᑦ ᐃᖅᑲᓇᐃᔮᒧᑦ ᓅᑕᐅᔪᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦᑕ.  
 
ᐸᕐᓇᐅᑎᖏᑦᑎᒎᖅᑐᑦ ᐃᖅᑲᓇᐃᔭᖅᑏᑦ ᑎᑎᕋᕋᔭᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᓇᓗᓇᐃᕐᓗᓂᒋᓪᓗ ᖃᓄᐃᑦᑐᓂᑦ ᐃᓱᒫᓘᑎᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᔅᑕ ᑐᑐ. ᑕᒪᒃᑯᐊ ᑐᓴᕈᒥᓇᖅᑐᑦ. 
 
ᒪᒃᐱᒐᖅ D-10, ᐋᒃᑲᐃ D-16-ᑖᒃᑯᓇᓂ ᐸᕐᓇᐅᑏᑦ ᐃᓗᓕᖏᓐᓂ ᑕᐃᓯᓯᒪᔪᑦ 2006-07-ᒥ 
ᐃᖅᑲᓇᐃᔭᖅᑎᑎᑲᐃᓐᓇᕐᓂᕐᒧᑦ ᑐᕌᖓᔪᑦ. ᑖᒃᑯᐊᒎᖅ ᐱᔭᕇᖅᑕᐅᓯᒪᓕᕐᒪᑕ ᐊᑐᓕᖁᔭᐃᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᖓᔪᖅᑲᐅᑎᖏᓐᓅᖅᑕᐅᓯᒪᓕᖅᖢᑎᒃ ᐃᓚᖏᑦ ᐊᑐᓕᖁᔭᐃᑦ ᐊᖏᖅᑕᐅᓯᒪᓕᖅᑐᑦ 
ᐊᖏᖅᑕᐅᔭᕆᐊᓖᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  

ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᑦ ᒥᒃᓵᓄᑦ ᖃᓄᐃᑦᑐᓂᒃ ᐊᑐᓕᖁᔭᓕᐅᕈᑎᒋᔭᐅᓯᒪᕙᑦ ᑖᒃᑯᓄᖓ 
ᑲᑐᔾᔨᖃᑎᒌᓄᑦ? ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖓᓕᕐᓄ ᑭᐅᔭᐅᑎᒃᑲᓐᓂᕐᓂᐊᕋᒃᑯ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᓕᔪᖅ ᐃᖅᑲᓇᐃᔭᑲᐃᓐᓇᖅᑎᑕᐅᖃᑦᑕᖅᑐᓂᒃᑯᐊ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᒪᑕ ᐊᒻᒪᓗ ᐊᑐᓕᖁᔭᕐᓂᒃ ᓴᖅᑭᖅᑐᖃᓚᐅᖅᖢᓂ ᐃᓗᓕᖏᑦ ᑕᐃᒃᑯᐊ 
ᐃᓱᒫᓘᑎᒋᔭᐅᔪᑦ ᑎᑎᖅᑲᑎᒍᑦ ᑲᑎᒪᔨᕋᓛᓄᑦ ᑐᓐᓂᖅᑯᑎᒋᔭᐅᓚᐅᖅᑐᑦ. 
 
ᐊᑕᐅᓯᐅᙱᑦᑐᓪᓗ ᑲᑐᔾᔨᖃᑎᒌᑦ ᓵᖏᓐᓃᒃᖢᑎᒃ ᐱᔾᔪᑎᓖᑦ ᐊᓯᔾᔨᖅᑕᐅᔪᒪᓂᖏᑦ ᐅᖃᐅᓯᖅᑕᐃᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᖅᑎᑦᑎᐅᖃᑦᑕᖅᑐᑦ ᒥᒃᓵᓄᑦ. ᐊᒻᒪᓗ 
ᓴᓇᖅᑯᑎᖃᕐᓂᖅᓴᐅᒃᑲᓐᓂᕈᒪᓪᓗᑎᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖏᑦ ᑲᒪᒋᔭᐅᖃᑦᑕᕈᓯᖏᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᑲᒪᒋᔭᐅᔾᔪᓯᖏᑦ ᑕᐃᒫᑐᐃᓐᓇᖅ ᒪᑐᐃᖓᑦᑎᐊᕐᓗᑎᑦ ᑲᒪᒋᔭᐅᔾᔪᓯᖃᖃᑦᑕᕐᓂᐊᕐᒪᑕ 
ᐃᖅᑲᓇᐃᔭᐃᓐᓇᖃᑦᑕᖅᑐᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᔅᑕ ᑐᑐ. 
ᐃᖅᑲᓇᐃᔭᑲᐃᓐᓇᓲᓂᒃᑯᐊ ᐃᓱᒫᓘᑎᒋᔭᐅᖃᑦᑕᕐᒪᑕ ᓂᕈᐊᖅᑎᓐᓄᑦ ᑕᐃᒪᓐᓇ ᑐᓴᕐᒪᑕ ᐱᕙᓪᓕᐊᔾᔪᓰᓪᓗ ᑕᐃᒃᑯᐊ 
ᐃᓱᒪᓕᐅᕈᑎᒋᔭᐅᓚᕐᒪᑕ ᐋᖅᑭᒋᐊᕈᑎᐅᓂᐊᖅᑐᑦ.  
 
ᐊᒻᒪᓗ ᑕᕝᕙᓂᒃᓴᐃᓐᓇᖅ ᐅᖃᖅᓯᒪᔪᖅᑕᖃᕐᒥᔪᖅ ᐋᖅᑭᒃᓱᐃᓯᒪᓕᖅᑐᒡᒎᖅ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 
ᐃᖃᓗᖕᓂ ᖃᓄᖅ ᓇᓃᓕᕋᓗᐊᕐᒪᖔᑦ ᓇᒧᙵᖅᑎᖅᑕᐅᒻᒪᖔᖏᓐᓄᓪᓗ ᑐᕌᖓᔪᓂᒃ. ᑕᐃᒪᐃᑦᑐᖅᑕᖃᕐᒫᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ’, ᑖᓐᓇ ᐃᖃᓗᓐᓂ ᑖᓐᓇ ᑕᐃᒪᓐᓇᐃᑦᑑᒐᓗᐊᖅ ᑭᓯᐊᓂ ᓄᓇᓕᓕᒫᑦ ᓄᓇᓖᑦ 
ᐊᓯᖏᑦ ᑕᐃᒪᓐᓇᐃᑦᑐᒧᑦᑕᐅᖅ ᐱᔪᓐᓇᖅᓯᖁᓪᓗᒋᑦ ᐃᖅᑲᓇᐃᔮᒃᓴᓄᑦ ᑕᒪᓐᓇ ᐱᓕᕆᐊᖑᑎᑕᕗᑦ ᒫᓐᓇ 
ᐃᖃᓗᓐᓂᒃᓴᐃᓐᓇᖅ ᐋᖅᑭᒃᓯᒪᔭᕗᑦ ᑭᓯᐊᓂ ᕿᒥᕐᕈᔪᒍᑦ ᐊᒻᒪᓗ ᐱᓕᕆᐊᕆᓇᓱᐊᖅᑕᕗᑦ ᓄᓇᕗᑦ ᓄᓇᓖᑦ 
ᐊᓯᖏᑦᑕᐅᖅ ᑕᐃᒪᓐᓇ ᐃᖅᑲᓇᐃᔭᓚᐅᐱᓪᓚᖃᑦᑕᕈᒪᔪᑦ ᒐᕙᒪᒃᑯᓐᓄᑦ ᐊᑎᖏᓐᓂᒃ ᑲᑎᖅᓱᐃᕙᓪᓕᐊᓃᑦ ᑕᐃᒃᑯᐊ 
ᖃᕋᓴᐅᔭᐅᑉ ᐃᓗᐊᓄᑦ ᑕᒪᓐᓇ ᐱᕙᓪᓕᐊᓇᓱᒃᑲᑦᑎᒍ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᖅᖢᒍᓗ ᒥᓂᔅᑕ ᑭᐅᒻᒪᑦ. 2007-08-ᒥ 
ᓯᕗᓪᓕᐅᔾᔭᐅᓯᒪᔪᑦ ᑕᐅᕗᖓᓕᒫᖅ ᑕᒻᒪᖅᓯᒪᔪᖅᓯᐅᖅᑏᑦ ᐊᑐᖅᑕᐅᑎᑕᐅᖃᑦᑕᖁᓪᓗᒋᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒧᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᓯᐅᖅᑎᖏᓐᓄᑦ. 
 
ᐃᖅᑲᓇᐃᔭᖅᑎᑖᖅᑐᕐᓂᕐᒧᑦᓄᓇ ᐋᖅᑭᒃᓯᒪᕙ ᐅᕝᕙᓘᓐᓃᑦ ᐅᓇ ᐊᑐᖅᑕᐅᓗᓂ ᒪᓕᒃᑎᐊᕋᓗᐊᕐᒪᖔᖏᓐᓂᒃ 
ᓇᐅᑦᓯᖅᑑᑎᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐊᒻᒪ ᑭᐅᔭᐅᑎᒃᑲᓐᓂᕐᓂᐊᖅᐸᕋ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑕᒻᒪᖅᓯᒪᔪᕐᓂᐅᑕᐅᓚᐅᖅᑐᑦ ᐃᖅᑲᓇᐃᔭᖅᑏᑦ 
ᑕᐅᕗᖓᓕᒫᖅ ᑲᒪᒋᔭᐅᔪᖅ. ᐃᓱᒫᓘᑎᖃᕐᓂᕐᒨᙱᑦᑐᖅ ᐊᑐᖅᑕᐅᒡᒍᓯᑐᐃᓐᓇᐃᑦ. 
 
ᒪᓕᒃᖢᑎᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᑦ ᐆᑦᑑᑎᒋᔭᐅᓪᓗᑎᒃ. ᑕᐃᑯᙵᕈᑦᑕ ᕿᒥᕐᕈᓐᓇᔭᖅᑐᒍᑦ ᐃᖅᑲᓇᐃᔮᓄᑦ 
ᑐᕌᖓᔪᓂᒃ ᖃᓄᕐᓗ ᐋᖅᑭᓱᖅᑕᐅᓯᒪᖃᑦᑕᕐᒪᖔᖏᑦ ᐊᒻᒪᓘᓐᓃ ᑕᐃᒃᑯᐊ ᐸᐃᑉᐹᖁᑎᖏᑦ ᐱᕙᓪᓕᐊᔾᔪᓯᕐᓂᒃ 
ᒪᓕᒃᓯᒪᓐᓂᕋᓗᐊᕐᒪᖔᑦ ᐊᑐᐊᒐᕐᓂᒃ ᒪᓕᒃᓯᒪᓐᓂᕋᓗᐊᕐᒪᖔᑦ ᐊᑐᐊᒐᕐᓂᒃ ᒪᓕᒃᓯᒪᓐᓂᕋᓗᐊᕐᒫᑦ ᐊᒻᒪᓗ ᑎᑎᖅᑲᑦ 
ᑕᐃᒃᑯᐊ ᐊᑐᕆᐊᖃᖅᑐᓕᒫᑦ ᑕᒡᕙᓃᑦᑐᐃᓐᓇᐅᒐᓗᐊᕐᒪᖔᑦ ᐊᐱᖅᑯᑏᓪᓗ ᐊᒻᒪᓗ ᑭᒡᒍᑎᖏᑦ. ᑕᐃᓐᓇᓗ 
ᐃᖅᑲᓇᐃᔮ ᑲᔪᖏᕐᓴᐅᑎᑎᒎᓚᐅᖅᑐᖅ ᑐᓐᓂᖅᑯᑕᐅᓂᖓ ᒪᓕᑦᑎᐊᕋᓗᐊᕐᒪᖔᑦ 
ᐊᔪᐃᓐᓈᖃᖅᑐᖃᓚᐅᕐᒪᖔᖓᓪᓗ ᑕᒪᒃᑯᐊ ᐱᓕᕆᐊᕆᖃᑦᑕᖅᑕᕗᑦ ᑕᒻᒪᕐᓯᒪᔪᕐᓯᐅᓕᕌᖓᑦᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᓱᒍ ᒥᓂᔅᑕ ᐊᒻᒪᓗ ᑐᖏᓕᐊ. ᑕᒪᕐᓯᒪᔪᕐᓯᐅᕐᓗᓯ 
ᐃᖢᐊᙱᔾᔪᑎᒥᒃ ᑕᑯᓐᓂᕈᔅᓯ ᖃᓄᖅ ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖓᓕᖕᓄᑦ ᑖᓐᓇ ᑭᐅᔭᐅᑎᒃᑲᓐᓂᕐᐸᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᑐᐃᓐᓇᖅ ᑕᒻᒪᕐᓯᒪᔪᕐᓯᐅᕐᓃᑦ ᐱᔾᔪᑎᒋᓪᓗᒋ 
ᐅᓂᑳᓕᐅᓲᖑᔪᒍᑦ ᐊᒻᒪᓗ ᐃᓱᒫᓘᑎᒃᓴᑕᖃᕐᓂᕈᑦᑕ, ᑕᐃᒃᑯᐊ ᐊᖏᔪᖅᑲᐅᑎᒋᔭᐅᔪᑦ ᑲᑎᒪᖃᑎᒋᖃᑦᑕᖅᑕᕗᑦ. 
ᓲᕐᓗ ᓯᓚᑦᑐᒃᓴᕐᕕᐅᑉᐸᑦ ᐅᒡᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓘᓐᓃᑦ 
ᑲᑎᒪᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᐊᖏᔪᖅᑲᐅᑎᖏᑦ  

ᐃᓱᒫᓘᑎᒋᔭᕗᓪᓗ ᓴᖅᑭᕐᖢᑎᒃᑯᑦ ᑲᒪᒋᔭᐅᔪᐃᓐᓇᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᖢᒋᑦ ᑖᒃᑯᐊ. ᐃᓚᖏᓂᒃᑯᐊ 
ᒪᓕᒃᓯᒪᔪᐃᓐᓇᐅᖃᑦᑕᕆᐊᖃᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑲᑎᖃᓪᓚᕆᒃᑐᒍᒃ ᑲᒪᒋᔭᕆᐊᖃᖃᑦᑕᕐᒪᑕ 
ᑲᒪᔭᕆᐊᖃᖃᑦᑕᕐᒪᑕ 3,000-ᖏᓐᓃᑦᑐᓂᒃ ᐃᖅᑲᓇᐃᔭᖅᑎᓂᒃ.  
 
ᖃᔅᓯᑦ ᐃᖅᑲᓇᐃᔭᖃᑦᑕᕐᑎᑕᐅᖃᑦᑕᕐᐸᑦ ᐊᑕᐅᓯᐅᕚ 6-ᖑᕙᓪᓘᓐᓃᑦ ᑕᐃᒃᑯᐊ ᑕᒪᕐᓯᔪᕐᓯᐅᖅᑎᐅᕙᒃᑐ. ᐊᒻᒪᓗ 
ᒪᓕᑦᑎᐊᕋᓗᐊᕐᒪᖔᑦ ᓇᐃᑦᑎᕐᓱᖅᑎᒋᔭᐅᔪᑦ ᖃᔅᓯᐅᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᑐᖓᓕᓐᓄ ᑭᐅᔭᐅᑎᒃᑲᓐᓂᕐᐸᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖃᖅᑐᒍᑦ ᑕᒫᓂᒃ ᐃᖃᓗᓐᓃᒃᑐᓂ 
ᕿᒥᕐᕈᔨᒋᔭᐅᖃᑦᑕᖅᑐᑦ ᑐᒃᑕᕐᕕᖕᒥ ᐸᐃᑉᐹᖁᑎᓂ ᐊᒻᒪᓗ ᐃᒡᓗᓕᖕᒦᒃᑐᖃᐅᕐᖢᓂ, ᐃᖃᓗᒃᑑᒃᑎᐊᕐᒥᓗ ᐊᒻᒪᓗ 
ᑲᖏᕐᖠᓂᕐᒥ. ᑕᐃᒃᑯᐊ ᓇᐅᑦᑎᕐᓱᕐᑎᒋᔭᐅᖃᑦᑕᖅᑐᑦ ᖃᔅᓯᓪᓚᑖᖑᒐᓗᐊᕐᒪᖔᑦ ᓇᓗᔪᖓ, ᑭᓯᐊᓂ 
ᑎᒃᑯᐊᖅᑕᐅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒫᙵᑦ ᐊᕕᑦᑐᕐᓯᒪᔪᓂᓗ ᐊᒻᒪᓗ ᖃᐃᖁᔭᐅᕙᒃᖢᑎᒃ 
ᑕᒻᒪᕐᓯᒪᔪᕐᓯᐅᖅᑕᐅᔭᕆᐊᖃᓕᕌᖓᑦ ᐃᖅᑲᓇᐃᔭᖅᑐᓕᕆᓂᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕐᓱᒋ ᑕᒃᑯᐊ ᑐᓴᖅᑎᑦᑎᒻᒪᑦ.  
 
ᑭᖑᓪᓕᕐᐹᑦ ᐅᓂᒃᑳᑦ ᐃᓕᒃᓯᖕᓂᖔᖅᑐᑦ ᑕᑯᓚᐅᕐᓯᒪᔭᕗᑦ September 2006-ᖑᑎᓪᓗᒍ. 723-ᓂᒎᖅ 
ᐃᖅᑲᓇᐃᔮᓂᒃ ᐃᓐᓄᒃᑕᐅᓯᒪᙱᒻᒪᑦ. ᑖᓐᓇᓴᐃᓐᓇᐅᖅᑰᔨᖃᑦᑕᕐᓱᓂᓗ 20 ᐳᓴᓐᑎ 
ᐃᓐᓄᒃᑕᐅᓯᒪᖏᓐᓂᕋᖅᑕᐅᓗᑎ.  
 
ᖃᖓ ᑕᐃᒪ ᑕᑯᑎᑕᐅᓛᕐᐱᑕ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᑦ 90 ᐳᓴᓐᑎᖏᑦ ᐃᓐᓄᒃᑕᐅᓯᒪᓕᕐᓂᐊᕐᓂᖏᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖏᓕᕐᒪᐃ ᑖᓐᓇ ᑭᐅᓂᕐᓴᕈᓘᔮᖅᑐᒃᓴᐅᔪᖓᐃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒫᑦᓯᐊᖅ ᒫᓐᓇ ᑖᒃᑯᐊ ᑭᓪᓕᓯᓂᐊᖅᑕᐅᓯᒪᔪᑦ ᑕᐃᒪ 
ᑖᒃᓱᒥᖓᑦᓴᐃᓐᓇᖅ 20 ᐳᓴᓐᑎᒧᑦ ᐋᖅᑭᒃᓯᒪᐃᓐᓇᖅᑐᖅ. ᑕᒪᓐᓇᓕ ᐱᐅᒋᔭᕋ ᑲᓇᑕᒥ ᑮᓇᐅᔭᓕᐅᕈᓰᑦ ᐊᒻᒪᓗ 
ᐃᖅᑲᓇᐃᔮᓄᑦ ᐊᑭᒃᑐᕋᐅᑎᔪᑦ ᐊᔪᓐᖏᓐᓂᓖᓪᓗ ᑕᑯᓐᓇᕐᓗᑎᒃᑯ. ᓲᕐᓗ ᐋᐴᑕᒥ, ᐋᐴᑕ ᑕᑯᓐᓇᕈᑦᑎᒃᑯᑦ 
ᐅᓄᖅᑐᖅᔪᐊᕐᒪᕆᐊᓗᓂᖏᒃᑯᐊ ᐃᖅᑲᓇᐃᔭᖅᑎᑖᖃᑦᑕᕐᒪᑕ ᓇᑭᓐᖔᕈᓘᔭᖅᑐᐊᓗᓐᓂᒃ ᐊᒻᒪᓗ 
ᑮᓇᐅᔾᔭᔅᓴᑦᑎᐊᓂᖅᓴᐅᓪᓗᑎᒃ ᐃᑲᔫᓯᐊᖅᑖᓂᖅᓴᐅᓪᓗᑎᓪᓗ. ᒐᕙᒪᒃᑯᓐᓂ ᓂᖏᐅᖓᓂ.  
 
ᐱᑦᔪᑎᒃᓴᖏᑦ ᒪᓕᒃᖢᑎᒃᑯ ᐋᖅᑭᒃᑕᐅᓯᒪᖃᑦᑕᕐᒪᑕ ᐊᒻᒪᓗ ᖃᐅᔨᒪᒐᑦᓯ ᑖᓐᓇ ᒥᓂᔅᑕᕆᔭᐅᔪᖅ 
ᓇᓗᓇᐃᖅᓯᓯᒪᓕᖅᑐᖅ ᓄᓇᕐᔪᐊᕐᓕᒫᒥ ᑲᓇᑕᒥᑐᐃᓐᓇᐅᖏᑦᑐᖅ ᐋᓐᓂᐊᓯᐅᖅᑎᑭᔅᓴᑐᕐᔪᐊᕐᒪᕆᐊᓘᒻᒪᑕ. 
 
ᐊᒻᒪᓗ ᑮᓇᐅᔭᓕᕆᔩᑦ, ᓇᓗᓇᐃᒃᑯᑕᓖᑦ ᐊᒥᒐᕐᒥᔪᑦ ᑖᓐᓇᓗ ᐊᒃᑐᐃᓂᖃᓪᓚᕆᑦᖢᓂ ᕿᓂᖃᑦᑕᓂᑦᑎᓐᓂᒃ 
ᑮᓇᐅᔭᓕᕆᔨᒃᓴᓂᒃ. ᑕᒫᓂᓗ ᑮᓇᐅᔭᓕᐅᕋᓱᐊᕈᑏᑦ ᑕᒪᒃᑯᐊ ᐊᒃᑐᐃᓂᖃᓪᓚᕆᓲᖑᔪᑦ ᐊᒃᓱᕉᑎᖃᑦᑎᓪᓗᑕ 
ᕿᓂᖃᑦᑕᑎᓪᓗᑕ ᐸᐸᑦᑏᓐᓇᕋᓱᖃᑦᑕᑎᓪᓗᑕ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᑦᑎᒃᓯᕙᓪᓕᐊᖁᔨᓐᖏᓂᑦᑎᓐᓄᑦ.  
90-ᐳᓴᓐᑎᑦ ᐃᓐᓄᒃᑕᐅᓯᒪᖏᑦᑐᑦ. 
 
ᐄ, ᖃᖓ ᐅᖃᓪᓚᑦᑖᕈᓐᓇᖏᑦᑐᖓ ᐃᓐᓄᒃᑕᐅᓯᒪᔪᑦ ᐅᓄᖅᓯᑲᓐᓂᕐᓂᐊᕐᒪᖔᖏᑦ ᑭᓯᐊᓂ 
ᐱᕙᓪᓕᐊᔾᔪᑎᓇᓱᒃᑕᕗᑦ ᐋᔩᖃᑎᒌᓐᓂᒃᑰᕈᑎᑲᐃᓐᓇᖅᖢᑕ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᓯᖏᑦ ᐱᑦᔪᑎᒋᓪᓗᑎᒃᑯ 
ᖃᓄᖅᑑᕈᑎᒋᖃᑦᑕᖅᑕᕗᑦ ᒐᕙᒪᒃᑯᑦ ᐃᓗᐊᓂ ᖃᓄᐃᓕᐅᕐᓂᐊᕐᒪᖔᑦᑕ ᕿᓂᖅᑎᓪᓗᑕ, ᐸᐸᑦᑎᓇᓱᒃᑎᓪᓗᑕᓗ 
ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᒥᓂᔅᑕ, ᒥᔅᑕ ᑑᑐᓗ.  
 
ᑕᕝᕙᓂ 20-ᐳᓴᓐᒦᑉᐸᑦ  ᐊᕐᕌᒍᓂ ᐊᒥᓱᑲᓪᓚᐅᔪᓂ ᐊᓂᒍᖅᑐᓂ ᖃᓄᐃᒻᒪᑦ ᐊᒥᓱᕈᕆᐊᖅᓯᒍᓐᓇᖅᑲᑦ 
ᐃᖅᑲᓇᐃᔮᒃᓴᐅᔪᓂᒃ ᐃᒫᒃ ᑕᐃᒃᑯᐊ ᐃᖅᑲᓇᐃᔮᒃᓴᐅᔫᒐᓗᐊᑦ ᐃᓐᓄᒃᑕᐅᓯᒪᓐᖏᑦᑐᒐᓛᓘᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᒻᒪ ᑖᓐᓇ ᑭᐅᒃᑲᓂᓐᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ ᐳᓴᓐᖏᑎᒍᑦ ᐊᑦᔨᒌᕈᔫᒐᓗᐊᑦ ᑭᓯᐊᓂ 
ᑕᑯᓐᓈᖅᑐᒋᑦ ᓇᐃᓴᐅᑎᖏᑦ ᐃᖅᑲᓇᐃᔭᖅᑏᑦ ᐊᒥᓲᓂᖅᓴᐅᓕᖅᑐᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐊᕐᕌᒎᒃ ᒪᕐᕉᕐ 
ᐊᓂᒍᖅᑐᑦ ᑕᑯᓐᓇᖑᐊᕐᓗᒍ. 

ᑖᒃᑯᐊ ᐃᓐᓄᒃᓯᒪᖏᑦᑐᑦ ᐊᑦᔨᒌᖏᒃᑲᓗᐊᖅᑎᓪᓗᒋᑦ ᐃᖅᑲᓇᐃᔮᖅᑖᑎᑦᑎᕙᓪᓕᐊᓕᖅᑐᒍᑦ ᐃᓕᖅᑯᓯᐅᖃᑦᑕᖅᑐᑦ 
ᐊᒥᓱᕈᕆᐊᕐᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᖅᑲᓇᐃᔮᖑᔪᓄᑦ ᑲᒪᒋᔭᐅᖃᑦᑕᖅᑐᖅ ᑖᒃᑯᑎᒎᓇ ᒥᓂᔅᑕᐅᔪᓄᑦ 
ᐊᒻᒪᓗ ᑮᓇᐅᔭᓕᕆᔨᒃᑯᑎᒍᑦ ᑲᑎᒪᔨᖏᑎᒍᑦ ᑕᕝᕙᓂ ᐅᖃᐅᓯᕆᔭᐅᕙᑦᑐᑎᒃ ᑕᕝᕙᓂ ᒪᓕᒐᓕᐅᖅᕕᒻᒥ.  
 
ᐊᒥᓲᓂᖏᓪᓕ ᐊᐅᓚᑦᑐᓇᓐᖏᒻᒥᔭᕗᑦ ᐃᑲᔪᑐᐃᓐᓇᖃᑦᑕᖅᑐᒍᑦ ᑕᒪᒃᑯᓂᖓ ᐃᖅᑲᓇᐃᔮᓂᒃ ᓴᖅᑮᓂᐊᖅᑎᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᖁᔭᓐᓇᒦᖅᑐᒍ, ᒥᔅᑕ ᑐᑐᓪᓗ.  
 
ᐅᐊᑦᑎᐊᕈ ᑕᐃᒪ 732-ᖑᔪᑦ ᐃᓄᖃᓚᐅᖏᒻᒪᑕ ᓄᓇᕗᒻᒥ, 42-ᐳᓴᓐᐸᓗᖏᖅᖃᐃ ᐃᖃᓗᓐᓃᑦᑐᑎᒃ. 311-
ᐸᖑᓗᑎᒃ ᐃᖅᑲᓇᐃᔮᖑᔪᑦ.  
 
ᑕᐃᒃᑯᐊ 33-ᐳᓴᓐᑐᐃᓐᓇᖏᑦ ᐃᖃᓗᓐᓃᑦᑐᑦ ᓄᓇᑖᖃᑕᐅᓯᒪᔪᓄᑦ ᐃᓐᓄᒃᑕᐅᓯᒪᓪᓗᑎᒃ. 
ᐊᑉᐸᓯᓐᓂᖅᐹᖑᕙᓪᓚᐃᒻᒪᑦ ᑕᒫᓂ ᓄᓇᕗᒻᒥ 25-ᖑᑎᓪᓗᒋᑦ ᓄᓇᓕᐅᔪᑦ.  
 
ᒥᓂᔅᑕᐅᔪᖃᐃ ᑐᓴᖅᑎᑦᑎᒋᐊᕈᓐᓇᖅᑯᑦ ᑭᓱᒥᒃ ᐱᑦᔪᑎᖃᑦᑐᑎᒃ ᑖᒃᑯᐊ ᐊᑉᐸᓯᑦᑐᒻᒪᕆᐅᒻᒪᖔᒻᒪᑕ ᑕᒫᓂ 
ᐃᖃᓗᓐᓂ ᐃᖅᑲᓇᐃᔮᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᐃᒪᐃᓛᒃ ᑕᕝᕙᓂ ᐃᖃᓗᓐᓂ ᐃᓄᐃᑦ ᐃᖅᑲᓇᐃᔭᖅᑎᑦ ᐅᓄᓐᖏᓛᖑᖃᑦᑕᕐᒪᑕ 
ᐊᔾᔨᒌᓐᖏᕈᓘᔭᖅᑐᓂᑦ ᐱᔾᔪᑎᖃᕐᑐᖅ ᓇᓗᓇᓐᖏᑦᑎᐊᒻᒪᕆᑦᑐᓂ. ᓄᓇᕗᑦ ᒐᕙᒪᒃᑯᑦ ᑕᕝᕙᓂ ᐃᖃᓗᓐᓂ 
ᑎᑎᕋᕐᕕᖃᕐᑎᓪᓗᒋᑦ ᐃᖃᓗᒻᒥᐅᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᑖᕋᓱᖢᓂ ᓱᕐᓗ ᐊᓐᓂᒍᓚᐅᑎᖃᑦᑕᕋᑦᑕ 
ᐊᔪᓐᖏᑦᑐᓂᑦ ᐃᓄᓐᓂᑦ ᓄᓇᕗᑦ ᑐᓐᖓᕕᒃᑯᑦ ᑕᕝᕙᓂ ᑎᑎᕋᕐᕕᖃᑦᑕᖅᑯᑦ ᐊᒻᒪᓗ 
ᐃᖅᑲᓇᐃᔭᖅᑎᖃᐅᕈᓘᔭᖅᑐᑎᑦ ᐊᔪᓐᖏᑎᐊᖅᑐᓂᑦᑕᐅᖅ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑕᕝᕙᓂ 
ᑎᑎᕋᕐᕕᖃᕐᑐᑎᑦ ᐊᒻᒪᓗ ᐊᔪᓐᖏᑎᐊᖅᑐᓂᑦ ᐃᖅᑲᓇᐃᔭᖅᑎᖃᕈᒪᒋᓪᓗᑎᑦ. ᒐᕙᒪᑐᖃᒃᑯᑦᑕᐅᖅ ᑕᕝᕙᓂ 
ᐃᖃᓗᓐᓂ ᑎᑎᕋᕐᕕᖃᕆᓪᓗᑎᑦᑕᐅᖅ ᑕᒪᒃᑯᓂᖓᑦᑕᐅᖅ ᐱᔪᒪᔪᐋᓗᖃᑦᑕᖅᑐᑎᑦ. 
 
ᑕᕝᕙᓂ ᓴᓇᔭᔅᓴᐃᑦ ᐊᒥᒐᓐᖏᒻᒪᑕ ᐃᖃᓗᓐᓂ ᐃᓄᓐᓂᓗ ᑕᒪᒃᑯᓂᖓ ᐃᖅᑲᓇᐃᔭᖅᑎᑖᕈᒪᓪᓗᑎᑦ 
ᐊᒥᒐᓗᐊᖅᑰᔨᓪᓗᑎᓪᓗ ᑕᕝᕙᓂ ᐃᓄᐃᑦ ᐱᔪᓐᓇᑎᐊᖅᑐᑦ ᑕᒪᒃᑯᓄᖓ ᐃᖅᑲᓇᐃᔮᔅᓴᓂᑦ ᐱᓇᓱᑦᑕᕗᑦ ᐊᓪᓛᑦ 
ᑕᕝᕙᓂ ᐱᓕᕆᕝᕕᑎᓐᓂ Human Resources-ᑯᓐᓂ ᐃᓄᓐᓂ ᐃᖅᑲᓇᐃᔭᖅᑎᔅᓴᓄᑦ Division-ᑕᖃᕐᒪᑦ ᓱᕐᓗ 
ᐃᒻᒥᒎᖓᔪᒥᑦ ᐃᓄᐃᑦ ᐃᖅᑲᓇᐃᔭᖅᑎᒋᓇᔭᖅᑕᖏᓐᓄᑦ ᐸᕐᓇᓐᓃᑦ ᐃᓕᓴᐃᓃᑦ ᑕᒪᒃᑯᓂᖓ 
ᐱᕙᓪᓕᐊᓇᓱᓪᓚᕆᒃᑲᑦᑕ. 
 
ᑖᓐᓇᓗ ᐃᓱᒫᓘᑎᒋᒐᑦᑎᒍ ᓲᖃᐃᒻᒪ ᑕᕝᕙᓂ ᐃᖃᓗᓐᓂ ᐃᓄᐃᑦ ᐅᓄᓐᖏᓗᐊᕐᓂᖏᓐᓂ ᑕᒪᒃᑯᓄᖓ 
ᐱᓕᕆᐊᕆᓇᓱᑦᑕᕗᑦ Internship Program ᑕᐃᓐᓇ ᐅᖃᐅᓯᕆᖅᑲᐅᔭᕗᓪᓗ ᐊᒻᒪᓗ ᐊᓯᖏᑦ ᑕᒪᒃᑯᐊ 
ᐊᐅᓚᑦᑎᔨᒨᖅᐸᓪᓕᐊᓇᓲᑏᑦ ᐱᓇᓱᑦᑕᕗᑦ. ᐄ, ᑕᕝᕙᓂ ᐃᖃᓗᓐᓂ ᒐᕙᒪᒃᑯᑦ  

ᐃᖅᑲᓇᐃᔭᖅᑎᑦᑎᔨᑐᐃᓐᓇᐅᑎᓐᓇᖏᑦ ᐊᓯᖏᓪᓗ ᑲᑐᔾᔨᖃᑎᒌᓪᓗ ᐊᓯᖏᓪᓗ ᑕᒪᒃᑯᐊ ᐊᖏᔪᖅᑳᖃᕐᕕᐅᕙᑦᑐᑦ 
ᓄᓇᕘᓕᒫᒧᑦ ᑕᕝᕙᓂ ᓄᓇᖃᕐᑎᓪᓗᒋᑦ ᐃᖃᓗᓐᓂ ᑕᒪᒃᑯᐊ ᐊᔪᓐᖏᑎᐊᖅᑐᑦ ᐱᔪᓐᓇᑎᐊᖅᑐᑦ 
ᐊᒥᒐᖅᑰᔨᓂᖅᓴᐅᖃᑦᑕᕐᒪᑕ.  
 
ᑖᓐᓇ ᐱᔾᔪᑕᐅᓗᐊᖅᑐᓂ ᑕᕝᕙᓂ ᓈᓴᐅᑎ ᐃᖃᓗᓐᓂ ᐅᓄᖅᑰᔨᖃᑦᑕᖏᒻᒪᑕ ᐃᓄᐃᑦ ᐃᖅᑲᓇᐃᔭᖅᑐᑦ ᑭᓯᐊᓂ 
ᑖᓐᓇ ᐊᔅᓱᕉᑎᒌᓐᓇᓱᐊᖅᑕᕗᑦ ᑕᒪᒃᑯᐊᓗ ᐊᑐᐊᒐᐃᑦ ᖃᓄᐃᑦᑐᑐᐃᓐᓇᐃᑦ ᐱᕙᓪᓕᐊᓐᓇᓱᐊᓪᓚᕆᑦᑕᕗᑦ ᑕᒪᓐᓇ 
ᐃᓱᒫᓘᑕᐅᔪᖅ ᑐᑭᓯᐅᒪᑦᑎᐊᖅᑕᕗᑦ ᐊᒻᒪᓗ ᐱᓕᕆᒐᓱᐃᓐᓇᓂᐊᖅᑖᓗᑉᐳᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. D-6-ᒦᒃᑲᑦᑕ. ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᓪᓗᒍ ᑕᐃᓐᓇ ᑖᔅᓱᒪ Staff Housing Policy 
ᐊᑐᖅᑕᐅᓕᖅᑎᓪᓗᒍ ᓄᑖᖑᓚᐅᖅᑐᖅ. ᑕᒪᒃᑯᐊ ᐃᖅᑲᓇᐃᔭᖅᑎᓕᒫᑦᑎᐊᑦ GN Housing-ᒦᒃᑯᑎᑦ Rent-ᒥᑦ 
ᐊᑭᓖᖃᑦᑕᓕᖅᑐᐃᓐᓇᐅᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᐃᓪᓗᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᒋᓚᐅᕐᓂᐊᕋᒃᑯ ᑭᐅᔪᓐᓇᕐᒪᖔᒍ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᐅᑖᖅ. ᑐᑭᓯᓐᖏᓇᒃᑯ ᒪᒥᐊᓇᖅ ᐊᐱᖅᑯᑕᐅᔪᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ ᐊᐱᖅᑯᓯᕆᕋᑖᖅᑕᐃᑦ ᐊᐱᕆᔾᔪᑎᒋᒃᑲᓐᓂᕈᓐᓇᖅᐱᐅᒃ. ᒥᔅᑕ ᑰᓕ. 
 
ᑰᓕ: ᐄ, ᑖᓐᓇ ᐊᐱᖅᑯᑎᒋᖅᑲᐅᔭᕋ. ᑕᒪᒃᑯᐊ Government Staff Housing Policy ᑕᐃᓐᓇ ᐊᑐᓕᖅᑎᓪᓗᒍ, 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒫᑦ ᐊᑭᓖᖃᑦᑕᓕᖅᐹᑦ GN Housing-ᒦᑦᑐᓕᒫᖑᒍᑎᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ.  ᒥᓂᔅᑕ ᐊᑭᓱᒃ ᑭᐅᖁᔭᐅᖅᑲᐅᒐᕕᑦ ᑖᔅᓱᒥᖓ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ 
ᐊᑭᓖᑎᑉᐸᑦᑕᕗᑦ ᐃᓪᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔭᖅᑎᖏᓐᓄᑦ ᐊᑐᖅᐸᑕ ᐃᓪᓗᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑕᐃᒃᑯᐊ ᐊᔾᔨᒌᙱᑦᑐᒥᒃ housing-ᑕᖃᕐᒪᑦ ᑕᐃᒃᑯᐊ GN Housing Corporation-
ᓃᓚᐅᙱᑦᑐᑦ ᐊᑕᐅᓯᕐᒨᖓᓕᖅᐹᑦ ᑕᐃᒃᑯᐊ ᓲᕐᓗ Housing ᓴᓇᔭᐅᖃᑦᑕᓚᐅᕐᒪᑕ GN Housing-ᔅᓴᐅᓪᓗᑎᑦ 
ᑕᒪᒃᑯᐊ ᓇᓕᐊᓐᓂᑐᐃᓐᓈᖅᐸᑕ ᑕᒪᕐᒥᓕᒫᑦ ᐃᖅᑲᓇᐃᔭᖅᑎᑦ ᐅᕝᕙᓘᕝᕙ ᐊᓯᖏᓐᓂᒃ Housing-ᒥᑦᑐᑦ GN 
ᐃᖅᑲᓇᐃᔭᖅᑎᑦ ᐊᑭᓖᖃᑦᑕᙱᑦᑐᖅᑕᖃᕈᓐᓃᖅᑑᖅ ᐊᑭᓖᖃᑦᑕᑐᐃᓐᓇᐅᓕᖅᐹᑦ? ᑕᕝᕙ ᑖᓐᓇ ᑐᑭᓯᓇᓱᒃᑕᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐃᒡᓗᓕᕆᔨᕐᔪᐊᒃᑯᓐᓅᕐᓂᐊᖅᑐᒎᒐᓗᐊᖅ ᑖᓐᓇ 
ᐃᖅᑲᓇᐃᔭᖅᑐᓕᕆᓂᖅ ᐱᔭᕇᖅᐸᑦ, ᑭᓯᐊᓂ ᒥᔅᑕ ᑕᐹᖅᔪᒃ ᑭᐅᔪᒪᒍᕕᐅᒃ ᐃᓱᒪᖅᓱᕆᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᓪᓕ ᑖᒃᑯᐊ ᑲᒪᒐᑦᑕ ᑖᒃᑯᐊ ᐃᖅᑲᓇᐃᔭᖅᑎᑦ 
ᐃᒡᓗᖏᑦ ᑖᒃᑯᐊ ᑲᒪᙱᒃᖢᑎᒍᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ ᑲᒪᒋᔭᐅᓪᓗᑎᑦ ᑕᐃᒪᓐᓇᐃᑦᑑᒻᒪᑦ, ᐃᒃᓯᕙᐅᑕᖅ. 
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

793 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑐᑭᓯᒃᑕᕈᑎᒍᓘᓐᓃᑦ ᐊᒃᓱᑦ Housing, Staff Housing Benefits-ᑕᖃᕈᓐᓃᑦᑎᐊᖅᑐᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑐᑦ. ᐃᓚᖏᑦ ᐅᖃᖅᓯᒪᑦᑕᓚᐅᕐᒪᑕ It Comes with Housing Staff (ᑐᓵᔨᑎᒍᑦ) ᐃᓪᓗᒥᒃ 
ᐃᓪᓗᖃᕐᓂᐊᕐᓂᕋᖅᑕᐅᓪᓗᑎᑦ (ᑐᓵᔨ ᓄᖅᑲᖅᐳᖅ) ᐃᒡᓗᒥᒃ ᐃᒡᓗᑕᖃᖅᑰᖃᑦᑕᓚᐅᖅᓯᒪᖕᒪᑕ, ᒫᓐᓇᓕ 
ᑕᐃᒪᓐᓇᐃᓕᖓᔪᖅᑕᖃᖃᑦᑕᕈᓐᓃᑐᖅ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᑐᖓᓕᕐᒪ ᑭᐅᑦᑎᐊᕐᓂᐊᕐᒪᒍ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᓪᓕ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᕋᓛᖃᕐᖓᑕᐃ 
ᐃᓪᓗᖃᖅᑎᑦᑎᓂᕐᒧᑦ ᑕᐃᒃᑯᐊ ᐋᖅᑭᒃᓱᐃᕙᒃᑐᑦ ᓇᓕᐊᑦ ᐃᖅᑲᓇᐃᔮᖑᔪᑦ ᓴᖅᑭᔮᖅᑎᑕᐅᓂᐊᕐᒪᖔᑕ 
ᐃᓪᓗᖃᕈᒫᕐᓂᐊᕐᓗᑎᒃ ᐅᕙᓂ ᐃᖃᓗᓐᓂ. 
 
ᐅᕙᒍᓪᓕ ᑖᒃᑯᓇᙵᑦ ᐅᖃᐅᔾᔭᐅᒐᐃᒐᑦᑕ ᒪᓕᑐᐃᓐᓇᐸᑦᑐᒍᑦ ᓴᖅᑭᔮᖅᑎᑦᑎᒍᑦᑕ ᐃᓪᓗᖃᕆᐊᖃᖁᔭᐅᑉᐸᑦ 
ᑖᒃᑯᓇᙵᑦ ᑲᑎᒪᔨᕋᓛᓃᙶᕋᔭᖅᑐᑦ ᐃᒃᓯᕙᐅᑕᕆᔭᐅᓪᓗᓂ ᐃᖅᑲᓇᐃᔭᖅᑐᖅ ᑖᒃᑯᓄᖓ ᓄᓇᕗᒻᒧ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑲᒪᓪᓗᑎᑦ ᑕᒪᒃᑯᓄᖓ ᐃᖅᑲᓇᐃᔭᖅᑐᓄᑦ ᐃᓪᓗᖃᖅᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐊᑦᑐᐊᓂᖃᖅᑑᔮᕐᖓᑕ ᑖᒃᑯᐊ ᐃᑲᔪᕈᑕᐅᖃᑦᑕᖅᑐᑦ. ᐅᐊᑦᑎᐊᕈᓕ 
ᐃᓪᓗᖃᔅᓴᐃᓐᓇᖅᑑᔮᖅᐸᔪᒐᓗᐊᕐᖓᑕ ᐃᖅᑲᓇᐃᔭᕐᓂᐊᕐᓗᓂ ᐃᒫᒃ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ. 
 
ᑕᐃᒪᓕ ᓱᓕᕚ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᓕᒫᖅ ᓴᖅᑮᓂᕐᒥᒃ ᐃᒫᒃ ᓇᓕᐊᑐᐃᓐᓇᖅ ᐃᖅᑲᓇᐃᔮᖑᔪᖅ 
ᐃᒡᓗᖃᕐᓂᐊᖅᐸᑦ ᐋᓐᓂᐊᖅᑐᓕᕆᔨᐅᒐᓗᐊᖅᑲᓪᓘᓐᓃ ᑕᒪᒃᑯᓄᖓ ᑭᒃᑯᓪᓕ ᑕᐃᒪ ᐋᖅᑭᒃᓯᒐᔭᖅᑲᑦ ᓇᓕᐊᑦ 
ᐃᖅᑲᓇᐃᔮᖅ ᐃᒡᓗᒥᒃ ᒪᓕᓐᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᓂᓪᓕᑲᐃᓐᓇᕈᒪᒻᒪᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐅᖃᕋᑖᖅᑐᓂ Staff Housing Committee-ᑕᖃᕐᖓᑦ 
ᐃᓪᓗᓕᕆᔨᒃᑯᓐᓄᑦ ᐊᐅᓚᑕᐅᓪᓗᓂ. ᑖᒃᑯᐊ ᐃᓪᓗᓕᕆᔨᒃᑯᑦ ᓵᖓᓅᕐᓂᐊᕐᒥᒻᒪᑕ ᑕᐃᑲᓂ ᑖᓐᓇ 
ᑲᒪᒋᔪᓐᓇᕐᓂᐊᕋᑦᑎᒍ ᐃᓪᓗᓕᕆᙱᓇᑦᑕ ᑖᒃᑯᓂᖓ ᐃᖅᑲᓇᐃᔭᖅᑐᓕᕆᒐᓗᐊᕋᑦᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᕙᓪᓕᐊᕗᖓ. ᑕᐃᒃᑯᐊ ᑕᐃᓐᓇ a Manager or Director ᐅᕝᕙᓘᓐᕙ 
ᒥᓂᔅᑕ of the Department ᐅᓇ position ᐃᒡᓗᖃᕆᐊᖃᓛᖅᑑᓚᒍᓐᓃᖅᑐᕐᓕ ᑖᓐᓇ hire-
ᑦᑕᐅᓇᓱᓐᓂᐊᓕᖅᑎᓪᓗᒍ ᐃᓪᓗᓕᕆᔨᕐᔪᐊᒃᑯᓐᓄᐃᓐᓇᑦᑎᐊᖅ ᑕᐃᒃᑯᓄᖓᓗ  

committee-ᒃᑯᑦ ᐅᓇ position housing-ᖃᕆᐊᖃᓛᖅᑑᓚᖃᑦᑕᖅᑑᓕᖅᑑᖅ Staff Housing Committee? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐅᖃᐅᔾᔭᕋᑖᕋᓗᐊᖅᑐᒍᑦ ᑕᒪᓐᓇ ᐃᒡᓗᓕᕆᔨᒃᑯᓐᓄᑦ ᑲᒪᒋᔭᐅᒻᒪᑦ. ᑖᒃᑯᓄᖓ 
ᓵᖓᓃᑦᑐᓄᑦ ᐊᐅᓚᑕᐅᓐᖏᒻᒪᑦ.  ᑖᒃᑯᐊ ᐃᒡᓗᓕᕆᔨᒃᑯᑦ ᓵᖓᓅᕐᓂᐊᒥᒻᒪᑕ ᓯᕗᓂᑦᑎᐊᑎᓐᓂ ᑕᐃᑲᓂ ᑖᓐᓇ 
ᐊᐱᕐᓱᖅᑕᐅᔪᓐᓇᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑐ ᑰᓕ. 
 
ᑰᓕ: ᒥᓂᔅᑐ ᐊᐱᕆᔪᒪᔭᕋ Human Resources ᑕᒪᓐᓇ Human Resources-ᑯᓪᓕ Housing ᐅᕙᓂ 
ᐃᓚᐅᓛᖅᑑᓚᒍᓐᓇᐃᓪᓕᔪᒍᑦ recommending-ᒍᓐᓇᐃᓪᓕᔪᖅ ᑕᐃᒃᑯᓄᖓ ᑭᓯᐊᓂ ᐃᒡᓗᓕᕆᔨᕐᔪᐊᑯᓐᓄᑦ. ᑖᓐᓇ 
ᑐᑭᓯᖂᕋᒃᑯᑦ ᐃᒡᓗᓕᕆᔨᕐᔪᐊᑯᓪᓗ policy-ᓕᐅᕋᔭᕐᒪᖔᑕ ᓇᓗᒋᒐᒃᑭᑦ. ᐅᓇ position ᐃᒡᓗᖃᕆᐊᖃᓛᕐᑐᖅ 
ᑕᐃᒃᑯᓄᖓᐃᓐᓇᑦᑎᐊᖅ ᑐᑭᓯᒐᓱᐊᕐᓂᐊᕐᒥᔭᕋᓗᐊᒃᑲ ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ policy-ᓕᐅᕆᐊᖏᑦ medical 
staff housing-ᒧᑦ ᓇᓗᒋᒐᒃᑭᑦ ᑕᐃᒫᒃ ᑕᐃᒪᓐᓇ ᑐᑭᓯᒐᓱᐊᕈᑎᒋᓗᐊᖅᑕᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᖕᒪᑕ ᐊᒻᒪᓗ ᐊᕕᒃᑐᖅᓯᒪᔪᑦ departments. 
ᓇᓗᓇᐃᖅᓯᖃᑕᒻᒪᑕ ᐃᖅᑲᓇᐃᔮᒃᓴᒥᒃ ᓴᖅᑮᒐᖓᒥᒃ ᑭᓱᒻᒪᖔᑦ ᑭᓱᓕᕆᔨᐅᓂᐊᕐᒪᖔᑦ ᐊᒻᒪᓗ ᑕᒪᒃᑯᐊ ᓲᕐᓗ 
ᐃᑲᔪᕐᑕᐅᔾᔪᑎᒃᓴᖏᑦ ᖃᓄᐃᓕᖓᓂᐊᕐᒪᖔᑕ departments-ᖏᑦ ᓇᓗᓇᐃᖅᑕᐅᒃᐸᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓴᖅᑭᑕᐅᓗᑎᒃ ᐅᕙᒍᑦ ᑕᕝᕙ ᓴᖅᑮᓇᔭᕋᑦᖑᑕ ᐃᖅᑲᓇᐃᔮᑕᕋᓱᓐᓂᕐᒧᑦ ᑕᕝᕗᖓ 
ᐃᓱᐊᓄᑦ. ᑕᒃᑯᐊᓕ ᐃᒡᓗᓕᕆᓃᑦ ᑕᒃᑯᓂᖓ ᐃᒡᓗᓕᕆᔨᕐᔪᐊᑯᓐᓂᒃ ᑲᒪᒋᔭᐅᓪᓗᑎᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑕᐹᖅᔪᒃ. ᑕᐃᒪ ᐃᒡᓗᓕᕆᔨᕐᔪᐊᒃᑯᓐᓄᓂᐊᕋᑦᑕ ᑖᒃᑯᐊ ᐱᔭᕇᖅᐸᑦ ᑖᓐᓇ 
department ᐱᔭᕇᖅᐸᑦ ᑭᐅᔭᐅᔪᓐᓇᕐᓯᓂᐊᖅᑐᑎᒡᒍᖅ ᒥᔅᑐ ᑰᓕ, ᑕᐃᒃᑯᓄᖓᕈᑦᑕ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ. ᑭᐅᔭᐅᔪᒪᓇᖅᑐᖅ ᑭᓯᐊᓂ Housing Corperation-ᑯ policy-ᓕᐅᖅᑎᐅᒐᓱᒋᓐᖏᑕᒃᑲ, 
cabinet ᑖᓐᓇ policy-ᓕᐅᖃᑦᑕᕋᓱᒋᔭᒃᑲ housing ᑕᐃᒃᑯᐊ ᓇᓕᐊᒃ ᐃᓅᔪᑦ ᑕᐃᒃᑯᓄᖓ ᐃᓂᒋᔭᐅᔪᑦ 
ᐃᒡᓗᑕᖃᕆᐊᖃᕐᐸ ᓲᕐᓗ medical staff. 
 
ᐅᖃᐅᑎᔭᐅᖃᑦᑕᕋᑦ recruitment medical staff-ᒧᑦ ᐊᔪᓐᓇᕈᑎᒋᖃᑕᐅᖕᒪᒍᒎᖅ ᐃᒡᓗᖃᓐᖏᓐᓂᖓᓄᑦ. 
ᐃᒡᓗᓕᕆᔨᕐᔪᐊᒃᑰᑦ ᑖᓐᓇ ᐃᓱᒪᓕᐅᕈᑎᒋᓗᓂᔾᔪᒃ ᑭᓯᐊᓂᐅᓂᐊᖅᐹ ᒥᓂᔅᑐ ᑐᓴᒃᖤᓗᑦᑕᓘᓐᓃᑦ ᐃᕝᕕᐅᖏᒃᐸᑦ 
ᑕᐃᒃᑯᐊᖑᑉᐸᑦ ᓇᒧᑭᐊᑕᐅᒪ ᐊᐃᓂᐊᕆᕙ. ᐅᕝᕙᓘᕝᕙ Minister of Health ᐃᓱᒪᓕᐅᕈᓐᓇᖅᐸ ᐅᓇ provision 
doctor provision-ᓂ ᐃᒡᓗᖃᕆᐊᓖᓚᔪᖅ ᑭᓇᒃᑯᓐᓄᑦ ᓇᒧᑦ ᐊᐱᕆᔪᓐᓇᕈᒫᖅᐳᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᑕᕝᕙᓃᒃᑲᑦᑕ D 6. ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ.  
 
ᒫᓐᓇ ᐃᒡᓗᓕᕆᔨᕐᔪᐊᒃᑯᓐᓂ ᑖᒃᑯᐊ ᑭᓪᓕᓪᓕᔾᔪᓇᐃᓕᖕᒪᑕ ᒫᓐᓇ ᑐᑭᓕᐊᖅᓯᑎᑕᐅᒋᐊᒃᑲᓂᕈᒪᓕᖅᑰᕐᒥᒐᑦᑕ ᒥᔅᑐ 
ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ ᑖᒃᑯᓂᖓ ᐃᒡᓗᓕᕆᓂᕐ ᐃᖅᑲᓇᐅᔭᖅᑏᑦ 
ᐃᒡᓗᑖᕐᓂᖏᑦ ᑖᓐᓇ ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᑲᒪᒻᒪᑦ ᑖᓐᓇ ᐃᖅᑲᓇᐃᔭᕐᑐᓕᕆᔨᒃᑯᑦ ᒥᓂᔅᑕᖓ  

ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᕆᐊᖃᕐᒪᑕ. ᐱᓕᕆᐊᔾᔪᒻᒪᑕ ᑭᓯᐊᓂ ᐃᒡᓗᓕᕆᓂᕐᒧᑦ. ᑖᓐᓇ ᐃᓚᒋᓐᖏᒻᒪᒍ 
ᓄᓇᕗᖕᒥ ᐊᖏᕈᑏᒍᑎᓐᓄᑦ ᐃᓚᒋᓐᖏᒻᒪᒍ ᐃᖅᑲᓇᐃᔮᒃᓴᓄᓪᓗ ᑕᐃᒃᑯᓄᖓ ᑲᑎᒪᔨᓄᑦ 
ᐊᑯᓐᓇᖏᕐᓯᔨᑕᖃᓐᖏᒻᒪᑦ ᐃᒡᓗᑖᖅᑐᒃᓴᓂ. 
 
ᒪᓕᒐᓕᐅᖅᑎ ᑭᓇᒃᑯᑦ ᐃᖅᑲᓇᐃᔮᒃᓴᐃ ᐃᒡᓗᑖᕆᐊᖃᕐᒪᖔᑕ ᑖᒃᑯᐊ ᐃᓚᒋᔭᖏᑦ ᕿᒥᕐᕈᓇᓕᕌᖓᑕ 
ᓄᓇᓕᖕᓃᖔᖅᑐᓂᒃ ᐃᖅᑲᓇᐃᔭᖅᑎᑖᕈᑦᑕ ᐅᕝᕙᓘᓐᓃᑦ ᓄᓇᖃᓐᖏᑦᑐᓂᒃ ᑕᕝᕙᓂ ᓄᓇᖅᑲᑎᒋᓐᖏᑕᓂ ᑕᕝᕙᓂ 
ᑮᓇᐅᔭᖅᑐᕈᑎᒃᓴᑦᑎᓐᓂ ᒥᓂᔅᑕᖓᑦ ᐃᒡᓗᓕᕆ ᐃᖅᑲᓇᐃᔭᖅᑎᒃᑯᑦ ᐃᒡᓗᒃᓴᖏᓐᓂᒃ ᑭᐅᔪᓐᓇᕈᑎᖃᓐᓂᐊᖅᑐᖅ 
ᐱᓕᕆᕕᖓ ᓴᖓᓐᓃᓕᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒥ ᓯᕗᒃᑲᑕᕐᑏ, ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): Departments ᐃᓚᖏᑦ ᓲᕐᓗ staff-ᖏᑦ essential staff-ᖑᓪᓗᑎᒃ ᑕᐃᒃᑯᐊ ᐃᓚᖏᑦ 
ᐊᒥᒐᖅᓯᓪᓚᕆᒃᖢᑎᓪᓗᒎ ᓴᓇᕝᕕᓂ ᑕᑕᐅᓯᒪᓐᖏᑦᑐᑦ. ᑐᑭᓯᕝᕕᒋᔪᒪᔭᕋ ᐃᒡᓗᖃᙱᓐᓂᖃᐃ ᐱᔾᔪᑎᒋᖃᑕᐅᓪᓗᒍ 
ᑕᐃᒃᑯᐊ ᐃᓚᖏᑦ ᓲᕐᓗ ᐅᕗᖓ ᐃᓂᒧᑦ ᑕᑕᓐᓇᔭᖅᑑᒐᓗᐊᖅ. 
 
ᐃᒡᓗᖃᙱᓐᓂᖅ ᐊᔪᕈᑕᐅᖃᑦᑕᖅᐹ ᑖᓐᓇ Nurses-ᓗ Doctors-ᓗ ᐱᓗᐊᕐᓂᖅᐹᖑᕙᓪᓘᕝᕙ ᐅᕝᕙᓘᕝᕙ 
ᐊᓯᖏᑦᑕᐅᖅ Departments-ᓂᒃ ᑕᐃᒪᓐᓇᐃᑦᑐᐃᓐᓇᕈᔫᕙᑦ vacancy-ᖑᔪᑦ ᐊᒥᐊᓱᓘᓕᕐᒪᑕ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑕᒪᒃᑯᓄᖓ ᓘᒃᑖᓄᓪᓗ ᐃᖢᐊᖅᓴᐃᔨᓄᓪᓗ ᑖᓐᓇ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐱᔪᓐᓇᐅᑎ ᑐᓂᓯᒪᒐᑦᑎᒍᑦ ᐃᖅᑲᓇᐃᔭᖅᑎᐅᔪᑎᒍᑦ ᐃᓛᒃ ᒥᓂᔅᑕᐅᓪᓗᖓ ᑖᔅᓱᒪᑉ 
ᒥᓂᔅᑕᒋᔭᐅᔪᒧᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ.  
 
ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔪᓐᓇᐅᑖ ᑐᓂᔭᐅᓯᒪᖕᒪᑦ ᒥᓂᔅᑕᒧᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᐊᒻᒪᓗ 
ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᒪᒃᑯᐊ ᐃᓕᓴᐃᔨᒃᓴᐃᑦ ᐃᖢᐊᖅᓴᐃᔨᒃᓴᐃᑦ ᑕᒪᒃᑯᐊ ᐱᔭᕆᐊᖃᓪᓚᕆᑦᑐᑦ. 
ᑖᒃᑯᓇᙵᓪᓕ ᑲᒪᒋᔭᐅᖕᒪᑕ ᑖᒃᑯᐊ ᑖᒃᑯᓇᙵᓪᓕ ᑖᒃᑯᐊ ᐋᖅᑭᒃᑕᐅᖃᑦᑕᖅᑐᑦ ᐃᖅᑲᓇᐃᔮᒃᓴᐃᑦ 
ᐱᔭᕆᐊᖃᓪᓚᕆᑦᑐᑦ, ᐃᖢᐊᖅᓴᐃᔨᓄᑦ ᐊᓯᖏᓪᓗ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒫᖅᑐᖅ (ᑐᓵᔨᑎᒍᑦ) ᒪᒃᐱᒐᖅ D-6. ᐃᖅᑲᓇᐃᔭᖅᑐᓕᕆᔨᒃᑯᑦ. 
ᐱᓕᕆᕝᕕᐅᓯᒪᓂᖓᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ. ᒥᔅᑕ ᐹᓇᐸᔅ. 
 
ᐹᓇᐸᔅ: ᑕᕝᕙᓂ ᐊᑕᐅᓯᕐᒥᒃ ᐊᐱᖅᑯᑎᒃᓴᖄᕐᔪᒃᖢᖓ. ᑕᐃᒪ ᑕᐃᔅᓱᒪᓂ ᐅᑭᐅᖅ ᑖᓐᓇ ᑲᑎᒪᖃᑎᒋᓪᓗᑎᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᑎᓕᓚᐅᖅᓯᒪᒐᒃᑯ ᐃᓛᒃ ᐅᖃᐅᑎᓚᐅᖅᓯᒪᒐᒃᑯ ᑕᒪᒃᑯᐊ ᓄᓇᓕᖕᓂ 
ᒥᑭᓐᓂᖅᓴᐅᔪᓂᒃ Summer Students-ᖑᖃᑦᑕᖅᑐᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕆᓐᓇᕐᒪᖔᑕ ᑕᕝᕙᓂ ᒐᕙᒪᒃᑯᑦ 
ᐱᔨᑦᑎᕋᕐᕕᖏᓐᓂᒃ.  
 
ᓲᕐᓗ ᐊᐅᔭᖅ ᑕᐃᒪ ᐅᐱᕐᖔᕐᓗ ᓄᖅᑲᖓᓕᕐᒥᑉᐸᑕ ᐃᓕᓐᓂᐊᖅᑐᐃᑦ ᓇᒧᙵᕐᕕᒃᓴᖃᔾᔮᙱᒻᒥᒻᒪᑕ ᑖᒃᑯᐊ 
ᐃᓕᓐᓂᐊᖅᑐᑦ ᐃᖅᑲᓇᐃᔭᕈᒪᒐᓗᐊᖅᑐᑎᑦ ᐃᓚᖏᓪᓗ ᐃᓕᓐᓂᐊᖅᑐᓂᒃ ᐊᔪᖅᓴᖅᑐᓕᕆᑐᐃᓐᓇᓕᖅᖢᑎᒃ 
ᐃᒪᓐᓇᐃᑦᑑᖃᑦᑕᕐᒪᑕᐃᓛᒃ ᐊᔪᕐᓇᕐᒪᑦ. ᖃᓄᑭᐊᖅ ᑕᒪᓐᓇ ᐋᖅᑭᒋᐊᖅᓯᒪᓕᖅᐸᐅᒃ ᑖᓐᓇ ᐃᓕᓐᓂᐊᖅᑎᐅᔪᓂᒃ 
ᐃᖅᑲᓇᐃᔭᖅᑎᑦᑎᓂᖅ ᒥᑭᓐᓂᖅᓴᐅᔪᓂᒃ ᓄᓇᓕᖕᓂ ᒐᕙᖃᕐᕕᒃᓴᖃᙱᑦᑐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊᓂᓛᒃ ᐊᕕᑦᑐᖅᓯᒪᔨᐅᔪᑦ Departments ᑖᒃᑯᐊ 
ᖃᐅᔨᒋᐊᖅᑎᖃᑦᑕᕋᑦᑎᒍ ᖃᑦᓯᓂᒃ ᐃᓂᓂᒃ ᐊᐅᔭᐅᔪᒥ ᑕᒪᑐᒪᓂ ᐃᓕᓐᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᔪᓐᓇᖅᐱᓯ? 
ᓲᕐᓗ ᐃᓕᓐᓂᐊᖅᑐᓕᕆᔨᒃᑯᖅᑲᐃ ᖃᑦᓯᓂᒃ ᐃᖅᑲᓇᐃᔭᖅᑎᑦᑎᔪᓐᓇᖅᐱᓯ ᐊᐅᔭᐅᓂᐊᖅᑐᒥᒃ? 
 
ᑕᒪᒃᑯᐊ ᐊᕕᑦᑐᖅᓯᒪᔨᐅᔪᑦ ᐱᔪᒪᓂᖏᑦ ᒪᓕᒃᖢᒋᑦ ᐃᓕᓴᖅᑐᓂᒃ ᐊᐅᔭᒃᑯᑦ ᐃᖅᑲᓇᐃᔭᓚᐅᐱᓪᓚᑦᑐᓂᒃ 
ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓂᒃ ᑕᐃᒪᓐᓇ ᓇᓗᓇᐃᖅᓯᓯᒪᖃᑦᑕᖅᑐᒍᑦ. ᑕᕝᕗᖓ ᐃᓱᖃᓚᐅᐱᓪᓚᓪᓕ 
ᑭᐅᔾᔪᑎᒋᔭᕋ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᐃᓐᓇᖅᓯᐅᕈᒪᙱᒃᑲᓗᐊᖅᖢᖓ, ᐃᓛᒃ ᑕᒪᒃᑯᓂᖓ ᐃᓕᓐᓂᐊᖅᑎᐅᔪᓂᒃ 
ᑭᓯᐊᓂ ᑕᒪᒃᑯᐊ ᐃᓚᒥᖕᓂᒃ ᐃᖅᑲᓇᐃᔭᖅᑎᑦᑎᒐᔪᖕᓂᖅᓴᐅᒻᒪᑕ ᑕᒫᓂ. ᒥᑭᓐᓂᖅᓴᐅᔪᓂᓗ ᐊᖏᓂᖅᓴᐅᔪᓂᓗ 
ᓄᓇᓕᖕᓂ.  
 
ᖃᓄᑭᐊᖅ ᑕᒪᓐᓇ ᐋᖅᑭᒃᓯᒪᒋᐊᕐᓂᐊᖅᐱᓯᐅᒃ ᑕᒪᒃᑯᐊ ᐃᓚᒌᓗᐊᖅᑐᑦ ᓲᕐᓗ ᐃᓚᐃᓐᓇᓗᐊᖏᑦ ᓲᕐᓗ ᑖᒃᑯᐊ 
ᐃᖅᑲᓇᐃᔭᖅᑎᑕᐅᓲᖑᒻᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ. ᖃᓄᑭᐊᖅ ᑕᒪᓐᓇ ᐋᖅᑭᒃᓯᒪᓂᐊᖅᐱᓯᐅᒃ? 
ᖁᔭᓐᓇᒦᒃ, ᐃᒃᓯᕙᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᐄ, ᑕᒪᓐᓇ ᐊᑲᐃᓪᓕᐅᕈᑕᐅᖃᑦᑕᖅᑐᖅ ᑐᓴᐅᒪᑦᓯᐊᖅᑕᕗᑦ ᐊᒻᒪᓗ 
ᖃᐅᔨᒪᓪᓗᑎᒍᓪᓗᐃᓛᒃ.  
 
ᑕᕝᕙᓂ ᒐᕙᒪᒃᑯᑦ ᐊᑐᐊᒐᖓᑦᑕ ᐃᓚᖓᓂᒃ ᐃᒪᓐᓇᐃᑦᑐᒥᒃ ᐅᖃᖅᓯᒪᔪᖃᕐᒪᐅᒐᓗᐊᖅ ᑖᓐᓇ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᓯᐊᓛᖃᕈᓐᓇᙱᑦᑐᖅ ᐃᓚᒥᓂᒃ, ᓲᕐᓗ ᐸᓂᒃ ᐊᑖᑕ, ᐊᓈᓇ, ᒪᑯᓂᖓ ᐊᓯᖏᓐᓂᒡᓗ, 
ᐊᔭᒃᑎᑕᐅᓇᔭᖅᑐᖅ.  
 
ᑕᐃᒪᓐᓇᐃᑦᑐᓪᓗᓐᓂ ᑖᒃᑯᐊ ᓄᓇᓖᑦ ᒥᑭᓐᓂᕐᓴᐃᑦ ᐊᔪᕐᓇᒐᓚᒃᑐᕈᓘᖃᑦᑕᕐᒪᑕᐃᓛᒃ ᑕᒪᓐᓇ ᓄᓇᓖᓪᓘᓐᓃᑦ 
ᐊᖏᓂᕐᓇᓄᑦ ᐊᖏᓂᕐᓴᓄᑦ Departments-ᖑᔪᑦ ᐃᓚᖏᑦ ᐊᕕᒃᑐᕐᓯᒪᔨᐅᔪᑦ ᐃᓚᖏᑦ. ᓲᕐᓗ 
ᐃᖅᑲᓇᐃᔭᖅᑎᑕᖃᕐᐸᑦ ᒪᑐᐃᖓᔪᖃᓕᕐᐸᑦ ᐃᖅᑲᓇᐃᔮᒃᓴᒥᒃ ᑖᓐᓇ ᐊᐱᕆᔭᐅᓇᔭᕐᒪᑦ ᐃᖅᑲᓇᐃᔭᖅᑐᖅ 
ᑭᓇᒥᑭᐊᖓᐃ ᐃᓐᓄᒃᑕᐅᔪᓐᓇᕐᐸᐃᑦ ᑖᓐᓇ ᕿᓂᖅᑎᑕᐅᓕᕋᓂ ᓯᕗᒃᑲᒃᓯᓇᔭᖅᑐᒃᓴᐅᖕᒪᑦ ᑭᓱᒥᓂᑭᐊᖅ ᐃᓚᒥᓂᒃ.  
ᑕᒪᓐᓇ ᑕᐃᒪᓐᓇᐃᓕᐅᖁᙱᑕᕋᓗᐊᕗᑦ ᑎᓕᐅᕈᑎᒋᙱᕕᔾᔪᐊᖅᑕᕗᑦ. 
 
ᖃᓄᖅᑑᕈᑎᒋᔭᕆᐊᖃᓪᓚᕆᓐᓂᐊᖅᑕᕗᑦ. ᑭᓯᐊᓂ ᑕᒪᒃᑯᓄᖓᐃᓛ Department-ᖑᔪᓄᑦ ᐊᕕᒃᑐᕐᓯᒪᔨᐅᔪᑦ ᑖᒃᑯᐊ 
ᐊᐱᕆᒃᑕᖅᑕᕗᑦ. ᐊᐅᔭᒃᑯᑦ ᐃᓕᓐᓂᐊᕐᓇᙱᓐᓂᖓᓂ ᓴᓇᑎᒃᓯᓚᐅᐱᒡᓚᒍᓐᓇᖅᑐᓯᓕᖃᐃ ᖃᔅᓯᓂᑭᐊᕋᐃ. ᑖᒃᑯᐊ 
ᓇᓗᓇᕈᓐᓃᓚᐅᓱᖓᖅᑎᓪᓗᒋᑦ ᑕᐃᒪ ᐱᓕᕆᐊᕆᕕᒋᖃᑦᑕᕐᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᓛᒃ, ᑐᑭᓯᐅᒪᒃᑎᐊᖅᑐᖓ ᒥᑭᓐᓂᕐᓴᐅᔪᑦ ᓄᓇᓖᑦ ᑕᐃᒪᓐᓇᓕᔪᒻᒪᑕᐃᓛᒃ, 
ᑲᑎᒪᔨᐅᕕᖕᓂᒃᓗᓂ ᑕᐃᒪᓐᓇᐃᑑᔪᖕᒪᑕ. ᑕᒪᓐᓇᓗ ᑐᑭᓯᓇᕐᖢᓂᒃ ᐊᓯᐊᓂ ᐱᑕᖃᙱᒻᒪᓂᓛᒃ. ᑕᔅᓱᒧᖓ 
ᓂᓪᓕᐊᕐᔪᒍᒪᑐᐃᓐᓇᖅᑲᐅᔪᖓ. ᖁᔭᓐᓇᒦᒃ ᐃᒃᓯᕙᐅᑕᖅ, ᓂᓪᓕᕐᑎᑦᑐᓐᓇᕋᕕᙵ.  
 
ᐃᒃᓯᕙᐅᑕᖅ: Page D-6ᒦᑦᑐᒍᑦ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᕆᕈᓯᐊ ᓇᐃᓈᕐᓯᒪᔪᖅ. 
ᐃᖅᑲᓇᐃᔭᖅᑎᑖᕐᐸᓪᓕᐊᓂᖅ. ᑲᑎᓪᓗᒋᑦ ᐊᐅᓚᒡᔪᑏᑦ ᐋᖅᑭᐅᒪᐃᓐᓇᕈᑏᑦ. $5,081,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: D-7. ᐃᖅᑲᓇᐃᔭᖅᑐᓕᕆᕕᒃᑯᑦ ᐱᓕᕆᒡᕕᙵᑦ. ᓄᓇᓕᖕᓂ ᐊᐅᓚᑕᐅᔪᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᐊᖅᑭᐅᒪᐅᓐᓇᕈᑏᓪᓗ. $2,773,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᖕᓂ ᐊᐅᓚᑕᐅᔪᑦ ᑕᕙᓂ ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᑦ, 
ᐃᒡᓗᓕᒃ, ᑲᖏᕐᖠᓂᖅ, ᐃᖃᓗᒃᑑᒃᑎᐊᖅ, ᐊᓪᓚᒡᕕᒃᑕᖃᐅᖅᑭᑖ. ᐃᖃᓗᖕᓃ ᐊᓪᓚᒡᕕᖃᕐᒥᖕᒫᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᒡᕙᓃ ᐃᖃᓗᖕᓂ ᐃᓛ ᐊᖏᔪᖅᑳᖑᑎᒃᑕᕋ Headquarters-ᖃᖅᑐᑦ ᑕᕝᕙᓂ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᑦ. ᐃᖃᓗᖕᓂ ᐊᓪᓚᒡᕕᒃ ᑖᓐᓇ 
ᐊᔾᔨᖏᓐᓂ ᐱᓕᕆᐊᖃᖃᑦᑕᕐᐸᑦ ᑖᒃᑯᐊ ᓄᓇᖅᑲᑎᒋᙱᑕᖓᑖ ᑎᑎᕋᕐᕕᖏᑕ ᐃᒡᓗᓕᖕᒥ, ᑲᖏᕐᖠᓂᕐᒥ, 
ᐃᖃᓗᒃᑑᒃᑎᐊᒥ, ᐊᔾᔨᖏᓃᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖓᓕᖕᓄ ᑭᐅᔭᐅᑎᓐᓂᐊᖅᑕᕋ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᒃᑯᕕᖕᒥ ᐊᐅᓚᑕᐅᔪᑦ ᐊᔾᔨᒌᙱ ᐃᓛ 
ᑮᓇᐅᔭᖅᑐᕈᑎᒃᓴᖏᑦ ᐊᒡᒍᖅᑐᕐᓯᒪᓂᕐᓄᑦ ᐱᖓᓱᓂᒃ ᐊᓪᓚᒡᕕᖕᓄᑦ ᐊᑐᖅᑕᐅᔪᒃᓴᐃᑦ. ᐊᔾᔨᑦᑎᐊᖏᓐᓂ 
ᐱᓕᕆᐊᖃᖃᑦᑕᖅᑐᒍᑦ ᐱᔨᑦᓯᕋᖃᑦᑕᖅᑐᒍᓪᓗ ᓄᓇᓕᖕᓂ ᐊᓪᓚᒡᕕᖏᑕ ᐊᔾᔨᖏᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕙᐅᑕᖅ. ᖁᔭᓐᓇᒦᓗ ᒥᔅᑕ ᑐᑐ. ᐃᖃᓗᒃᑑᑦᑎᐊᕐᒥ ᐱᓗᐊᖅᑐᒥ ᐊᓪᓚᒡᕕᖕᒥ 
ᐃᖅᑲᓇᐃᔭᖅᑏᑦ ᐃᖃᓗᒃᑑᑦᑎᐊᓕᒫᒧᑦ ᐱᓕᕆᐊᖃᕐᒪᑕ ᖃᓄᐃᖕᒪᑦ ᐃᒡᓗᓕᖕᒥ ᐊᒡᓚᒡᕕᖃᕐᐱᓯ ᐃᒡᓗᓕᖕᒥ 
ᐱᔨᔅᓯᕐᑎᓪᓗᒍ. ᖃᓄᐃᒻᒪᑦ ᒪᕐᕉᖕᓂᒃ ᐊᒡᓚᒡᕕᖃᕐᐱᓯ ᑖᔅᓱᒥᖓᑦᑕᐃᓐᓇᖅ ᐱᓕᕆᐊᖃᖅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖓᓕᓐᓄᑦ ᑭᐅᔭᐅᑎᓐᓂᐊᖅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 

ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᖕᒥ ᐊᒡᓚᒡᕕᒃ ᑕᐃᓐᓇ ᕿᑭᖅᑖᓗᖕᒥᐅᓂᒃ ᐱᔨᒃᓯᖅᑐᖅ. 
ᐊᖓᔪᖅᑳᒃᑯᕕᒃ ᑖᓐᓇ ᐱᔨᑦᓯᖅᑐᖅ ᐃᖃᓗᒻᒥᐅᓄᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪᓗ ᐱᔨᑦᓯᖅᑐᖅ 
ᕿᑭᖅᑖᓗᓕᒫᑦᑎᐊᒧᑦ. 
 
ᐃᒪᓐᓇ ᑐᑭᖃᑦᑐᖅ ᐊᖏᔪᖅᑳᖓᓐ ᑕᒫᓃᒻᒪᑦ ᐊᖓᔪᖅᑳᒃᑯᕕᒻᒥ ᐊᓪᓚᒡᕕᖓᓂ.  
 
ᑕᐃᓐᓇ ᐱᓕᕆᕕᐊᕈᓯᐊ ᐃᖅᑲᓇᐃᔭᖅᖢᓂ ᐊᒡᒍᑐᖅᓯᒪᓂᕐᒥᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᒫᓂ ᐃᖅᑲᓇᐃᔭᖅᑏᑦ 
ᑲᒪᒋᔭᐊᓂᖏᓐᓄᑦ ᐱᓕᕆᔨᖃᒻᒥᒐᑦᑕ ᐱᔨᑦᓯᖅᑏᑦ ᐱᓕᕆᔾᔪᑎᖃᑦᑐᑎᓪᓗ ᓄᓇᕘᓕᒫᑦᑎᐊᒧᑦ ᐊᓪᓚᒡᕕᖃᑦᑐᑎᒃ 
ᐊᒡᒍᑐᖅᓯᒪᓂᕐᒥᒃ ᑕᐃᒃᑯᐊᓗ ᓇᐃᓴᐃᔨᐅᖃᑦᑕᖅᑐᑦ ᑕᒻᒪᖅᓯᒪᓯᐅᖃᑦᑕᖅᑐᑦ ᐊᑦᔨᑐᐃᓐᓇᕆᓪᓗᒋᑦ. ᐊᖓᔪᖅᑳᒃᑯᕕᒃ 
ᑕᒫᓃᑦᑐᖅ ᐃᖃᓗᓐᓂ.  
 
ᐊᖏᓂᖅᓴᐅᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓕᕆᐊᕆᔭᐅᖃᑦᑕᖅᑐᑦ ᓄᓇᕗᒻᒥ ᐱᓕᕆᔭᐅᖃᑦᑕᕐᒪᑕ 
ᐅᓄᖅᑐᐊᓘᒻᒪᑕ ᐃᖅᑲᓇᐃᔭᖅᑎᑖᖅᐸᓪᓕᐊᕆᐊᖃᑦᑐᑦ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᑦᑕᐅᖅ ᒥᓂᔅᑕ ᐊᒻᒪᓗ ᒥᔅᑕ ᑐᑐ.  
 
ᓇᓗᓇᐃᒃᑲᓂᕐᓗᒍ ᑕᐃᒃᑯᐊ ᐃᓐᓄᒃᑕᐅᓯᒪᓐᓂᖏᑉᐸᑕ ᐃᖃᓗᓐᓂ ᐃᖅᑲᓇᐃᔮᒃᓴᖅ ᐃᒡᓗᓕᒃᒥ ᐊᓪᓚᒡᕕᖓ 
ᐃᓚᐅᖏᓪᓗᓃ, ᓴᖅᑭᑕᐅᔪᓂ ᐃᖅᑲᓇᐃᔮᒃᓴᒧᑦ. ᐊᐱᖅᓱᖃᑦᑕᖅᑐᓂᒃ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐱᓕᕆᖃᑕᐅᖏᑦᖢᑏᑦ ᐊᒻᒪ ᓄᑦᑎᓂᕐᒧᑦ. ᑕᐃᒪᓐᓇ ᑕᕝᕙ ᐱᓕᕆᖃᑦᑕᖅᐹᓐ, ᑐᑭᓯᔭᕋᐅᓈ. ᒥᔅᑕ ᑐᑑᑉ 
ᑭᐅᔾᔪᑎᒋᕋᑖᖅᑕᖓ ᒪᓕᓪᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖏᓕᒻᒪ ᑖᓐᓇ ᑭᐅᓂᐊᕐᒪᒍᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑐᑭᓯᒪᔭᒃᑯᑦ ᑕᐃᒪᓐᓇᐃᑦᑐᖅ, ᒪᓕᒐᓕᐅᖅᑎ 
ᑕᒻᒪᖏᑦᑐᖅ. ᑕᐃᒪᓕ ᐃᖅᑲᓇᐃᔭᖅᑎᑖᕆᐊᖃᓐᓂᖅᐸᑕ ᐃᖃᓗᓐᓂ. ᐄ, ᑖᒃᑯᐊ ᐃᒡᓗᓕᒃᒦᑦᑐᑦ ᐊᓪᓚᒡᕕᖓᓐ 
ᐱᓕᕆᖃᑕᐅᖃᑦᑕᖏᑦᑐᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᒥᔅᑕ ᑐᑐ. ᐊᒥᓲᓂᖏᓐᓂᒃ ᑖᒃᑯᐊ 
ᐃᓐᓄᒃᑕᐅᒋᐊᖃᑦᑐᑦ ᐃᖃᓗᓐᓂ ᐃᓱᒫᓗᒍᑎᖃᕋᒪ ᐃᖃᓗᓐᓂ ᐊᓪᓚᒡᕕᒃ ᐊᔪᓐᖏᓂᖅᓴᐅᒐᔭᖅᑰᒻᒪᓐ 
ᐊᒥᓱᒻᒪᕆᐊᓘᖃᑦᑕᕐᒪᑕ ᐆᑦᑐᖅᑕᐅᓂᐊᖅᑐᑦ ᐃᖅᑲᓇᐃᔮᒃᓴᐃᑦ.  
 
ᐃᒻᒪᖄ ᐃᖃᓗᓐᓂᒥᐅᑦ, ᐃᖃᓗᓐᓂ ᖃᐅᔨᓴᕈᓐᓇᖃᑦᑕᖅᑰᒻᒪᑕ ᓱᒻᒪᓐ ᐃᓐᓄᒃᑕᐅᓯᒪᓐᖏᑦᑐᑦ ᐊᒥᓱᓂᖏᓐᓄᑦ. 
ᐊᒥᓱᓐᖑᐸᓪᓕᐊᑎᑦᑎᓇᓱᐊᕐᓗᑎᓪᓗᔭ. 

ᑕᐃᒪ ᐃᓄᒃᑕᐅᒋᐊᖃᑦᑐᑦ ᐊᒥᓲᑉᐸᑕ ᐃᖃᓗᒃᑑᑦᑎᐊᕐᒥ ᓲᕐᓗ ᖁᕕᐊᒋᔭᐅᒐᔭᓐᖏᒻᒪᑦ ᑕᐃᑲᓂᒥᐅᓄᑦ ᒪᕐᕉᓐᓂᒃ 
ᐊᓪᓚᒡᕕᖃᕋᑦᓯ ᕿᑭᖅᑖᓗᒻᒥ, ᐃᖃᓗᓐᓂᓗ, ᐃᒡᓗᓕᒃᒥᓗ. ᐃᖃᓗᐃᑦ ᐊᑕᐅᓯᕐᒧᑦ ᓄᓇᓕᐅᔪᒧᑦ ᑲᒪᒋᔭᖃᑦᖢᓂ 
ᐊᑲᐅᓂᖅᓴᐅᒐᔭᖅᑰᒻᒪᓐ ᐃᒪᓐᓇ ᐃᖅᑲᓇᐃᔭᖅᑎᑖᖃᑦᑕᕈᑦᓯ ᑖᒃᑯᓂᖓ ᐱᓯᒪᐃᓐᓇᖃᑦᑕᕋᔭᖅᐳᓯ 
ᐃᖅᑲᓇᐃᔭᖅᑎᓂᒃ.  
 
ᒥᔅᑕ ᒥᓂᔅᑕ, ᒥᔅᑕ ᑑᑐᓘᓐᓃᑦ ᑕᒪᑐᒪ ᒥᒃᓵᓄᑦ ᐅᖃᕈᓐᓇᖅᐹ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᓐᓄᑦ ᑭᐅᔭᐅᑎᓐᓂᐊᖅᑕᕋ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖃᓗᓐᓂ ᐊᒻᒪᓗ ᐊᓯᖏᓐᓂ 
ᐱᓕᕆᒃᑲᓂᖃᑦᑕᖅᐸᑕ ᓇᓗᓇᓐᖏᑦᑐᖅ ᑕᒪᓐᓇ ᐊᔪᓐᓇᕋᔭᓐᖏᒻᒪ.  
 
ᐄ, ᑐᑭᓯᔭᕋ, ᑐᑭᓯᐅᒪᔭᕋ ᑲᑎᒪᔨᐅᔫᑉ ᐃᓱᒫᓗᒍᑎᒋᔭᖓ ᐃᓐᓄᒃᑕᐅᓯᒪᓐᖏᑦᑐᑦ ᐊᒥᓲᓗᐊᖏᒻᒪᑕ. ᑕᐃᒃᑯᐊ 
ᖃᐅᔨᒪᑎᒋᔭᖅᐳᑦ, ᑐᑭᒧᐊᑦᑎᑦᑎᔨᕗᓪᓗ ᐃᖃᓗᓐᓂ ᑲᒪᒋᔭᖃᖃᑦᑕᕐᒪᑕ ᐊᒥᓱᒻᒪᕆᐊᓗᓐᓂᒃ.  
 
ᐄ, ᑕᒪᓐᓇ ᐱᑦᔪᑎᒋᓪᓗᒍ ᐊᓯᖏᓐᓂᑦ ᐱᓕᕆᐊᒃᓴᖃᖃᑦᑕᖏᒻᒪᑦ ᑕᒪᒃᑯᓂᖓ ᐃᓚᖏᓐᓂᒃ 
ᐱᓕᕆᐊᕆᔭᐅᔭᕆᐊᖃᑦᑐᓂᒃ. ᑕᒪᓐᓇ ᐱᑦᔪᑎᒋᓪᓗᒍ ᑕᐃᒪ ᐊᑐᐊᒐᓕᕆᔨᖃᑉᐳᒍᑦ ᑕᒫᓂ ᑕᐃᒪᓐᓇ 
ᐃᑲᔪᖅᑕᐅᖃᑦᑕᖁᓪᓗᒋᑦ ᑖᒃᑯᐊ ᐃᖃᓗᓐᓃᑦᑐᑦ. ᑕᐃᒃᑯᐊ ᐃᖃᓗᓐᓃᑦᑐᑦ ᐊᒃᓱᒻᒪᕆᐊᓗᒃ ᐱᓕᕆᒻᒪᑕ 
ᖃᐅᔨᒪᒐᒃᑭᓪᓗ.  
 
ᐊᒻᒪᓗ ᖃᐅᔨᒪᓪᓗᖓ ᐃᓱᒫᓗᒍᑎᖃᒻᒪᑕᑦᑕᐅᖅ ᑕᐃᒫᑦᓴᐃᓐᓇᖅ ᑲᑎᒪᔨᐅᔫᑉ ᐃᓱᒫᓗᒍᑎᒋᔭᖏᓐᓂᒃ. 
ᒥᓂᔅᑕᑦᑕᐅᖅ ᑕᐃᒪᓐᓇ ᐃᓱᒫᓗᒍᑎᖃᕆᓪᓗᓂ ᐅᖃᖃᑦᑕᕐᒪᓐ ᑖᒃᑯᐊ ᐃᖅᑲᓇᐃᔭᖅᑎᒋᔭᖅᐳᑦ 
ᐊᑐᖅᓯᐊᕋᓱᖃᑦᑕᖅᑕᕗᑦ. 
 
ᑕᒪᒃᑯᐊ ᐊᓯᔾᔨᖃᑦᑕᖅᑑᒐᓗᐊᖅ ᑕᐃᒪ ᑲᓇᑕᒥ ᑖᒃᑯᐊ ᑮᓇᐅᔾᔭᔅᓴᐅᑏᑦ ᐊᒻᒪᓗ ᐊᒥᒐᓕᖅᑎᓪᓗᒋᑦ 
ᐃᖅᑲᓇᐃᔭᖅᑎᔅᓴᐃᑦ ᑕᐃᒪ ᐃᖅᑲᓇᐃᔭᖅᑐᔅᓴᓂᑦ ᐱᓕᕆᓗᐋᕌᓗᖏᓪᓗᑕ ᐊᓯᖏᓐᓂ. 
 
ᐱᓕᕆᒐᓱᓐᓂᐊᖅᐳᒍᑦ ᑕᐃᒪᐃᓐᓇᐃᓕᐅᕋᓱᒃᑲᓗᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᑐᑐ ᑭᐅᒻᒫᖓ.  
 
ᒪᒥᐊᒍᒪᔪᖓ ᑖᒃᑯᓄᖓ ᐱᓕᕆᖏᓐᓂᖏᓐᓅᓛᖅᑲᐅᖏᒃᑲᓗᐊᖅᑐᖓ ᑭᓯᐊᓂ ᐱᓕᕆᒃᑲᓐᓂᕈᓐᓇᖅᑰᕋᓗᐊᕐᒪᑕ 
ᑲᑎᒪᖃᑎᒌᖃᑦᑕᕐᓗᑎᑦ ᑕᒪᒃᑯᐊ  

ᐱᓕᕆᐊᕆᔭᐅᒋᐊᖃᕐᑐᑦ ᐊᓯᒥᓐᓄᑦ ᑲᒪᒋᑎᑕᐅᖃᑦᑕᕐᓗᓂᒋᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ. ᐊᕐᕌᒍᑕᒫᑦᑎᐊᖅ 
ᑕᕝᕙᓂ ᐃᖃᓗᓐᓂ ᓱᕐᓗ ᐅᖃᐅᓯᖃᖃᑦᑕᕋᑦᑕ ᐃᓄᑦᑕᐅᓯᒪᓐᖏᑦᑐᓂᑦ ᐊᒥᓱᓂᑦ ᐱᑕᖃᕐᒪᑕ 
ᐱᓕᕆᐊᓴᖅᑖᑎᑦᑎᒋᐊᖃᖅᑐᒍᑦ ᓄᓇᕗᒻᒥ ᑭᓯᐊᓂ ᐱᔪᓐᓇᖃᖃᕐᑑᔮᕐᒪᑕ ᑕᕝᕙᓂ.  ᐄ, ᑕᕝᕙ 
ᓯᕗᓪᓕᖅᐸᐅᑎᑕᐅᔭᕆᐊᖃᕐᑑᔮᓪᓚᕆᒻᒪᑕ ᑕᒪᓐᓇ. 
 
ᐊᒻᒪᓗ ᐊᐱᕆᔪᒪᓪᓗᒍ ᒥᓂᔅᑕ, ᒥᔅᑕ ᑐᑐᓘᓐᓃᑦ, ᒥᔅᑕ ᑐᑐ ᐅᖃᖅᑲᐅᒻᒪᑦ ᖃᐅᔨᓴᖃᑦᑕᕐᒪᑕ ᖃᓄᖅ 
ᐱᓕᕆᑦᑎᐊᕋᓗᐊᕐᒪᖔᑕ ᒐᕙᒪᒃᑯᑦ ᐃᖅᑲᓇᐃᔭᕐᕕᓗᒃᑖᖏᑦ ᑭᒃᑯᓄᓪᓗ ᖃᐅᔨᓴᖅᑕᐅᖃᑦᑕᕐᒪᖔᑕ 
ᐊᐱᕆᖅᑲᐅᒐᒃᑭᑦ ᐊᔪᐃᓐᓇᕈᑎᒋᔭᐅᓪᓗᑎᒎᖅ ᐱᖃᑦᑕᕐᒪᑕ ᑖᒃᑯᐊ.  
 
ᒥᔅᑕ ᑐᑐ ᐅᖃᕈᓐᓇᖅᐹ ᑕᒪᓐᓇ ᐊᔪᐃᓐᓈᕈᑕᐅᖃᑦᑕᖅᑐᖅ ᓱᕐᓗ ᑖᒃᑯᐊ ᐃᖅᑲᓇᐃᔭᖅᓴᖅᑖᕆᔭᐅᒐᓱᐊᖅᑐᑦ 
ᖃᔅᓯᑕᖅᓱᑎᑦ ᖃᔅᓯᐅᖃᑦᑕᖅᐸ ᐊᔪᐃᓐᓈᕈᑎᖃᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖏᓕᕐᒪ ᑖᓐᓇ ᑭᐅᓂᐊᕐᒪᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑖᒃᑯᐊ. ᐊᔪᐃᓐᓈᖃᑦᑕᖅᑐᑦ 
ᐃᖅᑲᓇᐃᔭᖅᑏᑦ ᑕᒪᓐᓇ ᐱᔾᔪᑎᒋᓪᓗᒍ ᕿᒥᕐᕈᖃᑦᑕᖅᐸᕋ ᖃᐅᔨᓐᓇᕈᑕᐅᖃᑦᑕᕐᓂᖓᓄᑦ ᐃᒪᓐᓇ 
ᐃᖅᑲᓇᐃᔭᑦᑎᐊᕐᓂᖏᓐᓄᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᒋᔭᖅᐳᑦ ᐃᖅᑲᓇᐃᔭᕐᕕᑎᓐᓂ. 
 
ᑖᒃᑯᐊ ᓈᓴᖅᑕᐅᓯᒪᔪᑦ ᑕᑯᓪᓗᒋᑦ ᑕᐃᒃᑯᐊ ᐊᔪᐃᓐᓈᕐᕕᐅᖃᑦᑕᖅᑐᑦ ᑖᒃᑯᐊ ᓴᖅᑭᔮᕐᒪᑕ ᑖᒃᑯᓇᓂ ᓄᓇᓕᕐᔪᐊᓂᑦ 
ᐱᖓᓱᓂᑦ ᑕᕝᕙᓂᓗ ᐃᖃᓗᓐᓂ ᓇᒻᒥᓂᖃᕐᑐᑎᑦ ᐃᒃᓯᕙᐅᑕᖃᕐᑐᑎᑦ ᑕᖅᑳᓂᒥᐅᑕᑐᐃᓐᓇᕐᒥ ᐊᒻᒪᓗᑦᑕᐅᖅ 
ᑲᑐᔾᔨᖃᑎᒌᒃᑯᓐᓂ ᐃᖅᑲᓇᐃᔭᖅᑎ ᑲᑐᔾᔨᖃᑎᒌᒃᑯᖏᓐᓂ ᑕᒪᕐᒥ ᐊᒻᒪᓗ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ ᑕᐃᒪᓐᓇ 
ᖃᓄᑐᐃᓐᓇᖅ ᐊᔪᐃᓐᓈᕈᑎᖃᕈᓐᓇᖅᑐᑦ ᐃᖢᐃᓕᕈᑎᒋᔭᒥᓐᓂ. 
 
ᖃᐅᔨᒪᓐᖏᑕᕋᓗᐊᒃᑲ ᐃᓚᖏᑦ ᐊᒡᒍᖅᑐᖅᓯᒪᓐᖏᑕᒃᑲ ᓄᓇᓖᑦ ᐊᕕᑦᑐᖅᓯᒪᓂᖏᑦᑕ ᐊᖏᔪᖅᑳᖃᕐᕕᖓᓂᑦ 
ᖃᔅᓯᐅᖃᑦᑕᕐᒪᖔᑦᑕ ᑭᓯᐊᓂ ᑕᕝᕙ ᑎᑎᕋᖅᓯᒪᔪᖅᑕᖃᕋᓗᐊᖅᑐᖓ:  
 
ᐊᕐᕌᒍᒥ 1999-ᒥᑦ 2000-ᒧᑦ ᑎᑭᑦᑐᒍ ᑲᑎᖢᒋᑦ 13-ᖑᓚᐅᕐᒪᑕ ᐊᔪᐃᓐᓈᖅᑐᑦ ᒪᕐᕉᒃ ᑖᒃᑯᐊ ᓱᕐᓗ 
ᑲᒪᒋᔭᐅᓪᓗᑎᑦ ᖁᓕᑦ ᕿᐱᓗᒃᑕᐅᓪᓗᑎᑦ . 
 
2000-01, 8-ᖑᓚᐅᖅᐳᑦ ᐊᔪᐃᓐᓈᖅᑐᑦ ᒪᕐᕉᒃ ᑖᒃᑯᐊ ᑲᒪᒋᔭᐅᓪᓗᑎᑦ 6 ᕿᐱᓗᒃᑕᐅᓪᓗᑎᑦ.  
 
2001-02, 13-ᖑᓚᐅᕆᓪᓗᑎᑦ ᐊᔪᐃᓐᓈᖅᑐᑦ 11 ᑖᒃᑯᐊ ᕿᐱᓗᒃᑕᐅᓪᓗᑎᑦ ᒪᕐᕉᒃ ᐊᖏᖅᑕᐅᓪᓗᑎᑦ. 
 
2002-03, ᑲᑎᖢᒋᑦ 16-ᖑᓚᐅᖅᑐᑦ ᐊᑕᐅᓯᑐᐊᖅ ᑲᒪᒋᔭᐅᓪᓗᓂ 15 ᕿᐱᓗᒃᑕᐅᓪᓗᑎᑦ. 

2003-04, 31-ᖑᓚᐅᖅᑐᑎᑦ ᐊᔪᐃᓐᓈᖅᑐᑦ, 6 ᑲᒪᒋᔭᐅᓪᓗᑎᑦ 25 ᕿᐱᓗᒃᑕᐅᓪᓗᑎᑦ. 
 
2004-05, 29-ᖑᓚᐅᖅᑐᑦ ᐊᔪᐃᓐᓈᖅᑐᑦ, 8 ᑖᒃᑯᐊ ᑲᒪᒋᔭᐅᓪᓗᑎᑦ 21 ᕿᐱᓗᒃᑕᐅᓪᓗᑎᑦ. 
 
2005-06, ᑭᖑᓕᖅᐹᖑᓚᐅᖅᑐᖅ ᑖᓐᓇ ᑐᑭᓯᒍᑎᓯᒪᔭᖅᐳᑦ ᑕᕝᕗᖓ ᑎᑭᒻᒪᑕ 43-ᖑᓚᐅᖅᑐᑦ 
ᐊᔪᐃᓐᓈᕈᑎᖃᕐᑐᑦ ᓯᑕᒪ ᐋᖅᑭᒍᑕᐅᓪᓗᑎᑦ 39 ᕿᐱᓗᒃᑕᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑐᑐ. ᐃᒫᒃ ᐊᒥᓱᙳᖅᐊᓪᓕᐊᔫᔮᕐᒪᑕ ᓲᕐᓗ 
ᐃᖅᑲᓇᐃᔮᒃᓴᑦ ᐊᒥᓱᙳᖅᓯᒪᓕᑎᓪᓗᒋᖅᑲᐃ ᒐᕙᒪᒃᑯᓐᓄᑦ ᐃᖅᑲᓇᐃᔭᒐᒃᓴᐃᑦ. 
 
ᐊᔪᐃᓐᓈᕈᑏᑦ ᒪᓕᒃᖢᒋᑦ ᑖᒃᑯᐊ ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᖅᑐ ᐊᔪᐃᓐᓈᕈᑎᖃᕈᓐᓇᖃᑦᑕᕆᕚᑦ? 
ᐆᑦᑐᕋᓱᐊᓚᐅᕋᓗᐊᖅᖢᑎᒃ ᐱᑎᑕᐅᙱᒃᒃᑯᑎᑦ ᐃᖅᑲᓇᐃᔮᒃᓴᒥᒃ ᐱᓕᕆᐊᒃᓴᖅᑖᕐᓂᐊᕋᓱᒋᔪᕕᓂᐅᓐᓂᕌᖓᒥᒃ 
ᐊᔪᐃᓐᓈᕈᓐᓇᕆᕙᑦ? ᑖᒃᑯᐊ ᐃᓚᐅᑎᑕᐅᕙᑦ ᓈᓴᐅᑎᕐᓄᑦ ᐃᓚᖅᑲᐅᔭᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᑕᐃᒃᑯᐊᓕ ᐊᔪᖅᑎᑕᐅᖃᑦᑕᖅᑐᑦ ᑕᒪᒃᑯᓄᖓ ᓲᕐᓗ ᐃᑲᕐᕋᑎᒍᑦ 
ᐃᖅᑲᓇᐃᔭᕐᓂᐊᖅᑐᓄᑦ ᐊᒻᒪ ᐊᔾᔨᒋᙱᑕᖓᓂᒃ ᐊᑐᐊᒐᖅᑕᖃᕐᒪᑦ ᑖᒃᓱᒧᖓ ᑐᕌᖓᔪᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᑖᓐᓇ ᐱᖃᑎᖔᖓᓂᒃ ᐊᐱᖅᑯᑎᒋᓂᐊᖅᑕᕋ ᖃᐅᔨᓴᖅᑳᕐᖢᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᑉᐳᒍᑦ D-7. ᐃᖅᑲᓇᐃᔭᖅᑐᓕᕆᔨᒃᑯᑦ. ᓇᐃᓈᖅᓯᒪᔪᖅ 
ᐱᓕᕆᕕᐊ. ᓄᓇᓕᓐᓂ ᐊᐅᓚᔾᔪᑏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $2,773,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): D-8. ᐃᖅᑲᓇᐃᔮᓄᑦ ᖃᐅᔨᓴᖅᑏᑦ ᑎᒥᐅᔫᑉ ᐋᖅᑭᒃᓱᖅᓯᒪᓂᖓᑦ ᐋᖅᑭᒃᓱᐃᔨ. ᒥᔅᑕ 
ᑰᓕ. 
 
ᑰᓕ (ᑐᓵᔨᑎᒍᑦ): -ᓚᐅᖅᖢᒍ D-16-ᒧᑦ ᐅᖃᖅᓯᒪᔪᖅ, ᑖᒃᑯᐊ Human Resources Delegated Recruitment-
ᖃᕐᒪᑕᒎᖅ ᑖᒃᑯᓄᖓ Health and Social Services Nursing Positions ᑖᓐᓇᖃᐃ information ᑖᐃᒃᑯᐊ 
ᖃᐅᔨᓴᖅᑕᓯ ᐱᐊᓂᓗᒃᐸᓪᓕᐊᓂᓗᒃᑖᖓᓄᑦ ᑕᕝᕗᖓ Table, Report-ᒍᓐᓇᕋᔭᕆᕕᑦ ᐃᓚᖏᓐᓂᒃ ᒥᓂᔅᑕ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᓄᖓ ᐃᓛᒃ ᑖᒃᑯᓄᖓᐃᓛᒃ ᑐᓴᖅᑕᐅᑎᑦᑐᓐᓇᖅᑕᒃᑲ 
ᐃᓕᓐᓂᐊᖅᑐᓕᕆᔨᒃᑯᓪᓗᑦ ᐊᒻᒪᓗ ᐋᓐᓂᐊᖃᖅᑕᐃᓕᔨᒃᑯᑦ ᒥᓂᔅᑕᖓᓐᓄᑦ ᑖᒃᑯᐊ ᐃᖅᑲᓇᐃᔭᖅ-ᐃᓛᒃ 
ᑕᒪᒃᑮᙱᑦᑑᒐᓗᐊᖅ ᓲᓗ ᐋᓐᓂᐊᖃᖅᑕᐃᓕᑎᑦᑎᔨᐅᑉ ᓘᒃᑖᑦ Doctors ᐊᒻᒪᓗ ᐊᓯᖏᑦ ᑖᒃᑯᐊ ᑖᒃᑯᓄᖓ 
ᐱᔭᐅᔭᕆᐊᖃᖅᖤᖅᐳᑦ ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔭᐅᔪᓐᓇᒃᖤᖅᐳᑦ ᑖᒃᑯᐊ 
ᑐᓴᖅᑎᔾᔪᑎᔪᓐᓇᖅᑕᕋ ᑖᔅᓱᒧᖓ ᓂᕈᐊᖅᑕᐅᖃᑎᒋᓯᒪᔭᓐᓄ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. D-8. (ᑐᓵᔨᑎᒍᑦ) ᐃᖅᑲᓇᐃᔭᖅᑐᓕᕆᔨᒃᑯᑦ. ᖃᐅᔨᓴᖅᑕᐅᓂᖏᑦ 
ᐃᖅᑲᓇᐃᔭᕐᕕᒃ ᐋᖅᑭᐅᒪᓂᖏᓪᓗ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒍᒪᔭᕋ ᒥᓂᔅᑕ 2006-07-ᖑᓂᐊᖅᑐᒥ 2007-08-ᒧᓪᓗ 
ᑲᔪᓯᓪᓗᓂ ᑖᒃᑯᐊ ᓄᓇᕗᒥ ᐃᖅᑲᓇᐃᔮᒐᒃᓴᐃᑦ 85-ᐳᓴᓐᒋᔭᐅᔪᒡᒎᖅ ᑖᒃᑯᐊ ᖃᐅᔨᓴᖅᑕᐅᓯᒪᓕᕐᒪᑦ 
ᐃᖅᑲᓇᐃᔭᕐᓂᕐᒧᑦ ᑎᑎᖅᑲᖁᑎᒋᔭᖏᑦ.  
 
ᑖᓐᓇ ᖃᓄᖅ ᑐᑭᖃᖅᐸ? ᑕᒪᒃᑯᐊ ᐊᖏᔪᒥᒃ ᐃᓕᓐᓂᐊᕐᓂᖃᖅᑐᑦ-ᓚᓯᒪᙱ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᒪᑯᐊ ᓲᕐᓗ ᐃᓚᖏᑦ ᐃᖅᑲᓇᐃᔮᒃᓴᐃᑦ Job Description-ᖃᐃ 
ᓴᖅᑭᑕᐅᓂᐊᖅᑎᓪᓗᒋᑦ ᐃᒪᓐᓇᐃᑦᑐᒥᒃ ᐊᔪᙱᑦᑕᕆᐊᖃᖅᐳᑦ ᐃᓚᖏᑦ ᐅᖓᓯᓗᐊᕐᔪᐊᖓᓂᒃ ᓲᕐᓗ 
ᐊᔪᙱᑦᑕᕆᐊᖃᓲᖑᒻᒪᑕ. ᑖᒃᑯᐊ ᕿᒥᕐᕈᔭᐅᕙᓪᓕᐊᓪᓗᑎᒃ ᑐᓴᖅᑎᑕᐅᔪᖓ 85-ᐳᓴᓐᑎ ᑖᓐᓇ, ᑖᓐᓇ 
ᐱᐊᓂᒃᓯᒪᓕᖅᑐᖅ.  
 
ᓲᕐᓗᕐᑳ, ᑕᓚᐴᒥ ᑭᐅᔨᐅᓂᐊᖅᑐᖅ, ᐃᓛᒃ ᑐᙵᓱᒃᑎᑦᑎᔨ ᑎᑎᕋᕐᕕᐅᑉ ᐃᓗᐊᓂ ᑮᓇᐅᔭᓕᕆᕝᕕᐅᖅᑲᐃ ᐃᓗᐊᓂ. 
ᑖᓐᓇ ᑐᓐᖓᓱᑦᑎᑦᑎᔨᑐᐃᓐᓇᖅ ᐊᔪᓐᖏᔾᔪᑎᖃᕆᐊᖃᕐᐹ ᑮᓇᐅᔭᓕᕆᔪᓐᓇᕐᓗᓂ Accounting? ᐃᓚᖏᑦ 
ᐃᖅᑲᓇᐃᔮᔅᓴᐃᑦ job description Receptionist/Clerk ᐃᒪᓇᐃᑦᑐᒥᖅᑲᐃ ᐊᔪᓐᖏᔾᔪᑎᖃᕆᐊᖃᕐᑐᖅ 
Accounting-ᒥᑦ ᑕᐃᒪᓐᓇᐃᑦᑐᒥᑦ ᐱᔭᕆᐊᓕᒃ. ᑖᓐᓇ ᓱᕐᓗ ᐊᑕᐅᓯᖅ ᓇᓗᓇᐃᖅᑕᕋ ᐊᓯᖏᓪᓗᖑ ᐊᒻᒪ 
ᐅᖓᓯᓗᐊᕐᔪᐊᖓᓄᑦ ᐊᔪᓐᖏᑎᑦᑎᒐᓱᓗᐊᕐᔪᐊᕐᓂᖏᓐᓄᑦ ᐃᓚᖏᑦ ᐱᓯᒪᒻᒪᑕ ᑕᐃᒃᑯᐊ ᓱᓕᔾᔫᒥᔪᒥᑦ ᑖᔅᓱᒪ 
ᐃᖅᑲᓇᐃᔭᔅᓴᓚᑦᑕᐅᑉ ᐱᓕᕆᐊᔅᓴᓚᑦᑕᐅᑉ.  
 
ᐃᓛ, ᓱᓕᔪᒥᑦ ᑖᒃᑯᐊ ᐋᖅᑭᓱᖅᑕᐅᕙᓪᓕᐊᓪᓗᑎᑦ ᑖᒃᑯᐊ ᕿᒥᕐᕈᔭᐅᒻᒪᑕ ᐃᖅᑲᓇᐃᖅᑕᐅᕙᓪᓕᐊᓕᖅᑐᑎᓪᓗ 
ᑖᔅᓱᒧᖓ ᑐᕌᒐᖃᖅᑐᑦ ᑕᐃᒃᑯᐊ ᕿᒥᕐᕈᔭᐅᓂᖏᑦ ᐃᖅᑲᓇᐃᔮᔅᓴᐃᑦ ᑎᑎᕋᖅᓯᒪᓂᖏᑦ ᑭᓱᓕᕆᔭᕆᐊᖃᕐᓂᖏᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑖᓐᓇ ᑭᐅᒻᒪᒍ. ᐃᒪᓐᓇ 
ᐊᐱᖅᑯᑦᑎᖃᕐᓂᐊᕋᒪ, ᐃᒪᓐᓇ ᐃᖅᑲᓇᐃᔭᕐᕕᐅᔪᑦ ᑎᑎᕋᖅᓯᒪᑉᐸᑦ ᐃᒪᓐᓇ ᐃᖅᑲᓇᐃᔭᒐᒃᓴᒥᑦ ᐃᒪᓐᓇᐃᑦᑐᒥᑦ 
ᐃᒪᓐᓇ ᖃᓄᐃᓕᐅᖃᑦᑕᕋᔭᕐᓂᖓᓄᑦ ᐃᓛ ᑎᑎᕋᖅᑎᐅᓇᓱᒋᒐᓗᐊᕋᔅᓯ ᐊᓯᐊᓄᑦ ᐱᓕᕆᕕᒻᒧᑦ 
ᐱᓕᕆᐊᕆᔭᐅᖃᑦᑕᐸᓪᓚᐃᒻᒪᑦ ᐊᒻᒪᓗ ᑮᓇᐅᔾᔭᔅᓴᐅᑎᒋᓂᐊᖅᑕᖏᑦ.  
 
ᖃᓄᖅ ᑖᒃᑯᐊ ᐃᓐᓄᑦᑕᐅᔪᔅᓴᐃᑦ ᐱᔪᓐᓇᕐᓂᕆᒐᔭᖅᑕᖏᑦ ᐱᓗᐊᖅᑐᐋᓘᑕᖅᐸᒃᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᑦᓯᐊᕐᒥ ᖃᐃᑕᐅᓚᐅᖅᓯᒪᒻᒪᑕ ᒫᓐᓇ 
ᐋᖅᑭᔅᓱᕋᓱᓕᖅᑕᕗᑦ ᓄᓇᕗᒻᒧᑦ ᓈᒻᒪᔾᔫᒥᓂᐊᕐᒪᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᒃ ᑭᐅᒐᕕᑦ. ᖃᔅᓯᐅᕙᑦ ᐃᖅᑲᓇᐃᔮᑦ 85%-
ᑎᑦ ᑕᒻᒪᖅᓯᒪᔪᖅᓯᐅᕐᓂᐅᔪᕕᓂᑦ ᑕᒪᔾᔭᐅᑎᓪᓗᒋᑦ ᖃᔅᓯᓂᑦ ᐃᖅᑲᓇᐃᔮᓂᑦ ᐅᖃᐅᓯᖃᕐᐱᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕐᒪ ᑖᓐᓇ ᑭᐅᓇᓱᕈᓘᔭᓚᐅᕐᓕᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ ᐱᓯᒪᓐᖏᑕᕋᓗᐊᒃᑲ ᑭᓯᐊᓂ ᓈᓴᕈᑦᑎᒃᑯ ᒫᓂ 
3200-ᖑᓇᔭᖅᑐᑦ ᐃᖅᑲᓇᐃᔮᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐊᒻᒪᓗ 85%-ᑎᑦ ᑖᒃᑯᓇᓐᖔᖅᑐᑦ 2,800-
ᖑᓇᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑭᐅᒻᒪᑦ ᒥᔅᑕ ᑐᑐ. 
 
ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᖃᔅᓯᑦ ᐃᖅᑲᓇᐃᔮᑦ ᐊᔪᓐᖏᓐᓂᖃᐅᓗᐊᖅᑎᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ ᐊᒻᒪ ᐅᕙᒍᓪᓗᑦᑕᐅᖅ ᑐᑭᓯᒪᒻᒥᒐᑦᑕ ᑖᓐᓇ 
ᖃᐅᔨᓇᓱᓐᓂᐊᖅᐸᕗᑦ ᑐᓴᖅᑎᓐᓂᐊᕋᑦᑎᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᖏᖅᐲᑦ ᑕᐃᒃᑯᓂᖓ ᓈᓴᐅᑎᓂᑦ ᓴᖅᑭᑎᓂᐊᕐᓂᕐᓂ?  
ᐊᓐᖔᓵᖅᑐᖅ ᐊᒻᒪᓗ ᐊᔪᓐᖏᓂᕆᔭᕆᐊᖃᕐᑕᖏᑦ ᐅᓄᓗᐊᖅᑐᐋᓘᑉᐸᑦ 5-ᒥᑦ 6-ᒥᓘᓐᓃᑦ ᖁᕝᕙᓯᓐᓂᓕᒻᒥ 
ᐊᑭᓕᖅᓱᖅᑕᐅᓗᓂ ᐊᑦᑎᓯᒋᐊᖅᑕᐅᔭᕆᐊᖃᕋᔭᖅᐹ ᑮᓇᐅᔾᔭᔅᓵᖏᑦ ᐊᔪᓐᖏᑦᑕᕆᐊᖃᕐᓇᖏᑦ 
ᒥᒃᓯᒋᐊᖅᑕᐅᑲᓐᓂᓂᖅᐸᑦ. 
 
ᐅᕝᕙᓘᓐᓃᑦ ᑕᐃᒪᓐᓇ ᐋᖅᑭᔅᓯᒪᐃᓐᓇᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᑮᓇᐅᔾᔭᒃᓵᖏᓐᓂᒃ ᒥᑭᓪᓕᒋᐊᖅᑎᑦᓯᓇᔭᙱᓐᓇᑦᑕ 
ᑭᓯᐊᓂ ᑖᓐᓇ ᐃᖅᑲᓇᐃᔮᖅ ᓴᖅᑭᑕᐅᒻᒥᑉᐸᑦ ᑕᐃᒃᑯᐊ ᐋᖅᑭᒋᐊᖅᑕᐅᓯᒪᔪᓂᒃ ᒪᓕᓕᕋᔭᖅᐳᒍᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. ᖁᔭᓐᓇᒦᒃ. D-8. ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ. ᒥᔅᑕ 
ᑰᓕ. 
 
ᑰᓕ: Business Plan-ᖓᓂ D-16-ᒥ 17, ᐅᖃᖅᓯᒪᔪᖅ ᑖᓐᓇ priorities ᖃᓄᖅ ᑖᓐᓇ ᐅᖃᕆᐊᒃᑲᓐᓂ-
ᑐᑭᓯᓇᖅᓯᒋᐊᒃᑲᓐᓂᕈᓐᓇᖅᐱᐅᖅᑲᐃ ᓯᕗᓪᓕᖅᐹᖅ ᑖᓐᓇ ᐅᖃᖅᓯᒪᖕᒪᑦ ᓴᓇᖃᑎᒋᓗᒋᑦ Department of 
Finance, ᐋᖅᑮᔪᒪᓪᓗᑕ ᑮᓇᐅᔭᑦ ᖃᐅᔨᓴᖅᑕᐅᓂᖏᑦᑕ ᐊᔪᕈᓐᓃᕈᑎᒃᓴᖏᓐᓂᒃ.  
 
ᑖᓐᓇ ᑐᑭᓯᓇᖅᓯᒋᐊᕐᓗᒍᖃᐃ ᒥᓂᔅᑕ ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖓᓕᕐᒪᐃ ᑭᐅᓚᐅᕐᓂᐅᖓᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᒐᕙᒪᒃᑯᑦ ᒐᕙᒪᖃᕐᕕᓐᓂ ᐊᓯᖏᓐᓂᒃ ᕿᒥᕐᕈᓇᕐᓂᐊᖅᑐᑦ. 
ᖃᐅᔨᓇᓱᓐᓂᐊᕋᑦᑕ ᑮᓇᐅᔾᔭᒃᓴᑦᑎᐊᕋᓗᐊᕐᒪᖔᑕ ᑖᒃᑯᐊ ᐃᖅᑲᓇᐃᔮᑦ ᓇᓕᖅᑯᐊᓪᓗᐊᖏᑦ ᐱᖃᑎᒋᓪᓗᑎᒃᑯᑦ 
ᑮᓇᐅᔭᓕᕆᔨᒃᑯᑦ ᑖᒃᑯᐊ ᐋᖅᑭᒃᓱᐃᖃᑦᑕᕐᒪᑕ ᑮᓇᐅᔾᔭᒃᓵᓂᒃ ᐊᒻᒪᓗ ᐃᑲᔫᑎᒃᓴᓂᒃ ᑕᐃᒪᓐᓇ ᐋᖅᑭᒃᓯᒪᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑐᑭᓯᕚᓪᓕᕋᒃᑯᑦ. ᐊᒻᒪ ᑖᓐᓇ ᑭᖑᓪᓕᖅ ᑖᓐᓇ fourth bullet-
ᖓᓂ ᐅᖃᖅᓯᒪᒻᒪᑦ ᑖᓐᓇ ᑐᑭᓯᒋᐊᒃᑲᓐᓂᕈᒪᒻᒥᔭᕋ priority-ᒋᔭᖓᑦ 10-ᒧᑦ ᐅᑭᐅᖑᓂᐊᖅᑐᓂᑦ 2008-ᒧᑦ 
ᑎᑭᓪᓗᒍ implement ᐅᖃᐅᓯᐅᑉ ᒥᒃᓵᓄᑦ.  
 
ᑖᓐᓇ ᖃᓄᐃᓕᖓᔪᑭᐊᕐᖑᓇ ᐃᓄᐃᑦ ᐅᖃᐅᓯᖏᑦ ᐃᓚᐅᖃᑕᐅᕙᑦ ᐅᕝᕙᓘᕝᕙ all three languages. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᓄᖓ ᐱᔭᒃᓴᓄᑦ ᐅᖃᐅᓯᕐᓄᑦ ᑐᕌᖓᔪᖅ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᐊᐱᕆᒋᐊᒃᑲᓐᓂᕈᒪᓪᓗᒍ ᑖᓐᓇᖃᐃ. ᑖᓐᓇᖃᐃ bi-lingual or language-ᒧᑦ ᑐᕌᖓᔪᖅ 
ᑕᐃᒪᓐᓇᐃᒋᐊᖃᕐᒪᖔᑕᓘᕝᕙ ᐅᕝᕙᓘᕝᕙ ᐅᖃᐅᓯᑐᐃᓐᓇᐅᑉ ᒥᒃᓵᓄᑦ ᐊᑐᕆᐊᖃᒃᑲᓐᓂᕋᔭᖅᐸᑦ ᑕᐃᒪᓐᓇᐃᓕᑉᐸᑦ 
ᓇᓗᓇᙱᒻᒪᑦ ᐃᓚᖏᑦ ᑕᐃᒃᑯᐊ language bonus-ᖃᒃᑲᓐᓂᕋᔭᕈᒪᔪᒃᓴᐅᒻᒪᑕ ᑖᓐᓇ ᑖᓐᓇᓕ 
ᖃᓄᐃᖅᐸᓪᓕᐊᓇᔭᖅᐳᑭᐊᖅ ᑕᐃᒃᑯᓄᖓ bonus-ᖑᓂᕋᖃᑦᑕᖅᑕᑦᑎᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᐄ, ᐃᓛᒃ ᑖᓐᓇ ᕿᒥᕐᕈᔭᐅᓯᒪᓪᓗᓂ ᓲᕐᓗ ᑕᐃᒃᑯᐊ ᐃᖅᑲᓇᐃᔮᒃᓴᖅ 
ᓴᓇᔭᒃᓴᖅ ᑖᓐᓇ ᓇᓗᓇᐃᖅᑕᐅᓯᒪᖃᑦᑕᕐᒪᑦ ᐊᕕᑦᑐᖅᓯᒪᔨᐅᔪᓂᒃ ᐅᓇ ᓴᓇᔭᒃᓴᖅ ᐃᓄᓐᓄᑦ 
ᐊᖅᑯᓵᖅᑕᐅᔭᕆᐊᖃᕐᓂᐊᖅᑐᖅ ᐅᕝᕙᓘᓐᓃᑦ ᑭᐅᔨᐅᒃᐸᓪᓘᓐᓃ ᐅᕝᕙᓘᓐᓃᑦ ᐅᖃᐅᓯᕐᒥᓂᒃ 
ᐊᔪᙱᑦᑎᐊᕆᐊᖃᕐᓂᐊᖅᑐᑦ ᐃᓄᒃᑐᓪᓗ ᖃᓪᓗᓈᑐᓪᓗ. ᑖᒃᑯᐊ ᐃᓱᒪᒋᓇᔭᖅᑐᑎᒍᑦ Job Descriptions-ᒥ. 
ᑖᒃᑯᐊ ᓇᓗᓇᐃᖅᑕᐅᓯᒪᓇᔭᕐᒪᑕ ᐅᓇ ᐃᓕᑕᕆᔭᐅᔾᔪᑎᑖᕆᐊᓕᒃ ᐅᖃᐅᓯᒃᑲᓐᓂᕐᒥᒃ ᐊᔾᔨᒋᙱᑕᖓᓂᒃ. ᐃᓛᒃ 
ᒪᕐᕉᓐᓂᒃ ᐅᖃᓪᓚᒍᓐᓇᕐᒪᑦ.  
 
ᑭᓯᐊᓂ, ᒫᓐᓇ ᐱᓕᕆᓇᓱᐊᕋᑦᑕ ᐊᑲᐃᓪᓕᐅᕈᑎᑕᖃᑐᐃᓐᓇᕆᐊᖃᕋᔭᕐᒪᑦ ᓲᕐᓗ ᐃᓄᒃᑐᑦ 
ᐅᖃᕈᓐᓇᓚᐅᖅᓯᒪᙱᒡᓗᓂ ᐊᕐᕌᒍᓂᖃᐃ ᐱᖓᓱᓂᒃ ᐃᓕᓐᓂᐊᖅᑐᐊᓘᓗᓂ ᐊᔪᕈᓐᓃᕐᓚᑦᑐᕈᓘᓕᕈᓂ ᑕᐃᒪ 
Bonus-ᑖᕈᓐᓇᖅᓯᓇᔭᖅᐸᑦ? ᖃᓄᕐᓕ ᖃᐅᔨᓂᐊᖅᐱᑕ ᐅᓇ ᐊᑑᑎᓕᐋᓘᓕᖅᑐᖅ ᐅᖃᐅᓯᕐᒥᑦ ᐃᓕᓐᓂᐊᓚᐅᕐᒪᑦ? 
ᑕᒪᒃᑯᐊ ᓱᓕ ᕿᒥᕐᕈᓇᕆᐊᖃᕋᑦᑎᒍ ᓯᓚᑦᑐᓴᕐᕕᒃ ᐱᖃᑎᒋᓗᑎᒍ ᑕᒪᒃᑯᓂᖓ ᐋᖅᑭᓯᑦᑎᐊᕈᓐᓇᕋᔭᕐᒪᖔᑦᑎᓐᓂ.  
 
ᑖᒃᑯᐊ ᑐᕝᕙ ᓇᓗᓇᐃᖅᓯᔾᔪᑎᒋᓇᓱᓗᐊᖅᑕᕗᑦ ᑖᒃᑯᐊ ᓴᓇᔭᔅᓴᐃᑦ ᑕᑯᔅᓴᐅᑦᑎᐊᕆᐊᖃᕐᒪᑕ 
ᑐᑭᓯᐅᒪᔭᐅᑦᑎᐊᕐᓗᑎᑦ ᐃᓄᑦᑐᓪᓗ ᖃᓪᓗᓈᑎᑐᓪᓗ ᐅᐃᕖᑎᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. D-8. ᒥᔅᑕ ᐊᕐᕚᕐᓗᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑐᑐᓚᔪᖃᕐᓂᐊᕐᒪᑦ ᐊᐱᕆᓂᐊᕋᒪ. ᒪᑐᐃᖅᓯᒋᐊᕈᑎᓐᓂ ᑕᒪᓐᓇ 
ᐅᖃᐅᓯᕆᖅᑲᐅᒐᒃᑯ.  
 
ᔮᓐᓄᐊᕆ 2000-ᖑᑎᓪᓗᒍ ᐊᖏᔪᖅᑲᐅᑏᑦ ᐊᒻᒪᓗ ᐊᑯᓐᓂᖅᓱᖅᑏᑦ ᓄᓇᕗᑦ ᒐᕙᒪᒃᑯᖏᓐᓂ 
ᐅᓄᖅᓯᕙᓪᓕᐊᔪᕐᔪᐊᒻᒪᕆᐋᓗᒻᒪᑕ 62-ᐳᓴᓐᑎᒥᓪᓗ ᐅᓄᖅᓯᒋᐊᒃᑲᓂᖅᑐᓂᑦ ᐊᒻᒪᓗ ᑎᑎᕋᖅᑏᑦ ᐊᑦᑎᓂᖅᐹᓪᓗ 
15-ᐳᓴᓐᑎᓂᑦ ᐃᓚᓐᖓᖅᓯᒪᓕᖅᑐᑎᑦ.  
 
ᐊᑯᓐᓂᓱᖅᑏᑦ ᒫᓂ 85-ᐳᓴᓐᑎᓂᑦ ᐅᓄᖅᓯᕚᓪᓕᖅᑐᑦ ᑕᐃᒪᖓᓂᑦ ᔭᓄᐊᕆ 2000-ᒥᓂᑦ ᒫᓐᓇ 600 
ᐅᖓᑖᓃᓕᖅᑐᑦ ᐊᖓᔪᖅᑲᐅᑏᑦ ᐊᑯᓐᓂᓱᖅᑎᓪᓗ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐊᒻᒪᓗ 2000-ᖑᑎᓪᓗᒍ 400-
ᑐᖔᓃᓚᐅᖅᑐᑦ. 
 
ᐊᐱᕆᔪᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ, ᑭᓱᓂᑦ ᐱᔾᔪᑎᖃᕐᑐᑎᑦ ᑖᒃᑯᐊ ᐊᖏᔪᖅᑲᐅᑏᑦ 
ᐅᓄᖅᓯᕙᓪᓕᖅᑐᑲᓪᓚᐅᓂᕐᒪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᓐᓄᑦ ᑭᐅᔭᐅᑎᓐᓂᐊᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᑦᑎᐊᖅᑐᑎᑦ ᑖᒃᑯᐊ ᐃᖅᑲᓇᐃᔮᑦ ᐊᖏᔪᖅᑲᐅᑏᑦ 
ᐃᓗᐊᓃᑦᑐᑦ ᐅᓄᖅᓯᕚᓪᓕᖅᓯᒪᔪᒐᓗᐊᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔮᖏᑦ ᐅᓄᖅᓯᕚᓪᓕᖅᑐᑎᑦ. 
 
ᐅᑯᓄᖓ ᐱᔾᔪᑎᖃᕐᑐᑎᑦ ᐊᑕᐅᓯᐅᓐᖏᑦᑐᒥᑦ ᐊᒃᑐᐃᓂᖃᕐᒪᑦ ᐊᑐᕈᒫᕐᓂᐊᖅᑐᑦ ᐊᕐᕌᒍᑕᒫᖅ ᐊᑭᑦᑐᐸᓪᓕᐊᓕᖅᑐᑦ 
ᐊᒻᒪᓗ ᐃᓄᖁᑎᕗᑦ  

ᐅᓄᖅᓯᕙᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔮᑦ ᐅᓄᖅᓯᕙᓪᓕᐊᒻᒥᔪᑦ ᒪᓕᑦᑐᑎᑦ. 2000-ᒥᑦ 
ᓄᑖᖑᓚᐅᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓛᑦ ᐱᓕᕆᕝᕖᑦ 
ᐊᓯᔾᔨᖅᓯᒪᔪᓪᓚᕆᐅᓕᖅᑐᑎᑦ.  
 
ᑕᐃᒪᓐᓇ ᒐᕙᒪᒃᑯᑦ ᐃᓕᖅᑮᐸᓪᓕᐊᓂᖓ ᒪᓕᑦᑐᒍ ᒪᓕᔅᓯᒪᔪᑦ ᐅᓄᖅᓯᕙᓪᓕᐊᓂᖏᓐᓄᑦ ᑭᓯᐊᓂ 
ᑕᐃᒪᑦᑑᒐᓗᐊᖅᑎᓪᓗᒍ ᐊᑕᐅᑦᑎᒃᑯᐋᓗᒃ ᐱᕈᖅᐸᓕᐊᔾᔮᖏᑦᑐᑦ.  2000-ᒥᑦ ᐊᓯᔾᔨᖅᓯᒪᔪᓪᓚᕆᐋᓘᓕᕋᑦᑕ 
ᐱᔨᑦᑎᕈᑏᓪᓗ ᐱᓕᕆᐊᓐᖑᖅᑎᑕᐅᓯᒪᔪᓪᓗ ᒪᓕᑐᐃᓐᓇᖅᑐᑕ ᐊᓯᔾᔨᖅᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑐᑐ. ᒥᔅᑕ ᕼᐊᓐᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᑐᑐ ᑭᐅᒻᒪᑦ. 
 
ᑖᓐᓇᐅᒻᒪᑦ ᑕᐃᒪᓐᓇᓗ ᑕᑯᓐᓇᕐᓗᒍ ᓱᕐᓗ ᑕᐃᒃᑯᐊ ᓯᕗᒃᑲᑕᖅᑏᑦ ᐃᓄᓐᓄᑦ ᑕᑯᔭᐅᖅᑳᓲᑦ ᐃᓕᓴᐃᔩᑦ 
ᐋᓐᓂᐊᓯᐅᖅᑏᑦ ᐃᓅᓕᓴᐃᔩᑦ ᐃᓄᓕᕆᔩᑦ. ᑖᒃᑯᐊ ᑕᑯᓐᓇᕈᑦᑎᒃᑯ ᐅᓄᖅᓯᒋᐊᖃᖅᑐᔅᓴᐅᒻᒥᔪᑦ ᐊᖑᒻᒪᑎᓂᐊᕈᑎᑦ. 
ᐅᑯᐊᓕ ᐊᓪᓚᕕᓕᕆᓂᕐᒧᑦ ᑐᕌᖓᔪᑦ ᒫᓐᓇ ᐅᖃᐅᓯᕆᔭᑦᑎᒃᑯ ᐅᖃᐅᓯᖃᕐᑐᖓᓕ ᑕᒪᒃᑯᓂᖓ ᐱᔨᑦᑎᕈᑎᓂᑦ 
ᑲᒪᔨᐅᕙᑦᑐᓂᑦ ᐱᔨᑦᑎᖅᑎᓂᑦ. 
 
ᑕᐃᒪᓐᓇ ᐅᓄᖅᓯᕙᓪᓕᐊᑉᐸᑕ ᐅᓄᖅᓯᕙᓪᓕᐊᕆᐊᖃᖃᑕᐅᓂᐊᖅᑐᔅᓴᐅᕗᑦ ᑕᒪᒃᑯᐊ ᐃᓕᓴᐃᔩᑦ, ᐋᓐᓂᐊᓯᐅᖅᑏᑦ, 
ᐃᓅᓕᓴᐃᔩᑦ ᑭᓱᒃᑯᑖ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕋ ᑭᐅᑎᒃᑲᓂᕐᓂᐊᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕕᒃᑕ ᑐᑐ. 
 
ᕕᒃᑕ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑐᐃᓐᓇᖅ ᐱᕙᓪᓕᐊᔾᔪᓯᕐᒥᑦ ᒪᓕᔅᓯᒪᑐᐃᓐᓇᖅᑐᖅ 
ᐅᖃᖅᑲᐅᒐᑦᑕ ᑲᑎᒪᑐᐃᓐᓇᑎᓪᓗᑕ ᐅᖃᓚᐅᕋᑦᑕ ᓇᓗᓇᖅᓯᒐᓱᓲᖑᔪᒍᑦ ᑭᓱᑦ ᓇᒧᑦ ᐃᓕᐅᖅᑲᕐᑕᐅᓂᐊᕐᒪᖔᑦ.  
 
ᐃᓱᒫᓘᑎᖃᕈᔅᓯ ᑕᐃᒃᑯᐊ ᐃᓄᖕᓄᑦ ᑕᑯᔭᐅᖅᑳᖃᑦᑕᖅᑐᑦ ᐅᓄᙱᓐᓇᓱᒋᔭᐅᓗᐊᖅᐸᑕ 
ᐅᖃᐅᓯᕆᔭᐅᒃᑲᓐᓂᕈᓐᓇᖅᑐᑦ.  
 
ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᓴᓇᖅᑯᑎᒃᓴᒃᑲᓐᓂᕐᓂ ᑮᓇᐅᔭᖏᑦ ᑕᑯᒃᑲᓐᓂᕈᒪᑐᐃᓐᓇᖅᑐᒍᑦ 
ᑲᒪᒋᓂᐊᕋᑦᑎᒃᑯᑦ ᑕᐃᒃᑯᐊ ᐃᓄᓐᓄᑦ ᑕᑯᔭᐅᖅᑳᖃᑦᑕᖅᑐᑦ. ᑭᓯᐊᓂ ᖃᐅᔨᒪᔪᐃᓐᓇᐅᕗᓯ ᒐᕙᒪᒃᑯᖏᑦ 
ᑮᓇᐅᔭᒃᑲᓐᓂᕐᓂᒃ ᐊᑐᖅᑕᐃᓕᑎᑕᐅᒻᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᖅᑲᓇᐃᔮᑦ ᖃᐅᔨᓵᖑᓂᖏᑦ. 
ᑎᒥᐅᔫᑉ ᐋᖅᑭᒃᓱᖅᓯᒪᓂᖏᑦ ᐋᖅᑭᒃᓱᐃᔩᑦ. ᐊᐅᓚᔾᔪᑏᑦ ᒪᑭᒪᐅᑏᑦ. $809,000. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᖅᑲᖅᐸᓪᓕᐊᔪᒪᓕᕋᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕐᒥᒃ ᑐᓴᖅᐳᖓ?  
 
ᑐᑐ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓪᓗᓂ, ᑖᒃᑯᐊᓗ ᑲᑎᒪᔾᔪᑕᐅᔪᓐᓇᙱᒃᖢᑎᒃ. 
ᐊᖏᖅᑐᐃᓐᓇᐃᑦ ᐃᓵᒡᓕ. ᐊᑭᕋᖅᑐᖅᑐᑦ. ᑲᔪᓯᕗᖅ. ᖁᔭᓐᓇᒦᒃ, ᒥᔅᑕ ᑕᐹᖅᔪᒃ, ᒥᔅᑕ ᕚᕝ ᓗᐊᕐ, ᐊᒻᒪᓗ ᒥᔅᑕ 
ᕕᒃᑐ ᑐᑐ.  
 
ᒫᓐᓇ ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. (ᑐᓵᔨ ᓄᖅᑲᖅᐳᖅ) ᑲᑎᒪᔩᑦ, ᑲᑎᒪᔾᔪᑎᒃᓴᑎᓐᓄ ᐅᑎᕐᒥᓗᑕ. 
ᑲᑎᒪᔾᔪᑎᒃᓴᕗᑦ 20. ᑐᓴᖅᑎᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 1-ᒥ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᓐᓂᓪᓗ ᓄᖅᑲᕈᒪᓕᖅᑐᑎᒡᓗ. ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ 
ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᐱᒋᐊᖅᑎᑎᒻᒪᑦ ᐊᖏᖅᑕᐅᖁᓕᖅᑐᓂᒋᑦ ᑲᑎᒪᑐᐃᓐᓇᕈᑕᐅᖅᑲᐅᔪᑦ. ᑐᒡᓕᖅᓯᔪᖃᕐᒪᖔᑦ. 
ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 21. ᒪᒥᐊᓇᖅ, 
ᑕᕝᕗᙵᓚᐅᙱᓂᑦᑎᓐᓂ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᐱᔪᓐᓇᐅᑎᕋ ᐊᑐᕐᓗᒍ ᓂᑯᕕᑲᐃᓐᓇᕈᒪᔪᖓ.  
 
ᐅᖃᖅᑎ: ᑲᔪᓯᒋᑦ. 
 

ᐱᔪᓐᓇᐅᑎᑎᒎᖅᑐᖅ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᒪᓕᒐᖅ 20(1) ᐱᔪᓐᓇᐅᑎᒐ ᐊᑐᕐᓗᒍ ᑕᐃᓐᓇ 
ᓴᖅᑭᑕᐅᖃᐅᔪᖅ 52 - 2(4) ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᓇᑦᑎᓕᕐᒧᑦ ᐱᖓᓲᓕᖅᓲᒻᒥ ᒫᑦᓯ 21, 2007.  
 
ᐅᖃᖅᑏ, ᑖᓐᓇ ᑎᑎᖅᑲᐅᔪᖅ ᐊᔾᔨᒋᒻᒪᒍ ᑲᑎᒪᔾᔪᑎᒥᓂᐅᔪᑦ ᐅᖄᓚᐅᑎᒃᑯᑦ ᑖᒃᑯᓇᓐᖓᑦ ᕿᑎᕐᒥᐅᓂᑦ ᒪᐃᔭᓂᑦ 
ᐊᒻᒪᓗ ᐊᓪᓚᑦᑎᖏᓐᓄᑦ.  
 
ᐊᒻᒪᓗ ᑖᒃᑯᐊ ᓴᖅᑮᓯᒪᒻᒪᑕ ᐅᖄᓚᓂᐅᓚᐅᖅᑐ ᐅᖄᓚᐅᑎᒃᑯᑦ ᓇᒡᒐᔾᔭᐅᒥ, ᒪᑦᓯ 19, 2007-ᒥᑦ 2.  

ᑖᒃᑯᐊᓗ ᑎᑎᕋᖅᓯᒪᔪᖏᑦ ᐃᒪᐃᓕᖓᓪᓗᑎᑦ, “ᐅᖃᐅᓯᕆᔭᐅᓛᖅᑐ ᑕᒪᒃᑯᐊ ᐊᑐᓕᖁᔭᐅᓗᐊᖅᑐᑦ 
ᐃᑲᔪᖅᑐᖅᑕᐅᖁᓪᓗᒋᑦ ᑕᕝᕗᖓ ᐱᖓᓲᓕᖅᓲᖑᔪᒥᑦ ᒪᑦᓯ 21 ᓂᕈᐊᓕᖅᑲᑕ.”  
 
ᐅᖃᖅᑏ, ᐃᕝᕕᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ ᓱᖅᑯᓱᑦᑐᐃᓐᓇᐅᒻᒪᑕ ᑕᐃᔅᓱᒪᓂ ᓇᒡᒐᔾᔭᐅᖑᑎᓪᓗᒍ, ᒪᑦᓯ 19 
ᑕᕝᕙᓂ ᑲᑎᒪᓚᐅᓐᖏᑦᑐᒍᑦ ᖃᐅᔨᒃᑲᐃᓚᐅᓐᖏᑦᑐᖓ ᐱᖁᔨᕗᖔᕈᑎᓂᑦ ᑖᔅᓱᒧᖓ ᑭᓯᐊᓂ ᐅᓐᓄᓴᖓᓂᑦ 
ᓇᒡᒐᔾᔭᐅᓕᖅᑭᒻᒥ ᓂᕈᐊᕈᑎᒋᓚᐅᓐᖏᑕᕗᑦ ᕿᑎᖅᑰᕐᒥ ᒪᑦᓯ 22, 2007. 
 
ᐅᖃᖅᑏ, ᑕᐃᒪᓕ ᑲᑎᒪᔪᓐᓇᕋᔭᖅᑐᒥᓂᐅᕗᑦ ᑕᐃᔅᓱᒪᓂ ᑖᓐᓇ ᒪᓕᒐᓕᐅᖅᑎᐅᔪᖅ ᓯᖁᒥᑦᑎᓂᖅᐸᑦ ᑖᒃᑯᓂᖓ 
ᑐᓴᖅᑕᐅᒋᐊᖃᓐᖏᑦᑐᓂᑦ ᑐᓴᖅᑎᑎᓪᓗᓂ. ᖁᔭᓐᓇᒦᒃ. ᑖᒃᑯᐊᓕ ᒪᓕᒐᓕᐅᖅᑎᓕᒫᑦ ᐃᓕᓴᕆᔭᐅᓯᒪᒻᒪᑕ 
ᐊᐅᓚᑦᑎᔩᓪᓗ ᑲᑎᒪᔨᖏᓐᓂ ᐱᔨᖃᕐᑎᑎᓪᓗᑎ ᑖᒃᑯᐊ ᐅᖃᖅᑐᐃᓐᓇᕈᓐᓇᕐᓗᑎᑦ. 
 
ᑖᒃᑯᐊᓕ ᑐᓴᖅᑕᐅᒋᐊᖃᓐᖏᓐᓂᖏᑦ ᐃᓗᓕᖏᑦ ᑕᐃᒫᔅᓴᐃᓐᓇᐸᓗᑦᑕᐅᖅ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᔨᕋᓛᓃᑦᑐᑦ. ᑖᒃᑯᐊ ᑐᓴᖅᑕᐅᒋᐊᖃᕐᐸᖏᒻᒥᒻᒪᑕ ᑮᓇᐅᔭᐃᑦ ᐊᑐᖅᑐᔅᓴᖁᑎᖏᑦ ᐊᑭᑐᔪᖅᑐᕈᑏᓪᓗ ᐊᒻᒪᓗ 
ᐱᓕᕆᓂᐊᕐᓂᕐᒧᑦ ᐸᕐᓇᒍᑕᐅᔪᑦ ᐊᒻᒪᓗ ᑮᓇᐅᔭᐃᑦ ᐃᓚᒋᐊᕈᑎᔅᓴᐅᔪᑦ.  
 
ᑕᐃᒪᓕ ᐅᕙᒍᑦ ᐱᔪᓐᓇᐅᑎᖃᕐᒥᒐᑦᑕ ᐅᖃᕈᓐᓇᕋᑦᑕ ᖃᓄᑐᐃᓐᓇᖅ ᐅᑉᐱᕈᓱᒃᑲᒪᓕ ᑕᐃᒪ ᐅᖃᕈᓐᓇᕐᓂᕆᔭᕋ 
ᑖᓐᓇ ᐲᖅᑎᑦᑎᓂᕆᓂᐊᖅᑕᕋ ᖃᐅᔨᔭᐅᔭᕇᕐᓂᓚᐅᕐᖓᑦ ᓯᕗᓂᖓᒍᑦ ᓴᖅᑭᓚᐅᖅᑎᓐᓇᒍᓘᓐᓃᑦ. ᑖᓐᓇ 
ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᖁᕙᕋ ᐃᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ ᕿᒥᕐᕈᓛᖅᑲᕋ ᐊᒻᒪᓗ ᑐᓴᖅᑎᓛᖅᑐᑎᑦ ᖃᓄᐃᓕᖓᓛᕐᒪᖔᖅ. 
ᖁᔭᓐᓇᒦᒃ, ᒥᔅᑕ ᑐᑐ. 
 
ᒪᒥᐊᓇᖅ. ᑐᓴᕋᑖᓐᖏᓐᓇᒪ ᒥᔅ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑦᑕᐅᖅ ᐱᔪᓐᓇᐅᑎᒐ ᐊᑐᕐᓗᒍ 
ᐃᑲᔪᖅᑐᖅᑕᐅᔪᓐᓇᕋᒪ ᖃᖓᑐᐃᓐᓇᖅ ᑕᐃᒃᑯᓇᓐᖓᑦ ᓄᓇᖁᑎᓐᓂ. 
 
ᐅᖃᖅᑎ (ᑐᓵᔨᑎᒍᑦ): ᐃᖏᒋᑦ ᒥᔅ ᐊᒡᓘᒃᑲᖅ. ᖁᔭᓐᓇᒦᒃ. ᐅᖃᕋᑖᕋᒪ ᐊᐃᕙᔾᔪᑎᔅᓴᐅᖏᒻᒪᑦ ᑖᓐᓇ 
ᐱᔪᓐᓇᐅᑎᒥᓂᑦ ᐊᑐᖅᑐᓂ ᐅᖃᕋᑖᖅᑕᕋᓗᐊᖓ ᑖᓐᓇ ᓂᓕᐅᑎᒋᔭᐅᒃᑲᓐᓂᖁᔾᔮᖏᑕᕋ ᒫᓐᓇ. ᖁᔭᓐᓇᒦᒃ. 
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᖅ 21. (ᑐᓵᔨᑎᒍᑦ) ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 22. (ᑐᓵᔨᑎᒍᑦ) ᑲᑎᒪᔾᔪᑎᔅᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᒫᑦᓯ 24ᒧᑦ: 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᒫᓐᓇ ᓄᖅᑲᖓᓂᐊᓕᕆᕗᖅ ᓯᕙᑖᖅᕕᒻᒥ 1:30ᒥ ᐱᒋᐊᓛᕐᒥᔪᒍᑦ. 
 
ᐃᖅᓱᒃᑏ. 
 



ᐅᓪᓗᑐᐃᓐᓇᖅ, ᒫᑦᓯ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

>>ᑲᑎᒪᓂᖅ ᓄᖅᑲᖅᑐᖅ 17:10ᒥ ᐅᓐᓄᓴᒃᑯᑦ 
 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 23, 2007 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 2(4): ᐃᑲᔪᖅᓯᓂᖅ ᓄᓇᓕᓐᓂ ᐅᖃᓕᒫᒐᖃᕐᕕᓂᑦ 
 
ᐊᐱᕆᔪᖅ: ᔭᐃᒥᓯ ᐊᕐᕚᕐᓗᒃ, ᒪᓕᒐᓕᐅᖅᑎ (ᑐᓄᓂᖅ) 
 
ᐊᐱᕆᔭᐅᔪᖅ: ᐊᖓᔪᖅᑳ ᓗᐃ ᑕᐹᖅᔪᒃ, ᐊᖓᔪᖅᑳ ᐃᓕᖅᑯᓯᓕᕆᔨᒃᑯᓐᓄᑦ 
 
ᐅᓪᓗᖓ: ᒫᑦᓯ 14, 2007 
 
ᐊᐱᖅᑯᑦ 1:  
 
ᒫᑦᓯ 14, 2007-ᒥ ᐱᒋᐊᖅᑐᒍ, ᖃᓄᐃᓕᖓᓕᖅᐸ ᐃᖅᑲᓇᐃᔮᖅ ᑕᕐᓂᖏᑦ ᓄᓇᓕᓐᓂ ᐱᔨᑦᑎᕋᖅᑏᑦ 
ᐅᖃᓕᒫᒐᖃᕐᕕᓕᕆᔨᒥ ᓄᓇᕗ ᐅᖃᓕᒫᒐᖃᕐᕕᓕᕆᓂᕐᒧᑦ ᐊᓪᓚᕝᕕᖓᓂ ᖃᒪᓂ’ᑐᐊᕐᒥ? 
 
ᑭᐅᔾᔪᑎᒃ ᐊᐱᖅᑯᑦ 1ᒧᑦ:  
 
ᐃᖅᑲᓇᐃᔮᒃᓴᖅ ᓴᖅᑭᔮᖅᑎᑕᐅᓂᖓᑦ ᓄᓇᓕᓐᓂ ᐅᖃᓕᒫᒐᖃᕐᕕᓕᕆᔨᐅᔪᖅ ᒪᑐᓚᐅᖅᑐᖅ ᒫᑦᓯ 9, 2007-
ᖑᑎᓪᓗᒍ. ᐃᓕᖅᑯᓯᓕᕆᔨᒃᑯᑦ ᒫᓐᓇᐅᔪᖅ ᕿᒥᕐᕈᕗᑦ ᑭᒃᑯᑦ ᓇᓕᐊᑦ ᐃᖅᑲᓇᐃᔮᖅᑖᕈᓐᓇᕋᔭᕐᒪᖔᑕ 
ᐱᓇᓱᐊᖅᑐᓂ. 
 
ᐊᐱᖅᑯᑦ 2:  
 
ᖃᓄᐃᑦᑐᓂᑦ ᐃᓕᓐᓂᐊᕋᒃᓴᖃᖅᑎᑦᑎᓲᖑᕙᑦ ᐃᓕᖅᑯᓯᓕᕆᔨᒃᑯᑦ ᑖᒃᑯᓄᖓ ᓄᓇᓕᓐᓂ ᐅᖃᓕᒫᒐᖃᕐᕕᓕᕆᔨᒧᑦ 
ᓄᓇᕗᒥ? 
 
ᑭᐅᔾᔪᑎᒃ ᐊᐱᖅᑯᑦ 2ᒧᑦ: 
 
ᓄᓇᓕᓐᓂ ᐱᔨᑦᑎᕋᖅᑏᑦ ᐅᖃᓕᒫᒐᖃᕐᕕᓕᕆᔨᐅᔪᖅ ᐃᓕᓴᐃᓲᖑᕗᖅ ᓄᓇᕗᒥ ᓄᓇᓖᑦ ᐅᖃᓕᒫᒐᖃᕐᕕᖏᓐᓂ 
ᐃᖅᑲᓇᐃᔭᖅᑎᓂᑦ ᖃᐅᔨᒪᓇᑦᑎᐊᖁᓪᓗᒍ ᐊᔾᔨᒌᑦᑐᒥᒃ ᐊᑕᐅᓯᕐᒥᒃ ᐊᑐᐃᓐᓇᐅᒪᓂᖃᖅᑎᑦᑎᒐᓗᐊᕐᒪᖔᑦ 
ᐅᖃᓕᒫᒐᖃᕐᕕᒃᑯᑦ ᑕᒪᐃᓐᓄᑦ ᐅᖃᓕᒫᒐᖃᕐᕕᒻᒥ ᐊᑐᓲᖑᔪᓄᑦ ᒪᓕᑦᑐᒋᑦ ᐋᖅᑭᒃᑕᐅᓯᒪᔪᑦ ᓄᓇᕗᒥ 
ᑭᒃᑯᑐᐃᓐᓇᕐᓄᑦ ᐅᖃᓕᒫᒐᖃᕐᕖᑦ ᐱᔨᑦᑎᖅᑎᖏᑕ ᐊᑐᐊᒐᖏᓐᓂᒃ ᐊᐅᓚᓂᖏᓐᓂᓪᓗ. 
ᐃᓕᓐᓂᐊᖅᑎᑦᑎᓂᖃᓲᖑᕗᑦ ᐊᔾᔨᒌᓐᖏᑦᑐᕈᓘᔭᕐᓂᑦ ᐊᑐᖅᑐᑎᒃ ᓲᕐᓗ, ᐊᕐᕌᒍᑕᒫᑦ ᓄᓇᓕᓐᓄᑦ ᓂᐅᕐᕈᓪᓗᑎᑦ 
ᕿᒥᕐᕈᒋᐊᖅᑐᖅᑕᐅᓪᓗᓂ ᐊᑐᓂ ᐅᖃᓕᒫᒐᖃᕐᕕᑦ ᐅᖃᓕᒫᒐᖏᓐᓂᑦ, ᐊᒻᒪᓗ ᐃᑲᔪᖅᑕᐅᓪᓗᑎᑦ ᓄᓇᓕᓐᓂ 
ᐅᖃᓕᒫᒐᖃᕐᕕᓕᕆᔨᐅᔪᖅ ᐱᓕᕆᐊᑦ ᐊᑐᐃᓐᓇᐅᑎᑦᑕᖏᓐᓂ ᐱᕙᓪᓕᐊᓂᖃᖅᑎᑦᑎᓪᓗᑎᑦ. 
ᐃᓕᓐᓂᐊᖅᑎᑦᑎᓲᖑᒋᕗᑦ ᐃᑲᔪᖅᑐᖅᑕᐅᓪᓗᑎᓪᓗ ᑐᓴᐅᒪᖃᑦᑕᐅᑎᓂᒃᑯᑦ ᐅᖄᓚᐅᑎᒃᑯᓪᓘᓐᓃᑦ, 
ᓱᑲᑦᑐᒃᑯᓪᓘᓐᓃᑦ ᐊᒻᒪᓗ ᖃᕋᓴᐅᔭᒃᑯᓪᓖᓘᓐᓃᑦ ᑐᓴᐅᒪᖃᑦᑕᐅᑎᓲᖑᕗᑦ. 
 
ᐊᐱᖅᑯᑦ 3:  
 
ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑦ ᐃᓕᔭᐅᓯᒪᓂᖏᑦ ᓄᓇᓕᓐᓂ ᐅᖃᓕᒫᒐᖃᕐᕕᑦ ᐃᑲᔪᖅᑕᐅᓂᖏᓐᓄᑦ 
ᐊᖏᓪᓕᒋᐊᓚᐅᖅᓯᒪᓐᖏᒻᒪᑕ 2006-07. ᖃᓄᐃᓕᑦᑐᓂᒃ ᐃᑲᔪᖅᑐᐃᓂᖃᓲᖑᕙᑦ ᐃᓕᖅᑯᓯᓕᕆᔨᒃᑯᑦ ᑖᒃᑯᓄᖓ 
ᓄᓇᓕᓐᓂ ᐅᖃᓕᒫᒐᖃᕐᕕᓕᕆᔨᐅᔪᓄᑦᓄᓇᕗᒥ ᐊᒻᒪᓗ ᖃᓄᐃᑦᑐᓂᒃ ᐸᕐᓇᒍᑎᖃᖅᐸᑦ ᐃᓕᖅᑯᓯᓕᕆᔨᒃᑯᑦ 
ᑕᒪᒃᑯᓂᖓ ᐱᔨᑦᑎᕋᕈᑎᖏᓐᓂᒃ ᐱᐅᓯᑎᑦᑎᒋᐊᕋᓱᐊᖅᑐᑎᑦ 2007-08 ᐊᕐᕌᒍᒧᑦ? 
 
ᑭᐅᔾᔪᑎᒃ ᐊᐱᖅᑯᑦ 3ᒧᑦ: 
 
ᑮᓇᐅᔭᑦ ᐃᓕᔭᐅᓯᒪᖁᔭᐅᔪᑦ ᓄᓇᕗᒥ ᑭᒃᑯᑐᐃᓐᓇᕐᓄᑦ ᐅᖃᓕᒫᒐᖃᕐᕖᑦ ᐱᔨᑦᑎᕋᖅᑎᖏᓐᓄᑦ 
ᐊᒥᓱᕈᕆᐊᔾᔮᓐᖏᓚᑦ 2007-08-ᒧᑦ. ᐃᓕᖅᑯᓯᓕᕆᔨᒃᑯᑦ ᐊᐅᓚᓂᖏᓐᓄᑦ ᓄᓇᓖᑦ ᐅᖃᓕᒫᒐᖃᕐᕕᖏᓐᓂ 
ᑮᓇᐅᔭᖃᖅᑎᑦᑎᓲᖑᕗᑦ ᐃᑲᔫᓯᐊᖅᑎᑦᑎᓂᒃᑯᑦ. ᑲᑎᑦᑐᒋᑦ $352,000 ᐃᓕᐅᖅᑲᖅᑕᐅᓲᖑᕗᑦ ᐊᕐᕌᒍᑕᒫᑦ 



 

 

ᖁᓕᓄᑦ ᓄᓇᓕᓐᓂ ᐅᖃᓕᒫᒐᖃᕐᕕᓄᑦ. ᐃᓕᖅᑯᓯᓕᕆᔨᒃᑯᑦ ᐱᓕᕆᐊᒃᓴᓂᒃ ᐊᒻᒪᓗ ᖃᕋᓴᐅᔭᒃᑰᒻᑐᓂᒃ 
ᐃᑲᔪᖅᑐᐃᓲᖑᕗᑦ ᐱᓕᕆᐊᕆᔭᐅᕙᑦᑐᓂ ᓄᓇᓕᓐᓂ ᐱᔨᑦᑎᕋᖅᑏᑦ ᐅᖃᓕᒫᒐᖃᕐᕕᓕᕆᔨᒥ ᐊᒻᒪᓗ 
ᖃᕋᓴᐅᔭᓕᕆᔨᒥ. ᐃᖅᑲᓇᐃᔮᖅᑖᖅᑎᑕᐅᓚᐅᖅᑎᓪᓗᒋᑦ ᓄᓇᕗᒥ ᐅᖃᓕᒫᒐᖃᕐᕕᐅᔪᓂ ᐃᖅᑲᓇᐃᔮᑦ, 2007-08-
ᒥ, ᐃᓕᖅᑯᓯᓕᕆᔨᒃᑯᑦ ᑲᑎᒪᓂᖃᖅᑎᑦᑎᒐᔭᖅᑐᑦ ᐃᓕᓐᓂᐊᖅᑎᑦᑎᓯᓐᓈᕐᓗᑎᑦ ᓄᓇᓕᓐᓂ 
ᐅᖃᓕᒫᒐᖃᕐᕕᓕᕆᔨᓂ ᐱᔾᔪᑎᐅᔪᑦ ᑲᒪᒋᔭᐅᖁᓪᓗᒋᑦ ᓄᓇᓕᓐᓂ ᐅᖃᓕᒫᒐᖃᕐᕖᑦ ᐱᓕᕆᐊᖏᓐᓂᒃ 
ᐱᔨᑦᑎᕋᕐᓂᖏᓐᓂᓗ. 

 
 


